
МУҚАДДИМА 

Мубрамии мавзуи таҳқиқот. Таҳлилу таҳқиқи илмӣ - назариявии 

мақом ва нақши ҳокимият дар раванди ҳаѐти сиѐсии ҷомеа яке аз масъалаҳои 

муҳим мебошад. Ҳокимияти сиѐсӣ категорияи муҳими илми сиѐсӣ ба ҳисоб 

рафта, аз ҷиҳати илмию назариявӣ таҳлил намудани он аз аҳамият холӣ нест. 

Муҳаққиқони илмҳои ҷомеашиносӣ паҳлуҳои гуногуни ҳокимиятро мавриди 

омӯзиш ва таҳқиқ қарор дода, ҷойгоҳи онро дар рушди тамоми соҳаҳои ҳаѐти 

сиѐсии ҷомеа муҳим арзѐбӣ намудаанд. Идоранамоӣ ва итоатнамоӣ яке аз 

принсипҳои асосӣ дар низоми давлатдорӣ ба ҳисоб рафта, ҳокимияти сиѐсӣ 

дар амалӣ гардидани ин принсип нақши барҷаста мебозад. 

Ҳокимият ифодакунандаи қудратест, ки аз он пешрафти тамоми 

ҷабҳаҳои ҳаѐти ҷомеа вобаста мебошад. Дар амалӣ гардидани ҳадафҳои 

сиѐсию иҷтимоӣ ва иқтисодию фарҳангии ҷомеа ҳокимияти сиѐсӣ нақши 

калидӣ мебозад. Аз нигоҳи илмию назариявӣ таҳлилу таҳқиқ намудани 

ҳокимият ҳамчун падидаи сиѐсӣ дар замони муосир яке аз масъалаҳои воқеан 

муҳими ҷамъиятӣ ба ҳисоб меравад.  

Мақом ва нақши ҳокимияти сиѐсиро дар раванди ҳаѐти сиѐсии 

ҷомеа мутафаккирони олам хеле бузург арзѐбӣ намудаанд. Ҳокимияти 

сиѐсӣ ҳамчун системаи муносибатҳо байни давлат ва ҷомеа буда, 

пойдории давлат ва танзими муносибатҳои ҷамъиятиро дар раванди 

ҳаѐти сиѐсӣ таъмин менамояд.  

Њокимият падидаи таѓйирпазир буда, вобаста ба дигаргуншавии 

њаѐти иљтимоию сиѐсї ва талаботи замон ташаккулу инкишоф ѐфтааст. 

Дар раванди ташаккулу инкишофѐбии њаѐти иќтисодию иљтимої ва 

сиѐсию фарњангии љомеа њокимияти сиѐсї таѓйир хоњад пазируфт. Ҳар як 

падидае, ки дар ҷомеа ба вуҷуд меояд, сабабҳои пайдоиши худро дошта, 

бевосита дар доираи қонуниятҳои ҳаѐти сиѐсию ҷамъиятӣ ташаккул 

меѐбад. Вазифаи асосии ҳокимият ин танзими муносибатҳои ҷамъиятӣ, 

ҳимояи ҳуқуқу озодиҳо, таъмин намудани ҳаѐти иҷтимоӣ бар пояи 

адолат ва сафарбар намудани ҷомеа ба самти муайяни инкишоф 

мебошад. 

Ҳокимияти сиѐсӣ дар асоси муносибатҳои иҷтимоӣ ба вуҷуд омада, 

тадриҷан тамоми муносибатҳои ҷамъиятиро дарбар гирифта, ба сифати 

неруи такондиҳанда амал намудааст. Иродаи инсон ба сифати 

сарчашмаи ҳокимият амал намуда, бор намудани иродаи як субъект аз 

болои субъекти дигар принсипи асосии ҳокимият мебошад. Инсон аз он 

хотире, ки мавҷуди иҷтимоӣ аст, ҳамеша дар ӯ ҳисси ҳукуматхоҳӣ 

мушоҳида карда мешавад. Ба андешаи Ф. Нитсше «Инсоне нест, ки 

ҳаракат ба сӯи ҳокимият накунад». Барои амалӣ намудани манфиатҳои 

худ инсон кӯшиш менамояд, ки бо истифода аз ҳар гуна воситаҳо соҳиби 

ҳокимият шаваду ҳадафҳои худро дар амал татбиқ созад. Ҳукуматхоҳӣ аз 

дунѐи ботинии инсон маншаъ гирифта, инсон барои амалӣ гаштани ин 

ҳадафи худ дар заминаи қобилияти худ ва имкониятҳои мавҷуда, ҳамеша 

дар ин самт талош меварзад.  

Ҳокимияти сиѐсӣ бо роҳҳои гуногун амалӣ гардида, барои амалӣ 

гаштани мақсад ва вазифаҳои худ аз усулҳои маҷбурнамоӣ, зӯроварӣ, 

тавассути қонун ва қувва васеъ истифода мебарад. Агар чунин омилҳо 

дар ҷомеа махсусан дар раванди сиѐсӣ истифода нагарданд,  ҳокимият 

наметавонад фаъолияташ самаранок бошад ва мавҷудияташро нигоҳ 

дорад, зеро пойдории ҳокимият аз ин омилҳо вобаста мебошад. 

Мубрамияти мавзуи таҳқиқотиро масъалаҳои зерин асоснок менамоянд: 

1.  Дар натиҷаи таҳлилу таҳқиқи мавзуъ равшан гардид, ки олимону 

муҳаққиқон дар раванди демократикунонии ҳаѐти сиѐсии ҷомеа мақоми 

ҳизбҳои сиѐсӣ, ташкилотҳои ҷамъиятӣ, воситаҳои ахбори омма ва 

интихоботро бузург арзѐбӣ намуда, ба нақши барҷастаи ҳокимияти 

сиѐсию давлатӣ камтар таваҷҷуҳ зоҳир намудаанд. Мо дар рисолаи 

илмии худ кӯшиш намудем, ки ба мақом ва нақши ҳокимият бештар 

таваҷҷуҳ намоем ва масъалаи мазкурро аз ҷиҳати илмию назариявӣ ва 

методологӣ таҳлил созем.  

        2. Аз нигоҳи илмию назариявӣ таҳлилу таҳқиқ намудани ҳокимият 

ҳамчун падидаи сиѐсӣ, неруи такондиҳанда будани он ҳамон қадар 

возеҳу равшан хоҳад шуд. Қобили зикр аст, ки миѐни ҳокимият ва ҳаѐти 

иқтисодию иҷтимоӣ, сиѐсию фарҳангӣ таъсири мутақобила вуҷуд дорад. 

Ҳокимият баҳри ташаккулу инкишоф додани ҳаѐти иқтисодию иҷтимоӣ 

ва сиѐсию фарҳангӣ мусоидат намуда, дар баробари ин нерумандии 

ҳокимият аз ин унсурҳои ҳаѐти ҷомеа вобастагии ҷиддӣ дорад. Дар 

сурати рӯ ба буҳрон овардани ҳаѐти иқтисодию иҷтимоӣ ва сиѐсию 

фарҳангии ҷомеа, тадриҷан нерумандии ҳокимият аз миѐн рафта, 

ҳокимият мавқеи худро дар раванди ҳаѐти сиѐсӣ аз даст хоҳад дод. Яъне, 

равшан сохтани таъсири мутақобилаи миѐни ҳокимияти сиѐсию давлатӣ 

ва ҳаѐти иқтисодию иҷтимоӣ ва сиѐсию фарҳангии ҷомеа яке аз паҳлуҳои 

мубрамияти мавуъ мебошад. 

3. Ҳокимият дар раванди ҳаѐти сиѐсӣ дар фазои холӣ ба вуҷуд 

наомада, онро талаботу манфиатҳои ҷомеа ба миѐн оварда, ҳамчун 

неруи муттаҳидкунанда, созанда ва танзимкунандаи муносибатҳо амал 

менамояд. Ҳокимияти сиѐсӣ ва давлатӣ баҳри пойдории мавҷудият ва 

нерумандии худ аз омилҳои маҷбурнамоӣ истифода хоҳанд бурд. Сарфи 

назар намудани усули маҷбурнамоӣ дар дунѐи сиѐсат тадриҷан 

метавонад ба беҳокимиятӣ бурда  расонад, ки ин оқибат барои давлат ва 

ҷомеа натиҷаи манфӣ хоҳад дод. Маҷбурнамоии ҳокимият ба хотири дар 

доираи қонунҳои мавҷудаи ҷомеа, ки аз конститутсия сарчашма 

мегиранд, кору фаъолият ва зиндагӣ намудани ҷомеа мебошад.  

4. Ҳокимият яке аз унсурҳои таркибии давлат ба ҳисоб рафта, мақом 

ва нақши он дар раванди ҳаѐти сиѐсии ҷомеа хеле барҷаста мебошад. 

Ҳокимият воситаи пешрафту инкишофѐбии ҷомеа ба шумор рафта, 

донистани раванди идоранамоии он шарт ва зарур аст. Ҳокимият унсури 

асосии  системаи сиѐсии ҷомеа маҳсуб гардида, таҳлилу таҳқиқ ва дарки 

амиқи он тақозои замон мебошад. Аслан зери мафҳуми ҳокимият қувва, 

маҷбурнамоӣ, обрӯ ва қонун фаҳмида мешавад. Ҳамаи ин омилҳое 

мебошанд, ки дар мубориза барои нигоҳ доштан ва ѐ ба даст овардани 

ҳокимият истифода мегарданд.  

5. Пас аз пошхӯрдани Иттиҳоди Шуравӣ ва соҳибистиқлол 

гардидани Ҷумҳурии Тоҷикистон муносибатҳои ҷамъиятӣ ба куллӣ 

тағйир ѐфтанд. Дигаргуниҳои азим дар соҳаҳои мухталифи ҳаѐти 

ҷамъиятӣ аз ҷумла, сиѐсӣ, иқтисодӣ, иҷтимоӣ ва фарҳангӣ ба вуҷуд 

омада, раванди идоранамоӣ ба куллӣ тағйир ѐфт. Яке аз ҳадафҳои 

асосии Тоҷикистон баъд аз истиқлолияти сиѐсиро ба даст овардан ин 

демократикунонии ҳаѐти сиѐсии ҷомеа мебошад. Дар қатори 

мамлакатҳои пешрафтаи ҷомеаи ҷаҳонӣ Ҷумҳурии Тоҷикистон низ дар 

роҳи бунѐди низоми демократӣ ҳаракат намуда, барои амалӣ гардидани 

ин ҳадаф кӯшиш менамояд.     

6. Яке аз масълаҳое, ки дар раванди демократикунонии ҳаѐти ҷомеа 

бисѐр мураккаб ва ҳассос ба ҳисоб меравад, ин терроризм ва 

экстремизми динию сиѐсӣ мебошад. Ҷараѐнҳои мазкур аслан дар 

муқовимат бо раванди демократикунонии ҳаѐти сиѐсии ҷомеа қарор 

доранд. Қобили зикр аст, ки дар мубориза бо ин падидаҳои номатлуби 

аср, мақом ва нақши ҳокимияти давлатӣ хеле барҷаста мебошад. Яъне, 

мақом ва нақши  ҳокимияти давлатӣ ҳам дар раванди демократикунонии 

ҳаѐти ҷомеа ва ҳам дар бартараф намудани падидаҳои номатлуби аср, ки 

ба раванди демократикунонии ҳаѐти ҷомеа монеа эҷод менамоянд, 

бузург назаррас аст. Таъмини суботи сиѐсӣ ва шароити мусоид фароҳам 

овардан барои рушду инкишофи тамоми соҳаҳои ҳаѐти ҷомеа аз 

мавҷудияту самаранокии фаъолияти ҳокимияти сиѐсию давлатӣ ҷиддӣ 

вобаста мебошад. Дар раванди демократикунонии ҳаѐти ҷомеа дар 

баробари ҳокимияти сиѐсию давлатӣ, инчунин масъулияти сиѐсӣ, шуури 

сиѐсӣ ва маданияти сиѐсии ҷомеа нақши муҳим мебозад, зеро дар 

системаи сиѐсии демократӣ оммаи мардум ба сифати манбаи ҳокимият  

эътироф карда мешавад.         

Демократикунонии системаи сиѐсии ҷомеа дар олами муосир яке аз 

тамоюлҳое  мебошад, ки аксарияти давлатҳои ҷаҳонро фаро гирифта, 

Ҷумҳурии Тоҷикистон низ яке аз субъектҳои мустақил дар сиѐсати кабир 

ба ҳисоб рафта, дар ин маҷро ҳаракат карда истодааст. Дар раванди 

демократикунонии ҳаѐти ҷомеа муайян намудани мақом ва нақши 

ҳокимият хеле муҳим аст. Аҳамияти мавзуи таҳқиқшаванда маҳз дар он 

ифода меѐбад, ки нақши ҳокимият ҳамчун неруи бузург дар раванди 

демократикунонии ҳаѐти ҷомеа ва хосатан институтҳои демократӣ хеле 

арзанда ва калидӣ мебошад. Аз ин хотир, дар раванди таҳлил ва таҳқиқи 

мавзуъ паҳлуҳои гуногуни масъалаи мақом ва нақши ҳокимият равшан 

карда мешаванд.  

Сатҳи омӯзиши илмии мавзуъ. Раванди таҳлилу таҳқиқи моҳият, 

хусусият ва мақому  нақши ҳокимият дар раванди демократикунонии ҳаѐти 

сиѐсии ҷомеа аз ҷиҳати илмию назариявӣ аҳамияти калон дошта, дар натиҷаи 

омӯзиш, таҳқиқ ва таҳлили мавзуъ равшан гардид, ки олимону муҳаққиқони 

зиѐд  самтҳои гуногуни ҳокимиятро мавриди пажӯҳиши илмӣ қарор дода, 

андешаҳои илмию мантиқӣ пешниҳод кардаанд. Дар раванди таҳлили мавзуи 

мазкур муҳаққиқонеро, ки дар ин самт таҳқиқоти илмӣ бурдаанд, ба 

гурӯҳҳои зерин ҷудо намудем. 

Ба гурӯҳи аввал корҳои илмию таҳқиқотии олимони Ғарб дохил 

мешаванд. Таҳлилҳо нишон доданд, ки дар таҳқиқи мавзуи ҳокимият 

саҳми олимон ва сиѐсатшиносони Ғарб бениҳоят бузург буда, аз ҷониби 

онҳо масъалаҳои принсипи тақсимоти ҳокимияти давлатӣ ва  легитимӣ 

будани он баррасӣ гардидааст. Дар ин самт асарҳои илмию таҳқиқотии 

Арасту [24;25], Ф. Аквинӣ [17],  Э. Берк [27], Ҷ. Локк [76], Н. Макиавелли 

[78], Ш.Л. Монтеске [86], Ф. Нитсше [90], О. Тоффлер [179], Т. Парсонс 

[95], Л.М. Энтин [135] ва дигарон хеле ҷолиби диққат мебошанд. 

Арасту мутафаккири Юнони Қадим дар таҳлилу таҳқиқи мақом ва 

нақши ҳокимият саҳми назаррас дошта, ӯ масъалаи мазкурро аз нигоҳи 

илмию назариявӣ баррасӣ намудааст. Арасту мафҳуми олигархияро 

истифода бурда, онро ҳокимияти сарватмандон дониста, бо 

аристократия муқобил мегузорад. Аз нигоҳи ӯ се шакли идеалии 

ҳокимият вуҷуд дорад: монархия, аристократия ва полития. Дар 

муқобили ин, се шакли бади ҳокимиятро нишон додааст: олигархия, 

тирания ва демократия. 

Ф. Аквинӣ ақидаҳои теологӣ дошта, нуқтаи назари ӯ дар нисбати 

ҳокимияти давлатӣ чунин аст, ки агар аксарияти одамони озоди 

идоракунанда, ҳокимиятро барои беҳбудии халқ равона созанд, ин 

идоранамоӣ ошкоро ва боадолатона мебошад. Вале агар ҳукумат ба 

беҳбудии тамоми мардум равона нагардаду ба некуии шахсии 

ҳокимиятдор нигаронида шуда бошад, ин ҳукумат беадолатона ва 

золимона аст.  

Э. Берк яке аз асосгузорони идеологияи консервативӣ ба ҳисоб 

рафта, мақом ва нақши ӯ дар таҳлилу таҳқиқи легитимӣ будани 

ҳокимият хеле барҷаста мебошад. Ӯ масъалаи легитимияти ҳокимиятро 

аз ҷиҳати назариявӣ ва амалӣ таҳлил намуда, ҳокимиятро ба легитимӣ ва 

ғайрилегитимӣ ҷудо намудааст. Мувофиқи ақидаи ӯ танҳо таҷриба ва 

одати мусбии аҳолӣ ба ташаккули тарҳи ҳокимияти легитимӣ оварда 

метавонад. Ҳокимият бояд манфиатҳои шаҳрвандонро ба эътибор гирад 

ва дар ҷавоб тарафдории онҳоро пайдо намояд. 

Файласуфи асри XVII - и англис Ҷон Локк яке аз мутафаккире 

мебошад, ки дар таҳқиқи масъалаи ҳокимият саҳми хеле арзанда 

гузоштааст. Ӯ нақши ҳокимиятро дар давлат ва ҷомеа бузург арзѐбӣ 

намуда, ҳокимиятро танзимкунандаи муносибатҳои ҷомеа медонад. Ӯ 

аввалин шахсе мебошад, ки ҳокимиятро дар давлат ба се шоха: 

қонунгузор, иҷроия ва федеративӣ ҷудо намудааст. 

Н. Макиавелли дар асари худ «Подшоҳ» се шакли ба сари ҳокимият 

омаданро нишон медиҳад: а) яроқ; б) қувва ва ѐ зӯроварӣ; в) амали хуб.  

Ба ақидаи ӯ ин се унсур яке дигареро пурра месозад. Шоҳ ба ақидаи ӯ 

вобаста ба вазъияти сиѐсӣ гоҳе ҳамчун рӯбоҳ ва гоҳе бояд ҳамчун шер 

муносибат кунад. Мувофиқи ақидаи ӯ ҳоким бояд худро дар ҷомеа 

сиѐсатмадори хирадманд ва дилсӯз нишон диҳад ва инчунин аз методи 

инъомнамоию ҷазодиҳӣ истифода бараду дар қалби зердастонаш тарсу 

муҳаббатро нисбати худаш ба вуҷуд орад.  

Файласуфи франсӯз Ш.Л. Монтеске яке аз муҳаққиқонест, ки дар 

масъалаи принсипи тақсимоти ҳокимият саҳми назаррас гузоштааст. Ӯ 

принсипи тақсимоти ҳокимиятро воситаи таъмини волоияти қонун 

медонад. Аз нигоҳи ӯ принсипи тақсимоти ҳокимият тавозуни байни 

ҳокимияти қонунгузор, иҷроия ва судиро муқаррар менамояд. Ба ақидаи 

ӯ ҳадафи асосии таҷзияи ҳокимияти давлатӣ ин таъмини бехатарии 

шаҳрвандон аз худсарӣ ва суистифодаи ҳокимият, ҳимояи озодии сиѐсии 

онҳо, ҳамчунин таъмини оқилонаи муносибатҳо байни шаҳрвандон ва 

давлат мебошад. 

Ба гурӯҳи дуюм корҳои илмию таҳқиқотии олимону муҳаққиқони 

рус шомил мешаванд. Ин гурӯҳи олимон моҳият ва хусусияти ҳокимияти 

давлатиро таҳлил ва таҳқиқ намуда, мавҷудияти ҳокимиятро барои 

давлат ва барои ташаккули тамоми ҷабҳаҳои ҳаѐти ҷомеа муҳим арзѐбӣ 

намудаанд. Дар байни онҳо таҳқиқотҳои В.И.  Буренко [187], Б.И. 

Зеленко [195], Б.А. Кистяковский [152], Д.В. Князев [199], В.Г. Ледяев 

[73,74], Б.М. Макаров [164], Р. Михелс [166], Е.В. Осипова[171], Б.И. 

Словний [177], О.М. Соловев [118] ва дигарон дар асарҳои илмию 

таҳқиқотиашон андешаҳои илмию назариявии ҷолиб иброз намудаанд. 

В.И. Буренко дар рисолаи илмии худ оид ба ҳокимияти сиѐсӣ 

маълумот дода, онро объекти танзимкунандаи муносибатҳои иҷтимоӣ 

дониста, алоқамандии ҷомеа ва ҳокимиятро ногусастанӣ арзѐбӣ 

намудааст. Оммаи мардумро манбаи ҳокимият дониста, вазифаи асосии 

ҳокимият аз нигоҳи ӯ ин зиндагии шоиста ҳадя намудан барои мардум 

мебошад. 

Б.И. Зеленко оид ба ҳокимияти ҳизбӣ ва нақши ҳизбҳои сиѐсӣ дар 

ташаккули ҷомеаи шаҳрвандӣ таҳқиқоти илмӣ анҷом дода, мақом ва 

ҷойгоҳи ҳизбҳои сиѐсиро дар раванди ҳаѐти сиѐсии ҷомеа муҳим 

медонад. Нақши ҳизбҳои сиѐсиро дар ташаккули ниҳодҳои демократӣ ва 

ҷомеаи шаҳрвандӣ мусбӣ арзѐбӣ менамояд. 

Б.А. Кистяковский моҳият ва хусусияти ҳокимияти давлатиро 

таҳлил ва таҳқиқ намуда, мавҷудияти ҳокимиятро барои давлат нуқтаи 

меҳварӣ медонад. Ӯ қайд менамояд, ки новобаста аз шаклу сохтори 

давлат мавҷудияти ҳокимият барои ин ниҳоди сиѐсӣ ҳатмӣ мебошад, 

зеро давлат тавассути ҳокимият мавҷудияти худро нигоҳ медорад ва 

вазифаҳои дохилию хориҷии худро дар амал татбиқ месозад. Муҳаққиқ 

моҳият ва хусусияти ҳокимиятро дар давлатҳои монархияи мутлақу 

конститутсионӣ ва ҳуқуқӣ таҳлил намуда, аз нигоҳи илмӣ таҳқиқ карда, 

қайд менамояд, ки ҳокимият дар давлати ҳуқуқӣ дар доираи қонун амал 

менамояд. 

Д.В. Князев ҳокимияти давлатиро аз нигоҳи илмӣ таҳлил намуда, 

самаранокии фаъолияти ҳокимияти давлатиро заминаи ба вуҷуд 

омадани эътимоди ҷомеа медонад. Аз нигоҳи ӯ ҳокимияти давлатӣ 

ҳимоякунандаи талаботу манфиатҳои элитаи сиѐсӣ ва дар маҷмуъ ҷомеа 

мебошад. 

В.Г. Ледяев дар китоби худ оид ба мафҳум, моҳият, навъҳои 

ҳокимият ва роҳҳои дарки он маълумот дода, масъалаи мазкурро аз 

нигоҳи илмӣ таҳқиқ намудааст. Аз нигоҳи муҳаққиқ ҳокимият яке аз 

масъалаҳои бунѐдӣ дар илмҳои ҷомеашиносӣ ба ҳисоб рафта, диққати 

муҳаққиқони оламро ба худ ҷалб намуда, хосатан таҳқиқи мавзуи мазкур 

дар раванди тағйир пазируфтани сохти иҷтимоию сиѐсии ҷомеа боз ҳам 

бештар муҳимият пайдо менамояд. Ӯ нақши ҳокимиятро дар ташаккули 

тамоми ҷабҳаҳои ҳаѐти ҷомеа муҳим арзѐбӣ намудааст. 

Ба гурӯҳи сеюм корҳои илмию таҳқиқотии олимони ватанӣ дохил 

мешаванд. Олимону муҳаққиқони ватанӣ дар таҳқиқоти илмии худ ба 

мафҳум, моҳият, хусусиятҳо, навъҳои ҳокимият ва ҳамчунин ба 

самаранокӣ ва қонунӣ будани ҳокимият таваҷҷуҳи ҷиддӣ зоҳир 

намудаанд. Ба ин гурӯҳ корҳои илмию таҳқиқотии Абӯалӣ Ҳасан ибни 

Алии Тӯсӣ (Низомулмулк) [89], Мир Саид Алии Ҳамадонӣ [130], Ҳусайн 

Воизи Кошифӣ [68], Аҳмади Дониш [49], А. Муҳабатов [87;168;169], Г.Н. 

Зокиров [54;55;56;57], А.Н. Муҳаммад [81;82;83], Р. Нуриддинов [92], В.М. 

Ризоев [116], В.М. Набиев [116], Х.С. Тағойбеков [122], М.У. Хидирова 

[128;129], С.И. Шарипов [209], С.С. Ятимов [136]  ва дигаронро метавон 

мавриди зикр қарор дод.  

Абӯалӣ Ҳасан ибни Алии Тӯсӣ (Низомулмулк) андешаҳои сиѐсиаш 

оид ба ҳокимияти сиѐсӣ бо ақидаҳои сиѐсии дигар мутафаккирони 

замонаш айният дошта, давлатро офаридаи Худо ва шоҳро намояндаи 

Худо дар замин ва сарвари давлат медонад. Ӯ халқро асоси давлат 

дониста, адолатпарвару одил буданро яке аз сифатҳои олии шоҳ 

медонад. Низомулмулк пойдории ҳокимият ва давлатро дар зиндагии 

хуби раият мебинад. Ӯ динро бо сиѐсат алоқаманд дониста, динро дар 

хизмати сиѐсат қарор медиҳад. Низоми давлатдории Сомониѐн ва 

Ғазнавиѐнро хуб пазироӣ намуда, онро ҳамчун намунаи ибрат пешниҳод 

менамояд.  

Мир Саид Алии Ҳамадонӣ андешаҳои сиѐсиаш нисбат ба дигар 

мутафаккирони асримиѐнагӣ тафовут доранд. Ӯ дар асари хеш ду 

мансабро нишон додааст: яке нубувват ва дигаре салтанат. Мансаби 

нубувватро ӯ мутааллиқ ба иродаи Худо ва мансаби салтанатро аз 

иродаи халқ вобаста медонист. Ҳокимонро ӯ ба чор гурӯҳ ҷудо 

намудааст: ҳокимони соҳиби ақлу заковат; ҳокимони бефаросату иблиси 

замон; ҳокимоне, ки майл ба дониш доранд; ҳокимоне, ки золиманд, вале 

мардумро ба роҳи рост ҳидоят мекунанд. Ин таълимоти сиѐсии Мир 

Саид Алии Ҳамадонӣ тавонист дар ташаккулу инкишоф додани афкори 

сиѐсии мардуми тоҷику форс мусоидат намояд.  

Ҳусайн Воизи Кошифӣ дар баробари дигар мутафаккирони тоҷику 

форс андешаҳои сиѐсии худро оид ба сиѐсат, ҳокимият, давлат ва низоми 

идоранамоӣ иброз намуда, адолатро нуқтаи меҳварӣ дар идоранамоии 

ҷомеа медонад. Ӯ зулму истисмори амалдоронро шадидан маҳкум 

намуда, қайд менамояд, ки раият сарчашмаи чунин амалҳоро аз ҳоким 

медонанд. Бинобар ин, шоҳ бояд пеши роҳи зулму истисмори табақаи 

болои ҷомеаро бигирад, то ин ки пояҳои ҳукуматаш заиф нагардад ва 

нафрати мардумро дар нисбати худ бедор насозад.    

Аҳмади Дониш паҳлуҳои гуногуни раванди ҳаѐти сиѐсии ҷомеаро 

мавриди омӯзиши худ қарор дода, оид ба давлату давлатдорӣ, низоми 

идоранамоӣ ва самаранокии ҳокимият ибрози андеша намудааст. Ӯ 

мехост, ки дар назди амир шурои машваратӣ таъсис дода шавад ва дар 

шурои машваратӣ намояндагони тамоми табақаҳои ҷомеа шомил 

гарданд, то ин ки қонунҳо ва қарорҳо оқилона ва одилона гарданд. 

Аҳмади Дониш ғояҳои маорифпарваронаи худро иброз намуда, мехост, 

ки ҳукуматдорони Аморати Бухоро аз низоми идоранамоӣ ва пешрафти 

илму техникаи давлатҳои тараққикардаи Аврупо истифода баранд ва 

Аморати Бухороро аз зулму залолат ва ҷаҳолат наҷот бидиҳанд. 

А. Муҳабатов дар таҳқиқоти илмии худ оид ба мафҳум, моҳият, 

хусусиятҳо ва навъҳои ҳокимият маълумот дода, қайд менамояд, ки 

ҳокимият ҳамчун аслиҳаи тавонои сиѐсӣ ягонагии ҷомеаро таъмин 

намуда, тартибу интизомро дар дохили давлат танзим менамояд. Ба 

андешаи ӯ дар зери таъсири ҳокимият муносибатҳои ҷамъиятӣ характери 

мақсаднок мегиранд ва назорат аз болои раванди ҳаѐти иқтисодӣ, 

иҷтимоӣ, сиѐсӣ ва фарҳангию идеологӣ осон мегардад. Мувофиқи 

таҳлилҳои профессор А. Муҳабатов ҳокимияти сиѐсӣ ин ҷорӣ намудани 

иродаи сиѐсии гурӯҳи одамон нисбат ба гурӯҳи дигар бо нияти 

амалишавии мақсадҳои умумӣ буда, якчанд аломат дорад: 

1.  Ба таври легитимӣ (қонунӣ) истифода бурдани қувва дар доираи 

давлат; 

2. Ҳатмӣ будани қарорҳои қабулшуда барои ҳамаи ҳокимият ва 

ташкилоту институтҳои боқимонда; 

3. Ба таври ошкоро ва аз рӯи қонун муроҷиат кардан ба ҳамаи 

шаҳрвандон; 

4.  Аз як марказ қабул кардани қарорҳо. 

Г.Н. Зокиров паҳлуҳои гуногуни ҳокимияти сиѐсиро мавриди 

таҳлилу таҳқиқи худ қарор дода, оид ба мазмуну моҳият, асосҳо, таркиб, 

тақсимоти ҳокимият ва инчунин самаранокӣ ва легитимӣ будани 

ҳокимиятро аз нигоҳи илмӣ асоснок намудааст. Профессор Г.Н. Зокиров 

ба асосҳо ва таркиби ҳокимият таваҷҷуҳи хоса зоҳир намуда, асосҳои 

иқтисодӣ, иҷтимоӣ, ҳуқуқӣ, маъмурию қудратӣ ва фарҳангӣ ишора 

карда, таркиби ҳокимиятро аз манбаъҳо, объекту субъект, захираҳо ва 

вазифаҳои ҳокимият иборат дониста, чунин ақида дорад, ки ҳокимият 

имконият ва қобилияти як гурӯҳи одамон барои ба амал баровардани 

иродаи худ ва таъсири ҳалкунанда расонидан ба рафтор ѐ фаъолияти 

гурӯҳи дигари одамон бо ѐрии воситаҳои гуногун: эътибор, ирода, ҳуқуқ, 

зӯрӣ, фишороварӣ, маҷбурнамоӣ ва ғ. мебошад. 

   А.Н. Муҳаммад дар таҳқиқоти илмии худ паҳлуҳои гуногуни 

сиѐсат, давлат ва ҳокимиятро мавриди таҳлил қарор дода, мақом ва 

нақши ин падидаро дар раванди ҳаѐти сиѐсии ҷомеа муҳим арзѐбӣ 

намудааст. Аз ҷумла, оид ба моҳияти иҷтимоии ҳокимият, ҳолатҳои 

буҳронии ҳокимият, қонуниятҳои ҳокимият ва паҳлуҳои мухталифи 

ҳокимияти сиѐсӣ маълумоти муфассал пешниҳод намудааст. Мувофиқи 

ақидаи профессор А.Н. Муҳаммад ҳокимият хусусияти ҷамъиятӣ дошта, 

дар афкори одамон ҳамчун муносибати байнишахсӣ вобаста ба низоми 

мавҷудаи ҷомеа тавлид меѐбад. Воситаи мавҷудияти устувории он дар 

шакли ташкилотҳои ҷамъиятӣ, ки муҳимтарини он давлат мебошад, 

амалӣ мегардад. Мақсади ҳокимият аз он иборат аст, ки тавассути 

таъсиррасонӣ ба одамон ба тамоюлоти гуногун, буҳрону пастравии 

иқтисодӣ муқобилият нишон дода, барои рушду инкишофи ҷомеа 

шароит муҳайѐ мекунад. 

Р. Нуриддинов дар таҳқиқоти илмии худ оид ба легитимӣ будани 

ҳокимият ва нақши он дар ташаккули ҷомеаи шаҳрвандӣ маълумоти 

муфассал додааст. Ба ақидаи ӯ моҳият ва мазмуни ҳокимияти сиѐсиро 

дар шароити имрӯза бе ҷомеаи шаҳрвандӣ тасаввур кардан душвор аст. 

Ҷомеаи шаҳрвандӣ новобаста аз давлат ва муносибатҳои ҷамъиятӣ, 

инчунин гурӯҳҳои гуногуни иҷтимоӣ, ҳаракатҳо, иттиҳодияҳо ва 

умумиятҳои маданию миллиро дар худ фаро мегирад. Инчунин қайд 

менамояд, ки системаи ҷомеаи шаҳрвандӣ муносибатҳои иқтисодӣ, 

оилавӣ, этникӣ, тарбиявӣ, маълумотгирӣ, маданӣ, иттилоотӣ, динӣ 

дохил мешаванд ва новобаста аз давлат инкишоф ѐфта амал мекунанд. 

Ҳокимияти сиѐсӣ аз тамоми шаклу усулҳо ва методҳои худ ҳамаҷониба 

истифода мебарад, то ин ки ба бунѐди ҷомеаи демократӣ, ҳуқуқбунѐд ва 

дунявӣ асоси воқеӣ гузорад ва оммаи халқро барои иҷрои он сафарбар 

намояд.   

Новобаста аз оне, ки ҳокимият ҳамчун падидаи ҷамъиятӣ аз ҷониби 

олимони хориҷӣ ва ватанӣ мавриди омӯзиш қарор гирифтааст, масъалаи 

мазкур боз ҳам ниѐз ба таҳлилу таҳқиқ дорад. Зеро дар ин самт баъзе 

масъалаҳои норавшан то ба ҳол боқӣ мондаанд, ки дар раванди таҳлил 

мо ба онҳо таваҷҷуҳ зоҳир намудем.  

Дар раванди таҳқиқот инчунин як қатор сарчашмаҳо мавриди 

истифода қарор гирифтаанд. Сарчашмаҳо ба ду гурӯҳ ҷудо карда 

шудаанд: 

Гурӯҳи аввали сарчашмаҳоро санадҳои меъѐрию ҳуқуқӣ ва 

ҳуҷҷатҳои расмию сиѐсӣ ташкил медиҳанд. Ба ин гурӯҳ Эъломияи 

умумии ҳуқуқи башар [14], Конститутсияи Ҷумҳурии Тоҷикистон [1], 

Қонуни Ҷумҳурии Тоҷикистон «Дар бораи иттиҳодияҳои ҷамъиятӣ» [6], 

Қонуни Ҷумҳурии Тоҷикистон «Дар бораи ҳизбҳои сиѐсӣ» [7], Қонуни 

конститутсионии Ҷумҳурии Тоҷикистон «Дар бораи интихоботи 

Маҷлиси Олии Ҷумҳурии Тоҷикистон» [8], Қонуни конститутсионии 

Ҷумҳурии Тоҷикистон «Дар бораи Ҳукумати Ҷумҳурии Тоҷикистон аз 

12- майи 2001» бо тағйиру иловаҳо аз 23 апрели 2003» [9]  дохил 

мешаванд. 

Гурӯҳи дуюми сарчашмаҳоро асарҳои бунѐдии Асосгузори сулҳу 

ваҳдати миллӣ - Пешвои миллат, Президенти Ҷумҳурии Тоҷикистон, 

муҳтарам Эмомалӣ Раҳмон ташкил медиҳанд. Президенти Ҷумҳурии 

Тоҷикистон муҳтарам Эмомалӣ Раҳмон ҳам дар суханрониҳои худ ва 

ҳам дар асарҳои худ  мақом ва нақши ҳокимиятро дар ташаккули 

ниҳодҳои демократӣ, ҷомеаи шаҳрвандӣ ва пойдории сулҳу субот дар 

давлат ва ҷомеа муҳим арзѐбӣ менамоянд [105; 106; 107; 108; 109; 110; 111; 

112; 113; 114; 115].  

Робитаи таҳқиқот бо барномаҳо ва ѐ мавзуъҳои илмӣ. Таҳқиқоти 

диссертатсионӣ дар доираи иҷроиши мавзуи корҳои илмию таҳқиқотии 

кафедраи равандҳои сиѐсӣ дар Тоҷикистони факултети фалсафаи Донишгоҳи 

миллии Тоҷикистон «Тоҷикистон дар раванди дигаргуниҳои сиѐсии ҷомеа ва 

таҳдидҳои нави ҷаҳонӣ» (барои солҳои 2016-2020 ва 2021-2025) анҷом дода 

шудааст. 

 ТАВСИФИ УМУМИИ ТАҲҚИҚОТ  

Мақсади таҳқиқот. Таҳлил намудану муайян сохтани мақом ва 

нақши ҳокимият дар раванди демократикунонии ҳаѐти ҷомеа дар 

Љумњурии Тољикистон мебошад. Дар раванди таҳқиқи масъалаи мазкур 

барои расидан ба ин ҳадаф вазифаҳои зеринро бояд иҷро намуд.  

Вазифаҳои таҳқиқот: 

- таҳлили асосҳои илмию назариявӣ ва методологии мавзуъ; 

- таҳқиқ намудани навъҳо ва хусусиятҳои ҳокимият;  

- таҳлил ва таҳқиқи ҳокимият ҳамчун институти муҳими сиѐсӣ; 

- муайян намудани неруи ҳокимият дар ташаккули институтҳои 

демократӣ; 

- муайян намудани мақом ва нақши ҳокимият дар раванди 

демократикунонии ҳаѐти сиѐсии Тоҷикистон. 

Объекти таҳқиқот - муайян  намудани  мақом ва нақши ҳокимият дар 

раванди демократикунонии ҷомеа. 

Предмети таҳқиқот - таҳлил ва таҳқиқ намудани нақши ҳокимият дар 

раванди демократикунонии ҷомеа. 

Фарзияи таҳқиқот. Мақом ва нақши ҳокимият дар раванди ҳаѐти 

ҷомеа ва дар низоми давлатдорӣ хеле барҷаста мебошад. Ҳокимият дар 

шаклҳои гуногун, аз ҷумла сиѐсӣ, давлатӣ, аристократӣ, олигархӣ, 

партократӣ ва ғ. зоҳир гардида, дар системаи сиѐсии ҷомеа ҷойгоҳи он бузург 

аст. Дар раванди демократикунонии ҳаѐти сиѐсии ҷомеа сарфи назар 

намудани мақом ва нақши ҳокимияти сиѐсию давлатӣ ғайриимкон мебошад. 

Марҳила, макон ва давраи таҳқиқот. Таҳқиқоти мазкур солҳои 2017-

2022 дар кафедраи равандҳои сиѐсӣ дар Тоҷикистони факултети фалсафаи 

Донишгоҳи миллии Тоҷикистон гузаронида шудааст.      

       Асосҳои назариявию методологии таҳқиқот. Дар таҳқиқоти мавзуи 

мазкур ба воситаи меъѐрҳои объективият аз методҳои системанокӣ, 

муқоисавӣ ва институтсионалӣ истифода бурда шуда, дар заминаи усулҳои 

мазкур масъалаи нақши ҳокимият дар раванди демократикунонии ҷомеа 

таҳлил ва таҳқиқ карда шудааст.  

Пойгоҳи иттилоотии таҳқиқот. Дар раванди омӯзиш ва пажӯҳиши 

мавзуъ як қатор сарчашмаҳои иттилоотӣ мавриди истифода қарор 

гирифтаанд. Ба гурӯҳи якум санадҳои меъѐрию ҳуқуқӣ дохил мешаванд. Ба 

гурӯҳи дуюми сарчашмаҳо асарҳо, паѐмҳо ва баромаду суханрониҳои 

Асосгузори сулҳу ваҳдати миллӣ-Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон шомил мегарданд. Ба гурӯҳи сеюм 

маводи сомонаҳои расмии расонаҳои хабарии ватанӣ ва хориҷӣ дохил 

мешаванд. 

Навгонии таҳқиқоти илмӣ. Дар раванди таҳқиқи мавзуъ кӯшиш карда 

мешавад, ки паҳлуҳои гуногуни мавзуъ аз нигоҳи илмию назариявӣ таҳлил 

карда шаванд ва дар заминаи унсурҳои мушаххас навгонии таҳқиқот 

пешниҳод гардидааст. Навоварии илмии таҳқиқотро ба тариқи зайл метавон 

нишон дод:  

- дар таҳқиқот мавзуъ аз ҷиҳати илмию назариявӣ ва методологӣ 

таҳлил карда шуда, паҳлуҳои гуногуни он равшан шудаанд; 

- ҳокимият падидаи табиию иҷтимоӣ дониста шуда, решаҳои табиӣ ва 

иҷтимоӣ доштани он муайян карда шудааст; 

- алоқамандии ҳокимият бо дигар институтҳои сиѐсӣ хусусияти 

объективӣ дошта, ҳокимият унсури асосии давлат дониста мешавад; 

- нерумандии ҳокимият дар ташаккулу инкишофи институтҳои 

демократӣ муҳим арзѐбӣ гардидааст;  

- нақши ҳокимият дар раванди демократикунонии ҳаѐти сиѐсии 

Ҷумҳурии Тоҷикистон калидӣ арзѐбӣ мегардад. 

Нуќтањои ба ҳимоя пешниҳодшаванда 

    1. Ҳокимият ҳамчун падидаи иҷтимоӣ дар раванди инкишофи ҳаѐти сиѐсии 

ҷомеа мақом ва нақши барҷаста дошта, аз нигоҳи илмию назариявӣ таҳлил ва 

таҳқиқ намудани он муҳим аст. Новобаста аз он ки масъалаи ҳокимият аз 

ҷониби муҳаққиқони соҳаҳои гуногуни илмҳои ҷомеашиносӣ мавриди 

таҳлил ва таҳқиқ қарор гирифта бошад ҳам, вале то ба ҳол баъзе аз паҳлуҳои 

он ниѐз ба омӯзиш дорад. Таҳлилу таҳқиқи ҳамаҷонибаи ҳокимият имконият 

медиҳад, ки роҳҳо ва воситаҳои самаранок истифода бурдани он дар раванди 

ҳаѐти ҷомеа муайян карда шавад. 

    2. Ҳокимият дар навъҳои гуногун зоҳир гардида, дарки моҳият ва 

хусусиятҳои онҳо муҳим мебошад, зеро дар заминаи шинохти навъҳои 

ҳокимият мо метавонем, хусусияти фарқкунандаи як навъи ҳокимиятро аз 

навъи дигари он муайян созем. Дар раванди таҳлили навъҳои ҳокимият 

маълум мегардад, ки бартарият ва афзалият бештар ба ҳокимияти сиѐсӣ ва 

ҳокимияти давлатӣ дода мешавад. 

    3. Ҳокимият неруи такондиҳанда ва созанда буда, пешрафт ва оромию 

амнияти ҳаѐти ҷомеа аз он вобаста мебошад, вале қудратмандии ҳокимият 

дар фазои холӣ наметавонад вуҷуд дошта бошад. Неру ва қудратмандии 

ҳокимият аз омилҳои сиѐсӣ, иҷтимоӣ, иқтисодӣ ва фарҳангӣ вобаста 

мебошад. Рӯ ба буҳрон овардани ҳаѐти сиѐсию иқтисодӣ ва иҷтимоию 

фарҳангии  ҷомеа  пояҳои  ҳокимиятро  заиф сохта, то ба дараҷаи нестӣ 

бурда, беҳокимиятиро ба вуҷуд меорад. Робитаи ногусастанӣ доштани 

ҳокимиятро бояд бо омилҳои сиѐсию иқтисодӣ ва иҷтимоию фарҳангӣ дарк 

намуд ва сарфи назар намудани ин алоқамандӣ хатои маҳз аст. Алоқамандӣ 

ва таъсири мутақобила доштани ҳокимият бо омилҳои сиѐсию иқтисодӣ ва 

иҷтимоию фарҳангиро мебояд меъѐри асосӣ донист.  

    4. Нақши ҳокимиятро дар раванди ҳаѐти ҷомеа тамоми мутафаккирони 

олами башарият муҳим арзѐбӣ намудаанд. Ҳокимият дар заминаи 

принсипҳои идоранамоӣ ва итоатнамоӣ амал намуда, муносибатҳои ҷомеаро 

ба танзим дароварда, самти инкишофи онро муайян намуда, пешрафти ҳаѐти 

иқтисодию иҷтимоӣ ва сиѐсию фарҳангиро таъмин менамояд. Аз мавҷудияти 

ҳокимият пойдории давлат ва муътадилии ҳаѐти ҷомеа вобаста мебошад.  

    5. Демократикунонии ҳаѐти ҷомеа равандест, ки дар он нақши ҳокимиятро 

наметавон сарфи назар намуд. Бе истифодаи неруи ҳокимият демократӣ 

сохтани институтҳои сиѐсӣ ғайриимкон мебошад. Ҳокимият новобаста аз он 

ки неруи бузург дорад, вале фаъолияти он дар доираи режимҳои сиѐсӣ сурат 

мегирад. Режимҳои сиѐсӣ хоҳ демократӣ бошанд, хоҳ ғайридемократӣ 

ҳокимият баҳри амалӣ гардидани принсипҳои он режими сиѐсӣ мусоидат 

менамояд. Пас метавон натиҷагирӣ намуд, ки ҳокимият падидаест, ки аз он 

ҳам режими сиѐсии демократӣ ва ҳам ғайридемократӣ истифода мебаранд.  

        Аҳамияти назариявӣ ва амалии таҳқиқот. Аҳамияти назариявӣ ва 

амалии диссертатсия дар он ифода меѐбад, ки аз он дар рафти таҳлили 

ҷанбаҳои илмию назариявӣ ва амалии ҳокимият истифода бурда мешавад. Аз 

пешниҳодҳои илмӣ ва натиҷаҳои ба даст овардашуда дар рисолаи илмии 

мазкур метавон дар мавриди навиштани рисолаи илмӣ, китобҳои дарсӣ, 

курси лексияҳо, воситаҳои таълимӣ ва гузаронидани дарсҳои сиѐсатшиносӣ 

истифода бурд. Инчунин дар раванди сиѐсӣ аз тавсияҳои илмию назариявии 

рисолаи мазкур  мақомотҳои ҳокимиятию давлатӣ метавонанд  истифода 

баранд. 

Дараҷаи эътимоднокии натиҷаҳои таҳқиқот. Дар заминаи омӯзиши 

адабиѐти илмию назариявӣ ва таҳлили сарчашмаҳои гуногуни иттилоотӣ 

диссертатсияи мазкур таҳия гардидааст. Дар асоси маводи расонаҳои 

хабарии дохилию хориҷӣ, ҳуҷҷатҳои расмӣ, аз ҷумла суханрониҳои 

Асосгузори сулҳу ваҳдати миллӣ-Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон, санадҳои меърию ҳуқуқӣ, 

консепсия ва стратегияҳо, тезисҳои диссертатсия асоснок карда шудаанд. 

Дар ташаккул додани сохтори  диссертатсия аз методњои системанокї ва 

диалектикї истифода бурда шудааст.  

 Мутобиқати диссертатсия ба шиносномаи ихтисоси илмӣ. 

Диссертатсия дар мавзуи «Мақом ва нақши ҳокимият дар раванди 

демократикунонии ҷомеа» барои дарѐфти дараҷаи илмии номзади илмҳои 

сиѐсӣ ба шиносномаи ихтисосҳои Комиссияи олии аттестатсионии назди 

Президенти Ҷумҳурии Тоҷикистон аз рӯйи ихтисоси 23.00.02. - Ниҳодҳо, 

равандҳо ва технологияҳои сиѐсӣ мутобиқат менамояд. Дар банди 1-уми 

шиносномаи ихтисоси мазкур «Моњият ва табиати њокимияти сиѐсї», 

«Навъњо ва гуногуншаклии њокимияти сиѐсї» ва «Масъалаи њокимият 

дар ќаринаи анъанањои сиѐсии ватанї ва хусусиятњои таљрибаи њокимият 

дар љараѐни дигаргунињои демократї дар кишвар» барои омўзиш ва 

пажўњиш пешбинї гардидаанд.  

Саҳми шахсии довталаб. Ҳамаҷониба таҳлил ва таҳқиқ намудани 

мавзуи диссертатсионӣ маҳсули фаъолияти илмию таҳқиқотии муаллиф 

мебошад. Раванди иҷроиши нақшаи кории илмӣ - таҳқиқотии пешбинишуда 

бевосита бо иштироки муаллиф роҳандозӣ карда шудааст. Саҳми шахсии 

муаллиф дар муайян намудани мақом ва нақши ҳокимият дар раванди 

демократикунонии ҳаѐти сиѐсии ҷомеа ба таври барҷаста айѐн мегардад. 

Тасвиб ва амалисозии натиҷаҳои диссертатсия. Диссертатсия дар 

маҷлиси васеи кафедраи равандҳои сиѐсӣ дар Тоҷикистони факултети 

фалсафаи Донишгоҳи миллии Тоҷикистон 15.06.2022 (суратмаҷлиси 

№11) муҳокима шуда, барои ҳимоя тавсия гардидааст. Натиҷаҳои асосии 

таҳқиқот ва хулосаҳои  диссертатсия дар мақолаҳои илмӣ ва маърӯзаҳои 

муаллиф дар конференсияҳои илмию назариявӣ ифодаи худро пайдо 

намудаанд. Аз рӯйи мавзуи диссертатсия муаллиф дар 4 конференсияҳои 

илмию назариявии ҷумҳуриявӣ маърӯза намудааст. Натиҷаҳои таҳқиқот 

дар дарсњои лексионии фанни таълимии «Сиѐсатшиносї» дар 

факултетњои Донишгоҳи миллии Тоҷикистон истифода мегарданд. 

Интишорот аз рўйи мавзуи диссертатсия. Натиљањои асосии 

диссертатсия ва хулосањои тањќиќот дар 9 маќолаи илмии муаллиф нашр 

шудаанд. Аз онњо 4 маќолаи илмї дар маљаллањои илмии 

таќризшавандаи тавсиянамудаи Комиссияи олии аттестатсионии назди 

Президенти Ҷумҳурии Тоҷикистон ба табъ расидаанд.    

Сохтор ва њаљми диссертатсия. Диссертатсия аз муқаддима, ду боб, 

панҷ зербоб, хулоса ва рӯйхати адабиѐти истифодашуда иборат аст. Ҳаҷми 

умумии диссертатсия 185 саҳифаи матни компютериро ташкил медиҳад. 

Номгўйи адабиѐт ва сарчашмањои истифодашуда 254 ададро ташкил 

медињанд.   

БОБИ I. АСОСҲОИ ИЛМИЮ НАЗАРИЯВӢ ВА АМАЛИИ 

ҲОКИМИЯТ ДАР РАВАНДИ ҲАЁТИ СИЁСИИ ҶОМЕА 

1.1. Таҳлили  назариявию методологии ҳокимият 

Ҳокимият яке аз категорияҳои асосии илми сиѐсӣ ба ҳисоб рафта, 

мақом ва нақши он дар раванди ҳаѐти ҷомеа хеле барҷаста мебошад. 

Бисѐре аз донишмандон сиѐсатшиносиро илм дар бораи ҳокимият 

дониста, ҳокимиятро ба сифати объекти асосии таҳқиқоти илми сиѐсӣ 

қабул намудаанд. Ҳокимият муносибатҳои сиѐсӣ ва фаъолияти сиѐсии 

субъектҳои сиѐсатро дар раванди ҳаѐти сиѐсӣ фаро мегирад. Принсипҳои 

умумии ҳокимият ин фармоиш ва иҷроиш, ҳукмронию итоатнамоӣ буда, 

принсипҳои мазкур барои амалӣ гардонидани мақсадҳои ҷомеа равона 

карда шудаанд.  

Чи тавре таҳлилҳо нишон медиҳанд, ҳокимият ифодакунандаи 

талаботу манфиатҳои ҷомеа буда, аз ҷониби ақалият идора карда 

мешавад. Ҷомеаи инсонӣ дар кадом сатҳи инкишоф қарор надошта 

бошад, муносибатҳо тавассути принсипи идоранамоӣ ва итоатнамоӣ ба 

танзим дароварда мешаванд. Агар тавассути ҳокимият дар ҷомеа ваҳдат, 

адолати иҷтимоӣ ва озодӣ ҳукмфармо бошад, ин арзишҳо метавонанд 

дар пешрафту инкишофи давлат ва муътадилии вазъи ҷомеа мусоидат 

намоянд. Мавҷудияту пешрафт ва ѐ таназзули давлат аз усули 

идоранамоӣ вобастагӣ дошта, ҳама гуна муносибатҳо бояд дар заминаи 

адолат ва бо назардошти манфиати умум ба роҳ монда шаванд ва дар 

амал татбиқ гарданд.  Ҳар қонуне, ки оқилона асту бар пояи адлу инсоф 

ва ҳимоякунандаи талаботу манфиатҳои ҷомеа, самаранокии он дар 

раванди ҳаѐти сиѐсии ҷомеа комилан мушоҳида мешавад.  

Ҳокимияти сиѐсӣ хусусиятҳои хоси ташаккул ва инкишофи худро 

дошта, он нисбат ба дигар навъҳои ҳокимият дар раванди ҳаѐти ҷомеа 

нақши меҳвариро иҷро менамояд. Ҷомеаи инсониро бе ҳокимият 

тасаввур кардан имконнопазир буда, мақом ва нақши ҳокимият дар 

пешрафти тамоми ҷабҳаҳои ҳаѐти ҷомеа хеле муҳим мебошад. 

Ҳокимияти сиѐсиро метавон омили муҳими пешрафту инкишофи ҳаѐти 

ҷомеа донист. Мавҷудияти ҳокимиятро дар институтҳои муҳими ҷомеа 

дар оила, коллективҳои истеҳсолӣ, иттиҳодияҳову ташкилотҳои давлатӣ 

ва ғайридавлатӣ метавон мушоҳида намуд. Агар дар ҷомеа ҳокимияти 

сиѐсӣ амал накунад ва ѐ фаъолияти худро дуруст ба роҳ намонад, дар 

байни мардум хоҳ нохоҳ муборизаҳои шадид, низоъҳои байниҳамдигарӣ, 

норозигӣ дар тақсимоти меҳнати ҷамъиятӣ, нобаробарӣ, 

ҳуқуқвайронкунӣ, истисмори ақалияти сарватмандон бар аксарияти 

камбағал метавонад боиси сар задани муборизаҳои сиѐсӣ гардад. 

Масъалаи  хокимият диққати тамоми мутафаккирони оламро ба худ 

ҷалб намуда, донистани моҳият, хусусият ва мақому нақши он дар 

раванди ҳаѐти сиѐсӣ хеле муҳим мебошад.   

Ба таърихи инсоният назар афканем, мебинем, ки аз он замон то 

инҷониб ҳокимият тарзи идоранамоии худро ба куллӣ тағйир додааст. 

Агар дар даврони қадим бартариятҳои ҷисмонӣ ҳокимиятро ба вуҷуд 

оварда бошанд, пас дар асрҳои миѐна ҷойи онро меросият гирифт. 

Подшоҳии асримиѐнагӣ ҳокимияташ аз насл ба насл мегузашт, яъне 

ҳукмронӣ хусусияти авлодӣ дошт. Дар замони нав ҳукмронӣ ба табақаи 

сармоядор интиқол гардид. Сармоядор ҳокимияташро аз болои 

корхонаҳои саноатӣ, ҷойҳои корӣ ва ғайраҳо равона сохта,  дар маҷмуъ 

ҳокимияташро аз болои одамон ба роҳ мемонд. Имрӯз раванди сиѐсӣ дар 

асоси принсипи плюрализми сиѐсӣ, системаи бисѐрҳизбӣ инкишоф ѐфта 

истодааст ва сохтори идоракунӣ ба шохаҳо тақсим шудааст, ки он дар 

асоси интихоботи озоду алтернативӣ баргузор мегардад [165, с.30].  

Мафҳуми ҳокимият хусусияти абстрактӣ дошта, дарки моҳияти он 

андешаи амиқро тақозо менамояд. Новобаста аз оне, ки ҳокимият 

мафҳуми мураккаб аст, имконияти дарки моҳият ва хусусияти он 

имконпазир мебошад. Ҳокимият тавассути идоранамоӣ аз методҳои 

маҷбурнамоӣ, боваркунонӣ, истифодаи қувва, интиқоли иттилоот ва 

ташвиқот истифода бурда, такондиҳандаи тамоми соҳаҳои ҳаѐт ба самти 

инкишоф аст. 

Дар раванди ҳаѐти ҷомеаи инсонӣ зарурат ба миѐн омад, ки 

мутафаккирони олам ҳокимиятро аз ҷиҳати илмию назариявӣ таҳлилу 

таҳқиқ намоянд ва моҳияту хусусияти онро равшан созанд. 

Мутафаккирони маъруфи ҷаҳон  ба монанди Т. Гоббс, М. Вебер, Т. 

Парсонс, Х. Лассуэл, Р. Дал, Ш.Л. Монтеске, М. Фуко, Ҷ. Локк ва 

дигарон дар ин бобат таҳқиқотҳои зиѐд намуда, масъалаи мазкурро аз 

ҷиҳати илмӣ таҳлил карда, андешаҳои худро баѐн намудаанд.  

Мутафаккирони олам оид ба моҳият ва хусусияти ҳокимияти сиѐсӣ 

фикру ақидаҳои гуногун доранд. Ба масъалаи ҳокимият мутафаккирони 

Аҳди Қадим диққати ҷиддӣ зоҳир намудаанд. Нақши таълимоти 

зардуштия дар ин самт хеле назаррас мебошад. 

«Пеш аз ҳама зардуштия таваҷҷуҳи хосаро талаб менамояд. Дар 

ойини зардуштия ҳокимияти олии заминӣ ба подшоҳ тааллуқ дорад. 

Подшоҳ шахси барумандтарин ва пуриқтидортарини ҷомеа ҳисобида 

шуда, сарвари кишвар аст. Ӯ вазифаҳои қабули қонун ва иҷрои онҳоро 

ихтиѐр намуда, идораи мамлакатро ба куллӣ сарварӣ менамуд. Яъне, дар 

симои подшоҳ тамоми хусусиятҳо ва махсусиятҳои ҳокимият дар маънии 

идоракунӣ таҷассум мегардид. Аммо подшоҳ ҳокими мутлақ набуд. Яке 

аз хусусиятҳои мақом ва нақши подшоҳ аз нигоҳи зардуштия он аст, ки 

подшоҳ ба монанди Худо парастиш карда намешуд. Ҳоло он ки қариб 

дар ҳамаи динҳои дигари Шарқи Қадим подшоҳро хосияти илоҳӣ насиб 

гашта буд. Зардуштия бо чунин муносибаташ ба ҳокимият аз ибтидо дар 

тақсими ҳокимияти заминӣ монеаи бузург эҷод накардааст. Бинобар ин, 

бо боварии комил таъкид намудан мумкин аст, ки имконияти тақсимоти 

ҳокимияти подшоҳ аз эҳтимол дур нарафтааст» [54, с.67]. 

«Яке аз хусусиятҳои зардуштияро ваҳдати дину ҳокимияти сиѐсӣ 

ташкил медиҳад. Аҳурамаздо, ки шаҳриѐри кабири осмону замин аст, 

ҳафт вазир дошт. Онҳо ҳам дар олами маънавии Аҳурамаздо ва ҳам дар 

Замин соҳиби вазифаи олиянд. Масалан, Баҳман дар дунѐи Аҳурамаздо 

Мазҳари гуфтор, кирдор ва андешаи нек буда, дар олами моддӣ 

фариштаи муваккал ва посбони ҷонварони нафъовар ва чорпоѐн ба 

ҳисоб меравад. Урдибиҳишт бошад, ростию тақво ва назми комили 

ҷиҳати маънавӣ мебошад. Ӯ нигаҳдорандаи оташ дар замин аст. 

Шаҳривар дар олами қудрату тавоноии худованд буда, дар олами моддӣ 

посбони фулузот аст ва неруву шукӯҳи шоҳону сиѐсатмадоронро ифода 

менамояд. Спиндормаз бошад дар олами маънавӣ мазњари ишқу 

муҳаббат, дар олами хокӣ Фариштаи муваккал ва посбони Замин аст» 

[54, с.68].    

Дар Юнони Қадим Афлотун ва Арасту, дар Чини Қадим Конфутсий 

ва Мотсӣ,  дар Рими Қадим Тит Лукретсий Кар ва Марк Тули Ситсерон 

паҳлуҳои гуногуни ҳокимияти сиѐсиро таҳлил намуда, андешаҳои илмии 

худро иброз намудаанд. Дар Юнони Қадим мафҳуми «архе» маънои 

«ҳокимият»- ро дошт. Дар Чини Қадим Конфутсий ва Мотсӣ ба 

пайдоиши ҳокимиятҳои илоҳӣ ва табиӣ назар намуда, зуҳури онҳоро 

ҳамчун механизми нигоҳ доштани тартибот, муносибати миѐни одамон 

ва воситае миѐни ҳокимон ва зертобеон медонистанд.  

Бояд гуфт, ки Конфутсий (551 -479 п.м.) бештар ба  хосияти илоҳӣ 

доштани ҳокимият бовар дошт [223] ва Мотсӣ (479-400 п.м.) бошад, 

пайдоиши табиии ҳокимиятро ҷонибдорӣ намудааст. Ҳамчунин Мотсӣ 

қайд менамояд, ки ҳокимият дар идоранамоӣ набояд танҳо аз методи  

ҷазо ва зӯроварӣ, балки  аз  принсипҳои ахлоқӣ низ метавонад истифода 

барад [224]. 

Ҳокимият аз замони пайдоиши аввалин муносибатҳои иҷтимоӣ ба 

вуҷуд омада,  вобаста ба ташаккул ва инкишоф ѐфтани ҷомеа мураккаб 

ва мукаммал гардидааст. Аввалин њокимият ин ҳокимияти оилавию 

авлодӣ буда, баъдан бо ташаккул ѐфтани элита дар дохили авлод 

ҳокимияти қабилавӣ инкишоф меѐбад. 

Ба андешаи Афлотун ҳокимият неруест, ки асоси онро дониши махсус 

ташкил медиҳад. Яъне, Афлотун донишро асоси ҳокимият медонад. Ӯ 

ҳамчунин сиѐсатро дониши махсуси ҳокимият дониста қайд менамояд, ки 

фаъолияти инсон дар ҳокимият бояд тавассути дониш сурат бигирад. Аз 

ин хотир, ӯ чунин меандешад, ки ҳокимон бояд файласуф, яъне 

донишманд бошанд (ниг.[240]).  

Воқеан, илму дониш дар раванди идоранамоии давлату ҷомеа барои 

элитаи сиѐсии ҳукумрон шарт ва зарур аст. Зеро илму дониши мукаммали 

сиѐсӣ дар низоми идоранамоӣ метавонад, самти инкишофи тамоми 

ҷабҳаҳои ҳаѐти ҷомеа, аз ҷумла иқтисодию иҷтимоӣ ва сиѐсию 

фарҳангиро муайян созад. Сиѐсате, ки ҷавҳари он илм аст, метавонад, 

тавоноӣ ва созандагии ҳокимиятро дар раванди сиѐсӣ таъмин намояд. 

Метавон пояндагии ҳокимиятро аз илму дониши сиѐсӣ вобаста донист. 

Барои сарвари сиѐсӣ, ки соҳиби ҳокимияти олӣ мебошад, ҳакиму 

донишманд ва оқилу хирадманд будан яке аз сифатҳои асосӣ ба ҳисоб 

меравад. 

Арасту дар асараш «Сиѐсат» қайд  менамояд, ки фаъолияти ҳокимият 

барои «танзими муносибатҳои байни одамон» хеле зарур аст ва 

ҳокимияти олиро омили муҳими низоми идоранамоии давлат медонад. 

Инчунин Арасту ҳокимияти ҳукмфармоии оилавиро ҳамчун ҳокимияти 

ҷамъиятӣ ва сиѐсӣ маънидод намудааст (ниг.[149, с.32]). 

«Масъалаҳои гуногуни ҳокимият, аз ҷумла иқтидор ва тақсимоти 

онро дар андешаҳои А. Форобӣ бештар мушоҳида намудан мумкин аст. 

Фалсафаи сиѐсии Форобӣ хосияти кулл дорад ва ҷиҳати мазкур масъалаи 

ҳокимиятро низ дарбар мегирифт. Форобӣ дар сиѐсат ва давлатдорӣ дар 

пайравии Афлотун андешаҳо иброз менамуд. Дар бораи бунѐди ҷомеаи 

идеалии «мадинаи фозила» сухан ронда, андешаҳои низоми 

идоранамоиро иброз доштааст. 

Дар сарварии мадинаи фозила ҳоким қарор дорад. Ҳоким 

муносибатҳои байниҳамдигарии табақаҳои гуногуни аҳолиро танзим 

менамояд, инкишофи мавзуни ҷомеаро рушд медиҳад. Ӯ донишманд ва 

хирадманд аст ва чунин сифатҳо ба ӯ имконият медиҳанд, ки аҳли 

ҷомеаро аз паси худ барад» [54, с.69]. 

«Яке аз ҷанбаҳои асосии таълимоти сиѐсии Ҳамадонӣ Мир Саид 

Алиро масъалаҳои ҳокимият ташкил менамоянд. Ҳамадонӣ тарзи 

ҳокимияти хилофат, подшоҳӣ ва салтанатро, ки ба ислом пайравӣ 

менамояд, эътироф мекард. Ӯ дар байни мансабҳои набувват ва ҳокимӣ 

фарқ мегузорад. Ҳокимӣ аз рӯи манфиатҳои қонун ва ҷомеа бармеояд. 

Одам алайҳиссаломро дар мансабҳои набувват ва салтанат эътироф 

менамояд. Мансаби набувватро Худо ба шахсони алоҳида медиҳад. 

Мансаби салтанат ва ҳоким аз рӯи хоҳиши ҳоким ба амал меояд. Чунин 

тартиби ҳокимият доштан мутафаккирро аз пешгузаштагонаш фарқ 

мекунонад. Яъне, ӯ вазифаи подшоҳиро пазируфтаи Худо намеҳисобад. 

Подшоҳи золим ва беадолатро ба «халифи иблис» монанд менамояд» [54, 

с.76]. 

Яке аз машҳуртарин шахсиятҳои илму адаби форсу тоҷики асри XV 

Ҳусайн Воизи Кошифӣ «Адлро воситаи пойдории кишвар ва бақои 

ҳукмронӣ номидааст» (ниг. [68, с.144]).  

Ба ақидаи Томас Гоббс (1588-1679) ҳокимият воситаест, ки бо ѐрии 

он дар оянда неъматҳо ба даст оварда мешаванд ва аз ин рӯ, мубориза 

барои ҳокимият нишонаи асосии ҳаѐт буда, то дами марг идома меѐбад 

(ниг. [240)].  

Мавҷудияти ҳокимият талаботи ҷомеа буда, он муносибати 

иродавии байни одамонро дарбар мегирад. Файласуфи классики немис 

Гегел дар асараш «Фалсафаи ҳуқуқ» (1820) ҳокимиятро ҳамчун 

муносибати ирода медонад (ниг.[172, с.40-51]).  

Ҳокимият ва муносибатҳои ҳокимиятӣ дар ҳар давру замон 

хусусиятҳои хоси худро доранд. Ин ду мафҳум тавассути ирода, қувва, 

эътибор ва харизма як нафар нафари дигарро ба таври ихтиѐрӣ ва 

маҷбурӣ дар тобеияти худ нигоҳ медорад, ки ин унсури  ҷудонашавандаи 

ҳокимият мебошад. Ҷомеа системаи мураккаб ва организме мебошад, ки 

танзими мунтазамро барои нигоҳ доштани самаранокии тамоми 

системаҳо талаб менамояд. Муносибатҳои ҳокимиятиро дар ҳама 

самтҳои фаъолияти ҳаѐти ҷамъиятӣ мушоҳида намудан мумкин аст. Аз 

оила сар карда то давлат тартибу интизом ва ҳуқуқу ӯҳдадориҳои ҳар як 

шахс нигоҳ дошта мешавад.  

Муҳаққиқи дигар И. М. Степанов қайд менамояд, ки ҳокимият дар 

шакли табиӣ ва объективӣ баҳри танзими муносибатҳои ҷамъиятӣ 

баромад намуда,  ҳокимият ин бор намудани иродаи ҳукуматдорон бар 

зертобеони худ  мебошад. Муҳаққиқ дар масъалаи муносибати ҳокимият 

ва идоранамоӣ чунин нуқтаи назар дорад: - «Идоракунӣ ин фаъолияти 

ташкилотчигӣ буда,  ҳокимият пеш аз ҳама обрӯ ва нуфуз мебошад» 

(ниг.[123, с.9]). 

Таърифи мафҳуми ҳокимият аз ҷониби А. Боднар чунин аст: 

«Ҳокимият - ин қобилияти ба зӯри бор кардан ва воқеӣ намудани қарор, 

яъне чунин таъсиррасоние ба одамон аст, ки онҳо худро хоҳишманд ва 

ба таври лозимӣ нишон медиҳанд»[73, с.32].   

Моҳияту хусусият ва меъѐрҳои ҳокимиятро Ф. Бурлатский ва А. 

Галкин чунин арзѐбӣ  намудаанд: а) муносибати синфӣ ба тарафҳои 

мухталифи масъалаи ҳокимият; б) муносибати мушаххаси сотсиологӣ, ки 

хосияти плюралистии ҳокимиятро дар ҷомеа ба ҳисоб мегирад; в) 

тавсифи натанҳо мафҳуми умумии «ҳокимият» балки нишон додани 

хусусиятҳои махсуси навъҳо ва шаклҳои алоҳидаи он, аз қабили: 

ҳокимияти сиѐсӣ, ҳокимияти давлатӣ, ҳокимияти ҷамъиятӣ, ҳокимияти 

иқтисодӣ, ҳокимияти иҷтимоӣ ва ғайра; г) аз ҳам ҷудо намудани хелҳои 

ҳокимият, ҳокимияти ҷамъиятӣ ва шахсӣ. Ҳокимияти ҷамъиятӣ ва шахсӣ 

метавонанд ба ҳам омехта гарданд ѐ ба якдигар муносибати бевоситае 

надошта бошанд; ғ) ба ҳисоб гирифтани хосиятҳои гуногуни ҳокимият 

дар таркиботи гуногуни иҷтимоию сиѐсӣ, дар форматсияҳои ҷамъиятию 

иқтисодӣ ва тамаддунҳои мухталиф; д) ҳангоми тавсифи ҳокимият ҷудо 

намудани саромадҳои иродавӣ ва ҳуқуқӣ, ки байни худ алоқаманданд, 

аммо на ҳама вақт ба якдигар мувофиқ меоянд. Онҳо хусусиятҳои умумӣ 

ва асосии ҳокимиятро ба назар гирифта, ҳокимиятро чунин таъриф 

намудаанд: «Ҳокимият қобилияти воқеии амалӣ намудани иродаи худ 

дар ҳаѐти иҷтимоӣ мебошад, ки аз рӯи зарурат ба одамони дигар бор 

мегардад» [29, с.19]. 

Мутафаккири бузурги немис Макс Вебер (1864-1920) оид ба моҳият 

ва хусусияти ҳокимият андешаҳои худро чунин баѐн кардааст: 

«Ҳокимият ҳар гуна имконияте мебошад, ки дар дохили иҷтимоӣ 

новобаста аз муқовимат ва новобаста аз оне, ки чунин имконият ба чӣ 

асос ѐфтааст, ба амал бароварда мешавад» [73, с.21]. 

Ҳамчунин М. Вебер сарчашмаҳои ҳокимиятро чунин нишон додааст: 

1. Зӯроварӣ (бо воситаи қувваи ҷисмонӣ, олотҳо, гурӯҳҳои 

ташкилшуда, таҳдиднамоӣ). 

2. Эътибор (робитаҳои оилавӣ ва иҷтимоӣ, харизма, донишҳои 

махсус, боварӣ). 

3. Ҳуқуқ (назоратнамоии захираҳо, урфу одатҳо, анъанаҳо ва ғ.) 

[230]. 

Қобилияти тобеъ намудани як шахс шахси дигарро, бор кардани 

иродаи худ бар дигарон аз доштани қобилияти ақлонии инсон дарак 

медиҳад. Ақл қудрати идоранамоиро дошта, ҳокимияти ақлонӣ назар ба 

ҳокимияте, ки тавассути таҳдиднамоӣ ва зӯроварӣ ба даст меояд 

самаранокиаш бештар мебошад. Ҳокимияти ақлонӣ дар асоси адолат, 

ростқавлӣ, арзишмандӣ ва меъѐрҳои ахлоқӣ бунѐд ѐфтааст.  Ба воситаи 

ақл инсон ҳама гуна масъалаҳоро дар ҷаҳони андешаи худ таҳлил 

намуда, баъдан онро дар таҷриба истифода менамояд, ки манфиати 

бештар медиҳад. 

Мавҷудияти ҳокимият бе сиѐсат ва сиѐсат бе ҳокимият номумкин 

аст. Сиѐсат наметавонад бе ҳокимият мавҷудияташро нигоҳ дорад. 

Ҳокимият сарчашмаи асосии сиѐсат маҳсуб гардида, воситаи асосии 

амалигардии сиѐсат мебошад. Мубориза барои ҳокимият,  бадасторӣ ва 

нигоҳдории он масъалаи асосии сиѐсат мебошад. Ба тарзи дигар сиѐсат 

ин заминаи ба вуҷуд омадани ҳокимият буда, ҳокимият ин 

нигаҳдорандаи мавҷудияти сиѐсат мебошад. Метавон қайд намуд, ки ин 

ду мафҳум ба якдигар алоқаманд буда, якдигарро пурра месозанд. 

Алоқамандии байни сиѐсат ва ҳокимиятро тавассути вазифаҳо метавон 

муайян намуд. Зеро он дар маҷмуъ ба ҳаѐти ҷамъиятӣ ва давлат равона 

гардидааст. Дар ин маврид метавон вазифаҳои сиѐсатро чунин қайд 

намуд: иродаи тамоми аҳолиро ифода менамояд; шаҳрвандонро дар 

нигоҳ доштани тартибот равона намуда, дар ҳаѐти иҷтимоӣ онҳоро 

фаъол месозад; раванди ташаккулѐбиро дар минтақа ва дар маҷмуъ дар 

кишвар таъмин менамояд.  

Барои амиқу дақиқ намудани масъалаи мазкур метавон раванди 

интихоботи давлатҳои демократиро мисол овард. Барои ба даст 

овардани ҳокимият ҳамчуноне, ки маълум аст, бештар ҳизбҳо мубориза 

мебаранд. Ҳизб ин ифодакунандаи иродаи гурӯҳи муайяни аҳолӣ буда, 

ҳар як ҳизб барномаи махсуси худро дошта, кӯшиш менамояд, ки 

аҳолиро ба худ ҷалб намояду овозҳои зиѐдро соҳиб гардад. Ҳизбҳои 

сиѐсӣ дар раванди интихобот барои муваффақ гаштан ҳамарӯза 

тавассути воситаҳои ахбори умум барномаҳои худро дар назди халқ 

тарғибу ташвиқ менамоянд. Баъд аз ба итмом расидани интихобот ҳизбе 

муваффақ мешавад, ки аксарияти овозҳоро соҳиб мегардад. Ҳизбе, ки 

ҳокимиятро соҳиб шуд, он ваъдаҳо ва он қавле, ки дар назди 

интихобкунандагони худ дода буд, иҷро менамояд. Халқ умеду 

ормонҳои зиѐде доранд, нисбати ҳизби интихобнамудаашон.   

«Мубориза барои ба даст овардан, нигоҳ доштан ва самаранок 

истифода намудани ҳокимият бечунучаро масъалаи сиѐсӣ мебошад. 

Масъалаи мазкур баъзан тариқи интихобот, баъзан тариқи таъйинот ва 

баъзан тариқи забт карда гирифтани ҳокимият ҳал карда мешавад. 

Одатан, ҳокимият барои неруҳои иҷтимоие, ки кӯшиши дар амал татбиқ 

намудани мақсадҳои худро доранд, ҳадафи ягона нест. Аммо онҳо баъди 

ба даст овардани ҳокимият сохтори мушаххаси ҳокимиятро дар сатҳҳои 

гуногун ташаккул медиҳанд. Ҳукуматдорони нав манфиат ва ҳадафҳои 

худро дар амал татбиқ намуда, сиѐсати шахсии худро дар ҳаѐт ҷорӣ 

менамоянд. Дар чунин ҳолат сиѐсат сабаби пайдоиши ҳокимият ва 

ҳокимият сабаби пайдоиши сиѐсат мегардад. Гуфтан мумкин аст, ки 

мавҷудияти ҳокимият ва сиѐсат аз ҳам вобастаанд» [88, с.80]. 

Ҳокимият муносибати тарафайн буда, муносибати ду ва ѐ зиѐда 

шахсро дарбар мегирад. Дар танҳоӣ инсоният соҳиби ҳеҷ чиз шуда 

наметавонад ва инсон худаш танҳо наметавонад аз ӯҳдаи ҳама кор 

барояд. Дар муттаҳидӣ инсонҳо метавонанд ба ҳама гуна ҳадафҳо 

бирасанд. Ҳокимият аз ибтидо ҳамқадами инсон буд ва то лаҳзаи охири 

ҳаѐт дар шаклу навъҳои гуногун ҳамқадами ӯ хоҳад монд. Ҳокимият дар 

ҳама давру замон ба инсоният имкониятро рӯи даст дод, то ки хоҳишҳои 

худро дар амал татбиқ намояд. Ҳокимиятро аввалан инсон тақвият 

мебахшад дар худ, яъне инсон ҳоким бар андеша, гуфтор ва кирдори хеш 

аст. Яъне, инсон ҳокимиятро дар ҷаҳони андешаи худ ба вуҷуд оварда, 

дар ботини ӯ майлу рағбати роҳбарӣ намудан бар дигарон пайдо 

мегардад. Инсоне, ки худро идора карда метавонад, эҳтимолияти идора 

намудани дигарон дар ӯ дида мешавад. Ҳоким бояд андеша, гуфтор ва 

кирдори нек дошта бошад, то ки ҳокимияти дурусту солимро ба роҳ 

монад. Ба андешаи Ибни Сино шоҳ бояд дар низоми идоранамоии 

давлат ва раият ба омилҳои маънавӣ таваҷҷуҳи ҷиддӣ зоҳир намояд.  

«Нахустин сиѐсате, ки сазовор аст, инсон бо он оғоз кунад, ҳамоно 

сиѐсати нафси худи ӯст. Яъне, аввал, бояд дар ислоҳи нафси худ 

бикӯшад, сиѐсату тадбирашро дар он кору кӯшиш ба кор бурда, 

хештанро солеҳу неку бинамояд. Чи нафси одамӣ наздиктарину 

муҳтарамтарини чеҳраҳост нисбат ба ӯ ва дар миѐни онҳо ба инояту 

таваҷҷуҳ сазовортар ва шоистатар аст. Ва агар касе аз ӯҳдаи сиѐсати неку 

ва ислоҳи нафси худ барояд, он гоҳ боке бар вай нест, ки ба болотар аз 

он иқдом карда, ба сиѐсати билод бипардозад. Яъне, касе ки худро ислоҳ 

карда бошад, метавонад ба сиѐсату тадбири умури мардум иштиғол 

варзад» [15, с.16]. 

Бояд қайд кард, ки барои соҳиби ҳокимият шудан мақсад доштан 

лозим аст. Касе, ки мақсад дорад, ҳатман ҳокимиятро ба даст меорад ва 

тавассути иродаи худ дигаронро тобеъ менамояд. Инсоният дар зиндагӣ 

ҳама вақт ба чизе ниѐз дорад, ки ӯро ба мақсадаш мерасонад, ки ин 

соҳиби касби хуб шудан, соҳиби оила шудан, соҳиби молу сарват шудан 

ва ғайраҳо мебошад. Инсон танҳо бо ду роҳ ба ҳадафҳояш мерасад, 

мақсад доштан ва кӯшиш намудан. Инсон соҳиби ақл буда, бо истифода 

аз он метавонад самти фаъолияти худро дуруст ба роҳ монад, ба худ ва 

ба дигарон зиндагии шоистаро бунѐд созад. Зеро мақсади асосии 

инсоният созмон додани зиндагии шоиста мебошад. Барои ба даст 

овардани ҳокимият инсон бояд ба худ ва ба қувваи худ эътимод дошта 

бошад ва ҳадафи олии ӯ истифодаи ҳокимият барои хайрияти умум 

бошад. Ҳокимиятро танҳо баҳри ҳимояи манфиатҳои худ истифода 

бурдану талаботу манфиатҳои ҷомеаро сарфи назар намудан, сиѐсати 

оқилона ва одилона нест.    

Ақидаҳо дар масъалаҳои ба даст овардани ҳокимият миѐни 

муҳаққиқони олам гуногун аст. Баъзеҳо тарафдори онанд, ки шакли 

хуби ба даст овардани ҳокимият ин истифодаи воситаи зӯрӣ, боигарӣ, 

қувва ва маҷбурнамоӣ мебошад. Танҳо бо ин восита метавон 

ҳокимиятро ба даст овард ва пояндагии онро нигоҳ дошт. Баъзе 

муҳаққиқони дигар бошанд, бар зидди ин ақидаҳо баромад намуда, 

тарафдори онанд, ки воситаи хуби ба даст овардани ҳокимият ин дониш 

мебошад.  

О. Тоффлер се воситаи асосии ба даст овардани ҳокимиятро нишон 

додааст. Ӯ дар китобаш «Омезиши ҳокимият: дониш, боигарӣ ва қувва 

дар остонаи асри XXI» (1990) се ҳолати бавуҷудоии ҳокимиятро таҳлил 

менамояд: а) қувва; б) боигарӣ; в) дониш. Ин се омил  бо ҳам робитаи 

ногусастанӣ дошта, яке дигареро пурра месозад. Қувва ва таҳқир 

намудан барои соҳиби ҳокимият шудан рафтори дағалона буда, паст 

будани сифати ҳокимиятро нишон медиҳад, боигарӣ ҳамчун сарчашмаи 

ҳокимият баромад намуда, онро наметавон рафтори дағалона номид, 

зеро дар он ҳам сифатҳои мусбӣ ва ҳам сифатҳои манфӣ дида мешавад.  

Ба ақидаи О. Тоффлер дониш сатҳи баланди ҳокимият буда, танҳо 

дониш метавонад, инсонро ба мақсадҳояш бирасонад. Дар ҷомеаи 

муосир, ки инкишофи техника, технология, илм, санъат бештар рушд 

ѐфтаасту ҷаҳони андешаи инсонро дигаргун сохтааст, дониш воситаи 

ҳалкунанда дар ҳаѐти ӯ мебошад (ниг.[237]).      

Бояд гуфт, ки дар мубориза барои ба даст овардани ҳокимият аз 

ҳамаи роҳу усулҳо, ба монанди қувва, зӯрӣ, қонун, маҷбурнамоӣ ва 

дониш истифода бурда мешавад. Яке аз субъектҳои асосии ҳокимияти 

сиѐсиро элитаҳои сиѐсии ҳукмрон ташкил медиҳад. Дар ин самт гурӯҳҳои 

ҳукмронро  зарур аст, ки ҳушѐрию зиракии худро аз даст надода, вобаста 

ба характери тобеони худ амал намоянд.  Дар ҷомеа одамон аз ҷиҳати 

биологӣ ва иҷтимоӣ гуногун буда, яке ба воситаи зурӣ, дигаре ба 

воситаи маҷбурнамоӣ сеюмин ба воситаи дониш метавонад, итоатгари 

хуб бошад. Ақидаҳо, талаботҳо ва манфиатҳо миѐни одамон гуногун аст, 

бинобар ҳамин, бешуурона рафтор намудани субъект боиси коста 

гардидани ҳокимияташ мегардад. Элитаҳои сиѐсии ҳукмронро лозим аст, 

ки ҳамаи паҳлуҳои масъаларо ба инобат гиранд, то ин ки ҳокимияташон 

хусусияти ратсионалӣ пайдо намояду созанда бошад. Чуноне, ки олими 

итолиявӣ Николло Макиавелли (1469-1527) дар асараш «Давлат» (1532) 

қайд мекунад, ки шоҳ барои ба вуҷуд овардани давлати пурқудрати 

дунявӣ бояд аз тамоми воситаҳо ба монандӣ: ришва додан, қатл кардан, 

зӯроварӣ, фиреб, хоинӣ истифода кунад. «Шоҳе, ки мехоҳад давлати 

пурзӯр бунѐд кунад, дар мавриди зарурӣ бояд худашро гоҳо ба шер ва 

гоҳо ба рӯбоҳ табдил диҳад. Ин таълимот дар адабиѐти сиѐсӣ бо ибораи 

«макиавеллизм» машҳур мебошад» [87, с.39]. 

Барои бавуҷудоии муносибатҳои ҳокимиятӣ ду тараф лозим аст, ки 

яке аз онҳо нақши идоракунанда ва дигаре нақши иҷрокунандаро 

мебозад, ки онҳоро дар илми сиѐсӣ субъект ва объект меноманд.  Ҳамчун 

субъекти ҳокимият шахсе баромад менамояд, ки метавонад ба объекти 

ҳокимият  таъсир расонад. Ин таъсиррасонӣ дар заминаи қобилият ва 

имконияти субъекти ҳокимият сурат мегирад. Мақом ва нақши субъекти 

ҳокимият дар танзими муносибатҳои ҷомеа ва муайян сохтани самти 

инкишофи тамоми соҳаҳои ҳаѐти ҷомеа, аз ҷумла иқтисодию иҷтимоӣ ва 

сиѐсию фарҳангӣ хеле барҷаста мебошад.  

Объекти ҳокимият зертобеон мебошанд. Объекти ҳокимият гуфта, 

шахс ва ѐ гурӯҳе дар назар дониста мешавад, ки иродаи субъект ба он 

равона гардидааст. Дар ташаккул ва инкишоф ѐфтани ҳокимият нақши 

объект бениҳоят калон аст. Ҳокимият бе иродаи субъект ва бе тобеияти 

объект вуҷуд дошта наметавонад. Агар зертобеон набошанд, яъне аз 

тарафи объект ягон фаъолият дида нашавад, ҳокимият низ дида 

намешавад, гарчанде ки субъект фаъолияти хуб ҳам нишон дода бошад. 

Вале ҳамчунин агар субъект фаъолият нанамояд, объект қобилияти 

кории худро гум мекунад ва ҳокимият низ сифати худро аз даст медиҳад. 

Раванди ҳукмронӣ тавассути таъсиррасонии байниҳамии субъект ва 

объект сурат мегирад.  

Яке аз сарчашмаҳои ҳокимият ин харизма ва ѐ хусусиятҳои махсуси 

роҳбар мебошад. Роҳбаре, ки дорои хусусиятҳои хос мебошад, дар 

идораи ҳокимият ва амалигардии он ба мушкилиҳо кам дучор мегардад. 

Маънои «харизма» ин «неъмати Худованд» мебошад. Ба шахсиятҳои 

харизматикӣ ҷомеа ҳамчун шахсони худодод ва афсонавӣ назар 

мекунанд, ки гӯѐ бо ягон қувваи ғайриоддии фавқулодаи худ аз дигарон 

бартарӣ доранд.   

Дар ҳамин асос сифатҳои роҳбар аз ҷониби мутафаккири дигар Ч.Э. 

Мериам мавриди таҳлил қарор гирифтааст. Ба ақидаи ӯ роҳбар барои ба 

мақсадҳо ноил гаштан ва эътирофи умум гардидан бояд хусусиятҳои ба 

худ хос ва фарқкунанда дошта бошад.  Рафтори роҳбарро Ч.Э. Мериам 

чунин муайян намудааст: доштани қувваи зиѐд,  фаҳмиши баръало, 

зудамалнамоӣ, нозукандомӣ дар муносибати байниҳамии гурӯҳҳо ва 

қобилияти созишкунӣ, ҳушѐрию зиракӣ дар фикрронӣ, тақсимоти 

вазифаҳо, нотарсӣ, шуҷоат ва ғайраҳоро сифатҳои роҳбар медонад. 

Барои ташаккул ва инкишоф ѐфтани ҳокимияти сиѐсӣ мақом ва нақши 

сарвари сиѐсӣ бениҳоят калон аст. Дар адабиѐти сиѐсӣ сифатҳои сарвар 

чунин муайян гардидааст: 

1. Доштани барномаи сиѐсии шахсӣ ва соҳиби тактика ва стратегия 

будан; 

2. Ба назар гирифтани нуқтаи назари гурӯҳи иҷтимоӣ, ташкилотҳо 

ва ҷомеа; 

3. Соҳиби шуҳрат будан; 

4. Истеъдоди ташкилотчигӣ доштан, қобилияти суханварӣ ва оқилу 

заковатманд будан [229].   

Ҳокимият воситаи пешрафту инкишофѐбии ҷомеа ба шумор рафта, 

донистани раванди идоранамоии он шарт ва зарур мебошад. Фаъолияти 

институтҳо, рафтори сиѐсии гурӯҳҳои иҷтимоӣ ва фардҳо аз ҳокимият 

вобастагии ҷиддӣ дорад.  

Дар илми сиѐсии муосир се навъи ҳукмрониро муайян кардаанд:  

- ҳукмронии ратсионалӣ: ин намуди ҳукмронӣ ба даркнамоии 

қонунҳо асос ѐфта, дар амалинамоии ҳокимият саҳми калон дорад. Аз ин 

рӯ қонун ба органҳои муайяни фаъолияташон ба амалинамоии ҳокимият 

алоқаманд, бартариҳо дода мешавад, ки ба даркнамоӣ ва боварӣ 

вобастагӣ дорад.  

- ҳукмронии анъанавӣ: ин навъи ҳукмронӣ хусусияти ба худ хос 

дошта, муқаддасоти анъанаҳои аз қадим қабулшудаи амалинамоии 

ҳокимиятро фаро мегирад. Дар давлатҳое, ки сохти идоранамоии 

монархистӣ амал менамояд, мувофиқи анъанаҳо, пас аз сари монарх 

ҳокимият ба писари ӯ мегузарад ва ҳокимият хусусияти меросӣ дорад.  

- ҳукмронии харизматикӣ: ба боварии шахсии одам ба сифатҳои 

сарвар асос ѐфта, қобилияти самаранокии ҳалли ҳамаи масъалаҳо аз 

сарвар дониста мешавад. Ҳукмронии харизматикӣ имрӯз дар илми сиѐсӣ 

таҳқиқи ба худ хосро тақозо менамояд. Ҳукмронии харизматикӣ одатан 

дар давраҳои буҳрони иҷтимоӣ ташаккул меѐбад [149, с.36]. 

Фаҳмиши ҳокимият дар илми сиѐсӣ яке аз ҷойҳои махсусро ишғол 

намуда, андешамандони дунѐи сиѐсатро ба худ ҷалб намудааст. 

Новобаста аз оне, ки мутафаккирон назарияҳои гуногуни худро оид ба 

ҳокимият  пешниҳод намудаанд, вале ҳокимият то ба ҳол таърифи 

ягонаи худро пайдо накардааст.  Зеро вобаста ба ҳар як сохтори соҳаи 

ҳаѐти ҷамъиятӣ: иқтисодӣ, иҷтимоӣ, сиѐсӣ, фарҳангӣ, ҳуқуқӣ ва 

ҳамчунин дар оила  ҳокимият принсип ва хусусияти хоси идоранамоии 

худро дорад.  

С. Люкс дар асараш «Ҳокимият: нигоҳи радикалӣ» қайд намудааст, 

ки ҳокимият на танҳо назорат аз болои рафтор аст, балки назорат аз 

болои арзишҳо ва боваринамоиҳо низ мебошад. Шакли аз ҳама 

беҳтарини амалигардии ҳокимиятро мутафаккир дар боварии худи 

одамон мебинад. Ба андешаи ӯ одамон бояд ба чунин тартиботи 

вуҷуддошта дигар алтернативае набинанд ва ҳокимияти амалкунандаро 

аз ҳама манфиатноктар ҳисобанд.  Ҳамчунин ӯ қайд менамояд, ки 

ҳокимият ҳамон вақт амалӣ мегардад, ки субъект объектро натанҳо 

барои ба сомон расонидани ин ѐ он кор маҷбур месозад, балки 

мақсадҳои объектро амалӣ мегардонад (ниг.[240)].  

Дар назарияи ҳокимият функсионализми таркиботӣ мақоми 

махсусро соҳиб гардидааст. Т. Парсонс бар чунин андешае буд, ки 

функсионализми таркиботӣ дар таҳлили системаи сиѐсӣ мақомеро ишғол 

менамояд, ки пул дар системаи иқтисодӣ соҳиб аст. Муносибати 

функсионалӣ дар доираи таълимоти «асосӣ»-и ҳокимият мушаххас 

гардидааст, ки онро ҷонибдорони назарияи плюралистии демократия 

пешниҳод менамоянд. Онҳо ҳокимиятро ба таври зайл таъриф медиҳанд: 

ҳокимият - ин қобилият ѐ имконияти эҳтимолии одамон доир ба қабули 

қарор аст, ки ба фаъолияти одамони дигар таъсир мерасонад. 

Ҳокимиятро атрибути нақшҳо дар системаи иҷтимоӣ дониста, 

плюралистҳо ва этатистҳо чунин мешуморанд, ки ҳокимият вазифаи 

назорат ва роҳбариро иҷро менамояд ва он бе асосҳои ташкилотӣ ва 

институтсионалӣ вуҷуд дошта наметавонад. Онҳо ба шакли ҳокимият 

диққат дода, манбаъҳои ҳокимиятро ба ақиб мепартоянд [212, с.511]. 

Ҳокимият мафҳуми мураккаб ва гуногуншакл буда, муҳаққиқони 

олам ҳокимиятро таърифҳои гуногун дода, зери мафҳуми ҳокимият 

ҳуқуқ, қувва, ирода, боигарӣ, фаъолияти озод, сарварӣ, идоранамоӣ ва 

итоатнамоӣ фаҳмида мешавад. Ҳамаи ин омилҳое мебошанд, ки субъект 

барои расидан ба ҳадафҳо ба объекти идорашаванда равона месозад. 

Вале танҳо ононе, ки дар ҷомеа худро аз ҳама зиѐд қобилиятнок нишон 

медиҳанд, ҳокимиятро соҳиб шуда метавонанд.  

Ҳокимият ҳамчун воситаи маҷбурнамоӣ ва таъсиррасонӣ баромад 

намуда, баҳри расидан ба ҳадафҳои худ аз усули маҷбурнамоӣ истифода 

мебарад ва муносибатҳоро дар ҳолати муайян нигоҳ медорад. Ҳамон 

вақт ҳокимияти сиѐсӣ комил мегардад, ки ҷомеа итоатгари хуб бошад ва 

тамоми манфиатҳои ҳокимиятро дар амал татбиқ намояд. Дар ҳар як 

соҳаҳои ҳаѐти ҷамъиятӣ вобаста ба сохтори идоравиашон ҳокимият 

гуногун шарҳ дода мешавад. Сотсиологҳо оид ба ҳокимияти иҷтимоӣ 

изҳори андеша намуда, ҳокимиятро қобилияти шахсони алоҳида, гурӯҳи 

одамон, иттиҳодияҳо, ҳизбҳо ва давлат дар мавриди бор намудани 

иродаи худ бар иштирокчиѐни дигари баҳамтаъсиррасонии иҷтимоӣ 

медонанд, ки фаъолияти онҳо тавассути методҳои зӯригарӣ ва 

ғайризӯригарӣ идора мешаванд (ниг.[217, с.55]).  

Файласуф ва гуманисти англиси асри XX Бертран Рассел қайд 

менамояд, ки ба инсоният метавон бо чунин роҳҳо таъсир расонид:  а) 

тавассути таъсиррасонии ҷисмӣ, яъне ҳангоми маҳбусӣ кардан ва ѐ ба 

қатл расонидан; б) тавассути ҳавасмандгардониҳо ва ѐ ҷазо ба сифати 

ангезаҳо, яъне пешниҳод намудани кор ва ѐ дасткашӣ аз он; в) 

таъсиррасонӣ ба афкори ҷомеа, яъне тарғибу ташвиқ дар маънои 

васеаш» [235].  

Назарияҳо оид ба консепсияи ҳокимият хеле гуногун мебошанд ва 

миѐни муҳаққиқони олам низ ба таври гуногун шарҳ дода шудааст. 

«Консепсияҳои релятсионии ҳокимият низ дар шарҳу баѐни 

муносибатҳои сиѐсӣ афзалияти бештар доранд. Мувофиқи консепсияҳои 

мазкур ҳокимият ҳамчун муносибати байнифардӣ дониста шуда, ба яке 

аз онҳо имкон медиҳад, ки рафтори дигареро тағйир диҳад. Дар баъзе 

сарчашмаҳои дигар раванди мазкур муносибатҳои субъект ва объекти 

ҳокимият дониста мешавад. Ҳамчунин муносибати субъект ва объекти 

ҳокимият ва муайян намудани мавқеи онҳо ба воситаи консепсияҳои 

каузалӣ низ шарҳ дода мешаванд. Мувофиқи консепсияҳои каузалӣ 

сабаби ба вуҷуд омадани объекти ҳокимият натиҷаи фаъолиятҳои 

субъекти ҳокимият мебошад. Аммо дар консепсияҳои релятсионӣ 

муносибатҳои сиѐсӣ дар шаклҳои гуногун зоҳир мегарданд: дар зери 

фишор қарор додани муқовимати объект, тақсими нобаробари манбаъҳо 

дар байни иштирокчиѐни муносибатҳои сиѐсӣ, тақсими нобаробари 

неъматҳо ва монанди инҳо. Агар дар баъзе ҳолатҳо ҳокимият ба як шахс 

тааллуқ дошта бошад, пас бо иваз шудани мавқеи таъсиррасонӣ нақшҳо 

низ иваз мегарданд. Ба ибораи дигар, объекти ҳокимият ба субъекти он 

ва субъекти ҳокимият, баръакс ба объекти он табдил меѐбад» [88, с.87-

88]. 

Дар доираи консепсияи релятсионӣ муҳаққиқон консепсияи 

бихевиористии ҳокимиятро пешниҳод намудаанд. Бихевиористҳо 

ҳокимиятро ҳамчун муносибати байни одамон медонанд, ки  яке 

ҳукмронӣ мекунад ва дигарон тобеъ мешаванд.  Мувофиқи назарияи 

бихевиористҳо одамон аз рӯи мақсад барои ба даст овардани ҳокимият 

мубориза мебаранд. Кӯшиши ба даст овардани ҳокимият аз руҳия ва 

шуури инсон вобаста буда, аз ҷиҳати сиѐсӣ фаъол будани инсонро нишон 

медиҳад.  

Яке аз назариѐтчиѐни бузурги консепсияи ҳокимият П.Блау чунин 

андеша дорад, ки ҳокимият кобилияти шахс ва ѐ гурӯҳест, ки иродаи 

худро бар дигарон бор намуда, дар ҳолати муқовимат кардани объект аз 

усулҳои таҳдиднамоӣ ва ҷазодиҳӣ истифода менамояд (ниг.[240]).  

Ҳокимият - ин системаи муносибатҳое мебошад, ки бор кардани 

иродаи як субъект аз болои субъекти дигар бо ѐрии кувва, обрӯ, қонун ва 

маҷбурнамоӣ амалӣ мегардад. Яке аз вазифаҳои асосии ҳокимият ин 

танзими муносибатҳои ҷомеа буда, ҳадаф таъмини оромию амният ва 

суботи сиѐсӣ дар давлат мебошад. Таъсири ҳокимиятро метавон дар 

тамоми соҳаҳои ҳаѐти ҷомеа, аз ҷумла иқтисодию иҷтимоӣ ва сиѐсию 

фарҳангӣ мушоҳида намуд. Ҳокимият муайянкунандаи самти инкишофи 

тамоми соҳаҳои ҳаѐти ҷомеа мебошад. Ҳокимият дар шаклҳои гуногун 

сиѐсӣ, давлатӣ  қонунбарор, иҷроия ва судӣ, иқтисодӣ ва маънавӣ зоҳир 

гардида, дар низоми давлатдорӣ мақоми барҷастаро соҳиб мебошад.  

«Ҳокимият дар маънои умумӣ қобилият ва имконияти ба амал 

баровардани иродаи худ, таъсири муайянкунанда расонидан ба 

фаъолият, ба рафтори одамон бо ѐрии кадоме аз воситаҳо эътибор, 

ҳуқуқ, зӯрӣ (иқтисодӣ, давлатӣ, оилавӣ ва ғайраҳо) мебошад» [220, с.85]. 

Вобаста ба ташаккул ва инкишоф ѐфтани ҷомеа ва пешравии илм 

назарияҳо оид ба мафҳуми ҳокимият гуногунранг мебошанд. Баъзе 

муҳаққиқон ҳокимиятро ҳамчун муносибати байни ҳарифҳо медонанд, 

ки яке аз онҳо ҳатман таъсири муайянкунандае ба шахси дуюм 

мерасонад. Яке ҳокимият меронад ва дигаре фармонбардорӣ намуда, 

масъалаи дар пеш гузошташудаи шахси дуюмро ҳатман ҳал менамояд. 

«Гурӯҳи муҳаққиқон ҳокимиятро ба ҷараѐни биологизм 

мепайванданд. М. Марсел хосияти асосии ҳокимиятро аз олами инсонӣ 

берун намуда, замина ва решаи онро ба таркиботи биологӣ мансуб 

медонад. А. Поз изҳор менамуд, ки асоси ҳокимият дар табиати инсон 

ҳамчун ҷонзоди биологӣ таҷассум мегардад. М. Дюверже низ тамоюли 

биологиро дастгирӣ менамояд. Б. де Жувенел қатъиян ҳокимиятро 

ҳодисаи табиӣ медонад. Бар зидди муносибати биологӣ ба ҳокимият Ж. 

Гелорже, Ж. Бюрдо ва Ж. Лапер баромад намуда, ҳокимиятро аз табиат 

ҷудо намуда, онро соф ҳодисаи ҷамъиятӣ медонанд» [212, с.515]. 

Падидаи табиӣ будани ҳокимият дар он зоҳир мегардад, ки инсон табиӣ 

дар ботини ӯ ҳисси ҳукуматхоҳӣ ба мушоҳида мерасад. Падидае, ки дар 

табиати инсон вуҷуд дошт, ба падидаи ҷамъиятӣ табдил ѐфтааст.   

Ҳокимияти сиѐсӣ муносибатҳои ҷамъиятиро мақсаднок гардонида, 

вазифаи идоранамоӣ ва назоратнамоиро иҷро менамояд ва ҳаѐти 

дастаҷамъонаи мардумро таъмин месозад. Ҳокимият вазифаи 

назоратнамоиро иҷро намуда, дар танзими муносибатҳои ҷомеа аз он 

самаранок истифода бурда, фаъолияти шаҳрвандонро дар доираи қонун 

нигоҳ медорад. Дар ҳама гуна соҳаҳои ҳаѐти ҷамъиятӣ истифодаи ин 

метод аз аҳамият холӣ нест.  

Ҳокимияти сиѐсӣ як қатор вазифаҳои муҳимро бар дӯш дорад, ки 

масъалаҳои асосии ҳаѐти сиѐсии ҷомеаро дар сатҳи баланд ҳал менамояд. 

Вазифаҳои ҳокимияти сиѐсӣ идоракунӣ, муттаҳидшавӣ, 

ҳавасмандгардонӣ, сафарбаркунӣ, назоратнамоӣ ва фарҳангӣ мебошанд. 

Ҳокимияти сиѐсӣ дар фаъолияти худ аз ҳамаи ин вазифаҳои зикргардида 

ба таври васеъ истифода менамояд, ки ҳар яке аз онҳо дар навбати худ 

натиҷаи мусбӣ ба бор меорад. 

Вобаста ба ҳар давру замон назарияҳо оид ба ҳокимият дигаргун 

гашта, ба ҳокимият ҳамчун падидаи иҷтимоию  сиѐсӣ  назар карда 

мешуд. М. Вебер, Б. Рассел, Ч. Мерриам, X. Лассуэлл, Т. Парсонс, О. 

Массинг, X. Арендт, Р. Дал, Р. Арон, М. Фуко ба ин масъала  назари 

хосса зоҳир намудаанд. Баъдан дар нимаи дуюми асри XX шумораи 

тадқиқотчиѐни масъалаи ҳокимият зиѐд гардидаанд, онҳо  Д. Ронг, Д. 

Картрайт, П. Блау, Д. Болдуин ва дигарон мебошанд. Аз ҷониби ин 

мутафаккирон гуногуншакл ва  гуногунсохтор будани ҳокимият 

пешниҳод гардидааст.  

Масалан, Е. Вятр сохтори ҳокимиятро ба чанд навъ ҷудо намудааст: 

1. Фаҳмиши бихевиористӣ - ҳокимият навъи махсуси рафторе 

мебошад, ки барои тағйири рафтори дигарон нигаронида шудааст;  

2. Фаҳмиши теологӣ - ҳокимият тамоюли расидан ба ҳадафҳо 

мебошад;  

3. Фаҳмиши инструменталӣ -  ҳокимият имкони мавриди истифода 

қарор дода тавонистани воситаҳо мебошад;  

4. Фаҳмиши структуралистӣ - ҳокимият навъи махсуси 

муносибатҳоест, ки дар байни  идоракунандагон ва идорашавандагон 

зоҳир мегардад;  

5. Фаҳмиши низоӣ - ҳокимият имконияти қабули қарорест, ки ба 

воситаи он вазъияти низоӣ ба эътидол оварда шуда, тақсими неъматҳо 

ба роҳ монда мешавад;  

6. Фаҳмиши каузалӣ - ҳокимият таъсиррасоние мебошад, ки дар 

натиҷаи он амру супоришҳо аз ҷониби дигарон иҷро карда мешаванд [35, 

с.58]. 

Ҳокимияти сиѐсӣ захираҳои моддӣ ва маънавии ҷомеаро ба самти 

муайяни инкишоф сафарбар менамояд. Ҳокимият унсури асосии давлат 

маҳсуб гардида, мавҷудият ва таназзулѐбии давлатро метавон аз он 

вобаста донист.  

Яке аз элементи пурзӯри ҳокимияти сиѐсӣ ин давлат ва системаи 

мақомотҳои давлатӣ мебошад. Давлат ҳамчун институти муҳими 

системаи сиѐсии ҷомеа аз болои фаъолияти одамон, гурӯҳҳои иҷтимоию 

этникӣ ва иттиҳодияҳо ҳукмронӣ менамояд. Мақсади давлат зиндагии 

шоиста созмон додан барои инсоният аст.   

Давлат аз назари Ҷон Локк маҷмуи одамонест, ки таҳти қонунҳои 

қабулкардаи худ ҷамъ омада, мақомоти судӣ барои бартараф намудани 

зиддиятҳои байниҳамдигарӣ таъсис додаанд. Танҳо давлат метавонад, 

ҳуқуқу озодиҳоро кафолат диҳад ва моликиятро ҳифз намояд [Ниг.:228]. 

Давлат бо истифода аз неруи ҳокимият ҳуқуқҳои табиии инсонро 

ҳимоя менамояд. Ҷон Локк ҳуқуқ ба зиндагӣ, озодӣ ва моликиятро 

ҳукуқҳои табиии инсон медонад. Ӯ таъкид менамояд, ки одамон дар 

ҳолати табиӣ нисбат ба якдигар ин ҳуқуқҳоро эътироф менамоянд ва 

давлат тавассути ҳокимият бояд ин ҳуқуқҳои одамонро ҳимоя намояд. 

Ҷон Локк асосгузори идеологияи либерализм буда, ба андешаи ӯ 

идеологияи либерализм ифодакунандаи принсипҳои демократия 

мебошад. Ҳуқуқҳои табиии инсон, аз ҷумла ҳуқуқ ба зиндагӣ, озодӣ ва 

моликият дар таълимоти либерализм таҷассуми худро пайдо намудаанд. 

Дар амал татбиқ гардидани ин арзишҳои олӣ аз ҳокимияти сиѐсӣ 

вобаста буда, неруи бузурги ҳокимиятро дар ин самт наметавон сарфи 

назар намуд. Зеро ҳокимият дар маънои томаш дар раванди ҳаѐти  ҷомеа 

нақши барҷаста бозида, дорои эътибор, нуфуз ва қудрат мебошад. Барои 

таъмини озодии инсон дар ҷомеа ва ҳимояи ҳуқуқу манфиатҳои мардум 

ҳокимияти муқтадир лозим аст. Ҳокимияте, ки заифу нотавон аст, 

наметавонад ҳомии адолати иҷтимоӣ ва таъминкунандаи озодӣ барои 

ҷомеа бошад. Аз ин хотир, дар раванди демократикунонии ҷомеа 

неруманд будани ҳокимият зарур аст.  

Ҷомеа ҳама вақт дар ҳаракат буда, инсон низ дар ҳоли ташаккулѐбӣ 

қарор дорад. Вобаста ба дигаргуншавии ҳаѐти инсон тафаккури инсон 

пеш рафта, хаѐти ӯ ташаккул ва инкишоф меѐбад. Баъди пайдоиши 

синфҳо ва давлат хусусияти ҷамъиятӣ доштани ҳокимият аз байн рафта, 

шаклу усулҳо ва раванди фаъолияти ҳокимият мураккаб гардида, 

тадриҷан хусусияти сиѐсӣ пайдо намудани он ба вуҷуд меояд. Ҳокимият 

тадриҷан хусусияти демократӣ пайдо намуда, дар ташаккул ва инкишоф 

додани ҷомеаи демократӣ мусоидат намудааст. Яке аз масъалаҳое, ки 

дар демократикунонии ҳокимияти сиѐсӣ мусоидат намудааст, ин 

принсипи «тақсимоти ҳокимият» мебошад.   

Принсипи «тақсимоти ҳокимият» дар самаранокии фаъолияти 

ҳокимият мусоидат намуда, метавонад, дар ташаккулу инкишоф додани 

институтҳои демократӣ нақши муҳим бозад. Таъмини мустақилияти се 

шохаи ҳокимият метавонад дар ташаккулѐбии ҳар як шохаи ҳокимият 

нақши муҳим бозад. Дар ҳолати маҳдуд гардидани фазои озодии як 

шохаи ҳокимият, шохаҳои дигари ҳокимият наметавонанд воқеӣ дар 

доираи принсипҳои демократӣ амал намоянд. Аз ин хотир, самаранокии 

фаъолияти ҳокимиятро муҳаққиқон дар воқеият пайдо намудани 

принсипи «тақсимоти ҳокимият» мебинанд. 

«Ҷомеае, ки кафолати ҳуқуқҳоро таъмин накардааст ва тақсимоти 

ҳокимият барқарор нест, ғайриконститутсионӣ аст» [22, с.71]. 

Назарияи таксимоти ҳокимияти давлатӣ таърихи тӯлонӣ дошта, 

андешаҳо оид ба ин масъала хеле гуногунанд. Ҳанӯз дар Аҳди Қадим дар 

асарҳои Арасту, Эпикур ва Полибий назарияҳо оид ба масъалаи мазкур 

дар шаклҳои гуногун вуҷуд доштанд. Заминаи ба вуҷуд омадани 

принсипи «тақсимоти ҳокимият» ин ҳукмрон будани низомҳои 

монархияи мутлақ дар Аҳди Қадим ва Асрҳои миѐна мебошад. 

Ҳокимияти давлатӣ дар низоми давлатдории Аҳди Қадим ва Асрҳои 

миѐна дар дасти сарвари давлат - корол, император, шоҳ ва ѐ амир қарор 

дошта, ба вуҷуд омадани принсипи «тақсимоти ҳокимият» тақозои 

замон буд. Хусусияти демократӣ пайдо намудани ҳокимият ва 

демократикунонии тамоми соҳаҳои ҳаѐти ҷомеа аз принсипи «тақсимоти 

ҳокимият» вобаста мебошад. Таъмини мустақилияти се шохаи ҳокимият 

– қонунбарор, иҷроия ва судӣ имконият фароҳам меорад, ки як шохаи 

ҳокимият воситаи ташаккулу инкишофѐбии шохаи дигари ҳокимият 

гардад.  

«Раванди тақсимоти ҳокимият фақат хоси сатҳи умумӣ намебошад. 

Дар сатҳи институтсионалӣ низ чунин амал рух медиҳад. Дар ин замон 

ба сифати субъектҳои ҳокимият муассисаҳои давлатӣ ва ѐ мақомоти 

дигари сиѐсӣ баромад менамоянд. Масалан, тақсими ҳокимият байни 

мақомоти давлатие, ки қонун қабул менамояд ва мақомоте, ки онро ба 

иҷро мерасонад. Раванди институтсионалии тақсими ҳокимият маънии 

функсионалии тақсимоти меҳнат дар системаи сиѐсии ҷомеаро дорад» 

[54, с.50]. 

Омили асосии ба вуҷуд омадани принсипи «тақсимоти ҳокимият» ин 

мураккаб гардидани низоми давлатдорӣ, ташаккул ва инкишоф ѐфтани 

шуури сиѐсӣ ва авҷ гирифтани раванди демократикунонӣ дар тамоми 

ҷабҳаҳои ҳаѐти ҷомеа мебошад. 

Мувофиқи принсипи «тақсимоти ҳокимият» ҳар як шохаи ҳокимият 

вазифаи муайянро иҷро намуда, бояд мустақилияти се шохаи ҳокимият 

таъмин карда шавад ва як шохаи ҳокимият дар ташаккул ва 

инкишофѐбии шохаи дигари ҳокимият мусоидат намояд. Ҳокимият 

ҳамчун неруи такондиҳанда дар раванди демократикунонии ҳаѐти ҷомеа 

мақом ва нақши барҷаста дошта, демократикунонии ҳаѐти ҷомеа аз 

таъмини мустақилияти се шохаи ҳокимият: қонунбарор, иҷроия ва судӣ 

вобаста мебошад.  

Тақсимоти ҳокимият механизми муҳими амалнамоии тамоми 

навъҳои ҳокимияти сиѐсӣ ба ҳисоб меравад. Асосгузори назарияи 

принсипи «тақсимоти ҳокимият» файласуфи англис Ҷон Локк ва 

файласуфу ҳуқуқшиноси фаронсавӣ Шарл Луи Монтеске эътироф 

гардидааст. 

Ҷон Локк моҳият ва хусусияти се шохаи ҳокимиятро чунин муайян 

намудааст:  

1. Дар давлат қонуне лозим аст, ки дар асоси ризоияти умум қабул 

шуда бошад ва он муайянкунандаи адолат ва беадолатӣ бошаду дар 

асоси он баҳсҳои байни одамон ҳал шаванд; 

2. Дар ҳолати табиӣ судяи беғараз ва бо салоҳият мавҷуд нест, ки 

дорои ҳокимияти лозимаи ҳал намудани баҳсҳо дар асоси қонун бошад; 

3. Дар ҳолати табиӣ қуввае намерасад, ки ҳуқуқи адолатнокро 

дастгирӣ намояд ва иҷрои онро таъмин намояд.  

Ҷон Локк бо ин андешаҳои худ зарурияти мавҷудияти принсипи 

«тақсимоти ҳокимият», яъне се шохаи ҳокимият: қонунбарор, иҷроия ва 

федеративиро муҳим арзѐбӣ мекунад. Ба андешаи Ҷон Локк ҳокимияти 

қонунбарор бояд дар дасти органи махсусе қарор дошта бошад, ки он аз 

ҷониби халқ этироф гардидааст. Ӯ ҳокимияти иҷроияро ба монарх 



46 
 

мутааллиқ медонад. Ҳокимияти федеративӣ новобаста аз оне, ки аз 

ҳокимияти иҷроия тафовут дорад, Ҷон Локк ин ду шохаи ҳокимиятро аз 

ҳам ҷудо сохтану дар дасти афроди алоҳида додани онҳоро чандон 

намепазирад. Аслан Ҷон Локк ҳокимиятро ба ду шоха қонунбарор ва 

иҷроия ҷудо намуда, ҳокимияти судиро ҷудо намедонад. Илова бар ин, 

ҳокимияти иҷроия ва федеративиро муттаҳид месозад [233].  

Яке аз назариѐтчиѐни маъруфи назарияи таҷзияи ҳокимият Ш. Л. 

Монтеске буда, оид ба ин масъала дар асараш «Дар бораи руҳи 

қонунҳо», ки соли 1748 нашр гардидааст, ибрози андеша намудааст. 

Монтеске ҳокимиятро ба се шоха ҷудо менамояд: ҳокимияти қонунгузор, 

иҷроия ва судӣ. Мутафаккир чунин қайд менамояд, ки ҳар яке аз ин 

шохаҳои ҳокимият бояд вазифаи муайяни худро дошта бошанд, озодона 

фаъолият намоянд ва ба якдигар тобеъ набошанд.  Мувофиқи ақидаи ӯ 

мақсади асосии таҷзияи ҳокимияти давлатӣ аз таъмини бехатарии 

шаҳрвандон аз худсарӣ ва суистифодаи ҳокимият, ҳимояи озодии сиѐсии 

онҳо, ҳамчунин таъмини оқилонаи муносибатҳо байни шаҳрвандон ва 

давлат мебошад. Монтеске чунин ақида дорад: «Ҳар гоҳ ҳокимияти 

қонунгузорӣ ва иҷроия дар симои як шахс ва ѐ як муассиса муттаҳид 

гардад, дар он сурат озодӣ аз байн меравад, зеро метавон аз он ҳаросид, 

ки шоҳ ѐ сенат қонунҳои бедодгарона қабул намуда, онҳоро бо роҳи 

бедодгарона татбиқ намоянд. Ҳар гоҳ суд аз ҳокимияти қонунгузорӣ ва 

иҷроия ҷудо набошад, дар ин маврид низ озодӣ наметавонад арзи вуҷуд 

намояд. Ҳар гоҳ суд бо ҳокимияти қонунгузорӣ муттаҳид бошад, дар он 

сурат ҳаѐт ва озодии шаҳрвандон таҳти ҳокимияти золимон қарор 

мегирад, зеро судя худ қонунгузор мешавад. Ҳар гоҳ суд бо ҳокимияти 

иҷроия муттаҳид гардид, дар он сурат судя метавонад имконияти 

золимиро касб кунад. Ҳамин чиз рӯ ба маҳв гардидан хоҳад овард, агар 

дар симои як ва ѐ муассиса, ки аз маъмурон, ашрофон ва ѐ авом иборат 

бошад, ин се ҳокимият, яъне ҳокимияти эҷоди қонунҳо, ҳокимияти 

иҷрокунандаи қарори умумидавлатӣ ва ҳокимияти таҳти назорати суд 

қарор додани ҷиноят ва ѐ даъвои шахсӣ муттаҳид гардад» [86, с.69].  

Аввалин маротиба принсипи тақсимоти ҳокимият дар 

Конститутсияи ИМА расмӣ гардонида шудааст. Ба масъалаҳои 

тақсимоти ҳокимият файласуфону таърихчиѐни мактабҳои гуногуни 

сиѐсӣ диққати бештар додаанд ва оид ба он ибрози ақида намудаанд.  

«Яке аз меъѐрҳои муҳимтарини таъмини самаранокии ҳокимият 

риояи ташкили таркиботи «амудӣ» ва «уфуқӣ» -и он ба ҳисоб меравад. 

Таркиботи амудии ҳокимиятро аз боло то ба поѐн таъсис менамояд. 

Таркиботи уфуқии ҳокимият ҳамоҳангсозии фаъолияти субъектҳои 

ҳокимиятро таъмин месозад. Аммо меъѐри ташкили таркиботии 

ҳокимият худ аз худ масъаларо такмил ва таҳким намебахшад. Бинобар 

ин, меъѐри мазкурро бо принсипҳо тақвият додан лозим аст» [54, с.153]. 

Ташаккул ва инкишофѐбии принсипи «тақсимоти ҳокимият» аз 

таъмини мустақилияти се шохаи ҳокимият: қонунбарор, иҷроия ва судӣ 

вобаста буда, такомулѐбии як шохаи ҳокимият воситаи ташаккулѐбии 

шохаи дигари ҳокимият мебошад. Таъмини мустақилияти се шохаи 

ҳокимият як навъ мувозинатест, ки ташаккулѐбии институтҳои 

демократиро ба вуҷуд меорад.  

Дар ҷаҳони муосир дар конститутсияҳои давлатҳои зиѐде принсипи 

тақсимоти ҳокимият нишон дода шудааст. Дар Конститутсияи ИМА 

принсипи тақсимоти ҳокимият соли 1787 дарҷ гардидааст. Солҳои 1977-

1978 дар Иттиҳоди Шуравӣ бо ворид гаштани тағйироту иловаҳо 

принсипи тақсимоти ҳокимият ба ҳокимияти қонунгузор, иҷроия ва судӣ 

ҷудо гардид. Қайд намудан ҷоиз аст, ки на ҳамаи онҳо структураи 

ягонаро доро мебошанд. Тақсимоти ҳокимият ва маҳдуднамоии 

салоҳияти онҳо дар давлатҳои гуногун моҳияти худро дорад.   

Принсипи тақсимоти ҳокимият дар моддаи 9- и Конститутсияи 

Ҷумҳурии Тоҷикистон низ дарҷ гардидааст. Дар ин модда қайд шудааст: 

«Ҳокимияти давлатӣ дар асоси таҷзияи он ба ҳокимияти қонунгузор, 

иҷроия ва судӣ амалӣ мегардад» [1]. Мақомотҳои давлатӣ дар чорчӯбаи 

ваколатҳои худ соҳибихтиѐранд ва бо якдигар алоқаи мустаҳкам доранд.  

Метавон қайд намуд, ки демократикунонии ҷомеа аз хусусияти 

демократӣ доштани принсипи «тақсимоти ҳокимият» вобаста буда, 

раванди демократикунонии ҷомеаро бе он тасаввур намудан 

имконнопазир мебошад. 

Барҷаста будани мақом ва нақши ҳокимияти қонунбарор яке аз 

унсурҳои асосии ҷомеаи демократӣ ба ҳисоб рафта, қабули қонунҳо дар 

заминаи арзишҳои олии инсонӣ, ки ифодакунандаи принсипҳои асосии 

ҷомеаи демократӣ мебошанд, дар ташаккул ва инкишофѐбии низоми 

сиѐсии демократӣ мусоидат менамоянд. Сарфи назар намудани ҳокимият 

дар раванди демократикунонии ҷомеа имконнопазир буда, эътирофи 

неруи ҳокимият дар ин раванд шарт ва зарур мебошад. Аз ин хотир, дар 

раванди демократикунонии ҷомеа, неруи ҳокимиятро мебояд муҳим 

арзѐбӣ намуд ва аз он самаранок истифода бурд.  

Дар заминаи таҳлилу таҳқиқи назарияҳои мутафаккирони олам оид 

ба ҳокимият метавон чунин натиҷагирӣ намуд:  

1. Ҳокимият - ин қобилият ва имконияти бор намудани иродаи худ 

бар дигарон аст; 

2. Ҳокимият - ин муносибати байни ҳарифҳост; 

3. Ҳокимият - ин ифодаи иродаи субъекте мебошад, ки бисѐр вақт 

бо истифода аз методҳои зӯроварӣ ва таҳдиднамоӣ амалӣ мегардад; 

4. Ҳокимият - ин идоранамоӣ, итоатнамоӣ ва батанзимдарории 

муносибатҳои ҷомеа мебошад; 

5. Ҳокимият - ин воситаи ба низомдарории меъѐрҳост; 

6. Ҳокимият - ин ҳукмронии сиѐсӣ ва ғайрисиѐсӣ бар одамон аст; 

7. Ҳокимият - сохтори мақомотҳои давлатӣ мебошад. 

Ҳар яке аз ин назарияҳо ифодакунандаи мазмун ва моҳияти 

ҳокимият мебошанд, вале ҳеҷ яке аз онҳо наметавонанд мутлақо 

таҷассумкунандаи мафҳуми ягона ва амиқи ҳокимият бошанд.  

 

 1.2. Навъҳо ва хусусиятҳои ҳокимият  

Дар омӯзиши масъалаи ҳокимияти сиѐсӣ ба назар гирифтани навъҳо 

ва хусусиятҳои он хеле муҳим буда, дарки он таҳқиқу таҳлилро тақозо 

менамояд. Дар заминаи мураккаб гардидани ҳаѐти ҷомеа ҳокимияти 

сиѐсӣ рӯ ба ташаккулу инкишоф оварда, дар навъҳои гуногун таҷассум 

меѐбад. Маҳз тавассути навъҳо ва хусусиятҳои ҳокимият ҳодисаву 

падидаҳои ҳаѐти сиѐсию иҷтимоии ҷомеа дарк карда мешаванд. Ҷомеаи 

инсониро бе мавҷудияти ҳокимият тасаввур намудан имконнопазир 

буда, ҳимояи талаботу манфиатҳои одамон, иродаи шахс, пешгирӣ 

намудану ҳалли низоъҳо дар ҷомеа мебошад.  Яке аз вазифаҳои 

ҳокимияти сиѐсӣ ин идоранамоии ҷомеа буда, ҳадаф ба танзимдарории 

муносибатҳо ва таъмини оромию амният аст. Ташкилотҳои ҷамъиятӣ бе 

мавҷудияти ҳокимият мавқеи худро аз даст дода, садди роҳи рушду нумӯ 

мегарданд. Зеро ҳама гуна сохторҳои ҷамъиятӣ, аз ҷумла сиѐсию 

иқтисодӣ ва иҷтимоию фарҳангӣ ба ҳокимият ниѐз доранд. Ҳокимият 

воситаи асосии пешрафти ҳаѐти ҷомеа маҳсуб гардида, мавҷудияти он 

шарт ва зарур мебошад. Он дар шаклҳои гуногун зоҳир гардида, ҳар як 

навъи ҳокимият аз якдигар ба куллӣ фарқ намуда, раванди идоранамоии 

хоси худро дорад. Ҳокимият дар шаклҳои оилавӣ, давлатӣ, сиѐсӣ, 

аристократӣ, автократӣ, олигархӣ, плутократӣ, партократӣ, теократӣ, 

демократӣ, иқтисодӣ, иҷтимоӣ ва фарҳангӣ зоҳир мегардад.  

Барои муайян намудани навъҳо ва хусусиятҳои ҳокимият моро зарур 

аст, ки мавҷудияти ҳокимиятро дар форматсияҳои ҷамъиятӣ таҳлилу 

таҳқиқ намоем. Аввалин форматсияҳои ҷамъиятӣ ин ҷомеаи ибтидоӣ 

буда, дар он моликияти шахсӣ, синфҳо ва воситаҳои истеҳсолот мавҷуд 

набуданд. Воситаҳои истеҳсолот шакли умумии моликият маҳсуб 

мегардид ва ҳокимият ба авторитет тобеъ буда, манфиатҳои тамоми 

ҷомеаро дарбар мегирифт. Тағйиротҳо дар воситаҳои истеҳсолот дар 

натиҷаи пайдоиши моликияти хусусӣ, синфҳо ва гурӯҳҳои гуногуни 

иҷтимоӣ ба вуҷуд омаданд. Ин табақаҳои ҷомеа талаб менамуданд, ки 

манфиатҳои иқтисодӣ ва иҷтимоиашон тавассути сохтори сиѐсӣ, яъне 

давлат ҳимоя карда шавад. 

Давлат дар шаклҳои ғуломдорӣ, феодалӣ, капиталистӣ ва 

сотсиалистӣ ба вуҷуд омада, дар раванди фаъолияти худ муносибатҳои 

ҷомеа, аз ҷумла иқтисодию иҷтимоӣ ва сиѐсию фарҳангиро дар худ фаро 

мегирад. Мақом ва нақши ҳокимият дар низоми давлатдории 

форматсияҳои ҷамъиятӣ ғуломдорӣ, феодалӣ, капиталистӣ ва 

сотсиалистӣ аз ҳамдигар ба куллӣ фарқ намуда, моҳият ва хусусиятҳои 

хоси худро дорад. Дар раванди ҳаѐти сиѐсии ҷомеа ҳокимият дар 

шаклҳои гуногун ба вуҷуд омада, вобаста ба низоми сиѐсӣ ва 

муносибатҳои ҷомеа амал намуда, ба шуури сиѐсӣ ва маданияти сиѐсии 

ҷомеа таъсир мерасонад. Низомҳои сиѐсӣ ба вуҷуд меоянду рӯ ба 

ташаккулу инкишоф меоранд ва тағйир мепазиранд. Дар заминаи 

гуногунии фикру ақидаҳо, талаботу манфиатҳо дар ҷомеа, ҷои як низоми 

сиѐсиро низоми сиѐсии нав мегирад, то ки ба талаботи ҷомеа ҷавобгӯ 

бошад. То ба имрӯз дар ҷомеаи инсонӣ сохтори сиѐсию иҷтимоие пайдо 

нагардидааст, ки кулли талаботу манфиатҳои оммаи мардумро ҳимоя 

карда бошад. Камбудию норасоӣ дар ҳама гуна шаклҳои идоранамоии 

давлатӣ вуҷуд дошт ва то ба имрӯз низ вуҷуд дорад.  Ҷиҳатҳои мусбӣ ва 

манфии навъҳои ҳокимият аз ҷониби мутафаккирони олам мавриди 

таҳлилу таҳқиқ қарор гирифта, андешаҳо дар шаклҳои гуногун иброз 

гардидаанд.  

Аввалин давлат дар таърих ин давлати ғуломдорӣ буда, дар   

давлати  ғуломдорӣ диктатураи синфи ғуломдор аз болои ғуломон амал 

менамуд. Моҳияти ин давлатро муносибатҳои ғулом ва ғуломдор 

ташкил намуда, давлатҳои ғуломдорӣ дар асрҳои IV ва III п. м. ба вуҷуд 

омадаанд. Сохти ғуломдорӣ дар мамлакатҳои Осиѐ, Аврупо ва Африқо 

вуҷуд дошта, он то  асрҳои V- III п. м. давом кардааст. Ба вуҷуд омадани 

моликияти хусусӣ асоси ба синфҳо ҷудо шудани ҷомеа ва заминаи 

воқеии пайдоиши давлат гардидааст. Он синфе, ки соҳиби моликият 

гардид, ҳокимияти давлатиро ба даст оварда, онро ҳамчун воситаи 

зӯроварӣ ва ҳимояи моликияту талаботу манфиатҳои худ истифода 

мебурд.   

Ҳокимият дар давлатҳои ғуломдорӣ хусусияти хоси худро дошта, 

муносибатҳои сиѐсию иҷтимоӣ дар ҷомеа дар марҳилаи зуҳурот қарор 

доштанд. Ғулом дар давлатҳои ғуломдории Аҳди Қадим бо меҳнати худ 

ба ғуломдор итоат менамуд. Ғуломон аз ҳама гуна ҳуқуқу озодиҳо 

маҳрум буданд ва ҳамчун мол аз як шахс ба шахси дигар фурӯхта 

мешуданд. Ғуломонро мефурӯхтанд, мехариданд ва ба қатл 

мерасониданд. Ғуломонро ҳам дар хоҷагидории шахсӣ ва ҳам дар давлат 

истифода менамуданд ва ҳама гуна корҳои вазнини ҷисмониро бар дӯши 

онҳо  мегузоштанд. Хоҷагии ғуломдорӣ дар асоси муносибатҳои роҳбар 

ва итоаткунанда бунѐд ѐфта буд. Ғуломон ҳамчун олоти меҳнат истифода 

мегардиданд, ки дар натиҷаи гум кардани қувваи корӣ ҷои онро ба зуди 

ғуломи дигар иваз менамуд. Ғуломонро дар сохтмонҳо, роҳҳо, дар кони 

тилло ва нуқра ба кори бемузд ҷалб менамуданд. Дар қабули қарорҳои 

давлатӣ фикру ақидаҳои ғуломон тамоман ба назар гирифта намешуд. 

Иштироки ғуломон дар корҳои давлатӣ тамоман номумкин буд. Дар 

дастгоҳи давлат танҳо ашрофзодагон ва қисми аҳолии тавонгар соҳиби 

вазифа мегардиданду халос. Чунин муносибат боиси норозигии ғуломон 

гардида, дар натиҷаи  муборизаҳои тезу тунди онҳо нисбати сохти 

мавҷудаи ҷомеа боиси аз байн рафтани давлатҳои ғуломдорӣ мегардад.  

Тадриҷан бо мурури замон муносибатҳои ҷамъиятӣ дар ҷомеаи 

инсоният тағйир пазируфта, форматсияи ғуломдорӣ ба форматсияи 

феодалӣ иваз мегардад. Гузаштан ба давлати феодалӣ давраи 

дурударозро аз сар гузаронида, танҳо дар асрҳои V-VI мелодӣ аввалин 

давлатҳои феодалӣ ба вуҷуд омадаанд (ниг.[84, с.6]). Феодалон дар 

форматсияи феодалӣ ҳамчун синфи ҳукмрон амал намуда, ҳокимияти 

давлатӣ ба сифати ҳимоякунандаи манфиатҳои сиѐсию иҷтимоии онҳо 

баромад менамуд. Қонунҳо ифодакунандаи талаботу манфиатҳои 

табақаи болои ҷомеа буданд ва элитаи сиѐсии ҳукмрон аслан ба 

феодалон такя менамуд, зеро ин табақаи ҷомеа табақаи бонуфуз маҳсуб 

мегардид. Асоси иқтисодии ҷомеаи феодалиро моликияти хусусии 

феодал, ки замин буд, ташкил медод. Деҳқонон хоҷагии хурди инфиродӣ 

дар заминҳои феодалон доштанд ва барои истифодабарии замин бояд як 

қисмати ҳосилро ба онҳо медоданд ва ба тариқи ройгон дар заминҳои 

феодал кор мекарданд. 

Нобаробарии иҷтимоӣ хусусияти қонуниро ба худ касб намуда, 

иштироки кишоварзон дар идоранамоии давлат қатъиян манъ буд. Дар 

форматсияи феодализм ҳокимияти давлатӣ ба феодалҳо такя менамуду 

қонунҳо ҳимоякунандаи манфиатҳои табақаи болои ҷомеа буданд ва 

адолати иҷтимоӣ дар низоми қонунгузорӣ кам ба назар мерасид. 

Новобаста аз оне, ки дар форматсияи феодалӣ адолати иҷтимоӣ ба 

талаботи ҷомеа хосатан деҳқонон ҷавобгӯ набуд, вале форматсияи 

мазкур нисбат ба форматсияи ғуломдорӣ дар тамоми ҷабҳаҳои ҳаѐти 

ҷомеа як қадам пеш буд. Зеро форматсияҳои ҷамъиятӣ ифодакунандаи 

эволютсияи ташаккулѐбии ҷомеаи инсонӣ мебошанд.  

Ҳамчуноне, ки қайд карда будем, иваз шудани форматсияҳои 

ҷамъиятӣ ин эволютсияи ташаккулѐбии ҷомеаи инсонӣ буда, капитализм 

чанд қадам пеш рафтан бар феодализм мебошад. Дар бунѐд ва 

ташаккулу инкишоф додани сохти капиталистӣ инқилобҳои буржуазӣ ва 

идеологияи либералӣ мусоидат намудааст. Инқилобҳо сохти феодалиро 

аз миѐн бурда, муносибатҳои нави сиѐсию иҷтимоиро дар ҷомеаи 

инсоният ба вуҷуд овардаанд. Идеологияи либерализм тавонист бо 

принсипҳои худ ба ҳокимияти давлатӣ таъсир расонад ва дар ташаккулу 

инкишоф додани сохти капитализм ва низоми сиѐсии демократӣ 

мусоидат намояд. Ҳокимият неруест, ки вобаста ба низоми давлатдорӣ 

ва режими сиѐсӣ дар раванди ҳаѐти сиѐсии ҷомеа амал менамояд. Амалӣ 

гардидани идеологияҳои сиѐсӣ дар раванди сиѐсӣ аз ҳокимияти сиѐсӣ 

вобаста мебошад.  

Сотсиализм таълимотест, ки ҳадаф ва идеали он адолати иҷтимоӣ, 

озодӣ ва баробарҳуқуқӣ мебошад (ниг.[218]). Дар зери мафҳуми 

сотсиализм  низоми сиѐсию иҷтимоие фаҳмида мешавад, ки дар он 

принсипҳои мазкур бояд ба таври реалӣ  дар давлат ва ҷомеа амал 

намоянд. Сотсиализм (аз кал. фаронсавӣ socialisme аз кал. лот. socialis - 

ҷамъиятӣ) чунин системаи иҷтимоие мебошад, ки истисмори инсонро аз 

ҷониби инсон рад намуда, бо мақсади баланд бардоштани некуаҳволии 

мардум ва рушди ҳамаҷонибаи ҳар як фарди ҷомеа ба вуҷуд омадааст 

(ниг.[211]).  

Сотсиализм дар заминаи капитализм ба вуҷуд омада, дорои 

арзишҳои нав буда, хусусияти гуманистӣ дорад. Хусусияти гуманистӣ 

доштани системаи сотсиалистӣ дар он аст, ки инсон ва инсонгароиро дар 

мадди аввал гузошта, мақсади асосии он беҳтару хубтар намудани вазъи 

иҷтимоии ҷомеа мебошад. Ғояи асосии таълимоти сотсиализмро  

адолати иҷтимоӣ ташкил намуда, дар сохтори мазкур табақаи боло ва 

поѐн, яъне бою камбағал вуҷуд надорад ва ҳамаи аъзоѐни ҷомеа баробар 

зиндагӣ менамоянд. Сотсиализм дар асоси назорати пурраи давлат аз 

болои иқтисодиѐт бунѐд ѐфтааст. Мафҳуми давлати сотсиалистӣ дар 

Германия дар охири асри XIX пайдо гардидааст.   

Агар мо ба эволютсияи пайдоиши ҳокимият назар афканем, 

нахустин ҳокимият дар курраи замин дар муҳити оила ба вуҷуд 

омадааст. Пас агар оиларо сарчашмаи пайдоиши ҳокимият дар олами 

башарият донем, хато нахоҳем кард. Маҷмуи муносибатҳое, ки дар 

давлат вуҷуд доранд, аз ҷумла иқтисодию иҷтимоӣ ва сиѐсию фарҳангӣ 

дар шакли содда онҳоро метавон дар оила мушоҳида намуд. 

Идоранамоӣ, иқтисодиѐт, иҷтимоиѐт ва фарҳанг ҳамчуноне, ки барои 

давлат муҳим мебошанд, барои суботи оила низ ин унсурҳо шарт ва 

зарур мебошанд. Пайдоиши ҳокимият таърихи хеле тӯлонӣ дошта, он бо 

пайдоиши аввалин оила дар курраи замин рост меояд. Метавон гуфт, ки 

ҳар як сарвари сиѐсӣ санъати идоранамоиро аввалан дар муҳити оила аз 

волидайни худ омӯхтааст.  

 О. Кант чунин ақида дорад: «Оила - ин мактаби ҳастии иҷтимоӣ 

буда, ба фард идоранамоӣ, рафтори дуруст, мутобиқшавии одамонро бо 

дигарон меомӯзонад» [131, с.7]. Вазифаи муҳими оила интиқоли урфу 

одат буда, низоми иҷтимоиро таъмин менамояд. К. Маркс  ва Ф. Энгелс 

дар асарашон «Идеологияи немисӣ» оиларо муносибатҳои байни зану 

шавҳар, волидон ва кӯдакон номидаанд (ниг.[63, с.27]).  

Вазифаҳои иҷтимоикунонии оиларо мухтасар чунин арзѐбӣ намудан 

мумкин аст. 

1. Оила инкишофи ҷисмонӣ ва эмотсионалии шахсро таъмин 

менамояд, зеро ин вазифаи оиларо дар замони кӯдакӣ ва наврасӣ ягон 

институти ҷомеа пурра иваз карда наметавонад. 

2.  Оила ба ташаккули психологияи ҷинсии кӯдак таъсири назаррас 

мерасонад. Маҳз дар оила рафтор ва характери  мардона ѐ занонаи кӯдак 

инкишоф меѐбад. 

3. Оила дар инкишофи ақлонии кӯдак, наврас ва ҷавон нақши 

аввалиндараҷаро мебозад, зеро оилаҳои осудаҳол ѐ ғайриосудаҳол 

хониш, худмуайянкунии касбӣ, худтарбиянамоии кӯдак ва наврасро 

муайян месозад. Дар ин давра махсусан маданият ва маърифатнокии 

волидон ба сотсиализатсия ва инкишофи ақлонии шахс таъсири бузург 

мерасонад. 

4. Оила барои азхуднамоии меъѐрҳои иҷтимоии кӯдак аҳамияти 

олидараҷа дорад. Таҳқиқотҳо нишон медиҳанд, ки характери муошират 

ва рафтори кӯдак вобаста ба атмосфераи оила ва муносибатҳои 

волидону аъзоѐни он ташаккул меѐбад. 

5.  Оила арзишҳои муайяни кӯдакон ва наврасонро инкишоф дода, 

тарзи зиндагӣ, нақшакашӣ ва роҳҳои ҳалли онҳо, доира ва сатҳи мақсаду 

кӯшишҳои шахсро муайян месозад. 

6. Оила аз ҳама зиѐд ба инкишофи иҷтимоии шахс шароитҳо 

фароҳам месозад. Инсондӯстӣ, ғамхорӣ ба дигарон, ѐ канорагирӣ аз 

одамон, эгаизм, бетарафии шахс ба муҳити оилавӣ вобастагии зич 

доранд. Агар шахс сотсиализатсияи оилавиашро бомуваффақият 

гузаронида бошад, ба тағйиротҳои шароитҳои зиндагӣ, мушкилотҳои рӯ 

ба рӯ омада, ба тағйир ѐфтани муҳити иҷтимоӣ зуд мутобиқ мегардад 

[77, с.104]. 

Метавон чунин қайд намуд, ки оила давлати кӯчакест, ки 

ташаккулѐбии ҷисмонӣ ва маънавии инсон аз он манша мегирад. Дар 

муҳити оила кӯдак тарбия ва парвариш меѐбаду аз принсипҳои 

идоранамоӣ ва итоатнамоӣ огоҳ гардида, тадриҷан ба дунѐи сиѐсат 

ворид мешавад ва ба муҳити иҷтимоъ мутобиқ мегардад. Пас агар гӯем, 

ки шахс қадамҳои нахустини худро дар дунѐи сиѐсат дар оила 

гузоштаасту сабақи ибтидоиро оид ба принсипҳои сиѐсат, яъне 

идоранамоӣ ва итоатнамоӣ дар оила омӯхтааст, хато нахоҳем кард. 

Моҳиятан ҳамчун омили сотсиализатсия баромад намудани оила 

дар он зоҳир мешавад, ки «вазъи иҷтимоии волидон дар давоми 20 соли 

ҳаѐт статуси иҷтимоии кӯдакро муайян месозад. Маҳз касбу машғулияти 

волидон дараҷаи маърифатнокӣ ва маданиятнокии аъзоѐни оиларо 

муайян месозад. Инчунин, оила метавонад ба раванди сотсиализатсия 

таъсири бад расонад. Вазъи пасти иҷтимоии волидон, майзадагӣ, 

низоъҳои мунтазами байни волидон, бегонашавӣ ва каҷрафторӣ 

намудани яке аз волидон, муносибати бади волидон дар кӯдакон ба 

ҷаҳонбинӣ ва рафтори кӯдакон таъсири худро мерасонад» [34, с.96-97]. 

Чор навъи ҳокимияти оилавӣ соли 1960 аз ҷониби Р. Бладом ва Д. 

Вулфом бо пурсиши 730 шаҳриѐн ва 178 оилаҳои деҳот муайян гардид. 

Муқаррар гардид, ки ҳар яке аз ин навъҳои ҳокимияти оилавӣ 

муайянкунандаи навъҳои оила мебошанд. 

1. Ҳокимияти автономӣ - дар ин навъи оила байни зану шавҳар 

муносибатҳои гуногун ва мавқеъгирии гуногуни арзишӣ ҷой дорад. 

Гуногунии характер ва ҷаҳонбинӣ ҳеҷ гуна таъсири манфӣ намерасонад. 

Дар чунин оила баробарӣ дар тақсимоти меҳнат ва  қабули қарорҳо дида 

мешавад ва қарорҳо якҷоя қабул ва ҳал карда мешаванд, ки хусусияти 

созиш намудан доранд. 

2.  Ҳокимияти шавҳар - нақши марказиро дар ин оила мард мебозад. 

Шахсияти ӯ ва ҷаҳонбиниаш барои ҳамаи аъзоѐни оила нақши калидӣ 

дорад. Нақшаҳо ва масъалаҳои дар пеш гузошташудаи мард барои 

ҳамаи аъзоѐни оила ҳатмӣ ҳисобида мешаванд. Нақши зан дар ин навъи 

оила кам ба чашм мерасад ва ҳамчун анъана зан ба кори хона ва 

нигоҳубини фарзандон машғул мебошад.   

3. Ҳокимияти зан - дар ин навъи оила нақши зан бештар мушоҳида 

мегардад. Мақом ва нақши шавҳар дар ин навъи оила нисбат ба дигар 

навъҳо зиѐдтар аст, зеро барои иҷрои вазифаҳои муқаддаси мардона 

барои мард дар оила маҳдудият вуҷуд надорад, ҳатто мард баъзе 

вазифаҳои занонаро низ иҷро менамояд. Зан дар оила ҳокимияташ 

бештар буда, дар қабули қарорҳо ақидаи зан нақши ҳалкунанда мебозад. 

4. Ҳокимияти синкретикӣ - дар ин навъи оила байни зану мард 

мухторият вуҷуд дорад. Ҳамсарон дар қабули қарорҳо соҳибихтиѐр буда, 

ҳар яке дар алоҳидагӣ масъалаҳоро ҳал менамоянд ва ба якдигар таъсир 

намерасонанд (ниг.[221]).  

Дар ин навъҳои ҳокимият сардори оила ѐ мард аст ѐ зан аст ѐ ин ки 

дар як ҳолат ҳам мард ва ҳам зан ҳуқуқи баробари иҷрои вазифаҳои 

дохилиоилавиро доранд. Бояд гуфт, ки гузаронидани тадқиқотҳои 

сотсиологӣ барои  омӯзиши навъҳои ҳокимият дар оила нақши барҷаста 

дорад. 

Сотсиолог Константин Сафилиос Ротшилд ҳашт навъи ҳокимияти 

оилавиро пешниҳод намудааст: 

1. Ҳокимияти легитимӣ - тавассути меъѐрҳои фарҳангӣ ва иҷтимоии 

ҳамсарон бунѐд гардидааст;   

2. Ҳокимияти муқтадири мард - ин навъи ҳокимияти оилавӣ дар 

асоси қувва ва таҳдид бунѐд ѐфтааст; 

3. Ҳокимияти захираҳо - дар ин навъи ҳокимият ҷойи марказиро 

пул ишғол менамояд, ки шароити баланди иҷтимоии яке аз ҳамсаронро 

нишон медиҳад;  

4. Ҳокимияти озмоишӣ - чунин ҳокимият дар асоси кордонӣ бунѐд 

ѐфта, дониш ва тавоноии яке аз ҳамсарон нақши муҳим мебозад; 

5. Ҳокимияти таъсиррасонӣ - яке аз ҳамсарон тавонад қувваи худро 

ба дигаре нишон диҳад;  

6. Ҳокимияти эҳсосотӣ - дар асоси ҳиссиѐти яке аз ҳамсарон бунѐд 

ѐфтааст, ки ѐ тавассути навозиш, меҳру муҳаббат, таваҷҷуҳ ѐ ин ки 

баръакс бо ҷазодиҳӣ амалӣ мегардад; 

7. Ҳокимияти низоӣ дар идоранамоӣ - яке аз ҳамсарон рафтори 

дигареро назорат намуда, низоъро ба миѐн меорад ѐ баръакс хотима 

медиҳад; 

8. Ҳокимияти ахлоқӣ - яке аз ҳамсарон ҳокимиятро аз рӯи меъѐрҳои 

динӣ, ахлоқӣ ва этикӣ талаб менамояд, вале обрӯи ӯ метавонад бо дигаре 

шубҳаовар бошад (ниг.[221]).   

 «Муносибатҳои солим дар оила имкон медиҳанд, ки чунин эҳсосот 

мисли дӯстӣ, муҳаббат, хударзишдиҳӣ, амният ва эҳсоси некуаҳволии 

умумӣ инкишоф ѐбанд» [33, с.301].  

 Рушду нумӯи давлат ва ҷомеа аз оила сарчашма мегирад ва оила 

бояд ҳамчун сарчашмаи сулҳу созиш баромад намояд. «Оила воситаест, 

ки дар асоси он давлат пайдо шудааст»  [63, с.27].  

Чунин метавон хулоса намуд, ки оила давлати кӯчак ва давлат оилаи 

бузург мебошад. Оила ҳамчун давлат сохтори идоранамоии худро 

дошта, ҳар як аъзои оила вазифаҳои хоси худро доранд. Сардори оила 

мард ва тобеони ӯ зану фарзандон мебошанд. Дар қабули қарорҳои 

дохилиоилавӣ нуқтаи назари сардори оиларо мебояд, ҳамаи аъзоѐни 

оила ба инобат гиранд ва сарвари оила бояд нисбати ҳамаи аъзоѐни оила 

муносибати ғамхорона ва одилона дошта бошад.  

Автократия: шакли дигари идоракунии ҳокимият автократӣ ном 

дорад. Автократия (аз калимаи юн. мустабидӣ, мутлақият) шакли 

идоранамоии давлатие мебошад, ки ҳокимияти давлатӣ дар дасти як 

шахс қарор дорад. Автократия ин чунин шакли ҳокимияти сиѐсӣ ва 

низоми давлатдорие мебошад, ки фаъолияти ҳамаи намуди ҳокимиятҳо  

аз як ҳокимияти олӣ сарчашма мегирад.  Мувофиқи принсипи автократӣ 

аҳолӣ ҳақу ҳуқуқ надоранд, ки ба раванди сиѐсӣ ва мақомотҳои 

роҳбарикунанда таъсир расонанд.   

Автократияро вобаста ба пайдоишаш ба чунин қисмҳо ҷудо 

намудаанд: 

1. Автократияи меросӣ (монархияи мутлақ) - ҳокимият аз насл ба 

насл ҳамчун мерос боқӣ мемонад; 

2. Автократияи легитимӣ - дар натиҷаи интихобот ҳокимияти 

номаҳдуди як нафар тасдиқ мегардад; 

3. Автократияи ғайриқонунӣ - ҳокимият тавассути зӯроварӣ ба даст 

оварда мешавад [236]. 

Қарори сиѐсии автократӣ ба рушди фардӣ ва рушди ҷамъиятӣ 

мусоидат намекунад ва арзишҳои табиии инсонӣ, аз ҷумла баробарӣ, 

озодӣ ва адолат ба инобат гирифта намешавад. 

Дар аҳди қадим ба масъалаи ҳокимият ва режими сиѐсӣ аксарияти 

мутафаккирон аз ҷумла,  Конфутсий, Ситсерон, Афлотун, Арасту ва 

дигар файласуфон рӯ оварда, ҳамон навъи режими сиѐсиеро эътироф 

намудаанд, ки дар он ҳокимият бештар манфиатҳои оммаи мардумро 

ҳимоя намояд ва фаъолияти ҳокиму ҳокимият ба хайрияти умум 

сафарбар шуда бошад.  Онҳо кӯшиш менамуданд, ки дар ҷомеаи 

инсоният системаи сиѐсию иҷтимоие пайдо гардад, ки барои мардум 

манфиати бештар орад. Бинобар ҳамин, онҳо шаклҳои идоранамоии 

монархия ва аристократияро баргузида меҳисобиданд. Ба андешаи онҳо 

шаклҳои хуби идоранамоӣ аз ҳама бештар ин монархия ва аристократия 

мебошанд.  

Монархия ин ҳокимияти як шахс буда, ба таври қонунӣ ҳокимияташ 

муайян гардидааст ва ҳамчун қоида аз насл ба насл интиқол меѐбад. Ин 

шакли идоранамоӣ аз ҷомеаи феодалӣ сарчашма мегирад. Дар ин ҷо 

монарх аввалин феодал ва молики кишвар ҳисобида мешуд, ки қисме аз 

заминҳои худро ба тобеон  медод. Ҳамчунин хешу таборони монарх дар 

муқоиса бо одамони оддӣ ҳақу ҳуқуқ доштанд, ки соҳиби чунин 

имтиѐзҳо гарданд. Дар ин маврид аристократия ва ҳокимият пайдо 

мегардад, ки дар асоси алоқаи хешу таборӣ бунѐд меѐбад. Дар 

идоранамоии монархӣ -  монарх аз овони кӯдакӣ тарзи идоранамоии 

давлатро меомӯзад ва ҳамчун қоида бояд кори худро назар ба дигарон 

нағзтару хубтар донад. Санъати идоранамоиаш то замони ба сари 

ҳокимият омадан бояд такомул дода шавад. Монарх дар шаклҳои 

гуногун мутлақ, конститутсионӣ ва парламентӣ амал намуда, аз ҳама 

шаклҳои маъмултарини он ин монархияи конститутсионӣ мебошад. Ин 

навъи монархия дар режими сиѐсии демократӣ амал намуда, қисме аз  

кишварҳои олам ин навъи идоранамоиро дар системаи сиѐсии худ қабул 

намудаанд.  

Аристократия: омӯзиш ва дарки амиқи моҳият ва хусусияти 

идоранамоии аристократӣ аз ҷониби як қатор мутафаккирон ва 

сиѐсатмадорони олам мавриди таҳлилу таҳқиқ қарор гирифтааст. 

Махсусан, назарияҳои Гераклит, Афлотун, Арасту, Ш.Л. Монтеске, Т. 

Гоббс, Б. Спиноза, Ж.Ж. Руссо, Ф. Нитсше, Г. Моска, В Парето О. 

Шпенглер ва дигар мутафаккиронро  метавон мавриди баррасӣ қарор 

дод.   

Шакли идоранамоии аристократиро метавон дар як қатор 

давлатҳои антиқа  ва  асримиѐнагии Аврупо мушоҳида намуд. Худи 

истилоҳи «аристократия» аз ҷониби файласуфони антиқа Афлотун ва 

Арасту истифода гардидааст. Моҳияти аристократияро идеяи ҷолибе 

ташкил менамояд, ки мувофиқи он давлатро бояд баргузидаҳо ва 

хирадмандон идора намоянд. Мутафаккири Рими Қадим Ситсерон 

аристократияро ҳамчун низоми пурқувват ва пурарзиши ҷомеа нишон 

додааст. Баъдан мутафаккирони Аврупои Ғарбӣ консепсияи 

«аристократия» - ро шарҳ дода, қайд намудаанд, ки он як қисми табақаи 

болои ҷамъиятӣ буда, дорои баъзе имтиѐзҳо мебошад. 

Дар байни тадқиқотчиѐни назарияи аристократӣ Афлотун, Арасту, 

Ф. Прокопович, В.Н. Татишев, М.М. Шербатов ва дигаронро   қайд 

намудан ҷоиз аст, ки онҳо сохти аристократиро ҳамчун сохте, ки бо 

қувваи беҳтарини мардум тарҳрезӣ шудааст ва бо принсипҳои некуи 

сиѐсӣ роҳнамоӣ гардидааст, донистаанд.  Ҳамчунин тадқиқотчиѐни Ғарб 

Г. Гротсий, Б. Спиноза, Т. Гоббс, Ш.Л. Монтеске, Ж.Ж. Руссо ва Д. Дюи 

сохти аристократиро таҳлил намуда, онро ҳамчун қувваи сарватмандон, 

имтиѐзҳои ҷомеа, ки манфиатҳои худро ба амал меоранд, донистаанд.  

Қайд намудан бамаврид аст, ки моҳияти аристократияро принсипи 

идоракунӣ «ҳамчун мерос ба одамони беҳтарин» ташкил медиҳад. Дар 

аҳди ќадим ва асрҳои миѐна намояндагони олимақом ва аристократҳо 

нишонаҳо ва урфу одатҳои хоси худро доштанд. Агар барои деҳқон илм, 

либос, андоми хуб инчунин дигар нишонаҳои хос ҳатмӣ набошад, вале 

барои ашрофзодагон мавҷуд будани тамоми он чи зикр гардид, аз ҷумла 

илм, либос, андоми хуб ва дигар сифатҳо шарт ва зарур буд. Аз овони 

кӯдакӣ ба онҳо забонҳои хориҷӣ, география, шамшербозӣ, тарзи дурусти 

либоспӯшӣ ва одоби нишастанро меомӯзониданд [79, с.277-325]. 

Низоми сиѐсии аристократӣ аз ҷониби як қатор мутафаккирони рус 

дар асрҳои XVII ва XVIII А.И. Лизлов, Ф. Прокопович, И.Т. 

Посошкова, В.Н. Татишев, М.М. Шербатов ва дигарон мавриди таҳлилу 

таҳқиқ қарор гирифтааст. Аз нигоҳи мутафаккирони рус сохти 

аристократӣ ифодакунандаи низоми хуби иҷтимоию сиѐсӣ буда, боиси 

такомул ѐфтани муносибатҳои ҷамъиятӣ мегардад. Амали нек дар 

низоми сиѐсии аристократӣ дар навбати аввал худро  дар идоранамоии 

давлатӣ адолатнок зоҳир менамояд ва ҳамаи корҳои давлатиро аз рӯи 

адолат ва виҷдон ба роҳ мемонад. Мутафаккирон идоранамоии 

аристократиро мусбӣ баҳо дода, онро механизми танзими меъѐрҳои 

сиѐсӣ номидаанд.  

Олигархия: худи калимаи олигархия (oligos - кам, андак ва arche -

ҳокимият) маънояш идоранамоии одамони кам мебошад. Аввалин 

маротиба истилоҳи олигархия аз ҷониби файласуфони Юнони Кадим 

Афлотун ва Арасту мавриди таҳлилу таҳқиқ қарор гирифтааст. Арасту 

мафҳуми олигархияро истифода бурда, онро «ҳокимияти сарватмандон» 

шарҳ дода, ӯ олигархияро бо аристократия муқобил гузоштааст. Арасту 

қайд менамояд, ки се шакли идоранамоии идеалӣ мавҷуд аст: монархия, 

аристократия, полития ва Арасту идоранамоии олигархиро аз 

аристократия ҷудо меҳисобид [25, с.465-475]. Арасту дар асари худ 

«Сиѐсат» қайд менамояд, ки моҳиятан тирания ин ҳамон ҳокимияти 

монархие мебошад, ки дар он манфиати танҳо  ҳоким ифода меѐбад. 

Олигархия манфиатҳои синфи сарватмандонро ҳимоя мекунад. 

Манфиатҳои синфи сарватманд метавонад, аз ҷониби диктатор, 

парлумони ҷумҳурӣ, қувваҳои  низомӣ ва номзади ҳизбҳо ҳимоя карда 

шавад. 

Аз даврони қадим сар карда то инҷониб, мафҳуми олигархия аз 

ҷониби як қатор мутафаккирону сиѐсатмадорон дар шаклу навъҳои 

гуногун мавриди баррасӣ қарор гирифтааст. Олигархия шакл ѐ режими 

идоранамоие мебошад, ки ҳокимият дар дасти на он қадар гурӯҳи 

калони одамоне, ки аз ҷиҳати иқтисодӣ бартарӣ дошта ва ѐ ин ки 

афзалиятҳои махсуси нажодӣ доранд, қарор мегирад.  

Дар низоми идоранамоии олигархия ҳокимият дар дасти элитаи 

иқтисодӣ қарор дорад. Олигархияро гурӯҳи идоракунандаи давлат низ 

меноманд. Олигархия шакли молиявии буржуазияи монополистӣ ва 

ифодакунандаи сармояи молиявӣ баромад намуда,  бо мақсади ба худ 

тобеъ намудани дастгоҳи давлатӣ ва дар сиѐсати дохилию хориҷии 

давлат дахолат намудан, идоранамоии сиѐсӣ ва иқтисодии кишварро 

амалӣ месозад. Олигархҳо метавонанд, ки худашон яке аз аъзои 

идоракунандаи давлат бошанд ѐ ин ки таъсири худро дар ташаккулѐбӣ 

ва қабули қарорҳои сиѐсӣ расонанд. Ҳамаи ин амалҳои сиѐсӣ дар низоми 

сиѐсии олигархӣ барои амалӣ гардидани манфиатҳои синфи ҳукмрон 

равона карда мешавад.  

Арасту дар асари худ шаклҳои бади ҳокимияти давлатиро олигархия 

ва тирания номидааст. Ҳамчунин аз ҷониби мутафаккирони Аҳди Қадим 

низ ин навъҳои ҳокимият манфӣ баҳогузорӣ шуда, онҳоро шакли ноқиси 

идоранамоӣ номидаанд. Бояд гуфт, ки Арасту ҳамҷояшавии 

олигархияро бо демократия фоли нек медонист. Чунки дар ин якҷояшавӣ 

табақаи миѐна ба вуҷуд меояд, ки онро Арасту полития ном мебарад. 

Маҳз политияро Арасту навъи беҳтарини ҳокимияти давлатӣ номидааст. 

Аз се навъи беҳтарини ҳокимияти давлатӣ, яъне монархия, аристократия 

ва полития, маҳз полития қобили қабули Арасту буд (ниг.[16, с.45]). 

Бэджгот қайд менамояд, ки унсурҳои монархистӣ, аристократӣ ва 

демократии идоракунӣ дар ҳокимияти олӣ ҳиссаи худро доранд. Барои 

ба таври муътадил амал намудани ҳокимият ризоияти ҳар се унсур зарур 

аст (ниг.[93, с.193]).  

Ҳокимияти сиѐсӣ ва ҳокимияти давлатӣ: мақом ва нақши ҳокимияти 

сиѐсӣ ва ҳокимияти давлатӣ дар низоми давлатдорӣ хеле барҷаста 

мебошад. Таваҷҷуҳ зоҳир намудан ба мақом ва нақши ҳокимияти сиѐсӣ 

ва ҳокимияти давлатӣ шарт ва зарур аст, зеро мавҷудият ва ташаккулу 

инкишофѐбии давлат аз ин ду падида вобастагии ҷиддӣ дорад. 

Файласуфони давраи атиқа, аз ҷумла Афлотун ва Арасту ҳокимиятро 

муносибати байни ҳокимон ва ҷомеа донистаанд.   

Нақши ҳокимияти сиѐсӣ ва ҳокимияти давлатиро метавон дар ҳаѐти 

сиѐсии ҷомеа муҳим арзѐбӣ намуд. Ҳокимияти давлатӣ ҷузъи 

ҷудонашавандаи ҳокимияти сиѐсӣ буда, ин ду навъи ҳокимият бо баъзе  

хусусиятҳои худ аз ҳам фарқ мекунанд. Доираи фарогирии  ҳокимияти 

сиѐсӣ нисбат ба ҳокимияти давлатӣ васеътар аст. Ҳокимияти сиѐсӣ 

давлат, ҳизбҳо, иттифоқҳои касаба ва ташкилотҳои байналхалқиро дар 

худ фаро мегирад. Ҳокимияти давлатӣ се шохаи ҳокимият: қонунбарор, 

иҷроия ва судиро дарбар гирифта, дар раванди ҳаѐти иқтисодию 

иҷтимоӣ ва сиѐсию фарҳангӣ нақши муҳим мебозад.  

Моҳиятан ҳокимият ин қобилияти гурӯҳе ва ѐ синфе мебошад, ки 

ҳадафи асосии он таъсир расонидан ба рафтори дигарон ва дар амал 

татбиқ сохтани иродаи худ мебошад.  Ҳокимияти сиѐсӣ ин имконияти 

воқеии сохторҳои сиѐсӣ, гурӯҳҳои иҷтимоӣ, шахсони алоҳида барои 

қонеъ кардани талаботи худ, қарорҳои сиѐсӣ, қонунҳо ва дигар қоидаҳо 

мебошад. Мафҳумҳои ҳокимияти сиѐсӣ ва ҳокимияти давлатӣ аз ҷониби 

мутафаккирони олам гуногун шарҳ дода шудааст. Ҳокимияти сиѐсӣ 

нисбат ба дигар намудҳои ҳокимият доираи идоранамоиаш васеътар 

буда, бештар ба гурӯҳҳои калон таъсир мерасонад ва барои ноил шудан 

ба мақсадҳояш аз воситаҳои гуногун истифода менамояд. Ҳокимият 

ҳамчун падидаи муҳим хидмат намуда, ба сифати кафили амнияти ҷомеа 

баромад мекунад. Ҳокимият ягонагии ҷомеаро таъмин намуда, ҳаѐти 

шахсии шаҳрвандонро ба як тартибу низоми муайян медарорад.   

Самаранокии фаъолияти ҳокимияти сиѐсиро дар асоси иҷро 

гардидани як қатор вазифаҳояш метавон муайян намуд:  

   1. Татбиқи идоранамоии  сиѐсӣ дар ҷомеа аз ҷониби қувваҳои 

иҷтимоӣ, синфҳо ва гурӯҳҳо дар асоси изҳорот, ризоият ва амалӣ 

намудани манфиатҳои онҳо;  

    2. Тақсимоти арзишҳо дар ҷомеа ва назорат аз болои ин тақсимот 

аз ҷониби сохторҳои сиѐсӣ;  

    3. Идоракунии равандҳои иқтисодӣ, иҷтимоӣ, сиѐсӣ ва маънавӣ - 

идеологӣ дар сатҳи миллӣ, минтақавӣ ва маҳаллӣ;  

   4. Нигоҳ доштани тартибу субот ва ягонагии ҷомеа;  

   5. Ҳимояи ҳуқуқ ва озодиҳои шаҳрвандоне, ки ҳам дар 

конститутсияи ин кишвар ва ҳам дар санадҳои байналмилалӣ қарор 

доранд;  

   6. Намояндагӣ ва ҳифзи манфиатҳои миллии кишвар дар сатҳи 

байналмилалӣ. 

Чунин ақидае мавҷуд аст, ки ҳокимияти сиѐсӣ ва ҳокимияти давлатӣ 

аз ҳамдигар фарқ менамоянд ва ҳар яке аз онҳо майдони фаъолияти 

худро дорад. Тафовути ҳокимияти сиѐсӣ аз ҳокимияти давлатиро 

метавон тавассути шакли идоранамоӣ, воситаҳо, усулҳо ва хусусиятҳои 

хосашон муайян намуд, ки он пеш аз ҳама аз ҷониби мақомотҳои 

давлатӣ, шахсони мансабдор, дастгоҳи давлатӣ, ки аз ҷониби 

конститутсия ваколатдор карда шудаанд, амалӣ карда мешаванд.   

Таҳлилҳо нишон медиҳанд, ки ҳокимияти давлатӣ дорои чунин 

хусусиятҳо мебошад:  

1.  На ҳамаи ҳокимияти сиѐсӣ давлатӣ номида мешавад, вале ҳамаи 

ҳокимиятҳои давлатӣ хусусияти сиѐсӣ доранд; 

2. Ҳокимияти давлатӣ васеъ  буда, ба ҳамаи шахсон, мақомоти 

дахлдор, иттиҳодияҳое, ки дар қаламрави он ҷойгиранд, тақсим карда 

шудааст; 

3. Ҳокимияти давлатӣ дар ҷомеа нақши арбитражиро мебозад, он 

корҳои умумиро иҷро мекунад, барои он фарқияти байни қувваҳои 

гуногуни иҷтимоиро фароҳам меорад; 

4. Ҳокимияти давлатӣ тавассути дастгоҳи махсуси давлатӣ амал 

намуда, субъектҳои он мақомотҳое мебошанд, ки баҳри амалӣ гаштани 

мақсадҳо мусоидат менамоянд;  

5. Ҳокимияти давлатӣ, дар ҷомеа, соҳибихтиѐр буда, аз ҳар гуна 

қудратҳо вобаста нест. 

Ҳокимияти давлатӣ як навъи ҳокимияти сиѐсӣ буда, бо 

дарназардошти моҳияти ҳокимияти давлатӣ онро метавон 

ифодакунандаи қувва ва иродаи давлат донист, ки дар мақомоти давлатӣ 

ва муассисаҳо таҷассум шудааст. Ҳокимияти давлатӣ  тартиботро дар 

ҷомеа таъмин намуда, шаҳрвандони худро аз ҳамлаҳои дохилӣ ва берунӣ 

бо истифода аз роҳу усулҳои гуногун муҳофизат мекунад. 

Ҳокимияти давлатӣ ба таври легитимӣ ва легалӣ фаъолият карда, 

ҷомеаро тавассути системаҳои махсуси маҷбурнамоӣ ба худ тобеъ сохта, 

ҳукмрониро аз болои онҳо ҷорӣ менамояд. Хусусияти легалӣ ва 

легитимӣ доштани ҳокимияти давлатӣ дар он зоҳир мегардад, ки 

ҳокимияти давлатӣ дар асоси интихоби халқ ва дар асоси қонун амал 

хоҳад кард. Мафҳуми легитимӣ ва легалӣ дар чунин маъно истифода 

бурда мешавад, ки ҳокимияти давлатиро ҳамон нафароне идора 

менамоянд, ки онҳоро халқ дар доираи қонун интихоб намудааст. 

Қонунӣ будани ҳокимият ин дар асоси қонун бунѐд ѐфтани ҳокимияту 

дар доираи қонун амал намудани он мебошад. Аз ҷониби оммаи мардум 

эътироф шудани ҳокимият ва дар асоси қонун бунѐд ѐфтани институтҳои 

ҳокимият шаҳодати қонунӣ будани ҳокимият аст. Институтҳои ҷамъиятӣ 

ва сиѐсӣ дар асоси тартиботи ҷорӣ намудаи қонун амал намуда, эҳтиром 

ва эътирофи халқ дар мадди аввал гузошта мешавад. Ҳокимияти давлатӣ 

ва тамоми сохторҳои он вазифадоранд, ки талаботу манфиатҳои ҷомеаро 

ба инобат гиранд ва дар ташаккулу инкишоф додани ҳаѐти иқтисодию 

иҷтимоӣ ва сиѐсию фарҳангӣ мусоидат намоянд. Дар Конститутсияи 

Ҷумҳурии Тоҷикистон омадааст: «Дар Тоҷикистон халқ баѐнгари 

соҳибихтиѐрӣ ва сарчашмаи ягонаи ҳокимияти давлатӣ буда, онро 

бевосита ва ѐ ба воситаи вакилони худ амалӣ мегардонад. Ифодаи олии 

бевоситаи ҳокимияти халқ раъйпурсии умумихалқӣ ва интихобот аст» [1, 

мод.6]. 

Вазифаи ҳокимияти давлатӣ ин ҳифзи давлат, таҳкими ҳокимият, 

таҳкими нақши он дар танзими муносибатҳои иҷтимоӣ, ҳифзи системаи 

иҷтимоию иқтисодӣ аз ҳамлаҳои дохилӣ ва беруна мебошад.  

Мафҳумҳои легитимӣ ва легалии ҳокимият бо ҳам мувофиқ нестанд. 

Агар легалӣ маънои ҳуқуқӣ будани ҳокимиятро дошта бошад ва он 

риояи меъѐрҳои қонунӣ, ки хусусияти ҳуқуқии онро нишон медиҳад, 

бошад, пас легитимӣ боварӣ ва асоснокии ҳокимият аст, ки хусусияти 

ахлоқии онро ифода менамояд.  Ҳокимияти легитимӣ ҳокимиятест, ки 

дар асоси эътироф ва эҳтироми халқ ба вуҷуд омадааст ва мардум ба он 

бовар доранд. Ин ҳокимият ба таври демократӣ ва дар асоси интихоботи 

шаффофу демократӣ сурат мегирад. Ҳам ҳокимияти легалӣ ва ҳам 

ҳокимияти легитимӣ хусусияти қонунӣ доранд, вале ҳокимияти легалӣ 

дар навбати худ метавонад, ки легитимӣ набошад ва аз ҷониби халқ 

эътироф нагардад. 

Сотсиологи немис М. Вебер мафҳуми легитимиро аз нигоҳи илмию 

назариявӣ таҳлилу таҳқиқ намуда, хусусияти илмӣ додааст. Ҳокимияти 

сиѐсӣ дар асоси қонун бунѐд ѐфта, якдигарфаҳмиро дар байни мардум ба 

вуҷуд оварда, нобовариро аз миѐн мебарад. Чунин шакли ҳокимиятро 

албатта мардум эътироф менамоянд, зеро он ифодагари манфиатҳои 

халқ мебошад. Одамон одатан ҳамон гурӯҳҳо ва пешбарони сиѐсиеро 

дастгирӣ менамоянд, ки метавонанд ба онҳо таъсир расонанд ва баҳри  

қонеъ гардонидани эҳтиѐҷот ва талаботи худ боварии комил пайдо 

намоянд. Агар ҳокимияти давлатӣ бар хилофи ваъдаҳои худ амал намояд 

ва ҳамчунин ваъдаҳои бардурӯғ диҳад аз назари мардум дур мемонад, 

мардум дигар ба он итоат намекунанд, рӯафтода мегарданд. Аз ин ҷо, 

нобоварӣ дар ботини мардум роҳ меѐбад. 

«Ҳар навъи легитимият мавҷудияти консенсуси ақаллии иҷтимоиро 

дар нисбати он арзишҳое, ки аксарияти ҷомеа қабул доранд ва арзишҳое, 

ки асоси амали режими сиѐсиро ташкил медиҳанд, зарур медонад» [72, 

с.19]. 

 Ҳокимияти давлатӣ унсурҳои зеринро дар бар мегирад: 

 - Субъектҳо: органҳо ва шахсон - интиқолдиҳандагони мақомоти 

давлатӣ; 

 - Объектҳо: зертобеон ва ташкилотҳое мебошанд, ки вазифадоранд  

ба иродаи давлат тобеъ шаванд; 

  - Муносибати байни ҳокимиятдорон ва тобеон дар заминаи 

меъѐрҳои сиѐсӣ, қонунӣ ва амалигардонии ваколатҳои ҳокимияти 

давлатӣ ба амал меояд. 

Ҳокимияти давлатӣ ин категорияе мебошад, ки вазифаи таъминоти 

тартиботи конститутсияро бар дӯш дорад. Он тавассути институтҳои 

сиѐсии ҷомеа: парламент, ҳукумат, мақомоти судӣ, мақомоти ҳифзи 

ҳуқуқ, артиш, прокуратура ба амал бароварда мешавад. Ҳокимияти 

давлатӣ баҳри амалӣ сохтани қонунҳо ва қарорҳои сиѐсӣ аз усули 

маҷбурнамоӣ истифода менамояд. 

Принсипи таснифоти ҳокимияти давлатӣ дар андешаҳои як қатор 

мутафаккирони олам ба монанди И. А. Илин ва В. И. Ефим ифодаи 

худро ѐфтааст. Масалан, ба ақидаи И. А. Илин ба сифати ин принсип 

мақоми олӣ доштани қонун, ягонагии ҳокимияти давлатӣ ва мавҷудияти 

он аз ҷониби «одамони беҳтарин», ҳукмронии тамоми халқ ва 

шаҳрвандон, самтгирии ҳокимият бо «мавҷудияти меъѐр ва ислоҳот» ва 

дар асоси адолат бунѐд ѐфтани ҳокимият мебошад (ниг.[58, с.133]).  

Принсипҳои давлати ҳуқуқӣ ва принсипҳои ҳокимияти давлатӣ ба 

андешаи муҳаққиқи рус В. И. Ефим асоси принсипи давлати ҳуқуқиро 

таъмин намудани ҳуқуқ ва озодии шаҳрвандон, ҳимояи ҳуқуқи шахс, 

баробарии шаҳрвандон дар назди қонун ва суд, ҷавобгарии дутарафаи 

давлат ва фард ташкил медиҳад. Ба сифати принсипҳои ҳокимияти 

давлатӣ В. И. Ефим барқарор намудани меъѐрҳо барои фаъолияти 

ҳокимияти давлатӣ, тақсимот ва ҳамкории ҳокимият, таҳти қонун идора 

намудан, худидоранамоии ихтиѐрӣ ва ғайраҳоро дарбар мегирад 

(ниг.[53, с.134-135]).  

Дар энсиклопедияи нави русӣ ҳокимияти давлатиро ҳамчун  воситаи 

амалигардонии ҳукмфармоии сиѐсӣ, усули ташкилӣ, танзим ва 

назоратнамоии ҳаѐти сиѐсӣ, фаъолияти ҷамъиятӣ ва шахсӣ, ҳамчунин,  

ҳаѐти шахсии инсон фаҳмида мешавад (ниг.[215, с.61]).  

Ҳокимияти давлатӣ хусусияти соҳибихтиѐрӣ (мустақилият), бартарӣ 

(бартариҳо дар ҳама муассисаҳои давлатӣ), универсалӣ (дар ҳама 

соҳаҳои ҳаѐт), муттасилӣ (муттаҳид кардани одамон, қувваҳои ҷамъиятӣ, 

инчунин органҳои сершумори система), вазифаҳо (намудҳои муайяни 

фаъолиятро тавассути иҷрои ваколатҳои мушаххас иҷро мекунанд), 

мавҷудияти механизмҳои иҷрои қарорҳои ҳокимияти давлатӣ (қарорҳо, 

қонунҳо ва ғайра) - ро дорад. 

Таҳлилҳо нишон медиҳанд, ки аломатҳои асосии ҳокимияти давлатӣ 

чунинанд: 

1. Ҳокимияти давлатӣ хусусияти оммавӣ дошта, аз номи халқ 

баромад менамояд; 

2. Ҳокимияти давлатӣ соҳиби ҳокимияти олӣ буда, ҳокимияти олӣ 

дар нисбати тамоми шахсони воқеӣ, ташкилотҳои дохилидавлатӣ ва дар 

сиѐсати хориҷӣ бо дигар субъектҳои ҷаҳонӣ, аз ҷумла давлатҳо амалӣ 

мегардад;  

3. Маҳдуд гардидани ҳокимияти давлатӣ дар ҳудуди давлат. 

Дар ҷомеаи муосири демократӣ ҳокимияти давлатӣ ҳамчун қоида ба 

се шоха ҷудо мегардад: ҳокимияти қонунбарор, иҷроия ва судӣ. Арасту 

ба ҳокимияти давлатӣ диққати бештар зоҳир намуда, онро шакли 

беҳтарини идоранамоӣ медонад. Ӯ дар сохтори давлатӣ се қисми онро 

чунин ҷудо намудааст: мақомоти машваратии қонунгузорӣ, ки 

масъалаҳои давлатиро дида мебароянд, мансабҳои давлатӣ ва мақомоти 

судӣ (ниг.[24, с.154]). Аз ҷониби Ш. Л. Монтеске, Т. Гоббс, Ҷ. Локк ва Н. 

Макиавелли навъҳои ҳокимият ва ба шохаҳо ҷудо шудани ҳокимият 

таҳлил гардидааст, ки он дар идоракунии давлатӣ бештар натиҷаи 

мусбат медиҳад. Дар асри XVII файласуфи англис Ҷ. Локк аввалин 

маротиба ҳокимиятро дар давлат ба ҳокимияти қонунгузорӣ, иҷроия ва 

федеративӣ ҷудо намудааст (ниг.[76, с.339-361]). 

Файласуфи франсӯз Ш. Л. Монтеске ҳокимияти давлатиро ба се 

шоха ҷудо намудааст. Вай қайд менамояд, ки принсипи тақсимоти 

ҳокимият воситаи таъмини волоияти қонун мебошад, ки тавозуни байни 

ҳокимиятҳои қонунгузорӣ, иҷроия ва судиро муқаррар менамояд. 

Азбаски ҳокимияти сиѐсӣ суиистифода мегардад, волоияти қонун, қайд 

менамояд, Монтеске метавонад аз ҷониби ҳокимияти қонунгузор, 

иҷроия ва судӣ таъмин гардад (ниг.[86, с.288-316]). 

Дар натиҷаи таҳлилу таҳқиқи навъҳо ва хусусиятҳои ҳокимият 

метавон чунин натиҷагирӣ намуд, ки ҳокимият дар раванди 

ташаккулѐбии худ дар навъҳои гуногун зоҳир гардида, рӯ ба инкишоф 

овардааст. Ҳокимият дар замони зуҳуроти худ дар муҳити оила арзи 

ҳастӣ намуда, марҳила ба марҳила ташаккулу инкишоф ѐфта, то ба 

мақоми ҳокимияти сиѐсӣ ва ҳокимияти давлатӣ расидааст. Новобаста аз 

оне, ки ҳокимият неруи бузург дар низоми давлатдорӣ ба ҳисоб меравад, 

мақом ва нақши режими сиѐсӣ дар ташаккул ва инкишофѐбии он хеле 

барҷаста мебошад. Чунин қайд намудан ба маврид аст, ки миѐни 

ҳокимият ва режими сиѐсӣ таъсири мутақобила вуҷуд дошта, ҳокимият 

пойдории режими сиѐсӣ ва режими сиѐсӣ раванди ташаккулѐбии 

ҳокимиятро таъмин месозад. Мисоли равшани онро метавон дар 

режимҳои сиѐсии демократӣ мушоҳида намуд.  

Метавон мақом ва нақши ҳокимияти сиѐсӣ ва ҳокимияти давлатиро 

дар раванди сиѐсӣ барҷаста арзѐбӣ намуд, зеро ҳокимият неруи 

такондиҳандаи тамоми ҷабҳаҳои ҳаѐти ҷомеа ба самти инкишоф 

мебошад. Ҳадафи асосии муборизаҳо дар раванди сиѐсӣ ва дар саҳнаи 

сиѐсат ин ба даст овардану нигоҳ доштани ҳокимият аст. Зеро ҳокимияти 

давлатӣ падидаест, ки тавассути он метавон нуфузи сиѐсӣ пайдо намуд ва 

талаботу манфиатҳои худро ҳимоя кард. Маҳз неруи бузурги ҳокимияти 

давлатӣ тавонистааст, ки таваҷҷуҳи тамоми субъектҳои сиѐсиро ба худ 

ҷалб намояд, зеро ҳокимият воситаи асосии муваффақ гаштан дар дунѐи 

сиѐсат мебошад. 

БОБИ II. ҲОКИМИЯТ УНСУРИ МУҲИМ ДАР РАВАНДИ 

ДЕМОКРАТИКУНОНИИ ҲАЁТИ СИЁСИИ ТОҶИКИСТОН 

2.1. Ҳокимият институти муҳим дар раванди ҳаѐти сиѐсии ҷомеа 

Чӣ тавре дар зербобҳои қаблӣ қайд кардем, ҳокимият яке аз 

институти муҳими системаи сиѐсии ҷомеа буда, дар ташаккул ва 

инкишофѐбии раванди ҳаѐти сиѐсии ҷомеа нақши муҳим дорад. 

Мавҷудияти давлат ва ташаккулу инкишофѐбии ҳаѐти иқтисодию 

иҷтимоӣ ва сиѐсию фарҳангии ҷомеа аз ҳокимияти сиѐсӣ вобаста 

мебошад. Ба воситаи ҳокимият ягонагӣ ва мустақилияти ҳудуди давлат 

ҳифз гардида, манфиатҳои умумиятҳои иҷтимоӣ амалӣ карда мешавад. 

Дар ҳар давру замон дар давлат ва ҷомеа манфиатҳои шахсӣ, гурӯҳӣ 

вуҷуд дошта, барои ба танзим даровардану аз байн бурдани зиддиятҳои 

байни онҳо саҳми ҳокимият бузург аст. Ҳокимияти сиѐсӣ ин мубориза, 

бадастгирӣ ва нигоҳдории он тамоюлест, ки  ҳама вақт бо манфиатҳои 

гурӯҳҳои муайяни иҷтимоии элитаи ҳукмрон ва сарварони сиѐсӣ вобаста 

мебошад (ниг.[102, с.93]). 

Ҳокимияти сиѐсӣ падидаест, ки мавҷудият, пояндагӣ ва самаранокии 

он аз омилҳои иқтисодӣ, иҷтимоӣ, сиѐсӣ, ҳуқуқӣ ва фарҳангӣ вобаста 

мебошад. Ҳокимияти сиѐсӣ дар раванди фаъолияти худ аз омилҳои 

мазкур самаранок истифода бурда, нуфузи сиѐсии худро нигоҳ медорад. 

Омилҳои иқтисодию иҷтимоӣ ва сиѐсию фарҳангиро метавон пояҳои 

асосии ҳокимияти сиѐсӣ донист, зеро дар сурати рӯ ба буҳрон овардани 

яке аз ин унсурҳо раванди заиф гардидани ҳокимияти сиѐсӣ ба вуҷуд 

омада, тадриҷан фалаҷ гардидани дигар соҳаҳои ҳаѐти ҷомеа ба миѐн 

меояд.  

Иқтисодиѐтро метавон пояи асосии ҳокимияти сиѐсӣ донист, зеро 

аслан пешрафти дигар соҳаҳои ҳаѐти ҷомеа аз он вобаста мебошад. 

Ҳокимияти сиѐсӣ аз манбаъҳои иқтисодӣ истифода бурда, дигар соҳаҳои 

ҳаѐти ҷомеаро ташаккулу инкишоф медиҳад ва дар баробари он мавқеи 

сиѐсии худро мустаҳкам менамояд. Дар ҳолати рӯ ба буҳрон овардани 

ҳаѐти иқтисодии ҷомеа вазъи иҷтимоӣ мураккаб гардида, таркиши 

иҷтимоӣ ба вуҷуд омада, ҳокимият фишангҳои худро аз даст медиҳад ва 

ҷомеаро буҳрони сиѐсӣ дар худ фаро мегирад. Дар чунин вазъи буҳронӣ 

легитимӣ будани ҳокимият ва самаранокии он аз байн меравад. 

Ҳокимияти сиѐсӣ дастгоҳи худро тавассути манбаъҳои иқтисодӣ нигоҳ 

медораду самти инкишофи дигар соҳаҳои ҳаѐти ҷомеаро таъмин 

менамояд. Иқтисодиѐт барои мавҷудият ва самаранокии ҳокимият 

нақши муҳим бозида, ҳокимияти сиѐсӣ дар ташаккулу инкишофѐбии 

ҳаѐти иқтисодии ҷомеа мусоидат мекунад. Пас, баҳамалоқамандӣ ва 

таъсири мутақобилаи сиѐсат ва иқтисодиѐтро мебояд эътироф намуду 

якеро воситаи ташаккулѐбии дигаре донист. Иқтисодиѐтро мебояд ҷузъи 

таркибии ҳокимияти сиѐсӣ номид, зеро муътадилии рушди ҳаѐти 

иқтисодии ҷомеа аз неруманд будани ҳокимияти сиѐсӣ вобаста мебошад. 

Яъне, ҳокимияти сиѐсӣ фишангҳои ҳокимияти иқтисодиро дар дасти худ 

мегираду мавҷудияти худро нигоҳ медорад ва дар баробари ин самтҳои 

инкишофи иқтисодиѐтро муайян мекунад.  

Мавҷудияти ҳокимиятро бидуни омилҳои ҳуқуқӣ тасаввур намудан 

ғайриимкон аст. Ҳамчун омилҳои ҳуқуқии ҳокимият қонунҳо ва низоми 

ҳуқуқӣ баромад намуда, дар заминаи он ҳокимият ташаккул меѐбад ва 

муносибатҳои ҷомеаро ба танзим медарорад. Тамоми санадҳои меъѐрию 

ҳуқуқӣ дар фаъолияти ҳокимият нақши муҳим мебозанд ва мавҷудияти 

қонунҳо дар ҷомеа қонунӣ будани ҳокимиятро таъмин менамоянд.       

Дар самаранокии фаъолияти ҳокимияти сиѐсӣ омилҳои иҷтимоӣ 

нақши муҳим мебозанд. Беҳтару хубтар шудани ҳаѐти иҷтимоии ҷомеа 

таҷассумкунандаи самаранокии фаъолияти ҳокимияти сиѐсӣ мебошад. 

Пешрафти ҳаѐти иҷтимоии ҷомеа натиҷаи самаранокии фаъолияти 

ҳокимияти сиѐсӣ буда, самарабахшии ҳокимият дар ҳифзи легитимӣ 
будани он мусоидат менамояд. Таъмини адолати иҷтимоӣ ва рушди 

ҳаѐти иҷтимоии ҷомеа вазифаи муқаддаси ҳокимияти сиѐсӣ мебошад. 

Агар ҳокимияти сиѐсӣ ин вазифаи муқаддаси худро иҷро нанамояд, 

зарурати мавҷудияти он барои ҷомеа боқӣ нахоҳад монд. Чунин ҳолат 

заминаи ба вуҷуд омадани ҳаракатҳои иҷтимоию сиѐсӣ гардида, элитаи 

сиѐсии ҳукмрон эътимоди мардумро аз даст хоҳад дод. Аслан буҳронҳои 

иҷтимоӣ тавлидкунандаи низомҳои диктатурӣ мебошанд, зеро дар ҳоли 

буҳрони шадиди иҷтимоӣ ҳокимияти сиѐсӣ танҳо бо истифода аз 

мақомоти қудратӣ метавонад мавҷудияти худро нигоҳ дорад. Дар нигоҳ 

доштани ҳокимияти сиѐсӣ мақом ва нақши мақомоти қудратӣ хеле 

барҷаста мебошад. Нақши мақомоти қудратӣ дар ҳифзи марзу буми 

кишвар ва таъмини муътадилии вазъи ҷомеа аз вазъи иқтисодӣ вобаста 

буда, ҳокимияти сиѐсӣ барои ҳифзи мавҷудияти худ ба он ниѐз дорад. 

Мавҷудияти ҳокимияти сиѐсиро бе мавҷудияти мақомоти қудратӣ 

тасаввур намудан имконнопазир мебошад, зеро қудрат аслиҳаи асосии 

ҳокимият маҳсуб мегардад. Муқтадирии ҳокимияти сиѐсӣ аз иқтидори 

бузурги иқтисодӣ, иҷтимоӣ, фарҳангӣ ва низомӣ доштан вобаста 

мебошад. 

Омилҳои маънавӣ низ дар самаранок будани ҳокимияти сиѐсӣ 

мақом ва нақши барҷаста доранд. Ба арзишҳои маънавӣ илму дониши 

ҷомеа дохил мешавад ва неруи интеллектуалиро метавон асоси 

пешрафти соҳаҳои ҳаѐти ҷомеа донист.   

Дар маҷмуъ метавон гуфт, ки ҳаѐти иқтисодӣ, иҷтимоӣ, сиѐсӣ ва 

фарҳангии ҷомеаи инсониро бе мавҷудияти ҳокимият тасаввур намудан 

ғайриимкон аст. Аз давлат сар карда, то ба оила ҳама гуна муносибатҳо 

хусусияти идоракунӣ ва идорашавандагиро доранд. Зеро бе мавҷудияти 

ин ду принсип ҷомеаи инсонӣ наметавонад ташаккулу инкишоф ѐбад ва 

пояндагии худро нигоҳ дорад. Вазифаи ҳокимият ин таъмини тартибот 

ва хайрияти умум мебошад. Яке аз навъҳои беҳтарини муносибатҳои 

ҳокимиятӣ ин муносибатҳое мебошанд, ки дар асоси принсипҳои 

демократӣ амалӣ мешаванд.  

Мавҷудияти ҳокимият таърихи хеле тӯлонӣ дошта, аз замоне, ки 

инсоният дар курраи замин арзи ҳастӣ намудааст, ҳокимият дар ин ва ѐ 

он шакл амал менамояд. Агар ба таърихи сиѐсӣ назар афканем, барои 

соҳиби ҳокимият шудан чи қадар муборизаҳо, талошҳо, муноқишаҳо ва 

ҷангҳои хунин байни инсоният ба вуҷуд омадааст. Муборизаҳои шадид 

байни падару  писар, ѐ баръакс писару падар, бародар бо бародар,  

байни хешони наздики худ мавҷуд буд, ки барои аз даст надодани 

ҳокимият якдигарро несту нобуд сохтаанд. Дар ниҳоди инсон ҳисси 

ҳукуматхоҳӣ вуҷуд дошта, инсон барои ба даст овардан ва нигоҳ 

доштани он бо тамоми ҳастиаш мубориза мебарад. Инсон соҳиби 

ҳокимият шуданро воситаи обрӯ ва нуфуз пайдо намудану ҳимоя 

кардани талаботу манфиатҳои худ медонад ва аз ин хотир, барои ба даст 

овардани он талош меварзад.  

Ҳокимият ва сиѐсат падидаҳое мебошанд, ки бо ҳамдигар робитаи 

зич доранд ва мавҷудияти сиѐсат бе ҳокимият ва ҳокимият бе сиѐсат 

номумкин аст. Бо пайдоиши низоми демократӣ ҳокимият ва сиѐсат усули 

идоранамоии худро тағйир доданд. Масалан, дар низомҳои монархияи 

мутлақ дар қабули қарорҳо иштироки аҳолӣ лозим набуд. Ҳоким иродаи 

шахсии худро баѐн менамуду мардум онро қабул мекарданд, ҳамчунин 

ҳеҷ гуна муқобилиятҳо дар нисбати қонунҳо ва сиѐсат дар ҳокимият дида 

намешуд. Монарх ба халқ ақидаҳои худро пешниҳод менамуд ва агар 

нафаре, ки аз ин ақидаҳо саркашӣ менамуд, маънои хоини давлат 

буданро дошт. Дар низоми сиѐсии демократӣ муносибатҳо дар раванди 

сиѐсии ҷомеа куллан тағйир ѐфтанд, зеро ҳокимият дар низоми сиѐсии 

мазкур аз халқ ва дар хизмати халқ буда, талаботу манфиатҳои оммаи 

мардум дар мадди аввал гузошта мешаванд.  

Давлат институти муҳими сиѐсиест, ки тавассути ҳокимият ҷомеаро 

идора менамояд ва муносибатҳои ҷамъиятиро ба танзим медарораду 

оромӣ ва амниятро дар ҷомеа таъмин мекунад ва манфиатҳоро ҳимоя 

менамояд.  

Ҳар як фарди ҷомеа бояд дарк намояд, ки муътадилии авзои ҷомеа 

бар пояи идоранамоӣ ва итоатнамоӣ мебошад. Давлатҳо дар сиѐсати 

хеш аз принсипи идоранамоӣ ва итоатнамоӣ истифода бурда, 

мавҷудияти хеш ва муътадилии фазои сиѐсиро дар ҷомеа нигоҳ 

медоранд.  

«Омода будан ба итоатнамоӣ аз омилҳои гуногун вобаста аст: аз 

сифатҳои ҳукмронии худи объект, аз хислати талабҳое, ки нисбати он 

пешниҳод мегардад, аз вазъият ва воситаҳои таъсиррасонӣ, ки субъект 

дар ихтиѐри худ дорад, инчунин аз қабули роҳбар аз ҷониби 

иҷрокунандагон, мавҷудият ва ѐ набудани эътибори шахсӣ» [102, с.107]. 

Идоранамоӣ бояд дар доираи адолат амал намояд ва ҳокимон дар 

худ принсипи адолатнокиро нигоҳ доранд. Идоранамоӣ бар пояи адолат 

фарҳанги баландро тақозо намуда, адолатпарвару ҳақиқатҷӯ будан 

сифатҳои олии сарвари сиѐсӣ мебошад. Мавҷудияти адолати иҷтимоӣ 

суботи сиѐсиро ҳифз менамояд. Яке аз вазифаҳои асосии сиѐсати давлат 

ин муътадил нигоҳ доштани муносибатҳои ҷомеа ва дар заминаи он 

таъмин намудани оромию амният аст. Пойдориву ташаккул ѐфтани 

давлат аз сиѐсати оқилонаи сарвари сиѐсӣ вобаста мебошад. Ҳамчунин 

идоранамоӣ, батанзимдарорӣ ва ҳимояи ҳуқуқу қонеъ сохтани талаботу 

манфиатҳои ҷомеа яке аз вазифаҳои марказии давлат ба шумор меравад. 

Мақом ва нақши элитаи сиѐсӣ дар мустаҳкамиву пойдории давлат 

хеле бузург буда, элитаи сиѐсӣ бояд тамоми қувваи худро баҳри таҳкими 

сулҳу субот ва осоиштагӣ дар давлат ва ҷомеа равона созанд. Ҳадафи 

олии элитаи сиѐсӣ ба даст овардани ҳукумат ва қудрат мебошад. Сиѐсат 

баҳри расидан ба ҳадафҳои худ тавассути қудрат аз усули маҷбурнамоӣ 

ва зӯроварӣ ба таври васеъ истифода менамояд.  

Мутафаккири бузург Муҳаммад Ғаззолӣ (1917-1996) қайд намудааст, 

ки «Подшоҳ «Сояи ҳайбати худост бар рӯи замин, яъне, ки бузург ва 

баргузидаи Худо аст бар халқи хеш» [40, с.50]. Сиѐсатмадорон бояд 

кафили адолат, амният, сулҳу субот ва дӯстию бародарӣ дар ҷомеа 

бошанд. Қонуне, ки оқилона асту бар пояи адлу инсоф, дар раванди 

ҳаѐти ҷомеа самаранок хоҳад буд. Талаботи ҷомеа номаҳдуд буда, дар 

олам кишвареро пайдо намудан душвор аст, ки он манфиатҳои ҷомеаро 

ба пуррагӣ ҳимоя карда тавонад. Зеро сиѐсат ва давлат қудрати пурра 

ҳимоя намудани манфиатҳои ҷомеаро надоранд. Дар ҷаҳони сиѐсат 

содир намудани амале, ки мутлақо мутобиқи талаботи оммаи мардум 

бошад, имконнопазир аст. Қонеъ намудани талаботи тамоми ҷомеа 

берун аз имкон мебошад.     

Дар адабиѐти сиѐсӣ фикру андешаҳо оид ба мафҳуми ҳокимияти 

сиѐсӣ гуногун буда, ҳар яке дорои таркиби ба худ хос мебошад. 

Ҳокимият яке аз категорияҳои муҳими илми сиѐсӣ ба шумор рафта, 

диққати мутафаккирони оламро ба худ ҷалб намудааст. Баъзе аз 

сиѐсатшиносон ҳокимиятро шакли таъсиррасонӣ ва назорат медонанд. 

Андешаи дигари муҳаққиқон оид ба ҳокимият чунин аст: «ҳокимият ин 

навъи идоранамоӣ, назорат, воситаи нигоҳдорӣ ва равонасозии қувва ба 

ҳисоб меравад» [124, с.41]. 

Асоси муносибатҳои ҳокимиятиро ин ба танзим даровардани 

нобаробариҳои мавҷуда дар ҷомеа ташкил медиҳад. Ин нобаробариро 

метавон ҳам дар ҷамъият ва ҳам дар табиат мушоҳида намуд. 

Нобаробарии ҳимояи манфиатҳои ҷомеа аз ҷониби ҳокимият заминаи ба 

вуҷуд омадани бархӯрд миѐни табақаҳои гуногуни ҷомеа хоҳад шуд. Аз 

шароит ва имкониятҳои объект ва субъект нобаробариро метавон 

муайян намуд. Гурӯҳе қобилият ва имконият доранд, ки ҷомеаро идора 

намоянд ва гурӯҳи дигар бояд итоат намоянд. Ҳокимият воситаест, ки 

муносибати байни одамон ва нобаробарии муносибати байни 

субъектҳоро ба танзим медарорад.  

В.Ф. Халипов  зери мафҳуми ҳокимият чунин ақида дорад, ки 

ҳокимият ин қобилият, ҳуқуқ ва имконияти касе ѐ чизе, таъсири 

ҳалкунанда расонидан ба тақдир, рафтор ва фаъолияти одамон бо 

воситаи ҳуқуқ, авторитет, ирода ва инчунин ҳукмфармоии сиѐсӣ бар 

одамон, дастгоҳҳои давлатӣ ва ғайраҳо  мебошад. 

Вобаста ба фаҳмиши ҳокимият ва идоранамоӣ ду назария вуҷуд 

дорад. Як гурӯҳи муҳаққиқон ақида доранд, ки ҳокимият асоси 

идоранамоиро ташкил медиҳад, гурӯҳи дигар бошанд, бар он 

андешаанд, ки идоранамоӣ асоси ҳокимиятро ташкил медиҳад. 

Назариѐтчиѐни  ин самт муҳаққиқон ба монанди Н.М. Кейзеров ва Е.М. 

Пенков мебошанд.  Н.М. Кейзеров ҳокимиятро идоранамоии иҷтимоӣ 

дониста, ҳокимияти ҷамъиятиро ҳамчун элементи сохторӣ ва 

функсионалии идоранамоӣ медонист. Дар ин асос  А.Г. Аникевич 

фаҳмиши байни ин ду назарияро таҳлил намуда чунин қайд намудааст: 

ҳокимият  дар асоси идоранамоӣ таъсис наѐфтааст, балки идоранамоии 

иҷтимоӣ ҳокимиятро таъсис додааст. Шахсе, ки ҳукмронӣ мекунад, ӯ 

идора намекунад, балки субъекти ҳокимият ѐ ин ки ягон намояндааш 

идора менамояд. 

Ҳокимият шакли махсуси қобилият ва имконияти амалӣ намудани 

иродаи субъект аст, ки ба фаъолият ва рафтори одамон ва гурӯҳҳои 

муайяни ҷамъиятӣ новобаста аз хоҳиш ва муқовиматашон таъсир 

мерасонад.  Қобили қайд аст, ки дар ҷомеа ҳар кас наметавонад, 

ҳокимияти худро ба роҳ монад. Танҳо ононе, ки сиѐсаташон хусусияти 

институтсионалӣ дорад метавонанд, ҳокимиятро соҳиб гарданд. Барои 

ба роҳ мондани ҳокимият чунин талаботҳо лозим аст: 

а) дониши сиѐсӣ, иҷтимоӣ, ҳуқуқӣ ва ғайра; 

б) боигарӣ; 

в) истифодаи воситаҳои зӯрӣ ва ғайра. 

Ҳамаи ин омилҳое мебошанд, ки дар мубориза барои ба даст 

овардани ҳокимият истифода мегарданд. Бояд гуфт, ки зӯроварии аз 

андоза зиѐд ҳокимиятро тадриҷан заиф сохта, неруи онро аз миѐн 

мебарад. Зӯроварӣ дар ботини инсон тарс ва воҳимаро ба вуҷуд оварда, 

озодии ӯро маҳдуд менамояд.  Баъзеҳо ин тарзи муносибатро қабул 

менамоянд ва баъзеи дигар бошанд, баръакс, намехоҳанд, ки ин озодии 

худро аз даст диҳанд ва барои он мубориза мебаранд. Дар натиҷа дар 

ҷомеа ҳар гуна низоъҳо, бадбиниҳо ва дигар рафторҳои номатлуб сар 

мезананд. Барои пойдор будани сулҳу субот ва амният, дар ҷомеа ҳама 

намуди муносибатҳо бояд дар як чорчӯба амал намоянд. Муҳаққиқи 

машҳури фаронсавӣ Ш. Бордо собит кардааст, ки «ҳокимият шарти 

тартибот аст, озодӣ бошад, танҳо дар сурати будани тартибот 

имконпазир мегардад. Бинобар ин, ҳокимият пеш аз ҳама падидаи 

иҷтимоӣ буда, аз як тараф он берун аз ҷомеа имконнопазир аст, аз 

тарафи дигар ҷомеа бе ҳокимият зуд ба инқироз дучор мешавад» [82, с.4].   

Ҳокимият, сиѐсат ва давлат се унсури баҳамалоқаманд буда, яке дар 

ташаккули дигаре мусоидат намуда, мавҷудияти сиѐсат ва давлат аз 

ҳокимият вобаста мебошад. Сиѐсат ин пеш аз ҳама ба даст овардани 

ҳокимият, нигоҳ доштан ва амалигардонии он мебошад. Сиѐсате, ки 

оқилона ва одилона аст, пояҳои ҳокимиятро мустаҳкам сохта, давлатро 

муқтадир месозад. Алоқамандӣ ва таъсири мутақобилаи ин се унсур: 

ҳокимият, сиѐсат ва давлатро наметавон сарфи назар намуд. Давлат ва 

ҳокимият бо ҳамдигар робитаи ногусастанӣ дошта, яке дигареро пурра 

месозад. Амалӣ нагаштани қарордоди ҳокимияти сиѐсӣ боиси рў ба 

завол овардани давлат ва тамоми институтҳои он мегардад.  

Ба андешаи муҳаққиқони олам ҳокимият муносибати байни одамон 

ва ҷомеаро ба танзим дароварда, ба ду қисми асосӣ ҷудо мешавад: 

ҳокимияти сиѐсӣ ва ҳокимияти ғайрисиѐсӣ. Ҳар яке аз онҳо аз рӯи 

принсип ва тарзи идоранамоиашон аз ҳамдигар фарқ менамоянд. 

Фаҳмиши мафҳуми ҳокимияти сиѐсӣ нисбат ба ҳокимияти ғайрисиѐсӣ 

мураккабтар аст. Ҳокимияти сиѐсӣ тамоми паҳлуҳои сиѐсии ҷомеаро 

фаро гирифта, ба он се шохаи ҳокимият дохил мешавад – ҳокимияти 

қонунбарор, иҷроия ва судӣ. Ҳокимияти ғайрисиѐсӣ бошад, тамоми 

ҷабҳаҳои ҳаѐти иҷтимоии ҷомеаро, ки берун аз сиѐсат қарор доранд, 

дарбар мегирад ва ба он дохил мешавад, ҳокимияти оилавӣ, гурӯҳӣ ва 

ташкилотҳои ҷамъиятӣ.  

Оид ба моҳият ва хусусияти ҳокимияти сиѐсӣ андешаҳои гуногун 

миѐни муҳаққиқони олам вуҷуд доранд. Масалан, Лассуэл ва Кэплэн 

ҳокимиятро шакли таъсиррасоние медонанд, ки раванди таъсир 

расонидан ба фаъолияти дигар одамон тавассути истифодаи чораҳои 

катъӣ дар ҳолати саркашӣ ва итоат накардан мебошад (ниг.[240]). 

Ҳокимият падидаест, ки дар шаклҳои гуногун зоҳир мегардад, аз 

ҷумла: ҳокимияти иқтисодӣ, иҷтимоӣ, сиѐсӣ ва маданию иттилоотӣ. 

Онҳо дар муносибат бо ҷомеа аз рӯи аломату хусусиятҳои ба худ хос 

вазифаҳои гуногунро иҷро менамоянд.  Ҳаминро қайд намудан бамаврид 

аст, ки ҳокимияти сиѐсӣ ҷузъи ҷудонашавандаи ҷомеа буда, пойдориву 

батанзимдарории тартибу низоми давлат аз он вобаста мебошад.  

Г. Лассуэл назарияи бихевиористии ҳокимиятро пешниҳод намуда, 

қайд менамояд, ки нуфузи ҳокимиятро мавҷуд будани талаботи фард ба 

ҳокимият ва тасарруфи «қувваи ҳокимият» бештар мегардонад. Одамон 

дар мавҷуд  будани ҳокимият беҳтар будани сатҳи зиндагӣ, боигарӣ, 

маъруфият, озодӣ ва аз хавфу хатар эмин буданро мебинанд. 

Сиѐсат ин худ мубориза аст, мубориза бурдан барои ба даст 

овардани ҳокимият, неъматҳои моддию маънавӣ, маъруфият, шуҳрат ва 

нуфузу эътибор. Бояд гуфт, ки ба даст овардани ҳокимият нуқтаи ниҳоии 

сиѐсат ба шумор меравад. Мубориза бурдан барои ба даст овардани 

ҳокимияти сиѐсӣ ва нигоҳ доштани он тамоюлест, ки хоси тамоми 

ҷомеаи башарӣ мебошад. Дар ҷомеа ҳама ҳоким шуда наметавонанд, 

вале хоҳиши ҳоким шуданро дар ниҳоди тамоми инсонҳо метавон 

мушоҳида намуд. «На ҳамаи одамон имконияти бевоситаи дар ҳокимият 

иштирок кардан ва ѐ ба он таъсир расониданро доранд. Фақат ба гурӯҳи 

муайяни одамон ин амал муяссар мегардад. Аммо шаклҳо ва воситаҳои 

зиѐде мавҷуданд, ки онҳо ба одамон имконияти ба ҳокимият 

таъсиррасониро муҳайѐ месозанд. Ба воситаи намояндагон одамон дар 

идораи ҷомеа худро шарик мегардонанд» [124, с.34].  

Дар раванди сиѐсӣ омилҳои объективӣ ва субъективие вуҷуд доранд, 

ки ин ва ѐ он шахсро ба сари қудрат меоранд ва соҳиби ҳокимият 

месозанд. Барои соҳиби ҳокимият шудани шахс мавҷуд будани қобилият 

ва имконият шарт ва зарур мебошад. Қобилият ва имконият яке бе 

дигаре наметавонад, маваффақ бошад. Элитаҳои сиѐсие, ки дар заминаи 

қобилият ва имконоти воқеӣ соҳиби ҳокимият мешаванд, метавонанд, 

дар раванди сиѐсӣ муваффақ шаванд ва барои пешрафти тамоми 

ҷабҳаҳои ҳаѐти ҷомеа мусоидат намоянд. Барои он ки ҷомеа инкишоф 

ѐбаду тараққӣ намояд, ҳамеша мавҷудияти ду омил лозим аст: қувваи 

идоракунанда ва идорашаванда. Фаҳмиши ҳокимият дар байни оммаи 

халқ мухталиф мебошад, яке онро бо роҳи зӯрӣ ва дигаре бо роҳи 

ғайризӯрӣ эътироф менамояд.  

Мавҷудияти  ҳокимиятро дар тамоми соҳаҳои ҳаѐти чамъиятӣ хоҳ 

расмӣ бошад, хоҳ ғайрирасмӣ метавон мушоҳида намуд. Барои дарки 

моҳияти ҳокимият, шинохти таркиби ҳокимият шарт ва зарур мебошад. 

Ба таркиби хокимият объект, субъект ва манбаъҳои ҳокимият дохил 

мешаванд. Барои вуҷуд доштани ҳокимият объект ва субъект лозим аст. 

Дар ҳокимият мақом ва нақши марказиро субъект мебозад, ки он 

тавассути ирода объектро тобеи худ сохта, онро идора менамояд. Ба 

субъекти ҳокимият метавонад, фард, ташкилот, умумияти иҷтимоӣ ва 

ғайра баромад намояд. Барои амалӣ шудани муносибатҳо дар ҳокимият 

субъект бояд хоҳиш ва иродаи ҳукмронӣ дошта бошад ва дар ин самт 

барои ба даст овардани ҳокимият саъю кӯшиши зиѐд намояд. Субъект 

фаъолияти худро бо чунин роҳҳо амалӣ менамояд: 1) фармон; 2) мутеъ 

кардани рафтори иродаи шахсӣ бо иродаи ҳокимият; 3) додани ҷазо 

ҳамчун муносибати таъсиррасонӣ барои рад кардани иродаи ҳукмрон; 4) 

ба тартиб андохтани рафтор ҳамчун кулли қоида дар асоси манфиатҳои 

умумӣ [87, с.67]. 

Дарки амиқи ҳокимияти сиѐсӣ дар шароити имрӯза номумкин аст, 

зеро чӣ тавре, ки маълум аст, ҳокимият тамоми паҳлуҳои ҳаѐти ҷомеаро 

фаро мегирад, бинобар ҳамин, таъсири ҳокимият ба ин ѐ он соҳаи ҳаѐти 

ҷамъиятӣ гуногун аст. Масъалаи мазкур диққатҷалбкунанда буда, 

назари муҳаққиқон ба он нигаронида шудааст.  

Дар ҷомеаи муосир яке аз аломати асосии ҳокимияти мутамаддин ин 

самаранок будани ҳокимият аст. Тамоми давлатҳои ҷаҳон кӯшиш ба 

харҷ медиҳанд, ки ҳокимияти сиѐсии худро самаранок ба роҳ монанд. 

Самаранок будани ҳокимияти сиѐсӣ танҳо дар сурати ба назар 

гирифтани талаботу манфиатҳои халқ ва кафолат додани ҳуқуқу 

озодиҳои оммаи мардум имконпазир мегардад. Таъмини самаранокии 

ҳокимият масъалаи мураккаб буда, фаъолияти мунтазам ва мақсадноки 

тамоми унсурони ҳокимиятро тақозо мекунад. Легитимӣ будани 

ҳокимият аз самаранокии ҳокимият вобаста мебошад. Дар зери мафҳуми 

легитимият бештар қобилияти системаи сиѐсӣ ва мавриди эътирофу 

эҳтиром қарор гирифтани он аз ҷониби халқ дониста мешавад ва 

инчунин, институтҳои сиѐсии он бояд ба талаботи ҷомеа ҷавобгӯ бошанд 

(ниг.[47, с.94]). 

Яке аз принсипҳое, ки дар таъмин намудани самаранокии ҳокимият 

нақши асосӣ мебозад, ин принсипҳои функсионализм ва 

институтсионализм мебошад. Принсипҳои мазкур дар ҳолате 



82 
 

самаранокии ҳокимиятро нигоҳ медоранд, ки агар дар асоси қоидаҳои аз 

ҷониби умум эътирофгашта бунѐд ѐбад. Вобаста ба вазъияти сиѐсӣ 

санадҳои меъѐрию ҳуқуқӣ таҳия мегарданд ва ба таври максималӣ 

мавриди истифода қарор мегиранд.    

Самаранокии ҳокимияти сиѐсиро дар шароити имрӯза таъмини 

суботи сиѐсӣ ва инкишофи бемуқовимати ҷомеа ташкил медиҳад. Ба 

инобат гирифтан ва амалӣ намудани тамоми талаботу манфиатҳо ва 

уҳдадориҳои инсон ҳам дар сатҳи инфиродӣ ва ҳам дар сатҳи 

дастаҷамъона натиҷаҳои мусбиро касб менамояд.  

Муҳаққиқон масъалаи самаранокии ҳокимиятро дар бисѐр ҷиҳат ба 

масъалаи қонунӣ будани ҳокимият дар пайвастагӣ мавриди таҳқиқ 

қарор медиҳанд. Аксарияти муҳаққиқон ва таҳлилгарони сиѐсӣ ҳангоми 

омӯзиши самаранокии ҳокимият хусусиятҳои қонунӣ будани ҳокимиятро 

аз ҳама боло мегузоранд. Ҳамчунин дар самаранок будани ҳокимият 

вазъи иқтисодию иҷтимоӣ ва сиѐсию фарҳангии ҷомеа нақши мусбӣ 

мебозад. 

Суботи сиѐсии ҷомеа аз легитимӣ будани ҳокимият комилан вобаста 

мебошад. Легитимӣ будани ҳокимият марказшитобиро ба вуҷуд оварда, 

ҷомеаро дар ҳалқаи ҳокимият муттаҳид сохта, ҳокимиятро неруманд 

месозад. Эътиқоду боварӣ ва ризоияти ҷомеа дар нисбати ҳокимият 

баҳри пойдории суботи сиѐсӣ ва устувории ҳокимият мусоидат 

менамояд.  

Дар таърихи таълимоти сиѐсӣ тавсифи раванди қонунӣ будани 

ҳокимият аз ҷониби асосгузори идеологияи сиѐсии консерватизм Э. Берк 

низ ҷолиб аст. Ӯ ба хосиятҳои назариявӣ ва амалии легитимияти 

ҳокимият таваҷҷуҳ намуда, онҳоро аз ҳам ҷудо месозад. Ҳадафи Э. 

Беркро на худи раванди легитимият, балки ошкор сохтани махсусияти 

режими сиѐсӣ ташкил медиҳад. Ӯ манфиатҳои шаҳрванди мушаххасро 

мавриди таҳлил қарор дода буд. Ба андешаи ӯ, фақат таҷриба ва одати 

мусбати аҳолӣ ба ташаккули тарҳи ҳокимияти легитимӣ оварда 

метавонад. Ҳокимият бояд манфиатҳои шаҳрвандонро ба эътибор гирад 

ва дар ҷавоб тарафдории онҳоро пайдо намояд. 

Қонунӣ будани ҳокимият дар асоси қонун бунѐд ѐфтани ҳокимият 

мебошад. Устувории ҷомеа аз қонунӣ будани ҳокимияти сиѐсӣ вобастагӣ 

дошта, самаранок будани ҳокимияти сиѐсӣ аз қонунӣ будан дарак 

медиҳад. Аз ҷониби оммаи мардум эътироф шудани ҳокимият ва дар 

асоси қонун бунѐд ѐфтани институтҳои ҳокимият шаҳодати қонунӣ 

будани ҳокимият аст. Институтҳои ҷамъиятӣ ва сиѐсӣ дар асоси 

тартиботи ҷорӣ намудаи қонун амал намуда, эҳтиром ва эътирофи халқ 

дар мадди аввал гузошта мешавад. М. Вебер қайд мекунад: «қонунӣ 

будани ҳокимият кафолати устувории ҷамъият мебошад. Тартиботи 

ҷамъиятиро наметавон танҳо бо меъѐрҳои ҳуқуқӣ нигоҳ дошт. Ҳуқуқ 

асосан кафолати берунаи устувориро таъмин менамояд. Кафолати 

дохилии устувории системаи иҷтимоӣ, эътирофи ҳокимият аз ҷониби 

тобеон ба ҳисоб меравад» [185, с.169].  

Мавҷудияти қонуният дар ботини мардум боварӣ, якдигарфаҳмӣ, 

садоқат ва дӯстию амниятро парвариш менамояд. Барои эътироф ва 

боварии мардумро ба вуҷуд овардани элитаи сиѐсии ҳукмрон дар давлат 

мавҷуд будани диктатураи қонун омили асосӣ маҳсуб гардида, пояҳои 

ҳокимият мустаҳкам хоҳад шуд. Маҳз боварии мардум дар нисбати 

ҳокимият дар заминаи воқеӣ амалӣ гардидани қонунҳо ба вуҷуд меояд 

ва поянда мебошад.  

Олимони амрикоӣ Г. Алмонд ва С. Вебра қайд менамоянд: «режими 

сиѐсӣ устувории худро аз даст намедиҳад ба шарте ки шаҳрвандонро ба 

сифати шакли дурусти идоранамоӣ қабул намояд» [159, с.134].  

Яке аз унсурҳои асосии ҳокимият ин легитимӣ будани он аст. 

Мафҳуми «легитимность» аз калимаи лотинӣ (legitimus) гирифта шуда, 

маънои «қонунӣ будан» - ро дорад [99, с.225]. Зери мафҳуми қонунӣ 

будан итоатнамоӣ, ризоият ва иштироки сиѐсӣ бе низоми маҷбуркунӣ 

фаҳмида мешавад, вале дар ҳолати муваффақ нагардидан, методи зӯрӣ 

истифода мегардад. «Барои раванди қонунӣ будани ҳокимиятро тавсиф 

намудан воситаҳои гуногун истифода мешаванд: тағйироти қонунҳо ва 

низоми идораи давлатӣ вобаста ба талаботу дархостҳои нав; кӯшишҳо 

баҳри анъанаи аҳолиро дар боби нашри қонунҳо ва ҳангоми бурдани 

сиѐсати амалӣ истифода намудан; ба амал баровардани чорабиниҳои 

пешгиринамоӣ бар зидди эҳтимолияти паст шудани сатҳи қонунияти 

ҳокимият; қонунҳоро риоя намудан ва ҷорӣ намудани низоми муайяни 

ҳуқуқӣ ва ғайра» [54, с.157].  

Мафҳуми легитимиро сиѐсатшиноси немис М. Вебер тобиши илмӣ 

додааст. Дар асоси қонун бунѐд ѐфтани ҳокимияти сиѐсӣ 

якдигарфаҳмиро дар байни мардум ба вуҷуд оварда, нобовариро аз миѐн 

мебарад. Чунин шакли ҳокимиятро албатта мардум эътироф менамоянд, 

зеро он ифодагари манфиатҳои халқ мебошад. Агар ҳокимияти сиѐсӣ бар 

хилофи ваъдаҳои худ амал намояд ва ҳамчунин ваъдаҳои бардурӯғ диҳад 

аз назари мардум дур мемонад, мардум дигар ба он итоат намекунанд, рӯ 

афтода мегарданд. Аз ин ҷо нобоварӣ дар ботини мардум роҳ меѐбад. 

М. Вебер гуногунҷабҳагии раванди мазкурро таъкид намуда, се 

манбаи асосии ташаккули легитимияти ҳокимият ва қонунӣ будани 

ҳокимияти сиѐсиро асоснок намудааст: 

- ҳокимият низоми қонунӣ буданро ба таври анъанавӣ пайдо 

менамояд. Он дар заминаи урфу одатҳо итоат намудан ба ҳокимият, 

шаклгирии анъанаи меросияти ҳокимият, эътиқод ба ҳашамату бузургӣ 

ва муқаддасияти системаи идоракунӣ ташаккул меѐбад. Ҳукмронии 

анъанвӣ бештар барои идоракунии монархистӣ хос аст. Аз бисѐр ҷиҳат 

он ба идоракунии патриархалӣ шабоҳат дорад, ки асоси онро итоати 

бечуну чарои одамон ба калонсолон ташкил менамоянд. Дар доираи 

чунин низоми ташаккул ва инкишофи ҳокимият муносибатҳо бештар 

хосияти ғайрирасмӣ пайдо менамояд. Легитимияти анъанавӣ дар 

нисбати зуҳуроти ба таври қонунӣ амал намудани ҳокимият 

пурқувваттар буда, устувории қавитарро нишон медиҳад. Аз ин ҷост, ки 

барои тақвияти идоракунии демократӣ, М. Вебер мавҷудияти монархро 

муҳим медонист; 

- ҳокимияти сиѐсӣ низоми қонунӣ буданро дар заминаи сифатҳои 

шахсии роҳбари сиѐсӣ пайдо менамояд. Чунин низомро М.Вебер 

легитимияти хоризматикӣ меҳисобид. Сифатҳои фавқуллодагии роҳбари 

сиѐсӣ имконият медиҳад, ки ӯро ба сифати доҳӣ ва ѐ нимхудо эътироф 

намоянд. 

Легитимияти хоризматикӣ бештар дар марҳилаҳои гузариши сиѐсӣ 

ва тағйироти дигари сифатии инкишофи ҷомеа ба амал меояд. Махсусан, 

замони баъдиинқилобӣ чунин вазъиятро бештар фароҳам меорад. Зеро 

ҳокимияти навтаъсис на ба анъанаҳои ҳукмронӣ ва на ба идоракунии 

замонавӣ такя карда наметавонад. Бинобар ин, ба таври муташаккилона 

ва мақсаднок бузургии шахсияти роҳбари ҳаракат ташвиқу тарғиб 

мегардад. Ниҳодҳои сартосарии ҳокимият ба он муваффақ мегарданд, ки 

шахсияти барҷаста будани доҳиро аҳолӣ ба таври умумӣ эътироф 

намояд; 

- легитимияти ҳокимият, ки дар асосҳои ратсионалию ҳуқуқӣ 

ташаккул меѐбад. Чунин ҳокимиятро мардум ба хотири ратсионализм ва 

ба қонунҳо такя намуданаш эътироф менамояд (ниг.[30, с.646-647]).  

 Дар ин бобат метавон ақидаҳои Фомаи Аквиниро оид ба ҳокимияти 

давлатӣ чунин қайд намуд. «Агар аксарияти одамони озоди 

идоракунанда, ҳокимияташонро барои беҳбудии халқ равона созанд, ин 

идоранамоӣ ошкоро ва боадолатона мебошад. Вале агар ҳукумат  ба 

беҳбудии умумии мардум равона нагардаду ба некуии шахсии 

ҳокимиятдор нигаронида шуда бошад, ин ҳукумат беадолатона ва 

золимона аст» [227].  

Дар ҷомеа манфиатҳо гуногун ҷойгир шудаанд ва ҳокимияти 

давлатӣ маҷбур аст, ки манфиатҳои гурӯҳҳои мухталифро ба инобат 

гирад ва барои нигоҳ доштани тартиб ва субот дар ҷомеа аз усулҳои 

гуногун истифода намояд. 

Ҳокимият ба ду навъ ҷудо мешавад: ҳокимияти ратсионалӣ ва 

ҳокимияти ирратсионалӣ. 

Ҳокимияти ратсионалӣ - ҳуқуқӣ ѐ легалӣ. Ҳокимияти ҳуқуқӣ ѐ 

легалӣ дар замони муосир бештар шакли паҳншуда ба ҳисоб меравад. Ин 

намуди ҳокимият аввалин маротиба дар Аврупои Ғарбӣ дар асри XIII 

дар натиҷаи ба вуҷуд омадани аввалин нормаҳои идоракунии 

умумиҳатмӣ ва ҳуқуқи худидоранамоӣ пайдо шудааст ва дар асрҳои 

XVIII-XIX дар давраи револютсияи бузурги Фаронса мустаҳкам 

гардидааст. Бештар ин намуди ҳокимият барои ташкили давлати ҳуқуқӣ 

идеалӣ ҳисобида мешавад.  

Ҳокимияти легалӣ дар асоси меъѐрҳои ҳуқуқӣ ва конститутсия 

ташаккул меѐбад, ки танзимкунандаи муносибатҳои байни роҳбарон ва 

тобеон мебошад. Он дар асоси ризоияти аҳолӣ бунѐд ѐфтааст ва дар худ 

принсипи адолатнокиро нигоҳ медорад. Унсурҳои муҳими ҳокимияти 

қонунӣ чунин масъалаҳоро фаро мегирад:  

    1. Ҳуқуқ ин маҷмуи принсипҳост, ки ҳамаи соҳаҳои ҳаѐти ҷамъиятиро 

аз ҷумла, ҳаѐти сиѐсиро ба низом медарорад; 

    2. Идоракунии иҷтимоӣ дар худ татбиқи ҳолати ҳуқуқиро дарбар 

мегирад; 

    3. Элита - субъекти ҳокимият буда, фаъолияте мебошад, ки бо 

меъѐрхои ҳуқуқӣ (қонунӣ) хеле маҳдуд шудааст; 

     4. Аҳолӣ ҳамчун объекти идоракунӣ  ба мансабдорон итоат 

намекунанд, балки онҳо меъѐрҳои ҳуқуқиро  истифода менамоянд. 

Ҳокимияти  ирратсионалӣ - ғайриқонунӣ. Ҳокимияти ғайриқонунӣ 

буда, ба воситаи зӯрӣ ба даст омадааст. Дар ин навъи ҳокимият 

ҳокимиятдорон ҳамеша кӯшиш менамоянд, ки мардумро дар зери тарсу 

ҳарос нигоҳ доранд. 

 Дар хусусияти легитимӣ пайдо намудани ҳокимият мақом ва нақши 

интихобот хеле барҷаста мебошад. Қайд кардан бамаврид аст, ки меъѐри 

асосие, ки самаранокӣ ва қонунӣ будани ҳокимиятро муайян месозад ин 

интихобот аст. Дар Эъломияи умумии ҳуқуқи башар омадааст: «Ҳар як 

шахс ҳуқуқ дорад, ки дар идораи мамлакати худ бевосита ѐ тавассути 

намояндагони худ, ки ба таври озод интихоб шудаанд иштирок намояд. 

Иродаи халқ бояд поя ва асоси бунѐди ҳокимият бошад. Ин ирода бояд 

дар интихоботи даврӣ одилона ва бесохтакорӣ, ки ҳатман ба тарзи 

ҳамагонӣ баробарҳуқуқона ва бо роҳи овоздиҳии пинҳонӣ ва ѐ ба 

воситаи принсипҳои монанди ин доир гардидааст, ифода ѐбад» [14].  

Интихобот бояд ба таври шаффофу демократӣ гузаронида шавад, то 

ки натиҷаҳои мусбӣ диҳаду эътимоди мардумро ба вуҷуд орад. Агар дар 

раванди интихобот халқ ба сифати манбаи ҳокимият эътироф шаваду 

баробарҳуқуқии мардум таъмин гардад, пас он ба устуворию пойдории 

ҳокимият таъсири мусбӣ хоҳад расонд. Дар аксари маврид дар заиф 

шудани эътимоди мардум нисбати ҳокимият интихоботҳо мусоидат 

менамоянд, зеро ғайришаффоф баргузор гардидани интихобот принсипи 

адолатнокиро сарфи назар намуда, воқеияти онро аз миѐн мебарад. Риоя 

нагардидани принсипи адолат ва ҳақиқат дар раванди интихобот барои 

фаъолияти минбаъдаи ҳокимият таъсири манфӣ мерасонад. Воситаҳои 

ахбори омма дар неруманд ва ѐ заиф сохтани эътимоди мардум 

метавонанд саҳми бузург гузоранд. Аз шаффоф ва ѐ ғайришаффоф 

баргузор гардидани интихобот воситаҳои ахбори омма самаранок 

истифода мебаранд. Системаи сиѐсии ҷомеа бояд озодии шаҳрвандонро 

таъмин карда тавонад, зеро ин ба фоидаи ҳокимияти сиѐсӣ хоҳад буд.   

Шаклҳои гуногуни қонунӣ будани ҳокимият вуҷуд доранд, ки 

онҳоро  М. Вебер чунин нишон додааст: ҳокимияти легитимии 

муқаррарӣ, ҳокимияти легитимии ошкоро ва қонунӣ ва легитимизми 

харизматикӣ.  

1. Ҳокимияти легитимии муқаррарӣ, ки он ба ҳукмронии 

муқаррарии шоҳон тааллуқ дорад. 

2.  Ҳокимияти легитимии ошкоро ва қонунӣ. Ин ҳокимият дар 

натиҷаи эътироф намудани меъѐрҳои ҳуқуқӣ асос ѐфта, дараҷаи баланди 

он давлати конститутсионӣ мебошад. Дар доираи чунин ҳокимият 

элитаи сиѐсӣ дар асоси қонун ба миѐн меояд. Барои асоснок кардани 

ҳокимияти худ элита ба конститутсия муроҷиат мекунад.  

3. Легитимизми харизматикӣ. Вай ба сифати роҳбар, ки Худо ӯро 

сарфароз кардааст, такя мекунад. Ин тоифа роҳбарон баъзан ба 

шахспарастӣ мераванд [87, с.69]. 

Аз ҳама навъи беҳтарини он навъи легитимии ошкоро ва қонунӣ 

мебошад, ки бо боварии одамон ва адолатнокии ҳокимият асос ѐфтааст. 

Он сатҳи баланди инкишофи системаи сиѐсӣ ҳисобида шуда, хоси 

давлатҳои демократӣ мебошад.  

Демократия ҳамчун падидаи ҷамъиятӣ арзи ҳастӣ намуда, бунѐду 

ташаккулѐбии он аз ҳокимияти сиѐсӣ вобаста мебошад. Таълимотҳо оид 

ба мафҳуми демократия ва ҷомеаи демократӣ таърихи хеле тӯлонӣ 

дошта, аввалин бор андешаҳои худро оид ба моҳият ва хусусияти 

демократия файласуфони Юнони Қадим Афлотун ва Арасту баѐн 

намудаанд. Хусусияти демократӣ пайдо намудани ҳокимият яке аз 

талаботҳои асосии системаи сиѐсии демократӣ буда, оммаи мардумро ба 

сифати манбаи ҳокимият эътироф намудан, принсипи муҳим ба ҳисоб 

меравад. Яке аз принсипҳои асосии демократия ин маҳдуд сохтани 

худсарӣ ва суистифода аз ҳокимият мебошад. Ин принсипи демократия 

баъзан ҳолатҳо дар он ҷое, ки ҳуқуқи инсон ва дигар арзишҳои 

демократӣ махсусан дар системаи ҳуқуқӣ ба таври умумӣ эътироф ва 

ҳимоя намешуданд, имконияти амалӣ шуданро надоштанд. Имрӯз дар 

бисѐр мамлакатҳое, ки халқ ҳамчун манбаи ҳокимият эътироф 

гардидааст, номзадҳо ба тарзи озод дар интихобот иштирок менамоянд 

ва халқ низ ба таври озодона дар интихобот иштирок намуда, ба ҳамон 

номзаде, ки сазовор аст, овоз медиҳанд ва танҳо онеро, ки аксарият 

эътироф намудааст, интихоб мегардад ва соҳиби ҳокимият шуда 

метавонад. Дар ҷомеаи демократӣ ҳокимият аз они халқ, барои халқ ва 

дар хизмати халқ буда, хусусияти демократии худро нигоҳ доштани 

ҳокимият аз баланд будани шуури сиѐсӣ ва маданияти сиѐсии ҷомеа 

вобаста мебошад.  

Фаъол будани мардум дар раванди сиѐсӣ барои ҳимояи ҳуқуқу 

озодиҳои худ яке аз омилҳои асосии мавҷудияти демократия маҳсуб 

мегардад. Канорагирӣ намудани оммаи мардум аз раванди сиѐсӣ барои 

таназзулѐбии арзишҳои демократӣ мусоидат намуда, шароит барои аз 

миѐн рафтани озодии инсон фароҳам меояд. Ҳокимият неруест, ки 

хусусияти демократӣ ва ѐ ғайридемократӣ пайдо намудани он аз 

институтҳои демократӣ вобаста мебошад. Ташаккул ѐфтани институтҳои 

демократӣ дар такомул ѐфтани низоми сиѐсии демократӣ ва хусусияти 

легитимӣ пайдо намудани ҳокимият мусоидат менамояд. 

Имрӯз дар раванди сиѐсӣ яке аз масъалаҳои мураккаб ва ҳассос, ки 

хосатан кишварҳои рӯ ба инкишофи оламро ба ташвиш андохтаасту 

сабабгори низоъҳо ва ҷангҳои шаҳрвандӣ гардидааст, ин ҷангҳои 

иттилоотӣ мебошад. Қудратҳои бузурги ҷаҳонӣ бо истифода аз ҷангҳои 

иттилоотӣ ва интишор додани ахбороти бардурӯғу муғризона кӯшиш 

мекунанд, ки эътимоди мардумро дар нисбати ҳукуматҳо коҳиш диҳанду 

пояҳои ҳукуматро заиф созанд ва суботи сиѐсиро дар ин ва ѐ он давлат аз 

миѐн бубаранд. Ин амалҳои қудратҳои бузурги ҷаҳонӣ ба хотири ҳимояи 

манфиатҳои иқтисодӣ ва геополитикии худ мебошад. Ҷангҳои 

иттилоотӣ, ки бар пояи манфиатҳои геополитикии неруҳои сиѐсии 

хориҷӣ созмон дода мешаванд, ба хотири бедор сохтани нафрати ҷомеа 

дар нисбати ҳукуматҳо буда, ҳадаф зиѐн овардан бар дигарон ва амалӣ 

сохтану ҳимоя намудани манфиатҳои худ аст. Пас, барои эмин нигоҳ 

доштани давлату миллат аз ин вабои аср, ки вабои иттилоотӣ мебошад, 

зиракӣ ва ҳушѐрии сиѐсӣ лозим мебошад. Давлате ва ѐ миллате, ки дар 

ин раванди сиѐсӣ фирефта мегардад, худро қурбони манфиатҳои 

геополитикии қудратҳои бузурги ҷаҳонӣ сохта, оромию амният ва сулҳу 

суботи худро аз даст хоҳад дод. 

Миѐни ҳокимият ва институтҳои демократӣ таъсири мутақобила 

вуҷуд дошта, институтҳои демократӣ дар демократикунонии ҳокимият 

мусоидат намуда, дар баробари ин ҳокимият дар ташаккул ва 

инкишофѐбии институтҳои демократӣ кӯмак менамояд. Хусусияти 

демократӣ пайдо намудани системаи сиѐсӣ, системаи бисѐрҳизбӣ ва 

таъмини шаффофият дар раванди интихобот аз ҳокимияти давлатӣ 

вобаста буда, ташаккулѐбии ин институтҳои сиѐсӣ бе дахолати ҳокимият 

имконнопазир мебошад.  

Ҳадафи олӣ дар низоми демократӣ ин бунѐди «ҷомеаи шаҳрвандӣ» 

буда, дар ташаккул додани «ҷомеаи шаҳрвандӣ» принсипи «тақсимоти 

ҳокимият» бо назардошти меъѐрҳои демократӣ шарт ва зарур аст. Дар 

заминаи таъмини фазои озод дар раванди сиѐсӣ шуури сиѐсӣ ва 

маданияти сиѐсии ҷомеа ташаккул ѐфта, бунѐди ҷомеаи шаҳрвандӣ 

имконпазир мегардад. Дар ҷомеаи шаҳрвандӣ диктатураи қонун вуҷуд 

дошта, принсипи асосии он худидоранамоӣ дар тамоми соҳаҳои ҳаѐти 

ҷомеа аз ҷумла, иқтисодию иҷтимоӣ ва сиѐсию фарҳангӣ мебошад. Дар 

ҷомеаи демократӣ оммаи мардум ба сифати манбаи ҳокимият эътироф 

гардида, таъмини шаффофият дар раванди интихобот яке аз принсипҳои 

муҳим ба ҳисоб рафта, ташаккулѐбии институтҳои демократӣ аз он  

вобаста мебошад.  

Ҷомеаи шаҳрвандӣ бо институтҳои демократӣ ва давлати ҳуқуқӣ 

алоқаманд буда, давлат дар ҷомеаи шаҳрвандӣ озодии ирода, ҳуқуқҳои 

инсон ва ба даст овардани комѐбиҳои иқтисодӣ, иҷтимоӣ ва маънавиро 

барои шахс ва ҷомеа кафолат медиҳад. Ҷомеаи шаҳрвандӣ сохте 

мебошад, ки дар он давлат ба ягон соҳаи ҳаѐти инсонӣ, аз ҷумла, 

иқтисодӣ, иҷтимоӣ, оила, миллӣ, маънавӣ, динӣ дахолат намекунад ва 

кору фаъолияти шахс ва ҷомеа дар доираи қонун сурат мегирад. Нақши 

ҳокимият дар мустаҳкамиву пойдории сулҳу субот ва осоиштагии 

шаҳрвандон бузург мебошад.    

Мақом ва нақши ҳокимият дар ташаккул ва инкишофѐбии ҷомеаи 

шаҳрвандӣ хеле назаррас буда, раванди такомулѐбии ҷомеаи 

шаҳрвандиро бе ҳокимияти сиѐсӣ наметавон тасаввур намуд. Бунѐд ва 

ташаккулу инкишоф додани ҷомеаи шаҳрвандӣ ҳадафи олии низоми 

сиѐсии демократӣ мебошад. Ҷомеаи шаҳрвандӣ низомест, ки озодӣ дар 

тамоми ҷабҳаҳои ҳаѐти ҷомеа ҳукмфармо буда, озодии инфиродӣ нуқтаи 

меҳварии он аст. Аз он хотире, ки принсипҳои асосии ҷомеаи шаҳрвандӣ 

озодӣ, адолати иҷтимоӣ, баробарҳуқуқӣ, гуногунандешӣ, озодии сухан, 

озодии виҷдон ва озодии иқтисодӣ мебошад, ҷомеаи инсонӣ бунѐди 

чунин ҷомеаро мақсади олии худ медонад. Ба унсурҳои таркибии ҷомеаи 

шаҳрвандӣ муносибатҳои иқтисодӣ, оилавӣ, этникӣ, маориф, таълиму 

тарбия, фарҳанг, иттилоот, муносибатҳои динӣ дохил гардида, 

мустақилона ва новобаста аз давлат рушд ва инкишоф меѐбанд. 

Масъалаҳои мухталифи инкишофи тамаддуни муосир, аз ҷумла, ҷомеаи 

шаҳрвандӣ диққати аксари муҳаққиқон ва донишмандонро ба худ ҷалб 

намудааст. Ҷомеаи шаҳрвандӣ ҳамчун ифодакунандаи манфиатҳои 

одамон баромад намуда, одамон баҳри воқеӣ гардидани ормонҳои 

ҷомеаи озоду демократӣ кӯшишҳои зиѐд ба харҷ медиҳанд. Оид ба 

мафҳуми «ҷомеаи шаҳрвандӣ» назарияҳои мутафаккирони олам хеле 

назаррас мебошад. «Мафҳуми  «ҷомеаи шаҳрвандӣ»  дар асри XVIII аз 

ҷониби Т. Гротсий ва Т. Гоббс истифода гаштааст. Онро барои ифодаи 

инкишофи таърихии ҷомеаи инсонӣ, гузариши инсон аз мавҷудоти табиӣ 

ба ҳолати мутамаддин истифода бурдаанд» [212, с.537].  

«Ҷомеаи шаҳрвандӣ маҷмуи муносибатҳо ва таркиботи байнишахсӣ, 

оилавӣ, ҷамъиятию иқтисодӣ, маданӣ, динӣ ва ғайраҳо буда, берун аз 

тобеияти давлат ва бе дахолати давлат инкишоф ѐфта, барои 

худамалишавии одамон шароит муҳайѐ менамояд» [212, с.537].  

Мувофиқи таълимоти Т. Гоббс ҷомеаи шаҳрвандӣ ин муттаҳидии 

фардиятҳо ва гурӯҳҳо буда, ҳамаи аъзоѐни он дорои сифатҳои олии 

инсонӣ мебошанд [222].   

«Дар бораи ҷомеаи шаҳрвандӣ дар таърихи афкори сиѐсӣ 

андешаҳои зиѐд мавҷуданд. Ғоя ва таълимоти гуногун қариб тамоми 

масъалаҳои ҷомеаи шаҳрвандиро мавриди баррасӣ қарор додаанд. Онҳо 

гуногунмазмун буда, хусусиятҳои зеринро ба худ касб намудаанд: 

- ташаккул ва инкишофи ҷомеаи шаҳрвандӣ дар замон бо бартараф 

намудани ҳудудҳои қатъии сохти табақавӣ баробар аст. Ё худ ташаккулу 

инкишофи ҷомеаи шаҳрвандӣ ба раванди ташаккули муносибатҳои 

истеҳсолии сармоядорӣ ҳамзамон аст. Ба таври махсус қайд намудани 

ҳолати мазкур ба он маънист, ки бунѐди ҷомеаи шаҳрвандиро аз ҷомеаи 

сармоядорӣ ибтидо медонанд ва моли тамаддуни сармоядорӣ 

меҳисобанд; 

- ҷомеаи шаҳрвандӣ дар сурат бо давлат дар пайвастагии 

ногусастанӣ арзи ҳастӣ дорад ва дар зиддияти доимӣ қарор гирифтааст. 

Ё худ ягонагии диалектикии давлат ва ҷомеаи шаҳрвандӣ яке аз 

хосиятҳои асосии таълимот ѐ ғояҳои марбути ҷомеаи шаҳрвандӣ дониста 

мешавад; 

- шаклҳои муайяни муносибатҳои ҷамъиятӣ аз ба низом овардани 

қоидаҳои сиѐсӣ дар канор мондаанд. Ҳоло он чи ки аз доираи нуфузи 

давлат берун аст хоси ҷомеаи шаҳрвандист. Аз ҷумла, шаклҳои 

мухталифи умумиятҳои иҷтимоӣ: синфҳо, табақаҳо ва гурӯҳҳои 

ҷамъиятӣ, ҳаракатҳои мардумӣ, ҳизбҳои сиѐсӣ, оила, мактаб, дин, санъат 

ва ғайраҳо; 

- ҳаѐти хусусии одамон аслан он ҷиҳатҳоеро фаро мегирад, ки 

рафтору кирдори одамон ҳоло хосияти ҷамъиятӣ пайдо накардаанд. Ҳар 

амале ба вуқӯъ мепайвандад, аслан хосияти инфиродӣ дошта, ба доираи 

васеи муносибатҳо кашида нашудаанд; 

- ҷомеаи шаҳрвандӣ ба шаклҳои мухталифи моликият, моликияти 

хусусӣ, дастаҷамъӣ ва иқтисодиѐти бисѐрукладӣ асос меѐбад. Ҳолати 

мазкур бунѐди иқтисодии онро мураттаб мегардонад. Вазъияти 

иқтисодии ҷомеаи шаҳрвандиро давлат тавассути методҳои иқтисодӣ, ки 

дар низоми сиѐсию ҳуқуқӣ таҷассум гардидааст, ба тартиб меорад; 

- идораи ғайрисиѐсӣ, худидорӣ. Раванди худидорӣ аҳамияти хоса 

пайдо менамояд. Он фақат доираи поѐнии ҷомеаро фаро нагирифта, 

ҳолатҳои мухталифи инкишофи ҷомеа, аз ҷумла, мақомоти болоиро низ 

дар бар мегирад; 

- дар ҷомеаи шаҳрвандӣ аз рӯи зарурат, шахсияти инсон аҳамияти 

бештар пайдо менамояд. Инсон аз шахси фурӯтану ғуломтабиат ба 

шахси озоду боҳуқуқ ва шаҳрванд табдил меѐбад. Он сатҳи баланду 

зарурии комилияти шахс ба ҳисоб меравад. Шахс на танҳо соҳиби 

ҳуқуқу озодиҳои комил, балки дорои масъулияти баланд аст; 

- ҷомеаи шаҳрвандӣ тавассути низому ҳокимият ва бештар шакли 

сиѐсӣ ва иқтисодии ҳокимият ва таркиби шуури ҷамъиятӣ воситаи 

иловагии ҳокимият ва дар баъзе ҳолатҳо воситаи маҷбурнамоию 

фишороварӣ ба шахс мегардад» [212, с.537-538].  

Дар ҷомеаи шаҳрвандӣ талабот ва иродаи гурӯҳҳо тавассути 

институтҳои махсус, аз ҷумла давлат, ҳизбҳои сиѐсӣ, созмонҳои иҷтимоӣ 

ва оила амалӣ мегардад. Дар ҷомеаи шаҳрвандӣ муносибатҳои 

ҳамраъйӣ, озодӣ ва баробарҳуқуқии шаҳрвандон ҳукмфармо  мебошад. 

Моҳиятан ҷомеаи шаҳрвандӣ чунин сохтест, ки инсон ба ҷаҳони 

инсонгароии худ ва ба муносибати шахсии инсонии худ бар мегардад. 

Инсон дар ҷомеаи шаҳрвандӣ ҷузъи ҷудонашаванда ва субъекти фаъолу 

шахси маданӣ баромад мекунад.  

Бунѐди ҷомеаи шаҳрвандӣ ормони деринаи инсоният мебошад. 

Тамаддунӣ будани ҷомеаи шаҳрвандӣ дар он зоҳир мегардад, ки 

ташаккули ҳаѐти иқтисодию иҷтимоӣ, сиѐсиву фарҳангӣ ба таври озод, 

бе дахолати давлат дар чорчӯбаи қонун амалӣ мегардад. Аз он хотире, 

ки ҷомеаи шаҳрвандӣ ҷомеаи тамаддунӣ ва озодибахш мебошад, онро 

метавон созанда ва поянда донист. Дар ҷомеаи шаҳрвандӣ одамон озод 

зиндагӣ намуда, талаботи худро ҳимоя менамоянд. 

Оид ба масъалаи мазкур Президенти кишвар муҳтарам Эмомалӣ 

Раҳмон чунин қайд намудааст: «Ҷомеаи шаҳрвандӣ маҷмӯи муносибату 

сохтори байнишахсӣ, оилавӣ, иҷтимоӣ, иқтисодӣ ва фарҳангӣ буда, дар 

ҷомеа бе дахолати бевоситаи давлат ва берун аз сохтори давлат инкишоф 

меѐбад ва барои демократия, ҳуқуқу озодиҳои шахсият ва ҷомеа шароит 

муҳайѐ мекунад. Дар тӯли чанд соли охир дар натиҷаи барқарории сулҳу 

оромӣ дар ҷумҳурӣ ташаббускории шаҳрвандон афзоиш ѐфт. Дар натиҷа 

як силсила ташкилотҳои ғайриҳукуматӣ - иттиҳодияҳои ҷамъиятӣ, ҳизбу 

ҳаракатҳои сиѐсии нав арзи вуҷуд намуданд ва ҳоло дар фазои иҷтимоӣ 

ва сиѐсии ҷумҳурӣ озодона фаъолият мекунанд» [108, с.136]. 

Ҷомеаи шаҳрвандӣ хусусияти муттаҳидсозӣ дошта, талабот, озодӣ, 

хоҳиш ва иродаи шаҳрвандон бедахолати ҳокимияти давлатӣ дар 

чорчӯбаи қонун амалӣ мегардад. Дар ҷомеаи сиѐсӣ инсон сифати табиии 

худро гум менамояд ва ба инсони сунъӣ  табдил ѐфта, нақши асосиро 

давлат ва методҳои сиѐсӣ мебозанд. Ҷомеаи шаҳрвандиро ҷомеаи табиӣ 

номидаанд, зеро инсон дар ин ҷомеа озод аст, касе ӯро зулм намекунад, 

таҳдид наменамояд ва фаъолияти худро аз болои ӯ ба роҳ намемонад. 

Инсон вобаста ба шуурнокиаш фаъолияти худро худаш интихоб намуда, 

ба кадом самте, ки хоҳад фаъолияташро равона месозад. Барои равшан 

сохтани моҳият ва хусусияти ҷомеаи шаҳрвандӣ принсипҳои онро 

метавон мавриди зикр қарор дод:    

- Ҳимояи ҳуқуқ ва озодии шаҳрвандон; 

- Мавҷуд будани озодии иқтисодӣ ва гуногуншаклии моликият; 

- Ба таври легитимӣ фаъолият намудани ҳокимият; 

- Гуногунандешии сиѐсӣ; 

- Озодии сухан ва фаъолияти озоди ВАО; 

- Худидоранамоӣ дар тамоми соҳаҳои ҳаѐти ҷомеа; 

- Аз миѐн бурдани тафовутҳои қатъӣ дар ҳаѐти иҷтимоӣ. 

«Ба ҳар кас озодии сухан, нашр, ҳуқуқи истифодаи воситаҳои ахбор 

кафолат дода мешавад. 

Таблиғот ва ташвиқоте, ки бадбинӣ ва хусумати иҷтимоӣ, нажодӣ, 

миллӣ, динӣ ва забониро бармеангезанд, манъ аст» [1, мод. 30]. 

Мувофиқи ақидаи Гегел ба сифати ҷомеаи шаҳрвандӣ муносибати 

иҷтимоии байни шахс ва давлат дохил мешавад, ки он марҳилаи 

ҳаракати шуури мақсаднок ба давлат, системаи алоқаҳои гуногуни 

иҷтимоӣ ва эҳтиѐҷот дар асоси моликияти хусусӣ, эътироф ва ҳифзи он 

мебошад. Нишонаи асосии мавҷуд будани ҷомеаи шаҳрвандӣ ин таъмин 

будани озодии иқтисодӣ ва иҷтимоии ҳар як фард мебошад.  

 Ҷомеаи сиѐсӣ ин танҳо ифодаи расмии ҷомеаи шаҳрвандӣ буда, 

мақом ва нақши институтҳои сиѐсӣ, аз ҷумла, давлат дар он хеле 

барҷаста мебошад. Давлат дар системаи сиѐсии демократӣ барои 

ташаккул ѐфтани  ҷомеаи шаҳрвандӣ тамоми имкониятҳоро фароҳам 

меорад. Давлат ҳам дар ташаккулу инкишоф ѐфтани ҷомеаи шаҳрвандӣ 

мусоидат менамояд ва ҳам мавҷудияти онро ҳифз мекунад.  

Чи тавре андешаҳои муҳаққиқон нишон медиҳанд, ҳокимияти сиѐсӣ 

дар ҷомеаи шаҳрвандӣ дорои  мақом ва нақши зерин мебошад:  

-  иродаи фардро ифода менамояд; 

-  ҳокимият аз ҷомеаи шаҳрвандӣ ҷудо набуда, балки ҷузъи 

ҷудонашавандаи ҷомеаи шаҳрвандист; 

-  ҳокимият дар ҷомеаи шаҳрвандӣ на дар шакли қувва ва зӯроварӣ 

истифода мегардад, балки ҳамчун авторитет баромад намуда, бо 

принсипҳои умумиинсонӣ мустаҳкам мебошад;  

-  мушаххасии вазифаҳои ҳокимият дар ҷомеаи шаҳрвандӣ. 

      Мақсади асосии принсипҳои мазкур ҳифзи ҳуқуқҳои иҷтимоӣ ва 

манфиатҳои шахсони воқеӣ, барои фароҳам овардани шароити зарурӣ 

барои худидоракунии инфиродӣ мебошад. Бояд зикр кард, ки таъсири 

ҷомеаи шаҳрвандӣ ба ҳамаи соҳаҳои ҳаѐти ҷамъиятӣ, аз ҷумла,  

иқтисодӣ, иҷтимоию сиѐсӣ ва маънавию фарҳангӣ ба таври гуногун 

сурат мегирад: 

Дар соҳаи иқтисодӣ:  муассисаҳои ғайридавлатӣ – кооперативҳо, 

ширкатҳо, ҷомеаи саҳомӣ, ташкилотҳо ва ассотсиятсияҳоро дарбар 

мегирад. 

Дар соҳаи иҷтимоию сиѐсӣ: оила ҳамчун воҳиди иҷтимоии ҷомеаи 

шаҳрвандӣ, ки дар он манфиатҳои шахсӣ ва иҷтимоии байни одамон 

ҷойгир шудаанд,  ҳизбҳо ва ҳаракатҳои сиѐсӣ манфиатҳои гурӯҳҳои 

иҷтимоии ҷомеаи шаҳрвандиро ифода мекунанд. Оила  дар ҷомеаи 

шаҳрвандӣ унсури муҳим ба ҳисоб рафта, солимии он дар муътадилии 

муносибатҳои ҷомеа нақши муҳим мебозад.  

Соҳаи маънавӣ: озодии ақида, сухан, имконияти баѐн намудани 

фикри худ дар байни халқ, соҳибихтиѐрӣ ва мустақилияти илмӣ, эҷодӣ 

ва дигар унсурҳои муҳими ҳаѐти маънавии ҷомеа.   

Барои ташаккул ва инкишофѐбии ҷомеаи шаҳрвандӣ  мавҷудияти 

давлати ҳуқуқӣ ва демократӣ, сохтори иҷтимоӣ, синфи миѐна,   

иқтисодиѐти муташаккил ва мустақил зарур мебошад. Чунин идеяи 

ҷомеаи шаҳрвандӣ аксар вақт бо таносуби тамаддуни ғарбӣ, рушди 

моликияти хусусӣ ва иқтисодиѐти бозорӣ алоқаманд аст. 

Мавҷудияти ҷомеаи шаҳрвандӣ аз пояндагӣ ва устувор будани 

ҷомеаи демократӣ вобастагӣ дорад. Метавон гуфт, ки ҷомеаи шаҳрвандӣ 

натиҷаи рушди ҷомеаи демократӣ буда, дар асоси риоя гардидани 

принсипҳои демократия ҷомеаи шаҳрвандӣ ташаккулу инкишоф меѐбад.  

Идеологияи либералӣ дар ташаккул додани  принсипҳои ҷомеаи 

шаҳрвандӣ нақши муҳим бозида, озодии шаҳрвандонро дар ҳамаи 

соҳаҳои ҳаѐти ҷамъиятӣ дар мадди аввал мегузорад. Мафҳуми 

либерализм калимаи лотинӣ буда, маънояш озод мебошад. Ин ҷараѐн 

дар охири асри XVII ҳамчун идеологияи синфи нав - буржуазия ба вуҷуд 

омадааст, ки асоси идеявии онро ақидаҳои маорифпарварӣ ташкил 

медиҳанд.  

Ҳадафи олии либерализм ин  таъмин намудани озодии шахс дар 

тамоми соҳаҳои ҳаѐти ҷамъиятӣ, аз ҷумла, иқтисодӣ, иҷтимоӣ, сиѐсӣ ва 

фарҳангӣ  мебошад. Мувофиқи таълимоти либерализм  инсон бояд озод 

бошад ва тақдири инсон дар дасти худаш вогузошта шавад.  Ҳуқуқ ба 

ҳаѐт, озодӣ,  моликият, ҳимояи номус, ҳуқуқ ба ҳимояи судӣ ва озодии 

виҷдон омилҳое мебошанд, ки дар таълимоти  либерализм ҷои 

марказиро ишғол менамоянд.   

Дар ташаккул додани таълимоти либерализм мақом ва нақши Б. 

Констан (1767-1830) хеле назаррас аст. «Мафҳуми «озодӣ» - ро Констан 

ҳамчун мавҷудияти ҳуқуқҳои шаҳрванд маънидод менамуд. Ӯ ҳуқуқҳои 

шаҳрвандро ба гурӯҳҳои гуногун тақсим намуда, дар байни онҳо 

ҳуқуқҳои зеринро ба таври махсус ишора менамояд: факат ба қонун 

итоат бояд кард; ҳуқуқи изҳори андеша; ҳуқуқи интихоби касб; ҳуқуқи 

озодона ва мустақилона ихтиѐрдорӣ намудан ба моликияти хусусӣ; 

ҳуқуқи таъсиси иттиҳодияҳо бо мақсади муваффақ гаштан ба ҳадафҳо; 

ҳуқуқи дар корҳои давлатдорӣ иштирок намудан» [57, с.40].  

      Дар олами муосир нақши либерализм ҳамчун идеологияи сиѐсӣ дар 

ташаккул ва инкишоф додани системаҳои сиѐсии демократӣ ва низомҳои 

сиѐсӣ хеле бузург мебошад. Дар заминаи ба вуҷуд омадани таҳаввулоти 

бузург дар раванди ҳаѐти сиѐсии ҷомеа, барои эмин нигоҳ доштани 

идеологияи либерализм аз таназзул, идеологҳои идеологияи либерализм 

таълимоти мазкурро модернизатсиякунонида, неолиберализмро ба вуҷуд 

оварда, мақом ва нақши онро дар раванди ҳаѐти сиѐсӣ барҷаста нигоҳ 

медоранд. 

Қайд кардан ба маврид аст, ки озодии фардӣ мақсади асосии ҷомеаи 

демократӣ ва ҷомеаи шаҳрвандӣ ба шумор меравад.  Низоми сиѐсии 

демократӣ имконият медиҳад, ки таълимоти либерализм дар амал 

татбиқ гардад. Тарафдорони идеологияи либрализм мақом ва нақши 

ҷомеаи шаҳрвандиро дар ташаккул ва инкишофѐбии ҳаѐти инсонӣ 

аввалиндараҷа ва нақши давлатро дуюминдараҷа ҳисобидаанд. 

Мувофиқи идеологияи либерализм шаҳрвандон бояд дар доираи қонун 

кору фаъолият ва зиндагӣ намоянду давлат  ба фаъолияти шаҳрвандон 

дахолат нанамояд, фишор наорад ва ҳуқуқу озодиҳои онҳоро поймол 

насозад.  

Дар либерализми муосир озодии баѐни андеша, озодии виҷдон ва 

намояндаи худро ба таври озод ва шаффоф интихоб намудан, принсипи 

асосӣ маҳсуб мегардад. Либерализм ҳуқуқ  ва озодии ҳар як шахсро 

ҳамчун арзиши олӣ эътироф менамояд ва ҳуқуқҳои иҷтимоӣ ва 

иқтисодии онҳоро таъмин менамояд. Дар муносибатҳои иқтисодӣ 

принсипҳои либерализм ин дахолат накардан ба моликияти хусусӣ, 

озодии тиҷорат ва савдо мебошад. Мувофиқи принсипи ҳуқуқии 

идеологияи либерализм шаҳрвандон новобаста аз мавқеи иҷтимоию 

сиѐсӣ, мансубияти нажодию миллӣ, динию мазҳабӣ ва ҷинсият дар назди 

қонун баробар мебошанд. Либерализм дар муқобили суистифода 

шудани ҳокимият аз ҷониби монархияи мутлақ ва калисои католикӣ ба 

вуҷуд омадааст. Либерализм унсурҳои зиѐде, ки қаблан дар назарияи 

давлат вуҷуд дошт, аз ҷумла, ҳуқуқи илоҳии монарх ба ҳокимият ва 

нақши дин ҳамчун сарчашмаи асосии ҳақиқатро инкор намуд [231]. 

Идеологияи либерализм тавонист низомҳои монархияи мутлақ ва 

диктатураи динро дар Ғарб барҳам занад ва барои ривоҷу равнақ ѐфтани 

маорифпарварӣ ва ратсионализм шароити мусоид фароҳам  орад. 

Тадриҷан идеологияи либерализм дар дигар қитъаҳои олам паҳн 

гардида, дар демократикунонии системаҳои сиѐсии ҷомеа мусоидат 

намудааст.  

Ҳаракатҳои  инқилобӣ дар Амрико, Англия, Франсия ва дигар 

кишварҳои аврупоӣ дар асрҳои XVIII-XIX дар зери таъсири идеологияи 

либерализм ба вуҷуд омадаанд. Принсипҳои идеологияи либерализм 

ифодаи худро дар конститутсияҳои давлатҳои демократии олам пайдо 

намудаанд. Идеологияи либерализм аз асри XVIII сар карда, дар 

ташаккулу инкишоф додани институтҳои демократии як қатор 

давлатҳои Ғарб ва ҷаҳон  мусоидат намудааст.  

Либерализм ин таълимоти иҷтимоию сиѐсӣ ва фалсафӣ буда, 

мақсади ниҳоии он таъмин намудани озодии шахс дар ҳаѐти иқтисодӣ, 

иҷтимоӣ ва сиѐсӣ мебошад. Ғояи марказии идеологияи либерализмро 

инсон ва арзишҳои олии ӯ ташкил медиҳад. Ба андешаи файласуфи 

англис Ҷон Локк озодии шахсӣ метавонад суботи ҷомеаро таъмин 

намояд. Ӯ дар китоби худ «Ду рисолаи идоранамоӣ» (1690),  ду принсипи 

фундаменталии либералиро нишон додааст:  

а) озодии иқтисодӣ ҳамчун ҳуқуқи соҳибшавӣ ва истифодаи молу 

мулк;  

б) принсипи озодии ақлонӣ, аз ҷумла, озодии виҷдонро муҳим 

арзѐбӣ намудааст.  

Моҳияти  таълимоти ӯро ҳуқуқҳои табиӣ: ҳуқуқ ба ҳаѐт, озодии 

инфиродӣ ва моликияти хусусӣ ташкил медиҳад. Либерализм ва 

демократия бо ҳам робитаи ногусастанӣ дошта, аз рӯи принсип дар 

системаи сиѐсии ҷомеа мафҳуми демократияи лебералиро ба вуҷуд 

овардаанд. Демократияи либералӣ таърифи ягона надошта, аз ҷониби 

мутафаккирони олам ба таври гуногун таҳлилу таҳқиқ гардидааст.   

Имрӯз даҳҳо давлатҳо низоми сиѐсиашон демократияи либералӣ 

буда, арзишҳои асосии демократия ин: «Ҳамаи одамон озод ба дунѐ 

омада, аз ҷиҳати шаъну шараф ва ҳуқуқ баробар мебошанд. Озодӣ 

арзиши олии демократияи муосир ба ҳисоб меравад» [232].  

Асосгузори идеологияи либералистӣ Ҷон Локк эътироф гардида, 

муносибатҳои мутамаддинро дар ҷомеаи инсонӣ чунин арзѐбӣ кардааст:  

1. Манфиатҳои шахсро аз манфиатҳои давлат ва ҷомеа боло 

гузоштан; 

2. Озодиро арзиши олӣ эътироф намудан; 

3. Ба ҳаѐти шахсии инсон дахолат накардани давлат;  

4. Афрод миѐни ҳам шартномаи ҷамъиятӣ мебанданд ва давлати 

ҳуқуқӣ ин муносибатҳоро ба танзим медарорад.  

Идеологияи либерализм дар муқобили низоми монархияи мутлақ ва 

калисои католикӣ ба вуҷуд меояд. Дар заминаи ин идеология 

инқилобҳои бузурги буржуазӣ ба вуҷуд омада, низомҳои монархияи 

мутлақ ва диктатураи дин дар Ғарб таназзул меѐбад.  

Аз он хотир, ки идеологияи либерализм озодиро ҳамчун арзиши олӣ 

эътироф менамояд, барои фароҳам овардани фазои озод имконият 

медиҳад. Танҳо фазои озод метавонад плюрализми сиѐсиро дар раванди 

сиѐсии ҷомеа ташаккул диҳад. Зеро маҳдуднамоии озодӣ ин василаи аз 

миѐн бурдани имконот барои рушди плюрализми сиѐсӣ хоҳад буд. 

Таъмини озодӣ барои инсон яке аз принсипҳои ҷомеаи демократӣ 

мебошад. Гарчанде идеологияи либерализм низ тарғибгари озодии 

инсон аст, вале дар ибтидо идеологияи либерализм бо баъзе аз 

принсипҳои ҷомеаи демократӣ созгор набуд. Зеро идеологияи 

либерализм бештар манфиати он синферо ҳимоя менамуд, ки соҳиби 

воситаҳои истеҳсолот буданд. Ва аз нигоҳи Ҷон Локк маҳз ҳамин синф 

созандаи  ҷомеаи шаҳрвандӣ мебошад.  

Ҷон Локк соҳиби ҳокимияти давлатӣ шудани камбағалонро 

хатарнок барои буржуазия медонист. Зеро дар сурати соҳиби ҳокимият 

шудани камбағалон метавонад дар фазои озодии иқтисодӣ таҳаввулоти 

бузурге ба вуҷуд ояд.  Тадриҷан бо мурури замон идеологияи 

либерализм ҳамчун таҷассумгари ҷомеаи демократӣ баромад намуда, 

либерализми демократӣ ташаккул меѐбад. Идеологияи либерализм дар 

асри XVIII яке аз идеологияҳои маъруф ба ҳисоб рафта, дар заминаи 

ғояҳои он чандин инқилобҳои буржуазӣ, аз ҷумла, инқилоби буржуазии  

Фаронса, Англия, Нидерландия ва инқилоби Амрико ба вуҷуд омада, 

идеологияи мазкур таҷассуми худро дар конститутсияҳои ин кишварҳо 

пайдо намуд. Дар ташаккулѐбии плюрализми сиѐсӣ саҳми идеологияи 

либерализм барҷаста мебошад.  

Назариѐтчиѐни идеологияи либерализм низоми тоталитариро 

маҳдудкунандаи фазои озодии инсон дониста, зуҳури  плюрализми 

сиѐсиро дар он ғайриимкон медонанд. Дар асри XX идеологияи 

либерализм бо идеологияи фашизм ва коммунизм рӯ ба рӯ гашта, ба 

рақобати шадид дучор мегардад. Бо анҷом ѐфтани Ҷанги дуюми Ҷаҳонӣ 

идеологияи фашистӣ ва бо таназзул ѐфтани Иттиҳоди Шуравӣ  

идеологияи коммунизм ба мағлубият дучор гардид. Имрӯз идеологияи 

либерализм яке аз идеологияҳои бонуфуз ба ҳисоб рафта, дар низомҳои 

демократӣ мақом ва нақши барҷастаро соҳиб мебошад. Пойдорӣ ва 

нуфузи идеологияи либералистӣ аз муътадилии ҳаѐти иқтисодӣ ва 

иҷтимоии ҷомеа вобаста хоҳад буд. 

Дар натиҷаи таҳлили ҳокимият ҳамчун институти муҳими сиѐсӣ 

метавон чунин натиҷагирӣ намуд, ки мавҷудияти ҳокимият барои 

идоранамоӣ ва танзими муносибатҳои ҷомеа шарт ва зарур буда, 

пойдории сулҳу суботи сиѐсӣ ва оромию амнияти шахс, ҷомеа ва давлат 

аз он вобаста мебошад. Вазифаи асосии ҳокимият ин таъсири мусбӣ 

расонидан ба ҳолати буҳронии ҳаѐти иқтисодию иҷтимоӣ, сиѐсию 

фарҳангӣ ва мусоидат намудану сафарбар сохтани тамоми соҳаҳои ҳаѐти 

ҷомеа ба самти муайяни инкишоф мебошад.  

Дар маҷмуъ метавон қайд намуд, ки мақом ва нақши ҳокимият дар 

раванди  ҳаѐти сиѐсии ҷомеа хеле бузург буда, раванди сиѐсиро бе он 

наметавон тасаввур намуд. Ҳокимият ҳамчун неруи такондиҳанда 

метавонад дар ташаккул ва инкишоф додани ҳаѐти сиѐсии ҷомеа нақши 

калидӣ бозад. Дар раванди сиѐсӣ ва системаи сиѐсии ҷомеа мақом ва 

нақши ҳокимият хеле барҷаста буда, ҳокимияти сиѐсӣ тамоми соҳаҳои 

ҳаѐти ҷомеаро дар худ фаро гирифта, самти инкишофи онҳоро таъмин 

менамояд.   

 

2.2. Нақши ҳокимият дар ташаккули институтҳои 

демократӣ 

Ҳокимият падидаи муҳим дар раванди ҳаѐти сиѐсии ҷомеа ба шумор 

рафта, дар зери таъсири он тамоми паҳлуҳои ҳаѐти ҷомеа метавонанд, 

ташаккул ѐбанд. Махсусан, дар ташаккули институтҳои демократӣ 

ҳокимият метавонад таъсири мусбӣ ѐ манфӣ расонад. Институтҳои 

демократии ҷомеа байни ҳамдигар робитаи ногусастанӣ дошта, 

халалдор гардидани раванди фаъолияти яке метавонад  боиси вайрон   

гаштани ташаккули дигаре гардад. Ҳокимият калидест, барои фаҳмидани 

институтҳои сиѐсӣ, ҷунбишҳои сиѐсӣ ва худи сиѐсат [61, с.220].  

Ҳокимият пояи асосии давлат  ба шумор рафта, ташаккулу 

инкишофѐбии давлат  ва дигар институтҳои сиѐсӣ аз он вобаста 

мебошад. Мақом ва нақши ҳокимият дар ташаккули институтҳои 

демократӣ бениҳоят бузург буда, мавҷудияти институтҳои демократӣ бе 

ҳокимият имконнопазир мебошад.  Институтҳои демократӣ ин унсурҳои 

муҳими системаи сиѐсии ҷомеа ба ҳисоб рафта, мустақиман дар давлат 

режими демократиро тавассути татбиқи принсипҳои демократӣ ба вуҷуд 

меоранд. Демократия чунин низоми сиѐсиест, ки дар асоси чунин 

принсипҳо, ба сифати манбаи ҳокимият эътироф гардидани халқ, 

мақоми олӣ доштани қонун, гуногунандешии сиѐсӣ, озодӣ, баробарии 

шаҳрвандон дар назди қонун ва интихобӣ будани мақомоти давлатӣ 

амал менамояду ташаккулу инкишоф меѐбад.   

Мутафаккир Алексис де Токвил (1805-1859) дар асараш «Дар бораи 

демократияи Амрико», назарияи демократикунонии ҷомеаро инкишоф 

дода, дар мисоли ҳаѐти сиѐсии Амрико ва мушоҳидаҳои худ ба хулосае 

меояд, ки ҳаѐти аристократӣ рӯз то рӯз таназзул ѐфта, демократикунонии 

ҳаѐти ҷомеа ногузир шуда истодааст, ки ин қонуни объективии 

инкишофи ҳаѐти сиѐсии ҷомеа мебошад. Демократия чунин сохтест, ки 

ба воситаи он баробарии иҷтимоии одамон таъмин карда мешавад [225]. 

Демократия чунин шакли  ҳаѐти сиѐсие мебошад, ки дар он фаъол 

будани институтҳои сиѐсӣ ва халқ зарур аст. Дар шароити демократӣ, 

масъалаҳои ҳамкорӣ байни давлат ва ҷомеа бо назардошти дархостҳои 

мухталифи шаҳрвандон ба манфиати ҷомеа ҳал карда мешавад. 

Институтҳои демократӣ захираҳои бузурге мебошанд, баҳри 

ташаккул ва инкишоф додани ҳаѐти иқтисодию иҷтимоӣ ва сиѐсию 

фарҳангии ҷомеа, ҳамчунин институтҳои демократӣ метавонанд, 

ҳамагуна сохторҳоро тағйир диҳанд ва роҳҳои беҳтару хубтари 

идоранамоиро ба вуҷуд оранд. Самаранокии институтҳои демократӣ аз 

сатҳи ҳимояи манфиатҳои ҷомеа вобаста мебошад. Агар ҳама 

институтҳои сиѐсӣ принсипи адолати иҷтимоиро дар амал татбиқ созанд, 

он гоҳ кафолати устуворӣ ва пояндагии институтҳои демократӣ бештар 

таъмин мегардад. 

Системаи сиѐсии демократӣ аз институтҳои сиѐсӣ: давлат, ҳизбҳои 

сиѐсӣ, ташкилотҳои ҷамъиятии ҳадафҳои сиѐсӣ дошта, таркиб ѐфта,  дар 

асоси қонун ва дигар меъѐрҳои иҷтимоӣ амал намуда, дар доираи он 

ҳаѐти сиѐсии ҷомеа ташаккулу инкишоф меѐбад. Тавассути фаъолияти 

институтҳои сиѐсӣ дар системаи сиѐсии ҷомеа ба паҳлуҳои гуногуни 

ҳаѐти ҷомеа таъсир расонида мешавад. Системаи сиѐсӣ ба мо имконият 

медиҳад, ки манфиатҳои сиѐсии табақаҳо ва гурӯҳҳои иҷтимоиро дарк 

намоем ва таъсири мутақобилаи падидаҳои сиѐсиро, ки ин манфиатҳоро 

инъикос мекунанд, муайян намоем. 

Қайд кардан зарур аст, ки институтҳои демократӣ дар системаи 

сиѐсӣ ва иҷтимоии ҷомеа нақши калидиро иҷро менамоянд. Механизми 

фаъолияти ҳокимияти сиѐсӣ бо институтҳои сиѐсӣ, воситаҳо ва усулҳои 

истифодашавандаи онҳо муайян карда мешавад. Институтҳои демократӣ 

дар хусусияти легитимӣ пайдо намудани ҳокимияти сиѐсӣ, нигоҳдории 

мавҷудияти он, фаъолият байни ҳокимият ва дигар соҳаҳои ҳаѐти сиѐсӣ, 

интиқоли иттилооти сиѐсӣ ва дигар вазифаҳои барои ҷомеа муҳимро 

таъмин менамоянд.  

Мафҳуми «институт» дар охири асри XIX  ва ибтидои  асри XX ба 

гардиши илмӣ ворид карда шудааст. Масъалаи институтҳои демократӣ 

диққати мутафаккиронро ба худ ҷалб намуда, оид ба масъалаи мазкур 

метавон андешаҳои як қатор олимон Г. Спенсер, Э. Дюркгейм, Ҷ. Локк, 

Ш. Монтеске, М. Вебер, Т. Гоббс ва дигар муҳаққиқонро мавриди зикр 

қарор дод. Тавассути андешаҳои як қатор мутафаккирони олам табиат, 

моҳият, вазифаҳо ва мавқеи институтҳоро дар ҳаѐти ҷамъиятӣ метавон 

муайян кард. 

Аввалин маротиба истилоҳи институт аз ҷониби ҷомеашиноси 

англис Г. Спенсер мавриди истифода қарор гирифтааст. Г. Спенсер 

«институт» -ро ҳамчун як шакли танзимкунандаи  ҳамкории шахсони 

инфиродӣ, ки фаъолияти онҳоро оқилона ва самарабахш мегардонад, 

маънидод намудааст. Ӯ дар асари худ «Асосҳои сотсиология» яке аз 

нуқтаҳои ибтидоиро аз нигоҳи механика ифода кардааст: материя, 

ҳаракат ва қувва. Маҳз аз қонуни устувории материя ва қувва қонуни 

эволютсия (аз ҷумла, иҷтимоӣ) - аз ҳамҷинсӣ ба гуногунҷинсӣ ва аз 

номуайянӣ то муайянӣ рафта мерасад. Унсурҳои асосии таркибии чунин 

эволютсия, дар маҷмуъ, институтҳои иҷтимоӣ ба шумор мераванд. Ӯ 

истилоҳи «институт» ва мафҳуми «созмон» -ро истифода бурда, онро 

ҳамчун механизми худидории ҳаѐти одамон дар якҷоягӣ баррасӣ 

намудааст. Яъне худи ҷомеа як системаи фаъолияти муштараки 

институтҳои иҷтимоие мебошад, ки фаъолияташон аз бисѐр омилҳо 

вобаста аст, аз ҷумла, ба тақсимоти дақиқи доираи таъсир ва масъулияти 

онҳо (ниг.[119, с.27]). 

М. Вебер мафҳумҳои «институт» ва «иттифоқи мақсаднок» -ро 

истифода бурда, онҳоро байни чунин меъѐрҳо ба монанди иштироки 

ихтиѐрӣ, мавҷудияти муассисаҳои оқилона ва дастгоҳи маҷбурӣ ҷудо 

намудааст. Ӯ қайд менамояд, ки институт ин «ҳаракатҳои ҷамъиятӣ оид 

ба муайян кардани мундариҷа ва воситаҳои ҳаракатҳои ҷамъиятӣ  ба 

таври мақсаднок қабули ҳамаи иштирокчиѐнро  дар асоси ризоияти 

умум ба роҳ мемонад» [30, с.536-537]. 

Ҳамчунин мафҳуми «институт» - ро сотсиологи франсӯз Э. 

Дюркгейм ҳамчун меъѐрҳои муътадили танзими рафтори одамон ва 

ҳамчун шакли ташкили муносибатҳои байниҳамдигарии иҷтимоӣ 

муайян намуда, яъне ҳамчун маълумоти сифатан мукаммал дар шакли 

меъѐрҳо ва эътиқодҳои мувофиқ, татбиқ намудани онҳо дар фаъолияти 

амалии ташкилотҳои мушаххас баҳо додааст (ниг.[51, с.413-545]).  

Яке аз классикони назарияи институтсионалӣ Д. Норт андешаҳои 

худро доир ба мафҳуми институт чунин иброз намудааст. «Институтҳо - 

ин қоидаҳои бозӣ дар ҷомеа ва ѐ ба таври расмӣ гӯем, доираи 

маҳдудкунии инсонҳо мебошад, ки муносибатҳои байни одамонро 

ташкил мекунанд» [91, с.17]. 



106 
 

Б. Ротстайн қайд менамояд, ки «истилоҳи «институтҳои сиѐсӣ» - ро 

метавон танҳо дар робита бо қоидаҳои расмии барои раванди сиѐсӣ 

қабулшуда истифода намуд» [117, с.161]. 

Т. Парсонс шарҳи зерини мафҳуми институтҳоро пешниҳод 

намудааст: «моделҳои умумии меъѐрҳо, ки категорияҳои рафтори 

иҷозатдодашуда ва манъшударо дар муносибатҳои иҷтимоии одамон, 

дар муносибат бо якдигар ҳамчун аъзои ҷомеа ва зерсистемаҳо ва 

гурӯҳҳои мухталифи он муайян мекунанд» [95, с.271]. 

С. В. Патрушев қайд менамояд, ки дар  илми сиѐсӣ зери мафҳуми 

институт дар шакли умум чунин фаҳмида мешавад:  

- барқароркунии сиѐсӣ - маҷмуи принсипҳо, меъѐрҳо, қоидаҳои 

расмӣ ва ғайрирасмӣ, ки фаъолияти инсонро дар соҳаи сиѐсат танзим 

мекунанд;  

- маърифати сиѐсӣ ѐ муассиса, ташкилот - ба таври муайян 

иттиҳодияи муташаккили одамон дар ин ѐ он сохтори сиѐсӣ;  

- намуди устувори рафтори сиѐсӣ, ки дар як низоми муайяни амал, 

дастур ва механизм ифода ѐфтааст (ниг.[60, с.10]). 

 Институт дар сиѐсат мавқеи махсусро ишғол менамояд, ки дар 

ҳукмронӣ ва муносибатҳои сиѐсии байни одамон, гурӯҳҳои иҷтимоӣ ва 

дар маҷмуъ дар ҷомеа бартарият дорад. Яке аз институтҳои марказии 

системаи сиѐсӣ давлат ва сохторҳои марбут ба фаъолияти он, инчунин 

муассисаҳои ғайридавлатӣ мебошанд, ки ҳамчун субъект ва объектҳои 

сиѐсӣ фаъолият мекунанд.  

Луғати сиѐсатшиносӣ мафҳуми институтро (аз кал. лот. institutum 

барқароркунӣ, созмондиҳӣ) ҳамчун як шакли ташкилоте муайян 

менамояд, ки вазифаҳои муҳимро дар ҷомеа ба роҳ мемонад [244]. 

Дар ҳаѐти ҳар як шаҳрванд ва дар ҳама гуна системаҳои сиѐсӣ 

институтҳо нақши муҳим бозида, муносибати байни онҳо як навъ фазои 

мусоидро дар ташаккули тамоми ҷомеа ба вуҷуд хоҳад овард. 

Институтҳо системаҳои ягонаи ҷамъиятие мебошанд, ки ҳама вақт дар 

ҳолати тағйирѐбӣ ва ташаккулѐбӣ қарор доранд. Дар натиҷаи ин 

тағйиротҳо методҳо ва шаклҳои нави идоранамоӣ, бартарияти 

системаҳо, махсусан, дар системаи сиѐсӣ ба вуҷуд меояд. Системаи 

сиѐсии ҳар як ҷомеа ин тавсифдиҳандаи анъанаҳои миллӣ - таърихӣ, 

сохтори иҷтимоӣ ва режимҳои сиѐсии он (демократӣ, тоталитарӣ, 

авторитарӣ ва ғайра) навъҳои давлат (монархия, республика) ва дигар 

соҳаҳо мебошад.  

Дар ҷаҳони инсоният як қатор тағйиротҳои куллӣ ба миѐн меоянд, 

ки ба раванди идоранамоии ҷомеа, аз ҷумла, ба сохтори сиѐсӣ, иқтисодӣ, 

иҷтимоӣ ва фарҳангӣ таъсир мерасонанд. Бавуҷудоии муносибатҳои 

нави сиѐсӣ соҳаи иҷтимоии ҷомеаро дигаргун сохта,  таъсиси шуури нави 

фарҳангӣ – маънавии ҷомеа боиси бавуҷудоии шакли нави сохтори сиѐсӣ 

мегардад. Системаи сиѐсии ҷомеа ҳама вақт дар ҳоли тағйирѐбӣ қарор 

дошта, як система системаи нави дигарро ба вуҷуд меорад. Cистемаи 

сиѐсӣ нишон медиҳад, ки танзими равандҳои сиѐсӣ, ташаккул ва 

фаъолияти ҳокимияти сиѐсӣ чӣ гуна сурат мегирад. Ин мафҳум барои 

тавсифи муносибатҳои байни давлат ва ҷомеа, байни субъектҳои 

гуногуни иҷтимоӣ  истифода бурда мешавад. 

Ташаккули системаҳои муосири сиѐсӣ дар худ организми мураккаб 

бо меъѐрҳои миллӣ, урфу одатҳо, анъанаҳо ва тамоюлҳоро мепиндорад, 

ки аз як тараф агар каме обуранг диҳад ва аз тарафи дигар сохторҳои 

мантиқӣ ва фарҳангии онро вайрон месозад [174, с.286-291]. 

Институтҳои демократӣ ин иттиҳодияҳо ва ташкилотҳои  сиѐсие 

мебошанд, ки ҳадафи асосии онҳо ба танзим даровардани муносибатҳои 

ҷомеа дар давлат мебошад. Фаъолияти институтҳои демократӣ дар асоси 

меъѐрҳои ҳуқуқӣ бунѐд гардида, бояд дар ташаккулу инкишоф ѐфтани 

системаи сиѐсии демократӣ мусоидат намоянд.  

Ҳокимият сиѐсати давлатро дар сатҳи гуногун таҷассум менамояд ва 

институтҳои сиѐсиро ташаккул медиҳад, ки ягонагии муайяни ҳамаи 

унсурҳо, субъектҳо ва объектҳои ҳаѐти сиѐсию ҷамъиятии давлатро дар 

худ ифода мекунанд. Ба ибораи дигар, институтҳои сиѐсӣ қонеъкунандаи 

имтиѐзҳои иҷтимоӣ ба шумор рафта, тавассути фаъолияти муштараки 

субъектҳо амал менамоянд.   

Системаҳои муосири сиѐсӣ чор институти асосии ҷомеаро муайян 

намудаанд: 

1. Институтҳои иқтисодӣ – тақсимоти меҳнат, моликияти шахсӣ, 

бозор, савдо, музди меҳнат, низоми бонкӣ, биржа, идоракунӣ, 

маркетинг;  

2. Институтҳои сиѐсӣ - давлат, парламент, ҳизбҳои сиѐсӣ;  

3. Институтҳои иҷтимоӣ – никоҳ, оила ва дар маҷмуъ таъминоти 

иҷтимоиро фаро мегирад; 

4. Институтҳои маънавӣ – мактаб, мактаби олӣ, маълумоти касбӣ, 

театр, осорхона, клубҳо, китобхона ва ғайра (ниг.[226].  

Вазифаи институтҳои мазкур ин қонеъ сохтани талаботи ҳар як 

фарди ҷомеа мебошад. Худи мафҳуми институт ин ташкилотест, ки 

таъмин намудани тартибу низом дар тамоми соҳаҳои ҳаѐти ҷомеа, аз 

ҷумла, иқтисодӣ, иҷтимоӣ, сиѐсӣ ва фарҳангӣ вазифаи асосии он аст. 

Мақом ва нақши институтҳои демократӣ дар ташаккулу инкишоф 

додани тамоми соҳаҳои ҳаѐти ҷомеа, аз ҷумла, сиѐсӣ, иқтисодӣ, иҷтимоӣ 

ва фарҳангӣ хеле барҷаста мебошад. Институтҳои демократӣ дар доираи 

принсипҳои муайян: оммаи мардумро ба сифати манбаи ҳокимият 

эътироф намудан; плюрализм; озодии сухан; системаи бисѐрҳизбӣ; 

фаъолияти озоди воситаҳои ахбори умум ва озодии иқтисодию 

гуногуншаклии моликият амал намуда, дар демократӣ сохтани ҳаѐти 

ҷомеа мусоидат менамоянд.    

Тибқи андешаҳои Р. Дарендорф «институтҳо чаҳорчӯбае мебошанд, 

ки мо интихоби худро амалӣ мегардонем, масалан, шукуфоии 

иқтисодиро. Институтҳо ба мо риояи ҳуқуқҳо ва адолати иҷтимоиро 

кафолат медиҳанд. Агар мо хоҳем, ки шумораи ҳарчи бештари одамон 

имкониятҳои беҳтари ҳаѐт дошта бошанд, мо инро метавонем, тавассути 

институтҳо ба даст орем, бидуни таҳқир ва такмил додани ин сохторҳо» 

[44, с.67]. 

Ҳар як институте, ки дар ҷомеа ба вуҷуд меояд, тавассути се марҳила 

ташаккул ва инкишоф меѐбад: 

1. Ташаккул ва барқароршавии  ин институт; 

2. Қонунигардонӣ ва мавқеъ пайдо намудан дар ҷомеа ва шуури 

ҷамъиятӣ инчунин мутобиқ шудан ба анъанаҳо ва меъѐрҳо; 

3. Афзоиши самаранокии он.  

Институтҳои сиѐсӣ ин ташкилотҳои сиѐсие мебошанд, ки дар ҳаѐти 

сиѐсии ҷомеа вазифаи муайянкунандаро иҷро менамоянд. Институтҳои 

сиѐсӣ дорои моҳият ва хусусиятҳои ба худ хос буда, ҳамаи институтҳои 

сиѐсиро метавон ба се гурӯҳ ҷудо намуд: 

1. Институтҳои хусусияти сиѐсӣ дошта. Ташкилотҳое, ки 

мустақиман мақсади он бавуҷудоии ҳокимият ѐ таъсир расонидан ба он 

(давлат, ҳизбҳои сиѐсӣ, фаъолиятҳои ҷамъиятию сиѐсӣ)  мебошад; 

2. Институтҳои хусусияти ғайрисиѐсӣ дошта. Ташкилотҳо 

фаъолияти худро ба соҳаи ғайрисиѐсии ҷомеа (иттифоқи касаба, дин, 

ташкилотҳои корпоративӣ) равона месозанд. Онҳо дар назди худ 

масъалаҳои сиѐсиро намегузоранд ва барои ба даст овардани ҳокимият 

ҳам мубориза намебаранд. Вале мақсадҳои асосии онҳо берун аз 

сохторҳои сиѐсӣ наметавонанд амалӣ гарданд, бинобар ҳамин, барои 

онҳо лозим аст, ки дар ҳаѐти сиѐсии ҷомеа иштирок намоянд ва хоҳишу 

дархостҳои худро баѐн намоянд;  

3.  Ташкилотҳое, ки барои дар амал татбиқ гардидани хоҳишоти 

шахсии худ ѐ ин ки як қисми муайяни одамон (клубҳо аз рӯи хоҳиш, 

ҷомеаи варзишӣ, гурӯҳҳои худфаъолияткунанда) ба вуҷуд омадаанд.  

Давлат яке аз институти асосии системаи сиѐсӣ ва ҳамчунин 

институти асосӣ дар ҷомеаи демократӣ ба шумор меравад. М. Вебер 

давлатро ҳамчун як институти «пок» номид ва қайд намуд, ки он ҷомеаи 

одамоне мебошад, ки рафтори онҳо ба институтҳои оқилона асос 

ѐфтааст (меъѐрҳои конститутсионӣ, қонунҳо ва ғайра). Дар даврони 

қадим баробари пайдоиши институтҳои иҷтимоӣ якумин шакли 

идоранамоии давлатӣ пайдо гардидааст. Мафҳуми давлат дар илми 

сиѐсӣ тақрибан дар нимаи дуюми асри XVI истифода гардидааст. То ин 

замон давлат бо мафҳумҳои «полис», «князигарӣ», «подшоҳӣ», 

«шоҳаншоҳӣ», «ҷумҳурӣ», «империя» ва ғайраҳо фаҳмида мешуд. 

Аввалин маротиба мафҳуми давлатро аз ҷиҳати илмӣ Н. Макиавелли 

мавриди истифода қарор додааст.  

Бисѐре аз муҳаққиқон мафҳуми давлатро истифода намуда, ба чунин 

андешаанд, ки давлат ин институти асосии системаи сиѐсӣ ва ташкилоти 

сиѐсии ҷомеа буда, барои фаъолияти ҳаѐти ҷомеа равона гардидааст. Яке 

аз воситаҳои асосии давлат ин мақомотҳои қонунгузор, иҷроия ва судӣ, 

ҳифзи тартиботи ҷамъиятӣ ва ҳифзи давлат, неру ва воситаҳои ахбори 

умум мебошанд.  

В. И. Ленин дар асараш «Давлат ва револютсия» навиштааст, ки 

давлат маҳсули муборизаи оштинопазири синфҳо мебошад. Ҳамчунин 

қайд намудааст, ки «давлат аппарати зӯроварӣ», «ташкилоти 

истисморгари як синф аз болои синфи дигар мебошад» [75, с.7]. 

Давлат тамоми гурӯҳҳои иҷтимоиро дар худ фаро гирифта, 

муносибатҳои онҳоро тавассути ҳокимият ба танзим медарорад. 

Ҳокимият дар давлат нақши калидӣ дошта, мавҷудият ва ташаккулу 

инкишофѐбии давлатро бе ҳокимият тасаввур намудан ғайриимкон 

мебошад. Аз миѐн рафтани ҳокимият ин рӯ ба завол овардани давлат аст. 

Нерумандии давлат аз муқтадир будани ҳокимият вобаста мебошад.  

Ҳокимияти давлатиро бе ҳокимияти қонунбарор, ҳокимияти иҷроия 

ва ҳокимияти судӣ тасаввур намудан имконнопазир мебошад. Барои 

равшан намудани мақом ва нақши ҳокимияти давлатӣ моро зарур аст, ки 

ҷойгоҳи ҳокимияти қонунбарор, ҳокимияти иҷроия ва ҳокимияти судиро 

дар ҳокимияти давлатӣ муайян намоем. Оид ба моҳият, хусусият ва 

вазифаҳои ин се шохаи ҳокимият дар ҳокимияти давлатӣ таваҷҷуҳ зоҳир 

намудан шарт ва зарур мебошад.  

Институти президентӣ яке аз муҳимтарин институт дар низоми 

сиѐсии демократӣ ба шумор меравад. Институти президентӣ бори аввал 

дар Иѐлоти Муттаҳидаи Амрико ҷорӣ карда шуда, баъдтар аз ҷониби 

бисѐре аз мамлакатҳои Аврупо, Осиѐ ва Африқо қабул гардидааст. 

Солҳои охир дар бораи институти президентӣ як қатор адабиѐти илмӣ 

нашр гардидааст, ки дар онҳо омилҳои иҷтимоию сиѐсии пайдоиш ва 

ташаккули институти президентиро инъикос менамоянд. Институти 

президентӣ яке аз мавзуи баҳсталаб буда, миѐни муҳаққиқони олам 

ақидаҳои гуногун мавҷуд аст.  

Як қатор мутафаккирони олам дар асарҳои худ ба монанди П. Н. 

Федосеев, Т. Заславской, Ц. А. Степанян, Г. А. Смирнов, А. К. Уледов, В. 

Ж. Келле, А. П. Бутенко, Б. А. Чагин, В.Ф. Рябов, А. А. Безгулов, А. И. 

Рагозин, В. А. Василенко, М. С. Джунусов, Ж. М. Абдулдин, А. Н. 

Нисанбаев, М. С. Аженов ва дигарон ба ҷанбаҳои умумии ҳуқуқӣ, 

таърихӣ ва сиѐсии институти президентӣ назари хоса зоҳир намуда, 

мақом ва нақши онро дар низоми сиѐсии ҷомеа мавриди таҳлилу таҳқиқ 

қарор додаанд.  Дар асарҳои ин мутафаккирон масъалаҳои умумии 

муносибати институти президентӣ ва давлат инъикос ѐфта, пайдоиш ва 

ташаккули институти президентиро дар низоми сиѐсии ҷомеа асоснок 

намудаанд. 

Вобаста ба сохтори сиѐсии давлат мақом ва нақши Президент дар 

тамоми кишварҳои олам гуногун мебошад. Ҳамин тавр, дар низоми 

парламентӣ ӯ ҳамчун роҳбари давлат бо вазифаҳои намояндагӣ амал 

мекунад, ки ба ҷараѐни воқеии рӯйдодҳои сиѐсӣ таъсир намерасонад. 

Дар низоми президентӣ ва нимпрезидентӣ Президент ҳамчун як шахси 

калидии ҳокимияти воқеии давлатӣ баромад мекунад, ки барои 

пешбурди самарабахши самти фаъолияти сиѐсии худ имкониятҳои васеъ 

дорад. Президент аз рӯи ваколатҳои худ имконият дорад ба ҳаѐти сиѐсӣ, 

иқтисодӣ, иҷтимоӣ, сиѐсати хориҷӣ ва бехатарии миллӣ таъсири амиқ 

расонад.   

Ҳокимияти  президентӣ дорои хусусиятҳои зерин мебошад: 

самаранокӣ, самарабахшӣ, тавозун дар таҳия ва татбиқи сиѐсати дохилӣ 

ва хориҷӣ, масъулияти шахсӣ барои қабули қарорҳо ва ғ. Нақши  

Президент дар таъмини  некуаҳволии моддӣ ва маънавии шаҳрвандон ва 

дар маҷмуъ суботи иҷтимоии ҳаѐти ҷомеа  барҷаста мебошад.  

Мақом ва нақши парламент дар системаи сиѐсии демократӣ хеле 

барҷаста мебошад. Мавҷудияти парламент яке аз омилҳои манбаи 

ҳокимият эътироф гардидани халқ аст. Намояндагони мардум дар 

парламент ҳимоякунандаи талаботу манфиатҳои ҷомеа мебошанд. 

Ҳокимияти қонунгузор ба сифати ҳомии манфиатҳои ҷомеа ва давлат 

баромад менамояд.   

Бояд қайд намуд, ки парламент яке аз институтҳои муҳими низоми 

демократӣ мебошад, ки бе он режими сиѐсиро тасаввур кардан номумкин 

аст. Парламент дар раванди фаъолияти худ вазифаҳои зеринро иҷро 

менамояд: 

- қонунгузорӣ: танҳо парламент қонунҳо қабул мекунад, ки нисбати 

тамоми дигар санадҳои ҳуқуқӣ универсалӣ ва олӣ мебошанд; 

- назорат ба ҳукумат: тасдиқи аъзои ҳукумат, шунидани ҳисобот дар 

бораи кори ҳукумат, қабули овозҳо дар бораи эътимод ба ҳукумат ва 

ғайра.   

Ҳокимияти қонунгузорӣ маҷмуи салоҳият оид ба тавсиби қонунҳо 

буда, одатан ба воситаи парлумон мақомоти олии умумимиллии 

намояндагӣ, ки аз роҳи демократӣ интихоб гардидааст амалӣ мегардад. 

Парлумон вобаста ба шакли идораи давлат вазъи ҳуқуқии гуногун 

дорад, вале сарфи назар аз ин вазифаи қонунгузорӣ аксаран ба он 

тааллуқ дорад. Фақат ба таври истиснои ба ҳайси ҷумҳур ва ҳукумат низ 

қисман вазифаи қонунгузорӣ тааллуқ дошта метавонад. Дар баъзе 

ҳолатҳои дар конститутсия ва қонунҳо пешбинишуда, халқ низ бевосита 

дар қабули қонун иштирок менамояд. Ин ҳолат ҳангоми тавассути 

раъйпурсӣ қабул шудани қонун ба вуҷуд меояд (ниг.[59, с.58]).  

Қонун дар батанзимдарории муносибатҳои ҷомеа нақши муҳим 

бозида, мақоми олӣ доштани он суботи сиѐсиро дар давлат таъмин 

мекунад. Муътадилии муносибатҳои ҷомеа аз мақоми олӣ доштани 

қонун вобаста мебошад. Мақомоти қонунгузориро дар системаи сиѐсии 

тамоми давлатҳо вохӯрдан мумкин аст, вале на ҳамаи онҳо 

ифодакунанда ва ҳимоякунандаи манфиати халқ буда метавонанд. Ин 

вобаста аст, аз сохтори сиѐсии ҳамон ҷомеа. Парламенте, ки тариқи 

интихоботи озоду демократӣ интихоб шудааст, он баѐнгари манфиатҳои 

халқ буда метавонад.  

Парламент дорои ваколату вазифаҳо буда, ҳар як парламент вобаста 

ба системаи сиѐсии ҷомеа амал мекунад. Яъне, фаъолияти парламент дар 

ҳар як давлат вобаста ба режими сиѐсии он мебошад. Дар низомҳои 

парламентӣ, ҳукуматро ҳизби сиѐсӣ ѐ коалитсияи ҳизбҳое ташкил 

медиҳанд, ки дар интихоботи парламент ғолиб омадаанд ва аслан раиси 

ҳукуматро тасдиқ мекунанд (расман роҳбари давлат онро қабул 

мекунад). 

Аз рӯи моҳияту хусусият парламентҳо ба якпалата ва дупалатагӣ 

ҷудо мешаванд. Дар давлатҳои федеративӣ палатаи болоӣ манфиатҳои 

субъектҳои федератсияро  ва дар давлатҳои унитарӣ бошад, палатаи 

дуюм манфиатҳои субъектҳои маъмурию ҳудудиро ҳимоя мекунад. 

Моҳиятан парламент на танҳо манфиатҳои шаҳрвандони алоҳида, балки 

дар маҷмуъ манфиатҳои ҷомеаро ҳимоя менамояд. 

Аввалин бор моддаи 48 - и конститутсия Маҷлиси Олиро парлумони 

Ҷумҳурии Тоҷикистон эълон намуд. Ба ҳамин муносибат интихоботи 

Маҷлиси Олӣ, таркиби шаклҳои фаъолият, салоҳияти он ҷараѐни 

қонунгузорӣ ва ба имзо расидани қонунҳо тағйир ѐфтанд. Муҳим он аст, 

ки Маҷлиси Олӣ чун мақомоти қонунгузор ба мақомоти 

доимамалкунанда табдил ѐфта, вакилон аз рӯи касбу ихтисос фаъолият 

мекунанд. Аз ифодаи Маҷлиси Олӣ бармеояд, ки ин мақом бояд ба 

сифати ифодакунандаи манфиатҳо ба майли ихтиѐрии халқи Тоҷикистон 

ки ҳомии соҳибихтиѐрӣ ва ягона сарчашмаи ҳокимият дар Тоҷикистон 

мебошад, баромад намояд. Маҷлиси Олӣ дар тартиби тақсимоти 

ҳокимият, инчунин мисли парламенти дигар давлатҳо рукни 

қонунгузории ҳокимиятро таҷассум менамояд [137, с.13-14]. 

«Маҷлиси Олӣ - парламенти Ҷумҳурии Тоҷикистон – мақоми олии 

намояндагӣ ва қонунгузори Ҷумҳурии Тоҷикистон мебошад.  

Маҷлиси Олӣ аз ду Маҷлис - Маҷлиси миллӣ ва Маҷлиси 

намояндагон иборат аст» [1, мод.48].  

Ҳокимияти иҷроия аз ҳама самараноктарин ва тавонотарин 

сохторҳои ҳокимият мебошад. Ҳокимияти иҷроия дар ташаккулу 

инкишофи ҳаѐти ҷомеа саҳми бузург дошта, самаранокии фаъолияти 

давлат аз ҳамин шохаи ҳокимият сахт вобаста мебошад. Ҳокимияти 

иҷроия ба ҳама гуна соҳаҳои ҳаѐти ҷамъиятӣ, аз ҷумла, иқтисодӣ, 

иҷтимоӣ, сиѐсӣ ва фарҳангӣ таъсири ҳалкунанда мерасонад. Он чунин 

сохторҳоро ба монанди артиш, полис ва хадамоти махсус дарбар 

мегирад. Ҳокимияти иҷроия қонунҳоеро, ки парламент қабул кардааст, 

иҷро менамояд. Зеро қонунҳо таҷассумкунандаи талаботу манфиатҳои 

шахс, ҷомеа ва давлат мебошанд. 

Дар системаи сиѐсии демократӣ назорат аз болои фаъолияти 

ҳокимияти иҷроия аз ҷониби парламент вуҷуд дорад, ки ин амал дар 

самаранокии фаъолияти ҳокимияти иҷроия мусоидат мекунад. Дар 

идоракунии давлатӣ механизмҳои гуногун вуҷуд доранд, аз ҷумла: 

қабули буҷет аз ҷониби парламент ва назорати харҷи маблағҳои 

мақомоти намояндагӣ, эълони эътимод ба парламент, назорати 

ҷамъиятӣ аз болои фаъолияти сохторҳои қудратӣ ва ғайра. 

Дар фаъолияти ҳокимияти давлатӣ мақом ва нақши ҳокимияти 

қонунбарор ва иҷроия хеле барҷаста мебошад, зеро яке қонун қабул 

мекунад ва дигаре дар амал татбиқ месозад. Дар қабули қонуну иҷрои он 

ҳимояи талаботу манфиатҳои шахс, ҷомеа ва давлат қарор дорад. 

Легитимӣ будани ҳокимияти давлатӣ аз фаъолияти самараноки ин ду 

шохаи ҳокимият, яъне қонунбарор ва иҷроия вобаста мебошад.   

Масъалаи таносуби идоракунии давлатӣ ва ҳокимияти иҷроия дар 

Ҷумҳурии Тоҷикистон дар заминаи Конститутсияи соли 1994 ба таври 

пурратар 22 - июни соли 2003 бо тариқи раъйпурсии умумихалқӣ ба он 

тағйиру иловаҳо ворид карда шуда буданд, созмон ѐфт. Навоварии 

муҳими Конститутсия дар шакли ҳокимияти иҷроия гузариш ба шакли 

идораи президентӣ ба шумор рафта, меъѐрҳои конститутсионӣ 

субъектҳои асосии ҳокимияти иҷроияро бевосита муайян мекунанд: 

Президент, Ҳукумати Тоҷикистон, вазорату кумитаҳои давлатӣ, раисони 

вилоят, шаҳр ва ноҳияҳои ҷумҳурӣ. Ба низоми ҳокимияти иҷроия 

Президент сарварӣ дорад. Ӯ ҳамзамон Раиси Ҳукумати Тоҷикистон буда, 

барои татбиқи самарабахши ваколатҳои Ҳукумати Ҷумҳурии 

Тоҷикистон тадбирҳо меандешад [9].  

Ҳокимияти судӣ - ин яке аз шохаи ҳокимият дар давлати демократӣ 

қонуният ва мувофиқати ҳама меъѐрҳои қонунгузории дар кишвар 

қабулшударо таъмин менамояд. Ҳокимияти судӣ аз тағйиротҳое, ки дар 

қонунҳо ба амал меоянд, манфиати шахсони алоҳида, гурӯҳҳо ва 

сохторҳои давлат ва ҷомеаро ҳимоя мекунад. Барои риояи қонунҳо ва 

вайрон накардани онҳо суд бояд мустақил ва беғараз бошад. Дар 

фаъолияти ҳокимияти судӣ мустақилият, адолат ва беғаразӣ шарт ва 

зарур аст. Ҳар як шаҳрванд ҳақ дорад бо ѐрии суд дар ҳифзи ҳуқуқ ва 

шаъну шарафи худ эътимод дошта бошад.  

Ҳокимияти судӣ риояи қатъии Қонуни асосии кишвар - 

конститутсия, такмили қонунгузории амалкунанда, ҳимояи манфиатҳои 

қонунии инсон ва ҷамъият ва салоҳияти мақомоти давлатиро таъмин 

менамояд. Дар давлати демократӣ суд мустақил буда, адолати 

беғаразона ва одилонаро таъмин мекунад. 

Парвандаҳое, ки қонунро вайрон мекунанд танҳо аз ҷониби суд 

баррасӣ карда мешаванд. Ҳар як шаҳрванд ҳақ дорад, ҳуқуқи 

вайроншудаи худ ва дигар масъалаҳои қонуншиканро дар суд дида 

барояд. «Ҳар кас кафолати ҳифзи судӣ дорад. Ҳар шахс ҳуқуқ дорад 

талаб намояд, ки парвандаи ӯро суди босалоҳият, мустақил ва беғараз, 

ки тибқи қонун таъсис ѐфтааст, баррасӣ намояд» [1, мод.19, қ.1].  

Ҳокимияти судӣ ҳимояи ҳуқуқу озодиҳо ва ҳифзи шаъну шарафи ҳар 

як шаҳрвандро кафолат медиҳад. Ҷанбаи муҳими маънавии фаъолияти 

мақомоти судӣ таъмин кардани адолат буда, он бояд дар қонун аниқ, 

равшан ва саҳеҳ ифода ѐбад. Дар Конститутсияи Ҷумҳурии Тоҷикистон 

омадааст: «Ҳокимияти судӣ мустақил буда, аз номи давлат ва аз тарафи 

судяҳо амалӣ мегардад. Ҳокимияти судӣ ҳуқуқ, озодии инсону шаҳрванд, 

манфиати давлат, ташкилоту муассисаҳо, қонунияту адолатро ҳифз 

менамояд» [1, мод.84, қ.1]. 

«Адолати судиро Суди конститутсионӣ, Суди Олӣ, Суди Олии 

иқтисодӣ, Суди ҳарбӣ, Суди Вилояти Мухтори Кӯҳистони Бадахшон, 

судҳои вилоят, шаҳри Душанбе, шаҳр ва ноҳия, Суди иқтисодии Вилояти 

Мухтори Кӯҳистони Бадахшон, судҳои иқтисодии вилоят ва шаҳри 

Душанбе амалӣ мекунанд. 

Тартиби таъсис, ташкил ва фаъолияти судро қонуни конститутсионӣ 

муайян мекунад» [1, мод.48].  

Ба системаи институтҳои ҳифзи ҳуқуқ назорати прокурорӣ, 

мақомоти тафтишотӣ, касби ҳуқуқӣ (адвокатура) ва дигар сохторҳое 

дохил мешаванд, ки қонуният ва тартиботро таъмин мекунанд. Вале 

бояд гуфт, ки суд дар байни ҳамаи ин сохторҳо ҷойи марказиро ишғол 

менамояд. 

Яке аз институтҳои демократӣ дар системаи сиѐсии ҷомеа ин 

ҳизбҳои сиѐсӣ мебошанд. Мафҳуми партия аз калимаи лотинӣ гирифта 

шуда, маънояш «қисм» ва ѐ  «гурӯҳ» мебошад. Ҳизбҳои сиѐсӣ як навъ 

ифодакунандаи манфиатҳо ва мақсадҳои гурӯҳҳои муайяни ҷомеа 

мебошанд, ки дар доираи ҳокимияти сиѐсӣ фаъолона ширкат меварзанд ѐ 

ба таври ғайримустақим ба он таъсир мерасонанд.  

Ҳизбҳо бо хусусиятҳои хоси худ аз дигар ташкилотҳои сиѐсӣ фарқ 

менамоянд, ки тафовути онҳоро тадқиқотчиѐни амрикоӣ Д.Ж.Ла. 

Паломбар ва М. Вейнер чунин муайян кардаанд: 

1. Давраҳои фаъолият кардани ҳизбҳо аз умри таъсисдиҳандагонаш 

дарозтар аст. Ин аломат ҳизбҳоро аз дигар иттиҳодияҳои ҷамъиятӣ фарқ 

мекунонад. Ташкилотҳои ҳизбӣ моҳиятан барои дастгирии гурӯҳҳо ва 

шахсони алоҳида ташкил карда мешаванд. Чунин навъи ҳизбҳо ва 

гурӯҳҳо дар давлатҳои қадими асримиѐнагӣ низ вуҷуд доштанд. 

2. Сохтори ташкилӣ. Ҳоло ҳизбҳои сиѐсӣ махсусан ҳизбҳои оммавӣ 

аз минтақаҳо, маҳалаҳо ва ташкилотҳои давлатӣ сар карда, то марказ 

ташкилотҳои худро доранд. Чунин сохтор яке аз хусусиятҳои 

фарқкунандаи ҳизбҳои сиѐсӣ аз фраксияҳои парламентӣ мебошад. Аммо 

фраксияҳои парламентӣ ташкилотҳои ибтидоӣ ва маҳаллӣ надоранд. 

3. Ҳизбҳои сиѐсӣ ягона қуввае мебошанд, ки ба воситаи интихобот 

аъзоѐнашонро ба парламент ва мақомотҳои ҳокимияти давлатӣ ворид 

менамоянд. 

 4.  Ҳизбҳои сиѐсӣ кӯшиш менамоянд, ки дар байни омма обрӯ ва 

нуфузи зиѐд пайдо намоянду дар интихоботҳо ба гирифтани овозҳои 

зиѐди интихобкунандагон ноил гарданд. Ин аст фарқи ҳизбҳои сиѐсӣ аз 

клубҳои сиѐсӣ, ки онҳо бо коркарди идеология машғул шуда, дар вақти 

гузаронидани интихоботҳо ва ташаккули парламент фаъолияти баланди 

сиѐсӣ нишон намедиҳанд. 

5. Вуҷуд доштани идеология. Ин аломат асоси идеявӣ ва дурнамои 

ҳизбро ташкил дода, онҳо кӯшиш менамоянд, ки ба воситаи идеологияи 

худ ҷонибдоронашонро барои амалӣ намудани мақсадҳои 

барномавиашон сафарбар намоянд (ниг.[26, с.29]). 

Ҳизбҳое, ки дар ҷомеаи муосир амал менамоянд аз ҷиҳати моҳияти 

иҷтимоӣ ва вазифаҳо, мақсадҳо ва дастгоҳи барномавӣ, сохтори дохилӣ 

ва ҷой дар сохтори сиѐсӣ хеле гуногунанд. Масалан, дар асоси меъѐрҳои 

гуногун ҳизбҳо консервативӣ, либералӣ, инқилобӣ, демократӣ, 

тоталитарӣ, парламентӣ ва ғайра ҷудо мешаванд. 

Ҳадафҳои асосии ҳизбҳои сиѐсӣ ин фаъолона иштирок намудан дар 

раванди ҳаѐти сиѐсии ҷомеа ва мубориза бурдан барои ба даст овардани 

ҳокимият мебошад.  

Барои натиҷабахш ва манфиатовар будани институтҳои сиѐсӣ 

хусусияти легитимӣ доштани онҳо шарт ва зарур мебошад. Муҳаққиқон 

мушкилии асосии институтҳои сиѐсиро  дар хусусияти легитимӣ доштан 

ѐ надоштани онҳо мебинанд. Қонуният - як шакли дастгирӣ буда, 

асоснокии қонуният истифодаи ҳокимият ва татбиқи шакли мушаххаси 

идоракунӣ аз ҷониби давлат дар маҷмуъ аз ҷониби сохторҳо ва 

институтҳои он  ба роҳ монда мешавад. Қонунӣ будани институти сиѐсӣ 

бештар дар он ифода меѐбад,  ки байни институтҳои сиѐсӣ ва аҳолӣ 

робита мавҷуд бошад. Аҳолӣ аз фаъолияти институтҳои сиѐсӣ бохабар 

бошад ва ба он таъсир расонида тавонад. Маҳз дар чунин маврид 

институтҳо метавонанд, хусусияти демократиро ба худ касб намоянд. 

Барои он ки институтҳо хусусияти демократӣ ва қонуниро дар худ 

касб намоянд, мақом ва нақши интихобот бениҳоят зарур аст. Дар 

системаи институтҳои демократӣ нақши аз ҳама муҳимро интихобот 

мебозад. Интихоботро метавон яке аз институти муҳими сиѐсӣ ва 

демократӣ номид. Тавассути интихобот ҳокимият хусусияти легитимиро 

дар худ касб намуда, ҳама гуна фаъолиятҳо дар асоси қонун сурат 

мегиранд. Ин гуна муносибат ба устувории тамоми низомҳои сиѐсии 

ҷомеа мусоидат менамояд. Интихобот воситаи асосиест, ки шаҳрвандон 

тавассути он дар раванди ҳаѐти сиѐсии ҷомеа иштирок менамоянд. 

Интихобот - як шакли иштироки мустақими шаҳрвандон дар 

идоракунии мақомоти давлатӣ бо роҳи ташкили мақомоти болоии 

намояндагӣ, мақомоти ҳокимияти маҳаллӣ ва ҳайати шахсии онҳо 

мебошад. 

Шаҳрвандон дар низоми сиѐсии демократӣ ҳуқуқ доранд, ки 

ҳокимияти давлатӣ ва мақомотҳои ҳокимияти маҳаллиро озодона 

интихоб намоянд ѐ ин ки худашон озодона интихоб шаванд.  

«Шаҳрванд ҳуқуқ дорад дар ҳаѐти сиѐсӣ ва идораи давлатӣ бевосита 

ва ѐ бавоситаи вакилонаш иштирок намояд.  

Шаҳрванд аз синни 18 ҳуқуқи дар раъйпурсӣ иштирок кардан, 

интихоб намудан, инчунин аз синни муқаррарнамудаи Конститутсия, 

қонунҳои конститутсионӣ ва қонунҳо ҳуқуқи интихоб шуданро дорад. 

Шаҳрванде, ки аз тарафи суд ғайри қобили амал дониста шудаанд 

ва ѐ мувофиқи ҳукми суд дар ҷойҳои аз озодӣ маҳрумшудагон нигоҳ 

дошта мешаванд, ҳуқуқи дар интихобот ва раъйпурсӣ иштирок кардан 

надоранд. 

Тартиби гузаронидани интихоботро қонунҳои конститутсионӣ ва 

қонунҳо танзим менамоянд. Баргузории раъйпурсӣ тибқи қонуни 

конститутсионӣ сурат мегирад» [1, мод.27].  

Ба воситаи интихобот як қатор тағйиротҳо дар системаи сиѐсӣ ба 

вуҷуд меоянд, ки ин тағйиротҳо метавонанд, системаи сиѐсиро ташаккул 

ва инкишоф диҳанд. Дар интихобот аҳолӣ ҳамон нафареро интихоб 

менамоянд, ки барои онҳо ҳимоятгар ва пешбарандаи манфиатҳои онҳо 

мебошад.  

Халқ дар низоми сиѐсии демократӣ ҳамчун манбаи ҳокимият ҳуқуқ 

доранд дар интихобот ширкат варзида, тариқи овоздиҳӣ мавқеи худро 

муайян намоянд. Ба туфайли интихобот, ҳуқуқҳои сиѐсии шаҳрвандон ба 

ташкили ҳокимияти намояндагӣ - аз мақомоти маҳаллӣ то Президент 

амалӣ карда мешавад. 

Интихобот як роҳи иваз кардани элитаи ҳукмрон ба воситаи иродаи 

аҳолӣ, воситаи қонуният ва суботи ҳокимият мебошад. Дар интихобот 

аҳолӣ барои баѐн намудани ақидаҳои худ озод буда, ҳеҷ гуна 

маҷбурнамоиҳо ва ҳуқуқшиканиҳо роҳ дода намешавад. Яке аз 

нишонаҳои асосии ҷомеаи демократӣ маҳз озодӣ мебошад. Тибқи 

ақидаҳои Ҷозеф Шумпетер, «демократия маънои онро дорад, ки мардум 

имконият доранд, ки ҳамон шахсе, ки онҳоро бояд роҳбарӣ намояд, онро 

интихоб кунанд ѐ накунанд» [133, с.372]. 

Институти махсуси демократӣ ин раъйпурсӣ мебошад, ки тавассути 

он корҳои идоранамоии давлатӣ ба таври демократӣ сурат мегирад. 

Раъйпурсӣ роҳи ҳалли мушкилиҳои куллии дорои аҳамияти миллӣ ва 

маҳаллӣ (қабули конститутсия, дигар қонунҳои муҳим ѐ иловаҳо ба онҳо, 

инчунин дигар қарорҳо оид ба масъалаҳои муҳим) мебошад. Раъйпурсӣ 

яке аз институти муҳими демократия мебошад, ки бо мақсади таъмин 

будани демократия баргузор карда мешавад, яъне иштироки бевоситаи 

шаҳрвандонро дар корҳои давлатӣ ва маҳаллӣ муҳайѐ месозад.  

Раъйпурсӣ дар ҳолатҳои зурурӣ ва пайдо шудани чунин зарурият 

дар мавзуъҳои зерин гузаронида мешавад:  

- конститутсия - лоиҳаи сарқонун ѐ тағйироти конститутсионӣ ба 

овоздиҳии умум пешниҳод карда мешавад; 

- қонунгузорӣ - лоиҳаи қонун ѐ қонуни мавҷуда ба овоздиҳии 

оммавӣ пешниҳод карда мешавад; 

- машварат - барои муайян кардани афкори ҷомеа оид ба як 

масъалаи асосии ҳаѐти ҷамъиятӣ гузаронида мешавад. 

Овоздиҳӣ дар вақти интихобот ва раъйпурсӣ махфӣ буда, назорат аз 

болои иродаи шаҳрвандон роҳ дода намешавад.  

 Ҳамин тариқ, метавон чунин хулосабарорӣ намуд, ки мақом ва 

нақши ҳокимият дар ташаккулу инкишоф додани институтҳои  

демократӣ хеле бузург мебошад. Ҳокимият ҳам мавҷудияти институтҳои 

сиѐсиро нигоҳ медорад ва ҳам дар хусусияти демократӣ пайдо намудани 

онҳо метавонад, мусоидат намояд.  

Ҳокимият падида ва неруест, ки аз он режимҳои сиѐсӣ ва элитаҳои 

сиѐсии ҳукмрон вобаста мебошанд ва дар баробари ин ҳокимият дар 

режимҳои сиѐсӣ тавассути элитаҳои сиѐсии ҳукмрон мавҷудияти худро 

зоҳир менамояд ва нигоҳ медорад. Ҳокимият, ки ин қудрат аст, метавон 

онро дар демократӣ ва ѐ  ғайридемократӣ сохтани системаҳои сиѐсии 

ҷомеа истифода бурд. Дар режимҳои сиѐсии демократӣ вазифаи асосии 

ҳокимият ин демократикунонии институтҳои сиѐсӣ мебошад.  

 

2.3. Ҳокимият падидаи муҳим дар раванди демократикунонии 

ҳаѐти сиѐсии Тоҷикистон  

Соҳибистиқлол гардидани Ҷумҳурии Тоҷикистон баъд аз 

пошхӯрдани Иттиҳоди Шуравӣ муносибатҳои ҷамъиятиро ба куллӣ 

тағйир доду дигаргуниҳои азим дар соҳаҳои мухталифи ҳаѐти ҷамъиятӣ, 

аз ҷумла, сиѐсӣ, иқтисодӣ, иҷтимоӣ ва фарҳангӣ ба вуҷуд омаданд ва 

низоми идоранамоӣ ба куллӣ тағйир пазируфт. «Озодӣ ва истиқлолият 

дар ҳар давру замон неъматҳои бебаҳо ва волои ҳаѐти инсон, нишонаи 

барҷастаи симо ва шахсияти таърихӣ, кафили пешрафт, рамзи асолату 

ҳувият ва шарти бақои таърихии миллат ва давлат мебошанд. Гузашта аз 

ин, истиқлолият мазҳари идеалу ормонҳои таърихӣ, шиносномаи 

байналмилалӣ ва замонати ҳастии воқеӣ ва бошарофати миллат аст» 

[108, с.490].  

Дар раванди демократикунонии ҳаѐти сиѐсии ҷомеа ҳокимияти 

сиѐсию давлатӣ дар ташаккули институтҳои демократӣ нақши муҳим 

мебозанд. Дар системаи сиѐсии демократӣ оммаи мардум ҳамчун манбаи 

ҳокимият эътироф гардида, раванди халқӣ шудани ҳокимият ба вуҷуд 

меояду ташаккул меѐбад. Пас тамоми он муваффақиятҳое, ки дар 

раванди демократикунонии ҳаѐти ҷомеа дар Ҷумҳурии Тоҷикистон ба 

вуҷуд омадааст ва минбаъд низ ба вуҷуд хоҳад омад, комилан метавон 

гуфт, ки аз неруи тавонои ҳокимият аст. 

Яке аз ҳадафҳои асосии Ҷумҳурии Тоҷикистон баъд аз истиқлолияти 

сиѐсӣ ба даст овардан ин демократикунонии ҳаѐти сиѐсии ҷомеа 

мебошад. «Демократикунонӣ ин раванди амалигардонии принсипҳои 

демократия дар мамлакат, пай дар пай барқарорнамоӣ ва инкишофи 

сохтори демократӣ мебошад» [213, с.142]. Дар қатори мамлакатҳои 

пешрафтаи ҷомеаи ҷаҳонӣ Ҷумҳурии Тоҷикистон низ дар роҳи бунѐди 

низоми демократӣ ҳаракат намуда, барои амалӣ гардидани ин ҳадаф 

кӯшиш менамояд.     

Бо туфайли истиқлолият дар Тоҷикистон як қатор дигаргуниҳои 

ҷиддӣ дар низоми сиѐсӣ ба амал омада, раванди демократикунонии 

ҳаѐти сиѐсии кишвар ташаккул дода мешавад. Истиқлолияти давлатӣ ба 

раванди ташаккул ва инкишофѐбии тамоми соҳаҳои ҳаѐти ҷомеа, аз 

ҷумла, иқтисодию иҷтимоӣ ва сиѐсию фарҳангӣ дар Ҷумҳурии 

Тоҷикистон асоси воқеӣ гузошт.  

Президенти Ҷумҳурии Тоҷикистон муҳтарам Эмомалӣ Раҳмон қайд 

намудаанд, ки «Таърих оинаест, ки мо дар он мавқеи гузаштагонамонро 

дар масири таърих бо ҳама шаҳомат ва хорию зориаш дида, ба ҳусну 

кубҳи фаъолияти корбарии ӯ сарфаҳм рафта, ба ин восита қадаме ба 

сӯйи хештаншиносӣ ва худогоҳӣ ниҳода, ба дидаи ибрат дурнамои 

кишвару мардуми худро муайян карда метавонем» [106, с.3].  

 Соҳибистиқлол гардидани Ҷумҳурии Тоҷикистонро тамоми 

мардуми тоҷик орзу менамуд ва метавон гуфт, ки орзуи бисѐрасраи 

халқи тоҷик ҷомаи амал пӯшид.  Вале қувваҳои мухталифи сиѐсӣ 

ношукрӣ аз истиқлолияти сиѐсӣ намуда, роҳҳои ғайриконститутсиониро 

пеш гирифта, ба воситаи гирдиҳамоиҳо соҳибистиқлолии кишварро зери 

хавфу хатар гузоштанд, ки ин боиси сар задани ҷанги шаҳрвандӣ дар 

кишвар гардид.  

Мақом ва нақши Президенти кишвар муҳтарам Эмомалӣ Раҳмон  

дар таҳкими истиқлолияти сиѐсӣ ва дар бартараф намудани ҷанги 

шаҳрвандӣ барҷаста буда, муҳаққиқи тоҷик М.У. Хидирзода оид ба 

масъалаи мазкур чунин ақида дорад: «Фаромӯш набояд кард, ки рӯҳияи 

баланди сарвари сиѐсӣ қодир аст ба рӯҳияи ҷомеа таъсири қавӣ 

расонида, онро барои ба даст овардани мақсадҳои гузошта роҳнамо 

бошад. Рӯҳияи лидерӣ ҳамон рӯҳияест, ки дар мушкилтарин лаҳзаҳо 

шикаста намешавад, баръакс, метавонад дар умқи ҷомеа боварию 

эътимодро баҳри пирӯзиҳо ҷой намояд. Ҷомеаи Тоҷикистон ҳанӯз 

фаромӯш накардааст, ки дар кадом вазъият Президенти мамлакат 

роҳбарии давлатро ба ӯҳда гирифт. Ин як вазъияте буд, ки ноумеди 

тамоми ҷомеаро фаро гирифта, мардум фақат барои як рӯз мезистанд, 

зеро намедонистанд, ки фардо онҳоро чи интизор аст. Ҳолате буд, ки 

падар ба писару писар ба падар боварӣ надошт, зеро хиѐнату сиѐҳкорӣ 

сари ҳар як қадам ба миѐн меомад. Вазъе буд, ки тарси ҷон мардумро 

сарсону саргардон ба кишварҳои гуногун карда буд. Дар чунин вазъият 

фақат бо кору пайкори амалӣ, сарсупурдагӣ, азхудгузарӣ, ҷасорат ва 

далерӣ сарвари сиѐсӣ метавонист рӯҳияи ҷомеаро баланд, иродаашро 

қавӣ ва умедашро ба фардо устувор гардонад. Имрӯз бошад, бо гузашти 

муддати муайян мо бо ифтихор ва эътимоду қаноатмандӣ аз сарварии 

Президенти кишвар гуфта метавонем, ки ӯ тавонист» [129, с.91]. 

 Ҷанги шаҳрвандӣ дар рушду инкишофи истиқлолияти Ҷумҳурии 

Тоҷикистон таъсири манфӣ расонида,  садди роҳи тараққиѐти 

иқтисодиѐти кишвар гардид. Ҷанг дар хотираи мардум рӯзҳои 

фоҷианоктарин  ва даҳшатнокро сабт намуд. «16 - уми ноябри соли 1992 

дар шаҳри бостонии Хуҷанд Иҷлосияи тақдирсози Ватан ифтитоҳ ѐфт, 

ки дар он Эмомалӣ Раҳмонов ба ҳайси раиси Шурои Олии Ҷумҳурии 

Тоҷикистон пазируфта  шуд. Ин рӯйдоди фараҳманди сиѐсӣ гардиши 

умедбахшандаву сӯҳбатоварандае буд, барои мардуми азияткашидаи 

тоҷик» [45, с.9]. 

Иҷлосияи 16-ум ҳамчун падидаи арзишманд дар таърихи сиѐсии 

давлатдории миллати тоҷик сабт гардид. Барҷаста будани мақом ва 

нақши Иҷлосияи 16-ум  дар он аст, ки вакилони халқ дар интихоби 

сарвари давлати тоҷикон иштибоҳ накарданд. Сарҷамъ гардидани 

миллати тоҷик, барҳам хӯрдани ҷанги шаҳрвандӣ ва ҳифзи мавҷудияти 

давлати тоҷиконро метавон самараи Иҷлосияи 16-ум донист.    

     Ҷанг ба сари мардуми тоҷик бадбахтиҳои зиѐде овард, дар бораи ҷанг 

ва оқибатҳои он сарвари давлат муҳтарам Эмомалӣ Раҳмон чунин 

ибрози андеша намудаанд: «Ҷанги бародаркуши ба сари мардум 

боркардаи қудратталабону мансабпарастон замину деҳаҳои кишварро аз 

оби дидаи ҳазорон модарони фарзанд гумкарда шӯр гардонд, садҳо 

одамони соҳибмаконро бе макон сохт, мардуми бешуморро ба тарки 

диѐру макон маҷбур намуд, ватандоронро ғарибу беватан кард, ҳазорон 

кӯдакону наврасонро ба олами ятимию бенавоӣ ҳавола дод, ба шарафу 

нангу номуси миллат ва саҳифаҳои таърихи чандинасраи безаволаш доғи 

нанг гузошт. Вале неруи хираду заковати халқ боло гирифт» [111, с.12].   

 Бо ин ҳама бедодгариҳо халқи тоҷик тавонист, ҳамаи он сахтиҳо ва 

мураккабиҳоро таҳти сарварии Президенти кишвар муҳтарам Эмомалӣ 

Раҳмон ба осонӣ паси сар намояд. Буданд неруҳои мухолифи дохилӣ ва 

хориҷӣ, ки ин муваффақияти бузурги миллати тоҷикро намехостанд, 

вале дар амалї гардидани ин ҳадафҳо фарҳангӣ будани миллати тоҷик 

ва фидоии миллат будани фарзанди фарзонаи миллат, сарвари давлати 

тоҷикон муҳтарам Эмомалӣ Раҳмон мусоидат намуд.     

«27 июни соли 1997 дар Маскав  Президенти Ҷумҳурии Тоҷикистон 

Э.Ш. Раҳмонов ва роҳбари ИНОТ С.А. Нӯрӣ Созишномаи  умумиро дар 

хусуси барқарор кардани сулҳ ва ризоияти миллӣ дар Тоҷикистон имзо 

намуданд. Таҳким ѐфтани истиқрори сулҳ ва ризоияти миллӣ давраҳои 

душвортарин ва моҷароҳои байни тоҷиконро хотима бахшид. 

Созишномаи умумӣ, қайд менамояд, Президенти Ҷумҳурии Тоҷикистон 

Э.Ш. Раҳмонов - аз лиҳози аҳамияти фавқулодаи худ бо Эъломияи 

истиқлолияти Ҷумҳурии Тоҷикистон дap як радиф меистад. Агар 

Эъломия дар Тоҷикистон ба таври расмӣ истиқлол ва соҳибихтиѐрӣ ато 

карда бошад, пас Созишнома сулҳу суботро дар сарзамини мо таъмин 

кард» [183].  

Имрӯз мардуми Тоҷикистон ифтихор аз ватану ватандорӣ намуда, 

тамоми қувваи худро баҳри пойдор будани сулҳ ва оромӣ дар 

Тоҷикистони азиз фидо намуда, намегузоранд, ки қувваҳои манфӣ ба 

истиқлолияти кишвар халал ворид намоянд. Зеро истиқлолият қадр, 

қиммат, номус ва шарафи мардуми тоҷик дар арсаи байналмилалист. Ба 

воситаи истиқлолият мардуми тоҷикро дар арсаи ҷаҳон мешиносанд ва 

қадр менамоянд. 

Президенти Ҷумҳурии Тоҷикистон муҳтарам Эмомалӣ Раҳмон қайд 

намудаанд: «Давлату давлатдорӣ як мафҳуми назариявӣ набуда, он маҳз 

бо мавҷудияти рукнҳои амалии давлат маьно пайдо мекунад. Шоҳидон 

дар ѐд доранд, ки дар он рӯзҳои вазнину мудҳиш тамоми ниҳодҳои 

марказӣ ва маҳаллии давлатдории мо пурра фалаҷ гашта, низоми 

идоракунии давлатӣ барҳам хӯрда буд. Бинобар ин, барқарор кардани 

аркони амалии давлат талошу заҳмати зиѐдро талаб мекард. Мо 

тавонистем дар кӯтоҳтарин замон ниҳодҳои асосии давлатиро эҳѐ ва 

барқарор намоем» [115, с.10].  

Ҷанги шаҳрвандӣ, ки монеаи асосӣ дар рушду нумӯи Тоҷикистон 

гардида буд, аз байн бурда шуд. Бо пойдор гардидани сулҳ дар кишвар 

ба рушди демократия ва арзишҳои демократӣ диққати ҷиддӣ дода 

мешавад. Муваффақиятҳои бузурге, ки Ҷумҳурии Тоҷикистон дар ҳаѐти 

сиѐсию иқтисодӣ ва иҷтимоию фарҳангӣ ба даст овард, самараи 

фаъолияти давлат таҳти сарварии Президенти кишвар ва шаҳрвандон 

аст.   

Насли имрӯзаро мебояд, ки имрӯзу фардои хешро фикр намоянду ин 

рӯзҳои даҳшатангезро фаромӯш насозанду дар рушду нумӯи давлату 

миллати хеш андешаҳои комил намоянд ва роҳи дурусти зиндагиро 

интихоб намоянд. Ва ватани худро содиқона дӯст доранду софдилона 

дар ҳифзи марзу буми кишвари худ хидмат намоянд. Чуноне, ки дар 

Конститутсияи Ҷумҳурии Тоҷикистон омадааст: «Ҳифзи Ватан, ҳимояи 

манфиатҳои давлат, таҳкими истиқлолият, амният ва иқтидори 

мудофиавии он вазифаи муқаддаси  шаҳрванд аст» [1, мод.43]. 

Миллати тоҷик ва давлату ҳукумати Ҷумҳурии Тоҷикистон хизмати 

барҷастаи Президенти кишварро дар бартараф намудани ҷанги 

шаҳрвандӣ ва барқарор намудани сулҳу суботи сиѐсӣ дар Ҷумҳурии 

Тоҷикистон ба инобат гирифта, арҷгузорӣ намуда, ӯро 25 декабри соли 

2015 бо унвони «Асосгузори сулҳу ваҳдати миллӣ - Пешвои миллат» 

сарфароз гардонид.  

Ба ақидаи муҳаққиқ Р. Ҳайдаров : «Таҷрибаи давлатдории навини 

тоҷик нишон дод, ки бо фаъолияти пурсамари сиѐсӣ ва байналмилалии 

худ Пешвои миллат Эмомалӣ Раҳмон меъмори аслӣ ва сипари 

боэътимоди Истиқлолияти давлатии Тоҷикистон аст. Президенти азизу 

маҳбубамон муҳтарам Эмомалӣ Раҳмон дар Иҷлосияи XVI Шурои Олии 

Тоҷикистон, дар замони барои ҷумҳурӣ ниҳоят вазнин, Роҳбари давлат 

интихоб гардиданд ва аз рӯзҳои нахустин дар сиѐсати дохилӣ ва хориҷии 

худ роҳеро пеш гирифтанд, ки тавассути он қадам ба қадам кишварро аз 

ҳолати буҳронӣ ва ҷанги шаҳрвандӣ берун карда, ба маҷрои сулҳу 

ваҳдат ва пешрафт роҳнамо сохтанд. Ин нуқтаро бори дигар бояд таъкид 

кард, ки дар дифои Истиқлолияти давлатии Тоҷикистон Пешвои миллат 

муҳтарам Эмомалӣ Раҳмон саҳми босазо гузоштанд» [182, с.105-111]. 

Баъд аз истиқлолияти давлатӣ ба даст овардан дар системаи сиѐсии 

Ҷумҳурии Тоҷикистон як қатор тағйирот ворид карда шуд. Аз ҷумла, 

тариқи раъйпурсии умумихалқӣ 6 ноябри соли 1994 Конститутсияи 

Ҷумҳурии Тоҷикистон қабул гардид. Дар моддаи аввали Конститутсияи 

Ҷумҳурии Тоҷикистон чунин омадааст: «Ҷумҳурии Тоҷикистон давлати 

соҳибихтиѐр, демократӣ, ҳуқуқбунѐд, дунявӣ ва ягона мебошад» [1, 

мод.1, қ.1]. 

Дар заминаи қабули ин ҳуҷҷати муҳими сиѐсӣ - Конститутсия дар 

низоми давлатдории Ҷумҳурии Тоҷикистон шакли идоранамоии 

президентӣ ҷорӣ карда мешавад. 

«Шакли идораи Ҷумҳурии Тоҷикистон президентӣ мебошад» [1, 

мод.1, қ.2]. 

Ҷорӣ намудани шакли идораи президентӣ яке аз масъалаҳои асосӣ 

дар низоми сиѐсии демократӣ буда, саҳми ҷомеа хеле барҷаста мебошад. 

Дар ташаккулу такомул додани системаи сиѐсии ҷомеаи демократӣ 

мақом ва нақши институти президентӣ бузург аст. Боби чаҳоруми 

Конститутсияи Ҷумҳурии Тоҷикистон пурра ифодакунандаи моҳият ва 

хусусияти институти президентӣ дар Ҷумҳурии Тоҷикистон мебошад. 

«Президенти Ҷумҳурии Тоҷикистон сарвари давлат ва ҳокимияти 

иҷроия (Ҳукумат) аст. 

 Президент ҳомии Конститутсия ва қонунҳо, ҳуқуқу озодиҳои инсон 

ва шаҳрванд, кафили истиқлолияти миллӣ, ягонагӣ ва тамомияти арзӣ, 

пойдориву бардавомии давлат, мураттабии фаъолияти мақомоти 

давлатӣ ва ҳамкории онҳо, риояи шартномаҳои байналмилалии 

Тоҷикистон мебошад» [1, мод.64].  

Салоҳиятҳои Президенти Ҷумҳурии Тоҷикистон дар Конститутсияи 

Ҷумҳурии Тоҷикистон дар моддаи 69 пурра ифодаи худро пайдо 

намудааст. 

Дар раванди демократикунонии ҳаѐти сиѐсии ҷомеа яке аз 

масъалаҳои муҳим ин таъсиси парлумони касбӣ мебошад. Парламент яке 

аз институтҳои муҳими сиѐсӣ дар ҷомеаи демократӣ ба ҳисоб меравад. 

Институти парламентӣ дар системаи сиѐсии Ҷумҳурии Тоҷикистон дар 

Маҷлиси Олӣ ифодаи худро пайдо намудааст.  

«Маҷлиси Олӣ - парламенти Ҷумҳурии Тоҷикистон - мақоми олии 

намояндагӣ ва қонунгузори Ҷумҳурии Тоҷикистон мебошад. 

Маҷлиси Олӣ аз ду Маҷлис - Маҷлиси Миллӣ ва Маҷлиси 

намояндагон иборат аст. 

Муҳлати ваколати Маҷлиси миллӣ ва Маҷлиси намояндагон 5 сол 

аст. Ваколати Маҷлиси миллӣ ва Маҷлиси намояндагон дар рӯзи оғози 

фаъолияти Маҷлиси миллӣ ва Маҷлиси намояндагон даъвати нав қатъ 

мегардад. 

Ташкил ва фаъолияти Маҷлиси Олиро қонуни конститутсионӣ 

танзим мекунад» [1, мод.48]. 

Маҷлиси Олии Ҷумҳурии Тоҷикистон аз ду маҷлис - Маҷлиси миллӣ 

ва Маҷлиси намояндагон иборат буда, салоҳиятҳои Маҷлиси миллӣ дар 

моддаи 56 ва салоҳиятҳои Маҷлиси намояндагон дар моддаи 57 - уми 

Конститутсияи Ҷумҳурии Тоҷикистон ифодаи худро пайдо намудаанд. 

Имрӯз Ҷумҳурии Тоҷикистон  дар қатори дигар давлатҳои  собиқ 

Иттиҳоди Шуравӣ  роҳҳои  ташаккулу инкишоф додани ҷомеаи 

демократиро пеш гирифтааст. Барои дар ин самт муваффақ гаштан 

заминаҳои  ҳуқуқӣ, сиѐсӣ,  иҷтимоӣ  ва иқтисодиро фароҳам оварда 

истодааст. 

Дар ташаккулу инкишоф додани демократикунонии ҳаѐти сиѐсии 

ҷомеа нақши Қонуни Ҷумҳурии Тоҷикистон «Дар бораи иттиҳодияҳои 

ҷамъиятӣ» хеле барҷаста мебошад. Дар қонун қайд гардидааст, ки: 

«Таҳти мафҳуми иттиҳодияи ҷамъиятӣ ташкилоти ихтиѐрӣ, худидора ва 

ғайри тиҷоратӣ фаҳмида мешавад, ки бо ташаббуси шаҳрвандон ва 

шахсони ҳуқуқӣ - иттиҳодияҳои ҷамъиятӣ дар асоси умумияти 

манфиатҳо барои амалӣ намудани мақсадҳои умумӣ дар оинномаи 

иттиҳодияи ҷамъиятӣ зикр ѐфта, муттаҳид шудаанд». 

«Мутобиқи Қонуни Ҷумҳурии Тоҷикистон «Дар бораи 

иттиҳодияҳои ҷамъиятӣ» «иттиҳодияи ҷамъиятӣ аз ҳизбҳои сиѐсӣ, 

ҳаракатҳои оммавӣ, иттифоқҳои касаба, созмонҳои занон, ветиранҳо, 

ташкилотҳои маъюбон, ташкилотҳои ҷавонон ва кӯдакон, иттиҳодияҳои 

илмӣ, техникӣ, маданию маърифатӣ, тарбияи ҷисмонӣ ва варзиш, эҷодӣ, 

фондҳо, ассотсиатсияҳо, кумитаҳо ва дигар иттиҳодияҳои шаҳрвандон  

иборатанд» [6, мод.32, қ.2].  

Мутобиқи Конститутсияи Ҷумҳурии Тоҷикистон таъсис ва 

фаъолияти ҳама гуна иттиҳодияҳои ҷамъиятие, ки зиддиятҳои нажодӣ, 

миллӣ, иҷтимоӣ ва динӣ, инчунин ҷангро таблиғ менамоянд ѐ бо роҳи 

зӯран аз байн бурдани сохти конститутсионӣ ва ташкили гурӯҳҳои 

мусаллаҳ даъват мекунанд, ҳамчунин таъсис ва фаъолияти иттиҳодияи 

ҷамъиятӣ, ки зиддиятҳои маҳалгароиро таблиғ менамоянд, манъ карда 

шудааст. 

 Ҳамчунин мутобиқи қонун принсипҳои таъсис ва фаъолияти 

иттиҳодияҳои ҷамъиятӣ танзим гардида, чунин принсипҳои таъсиси 

иттиҳодияҳои ҷамъиятӣ муқаррар гардидаанд: 

- иттиҳодияҳои ҷамъиятӣ сарфи назар аз шакли ташкилию ҳуқуқӣ 

дар назди қонун баробаранд; 

- фаъолияти иттиҳодияҳои  ҷамъиятӣ ба принсипҳои ихтиѐрӣ, 

баробарҳуқуқӣ, худидоракунӣ ва қонуният асос меѐбад;  

- иттиҳодияҳои ҷамъиятӣ дар муайян намудани сохтори дохилии худ 

мақсад, шакл ва усули фаъолият озод мебошанд; 

- фаъолияти иттиҳодияҳои ҷамъиятӣ бояд ошкор ва иттилоот дар 

хусуси муассисон ва ҳуҷҷатҳои барномавӣ дастраси умум бошад; 

- нисбат ба кормандони дастгоҳӣ иттиҳодияҳои таҷрибавӣ амали 

қонунгузории меҳнат, таъминоти иҷтимоӣ ва суғуртаи иҷтимоӣ татбиқ 

мегардад [6, мод.7]. 

Мақомоти ҳокимияти давлатӣ ва мақомоти иҷроияи маҳаллии 

ҳокимияти давлатӣ, мақомоти худидоракунӣ, корхонаю муассисаҳо, 

ташкилотҳои дорои шакли мухталифи моликият наметавонанд муассис, 

аъзо ѐ иштирокчии иттиҳодияи ҷамъиятӣ бошанд [6, мод.12]. Қонуни 

баррасишаванда муқаррар менамояд, ки мавзeи танзими ҳамин Қонун 

муносибатҳои ҷамъиятӣ ва муносибатҳои марбут ба он мебошад, ки 

вобаста ба татбиқи ҳуқуқи конститутсионии шаҳрвандон ҷиҳати 

муттаҳидшавӣ, инчунин таъсис, фаъолияти аз нав ташкилкунӣ ва 

барҳамдиҳии иттиҳодияи ҷамъиятӣ ба миѐн омадааст [6, мод.1]. 

Дар Ҷумҳурии Тоҷикистон иттиҳодияҳои ҷамъиятӣ ва ҳизбҳои сиѐсӣ 

дар доираи Конститутсия ва қонунҳо таъсис меѐбанд ва амал мекунанд. 

«Дар Тоҷикистон ҳаѐти ҷамъиятӣ дар асоси равияҳои гуногуни 

сиѐсӣ ва мафкуравӣ инкишоф меѐбад.  

Мафкураи ҳеҷ як ҳизб, иттиҳодияҳои ҷамъиятӣ, динӣ, ҳаракат ва 

гурӯҳе наметавонад ба ҳайси мафкураи давлатӣ эътироф шавад. 

Таъсис ва фаъолияти иттиҳодияҳои ҷамъиятӣ ва ҳизбҳои сиѐсие, ки 

нажодпарастӣ, миллатгароӣ, хусумат, бадбинии иҷтимоӣ ва мазҳабиро 

тарғиб мекунанд ва ѐ барои бо зӯрӣ сарнагун кардани сохтори 

конститутсионӣ ва ташкили гурӯҳҳои мусаллаҳ даъват менамоянд, манъ 

аст. 

Дар Тоҷикистон фаъолияти ҳизбҳои сиѐсии дигар давлатҳо, таъсиси 

ҳизбҳои хусусияти миллӣ ва динидошта, инчунин, маблағгузории 

ҳизбҳои сиѐсӣ аз ҷониби давлатҳо ва созмонҳои хориҷӣ, шахсони ҳуқуқӣ 

ва шаҳрвандони хориҷӣ манъ аст» [1, мод.8, қ.1,2,5,6]. 

Қонуни Ҷумҳурии Тоҷикистон «Дар бораи иттиҳодияҳои ҷамъиятӣ» 

дар заминаи қонунҳои амалкунандаи байналмилалӣ қабул карда шуда, 

ифодакунандаи арзишҳои низоми сиѐсии демократӣ мебошад. Қонуни 

мазкур таҷассумкунандаи арзишҳои олии умумиинсонӣ, аз ҷумла, 

гуманизм ва плюрализм буда, маҳкумкунандаи таассуби нажодию 

миллӣ, динию мазҳабӣ ва хусуматҳои иҷтимоӣ аст. Қонуни мазкур дар 

ташаккулу инкишоф додани иттиҳодияҳои ҷамъиятӣ ва ҳизбҳои сиѐсӣ 

дар раванди демократикунонии институтҳои сиѐсӣ ва ҷомеаи шаҳрвандӣ 

мусоидат менамояд.  

Яке аз аломатҳои низоми сиѐсии демократӣ ин мавҷуд будани 

системаи дуҳизбӣ ва ѐ бисѐрҳизбӣ буда, ба таври озод дар доираи қонун 

дар раванди сиѐсӣ фаъолият намудани ҳизбҳои сиѐсӣ аст. Ҷумҳурии 

Тоҷикистон баъд аз пош хӯрдани Иттиҳоди Шуравӣ ва соҳибистиқлол 

гардидан, аз низоми якҳизбӣ ба бисѐрҳизбӣ гузашта, дар ин самт 

системаи бисѐрҳизбӣ ташаккулу инкишоф меѐбад. 

Дар раванди демократикунонии ҳаѐти сиѐсии ҷомеа яке аз 

масъалаҳои муҳим ин ташаккули системаи бисѐрҳизбӣ мебошад. Феълан 

дар Ҷумҳурии Тоҷикистон ҳафт ҳизби сиѐсӣ расман дар чорчӯбаи 

қонунҳои амалкунанда фаъолият менамоянд.  

«Шаҳрванд ҳуқуқ дорад дар ташкили ҳизбҳои сиѐсӣ, иттифоқҳои 

касаба ва дигар  иттиҳодияҳои  ҷамъиятӣ иштирок намояд, ихтиѐран ба 

онҳо дохил ва аз онҳо хориҷ гардад. 

Ҳизбҳои сиѐсӣ дар асоси гуногунандешии сиѐсӣ барои ташаккул ва 

ифодаи иродаи халқ мусоидат мекунанд ва дар ҳаѐти сиѐсӣ иштирок 

менамоянд. Сохтор ва фаъолияти онҳо бояд ба меъѐрҳои демократӣ 

мувофиқ бошанд» [1, мод. 28]. 

Яке аз аломатҳои давлати демократӣ будани Тоҷикистон ин 

мавҷудияти низоми бисѐрҳизбӣ дар он мебошад. Мувофиқи 

Конститутсияи Ҷумҳурии Тоҷикистон дар Тоҷикистон низоми 

бисѐрҳизбӣ амал намуда, ҳар як ҳизб вазифаи хоси худро дорад. Дар 

системаи сиѐсии демократӣ бисѐрҳизбӣ аҳамияти бузург дошта, дар 

давлатҳои демократӣ низоми дуҳизбӣ ва ѐ бисѐрҳизбӣ амал мекунад. 

Давлати демократӣ кӯшиш менамояд, ки талаботу манфиати халқро 

бо истифода аз ҳар гуна роҳу воситаҳо амалӣ гардонад. Яке аз воситаи 

асосии қонеъ гардонидани талаботу манфиатҳои халқ ин истифода аз 

системаи ҳизбӣ мебошад. Аз рӯи моҳият ва хусусият системаҳои ҳизбӣ ба 

системаҳои яккаҳизбӣ, дуҳизбӣ ва  бисѐрҳизбӣ тақсим мешаванд. Аз 

ҷиҳати сифат ва рӯовариҳои арзишӣ системаҳои ҳизбӣ ба системаи 

ҳизбии либералию демократӣ, авторитарӣ, сотсиалистӣ ва фашистӣ  

тақсим мешаванд [168, с.9].   

Мавҷудияти ҳизбҳои сиѐсӣ ва ба таври озод дар доираи қонун амал 

намудани онҳо яке аз принсипҳои демократия мебошад. Ба ақидаи 

профессор А. Муҳабатов «дар шароити муосири Тоҷикистон инкишофи 

системаи бисѐрҳизбӣ хеле зарур аст» [169, с.45]. Ӯ ҳамчунин дар рисолаи 

хеш «Ҳизбҳои сиѐсӣ: воқеият ва дурнамои инкишоф» раванди 

ташаккулѐбии ҳизбҳо ва системаҳои ҳизбиро дар низоми сиѐсии 

демократӣ муҳим арзѐби намудааст.    

Дар Ҷумҳурии Тоҷикистон барои ташаккул ва инкишофи системаи 

сиѐсии демократӣ Конститутсияи Ҷумҳурии Тоҷикистон, Қонуни 

Ҷумҳурии Тоҷикистон «Дар бораи ҳизбҳои сиѐсӣ», Қонуни 

конститутсионии Ҷумҳурии Тоҷикистон «Дар бораи интихоботи 

Маҷлиси Олии Ҷумҳурии Тоҷикистон», Қонуни конститутсионии 

Ҷумҳурии Тоҷикистон «Дар бораи интихоботи Президенти Ҷумҳурии 

Тоҷикистон» ҳамчун сарчашмаи ҳуқуқӣ баромад менамоянд.  

Дар раванди демократикунонии ҳаѐти сиѐсии ҷомеа мақом ва нақши 

ҳизбҳои сиѐсӣ хеле назаррас буда, мувофиқи Конститутсияи Ҷумҳурии 

Тоҷикистон ҳамаи шаҳрвандони Ҷумҳурии Тоҷикистон, ки синнашон ба 

18 расидааст, ихтиѐран аъзои ҳизб шуда метавонанд. Кормандони 

мақомоти қудратии ҳокимияти давлатӣ, шаҳрвандони хориҷӣ ва 

шахсони бешаҳрванд аъзои ҳизби сиѐсӣ шуда наметавонанд. 

Оинномаи ҳизб бояд қоидаҳои зеринро дарбар гирад: 

- дар бораи ном, мақсад ва вазифаҳои ҳизбҳои сиѐсӣ; 

- дар бораи сохтори ҳизби сиѐсӣ; 

- дар бораи шартҳо ва тартиби пайдо ва гум кардани узвияти ҳизб, 

дар бораи ҳуқуқ ва уҳдадориҳои аъзои ҳизби сиѐсӣ; 

- дар бораи баробарҳуқуқии аъзоѐни ҳизби сиѐсӣ; 

- дар бораи мувофиқати фаъолият ва мақсади ҳизби сиѐсӣ бо 

Конститутсияи Ҷумҳурии Тоҷикистон; 

- дар бораи тартиби интихоб ва салоҳияти мақомоти 

роҳбарикунандаи ҳизби сиѐсӣ, муҳлати ваколати онҳо ва ҷои 

воқеияти он; 

- дар бораи ошкоро будани тамоми фаъолияти ҳизб ва мақомоти он; 

- дар бораи тартиби қабул ва дохил намудани тағйирот ба 

Оинномаи ҳизб; 

- дар бораи амвол ва воситаҳои моддии ҳизби сиѐсӣ, сарчашмаҳои 

бо пул таъминкунӣ ва фаъолияти хоҷагии вай; 

- дар бораи рамзи ҳизб (агар он бошад); 

- дар бораи тартиби қатъи фаъолияти ҳизб, азнавташкилкунии 

фаъолияти ҳизб; 

- дар бораи ҳаллу фасли баҳсҳои оид ба молу мулк, ки бо қатъ 

гардидани фаъолияти ҳизб алоқаманданд; 

- дар бораи интихобӣ ва ҳисоботдиҳанда будани мақомоти ҳизби 

сиѐсӣ. 

Дар оиннома мумкин дигар қоидаҳое низ мавҷуд бошанд, ки ба 

фаъолияти ҳизби сиѐсӣ дахл доранд [7, мод.6].  

Бақайдгирии давлатии ҳизбҳои сиѐсӣ аз ҷониби Вазорати адлияи 

Ҷумҳурии Тоҷикистон амалӣ гардонида мешавад. Мақомоти ҳокимияти 

давлатии Ҷумҳурии Тоҷикистон ҳизби сиѐсиеро, ки аз тарафи Вазорати 

адлияи Ҷумҳурии Тоҷикистон ба қайд гирифта шудааст, ба таври зайл 

дастгирӣ менамоянд: 

- Таъмини дастрасии баробар ба воситаҳои давлатии ахбори умум; 

- Таъмини имкониятҳои баробар барои гузаронидани марказҳои 

интихоботӣ (ниг.[116, с.34]). 

 Вазорати адлияи Ҷумҳурии Тоҷикистон ҳизбҳои зеринро ба қайд 

гирифтааст: Ҳизби халқӣ – демократии Тоҷикистон, Ҳизби демократии 

Тоҷикистон, Ҳизби коммунистии Тоҷикистон, Ҳизби сотсиалистии 

Тоҷикистон, Ҳизби сотсиал-демократии Тоҷикистон, Ҳизби аграрии 

Тоҷикистон, Ҳизби ислоҳоти иқтисодии Тоҷикистон. 

Мавҷудияти системаи бисѐрҳизбӣ аз он гувоҳӣ медиҳад, ки дар 

Тоҷикистон низоми сиѐсии демократӣ рӯ ба ташаккул овардаасту 

плюрализми сиѐсӣ, яъне гуногунандешии сиѐсӣ ба роҳ монда шудааст.  

Имрӯз дар Тоҷикистон ҳизбҳо имконият доранд, ки номзадҳои 

худро ба парламент пешбарӣ созанд ва дар интихобот ширкат намоянд. 

Дар асоси қонуни конститутсионӣ дар Ҷумҳурии Тоҷикистон 

ҳизбҳои сиѐсӣ метавонанд дар интихоботи Президенти Ҷумҳурии 

Тоҷикистон ва интихоботи вакилони маҷлиси намояндагони Маҷлиси 

Олӣ номзадҳои худро пешбарӣ намоянд ва интихоб шаванд. Дар 

интихоботи президентӣ, ки 11.10. 2020 баргузор шуд, номзадҳо аз 5 ҳизби 

сиѐсӣ пешбарӣ гардиданд ва натиҷаи интихобот ба тариқи зайл буд: 

1. Ҳизби халқии демократии Тоҷикистон - Эмомалӣ Раҳмон 

90,92%; 

2. Ҳизби аграрии Тоҷикистон - Рустам Латифзода 3,30%; 

3. Ҳизби сотсиалистии Тоҷикистон - Абдулҳалим Ғаффорзода 

1,49%; 

4. Ҳизби ислоҳоти иқтисодии Тоҷикистон - Рустам Раҳматзода 

2,15%; 

5. Ҳизби коммунистии Тоҷикистон - Мироҷ Абдуллоев 1,70%. 

Натиҷаи интихоботи вакилони Маҷлиси намояндагони Маҷлиси 

Олӣ, ки дар таърихи 02.03.2025 баргузор гардид, натиҷаҳо аз номзадҳои 

ҳизбӣ чунин буданд: 

ҲХДТ 12 нафар, ҲАТ 5 нафар, ҲИИТ 3 нафар, ҲСТ 1 ва ҲДТ 1 нафар 

ва дар маҷмуъ 22 вакил дар Маҷлиси намояндагони Маҷлиси Олӣ 

шомил шуданд.  

Имрӯз Ҷумҳурии Тоҷикистон қадамҳои устувори хешро дар роҳи 

бунѐди ҷомеаи демократӣ гузошта, дар ташаккул ва инкишофѐбии 

ҷомеаи шаҳрвандӣ саъю кӯшиш намуда истодааст. Дар Ҷумҳурии 

Тоҷикистон бунѐди низоми сиѐсии демократӣ оғоз гардида, халқ ҳамчун 

манбаи ҳокимият эътироф шуда, раванди ташаккулѐбии институтҳои 

демократӣ бо ташаббӯси ҳокимияти сиѐсию давлатӣ идома дорад. 

«Дар Тоҷикистон халқ баѐнгари соҳибихтиѐрӣ ва сарчашмаи ягонаи 

ҳокимияти давлатӣ буда, онро бевосита ва ѐ ба воситаи вакилони худ 

амалӣ мегардонад. 

Ифодаи олии бевоситаи ҳокимияти халқ раъйпурсии умумихалқӣ ва 

интихобот аст» [1, мод.6, қ.1,2]. 

Ҳадафи олии ҷомеаи демократӣ ин бунѐд ва ташаккулу  инкишофи 

«ҷомеаи шаҳрвандӣ» буда, мавқеъ ва нуфузи демократия аз сатҳи 

инкишофи ҷомеаи шаҳрвандӣ вобаста мебошад. Ҳукумати Ҷумҳурии 

Тоҷикистон ҳуқуқу озодиҳои шаҳрвандонро эътироф ва эҳтиром 

менамояд ва бунѐди ҷомеаи шаҳрвандиро ҳадафи олии худ медонад.  

 Заминаҳои ҳуқуқии бунѐди «ҷомеаи шаҳрвандӣ» мавҷуд буда, 

тадриҷан омилҳои сиѐсию фарҳангӣ ва иқтисодию иҷтимоии он 

ташаккул ва инкишоф меѐбанд. Комилан метавон қайд намуд, ки имрӯз 

Ҷумҳурии Тоҷикистон дар ин самт яке аз кишварҳои дар ҳоли рушд 

қарордошта, маҳсуб мегардад. Тоҷикистон баҳри воқеӣ гардидани 

арзишҳои ҷомеаи озоду демократӣ як қатор корҳои назаррасро амалӣ 

сохта истодааст. Ҷомеаи шаҳрвандӣ инъикоскунандаи рушди низоми 

сиѐсии  демократии ҷомеа мебошад. Тоҷикистони соҳибистиқлол роҳи 

бунѐди ҷомеаи демократӣ ва ҳуқуқиро пеш гирифта, дар ин самт 

кӯшишҳои зиѐд намуда истодааст. Дар низоми сиѐсии демократӣ ва 

ҷомеаи шаҳрвандӣ инсон, ҳуқуқ ва озодии ӯ арзиши олӣ маҳсуб 

мегардад. Давлати ҳуқуқбунѐд ҷанбаҳои ҳуқуқии мавҷудият ва 

ташаккули ҷомеаи шаҳрвандиро таъмин менамояд. Дар давлати 

ҳуқуқбунѐд идораи конститутсионӣ ба роҳ монда шудааст, ки бо таъсири 

он низоми безиддияти ҳуқуқӣ, хокимияти судии шаффоф ва ҳифзи 

ҳуқуқу озодиҳои шаҳрвандон дар мадди аввал гузошта мешаванд. 
«Ҳуқуқу  озодиҳои инсон ва шаҳрванд ба воситаи Конститутсия, 

қонунҳои ҷумҳурӣ ва санадҳои ҳуқуқии байналмилалие, ки аз тарафи 

Тоҷикистон эътироф шудаанд, ҳифз мегарданд. 

Ҳуқуқ ва озодиҳои инсон ва шаҳрванд бевосита амалӣ мешаванд. 

Онҳо мақсад, мазмун ва татбиқи қонунҳо, фаъолияти ҳокимияти 

қонунгузор, иҷроия, мақомоти маҳаллии ҳокимияти давлатӣ ва 

худидоракуниро муайян мекунанд ва ба воситаи ҳокимияти судӣ таъмин 

мегарданд. 

Маҳдуд кардани ҳуқуқу озодиҳои инсон ва шаҳрванд танҳо ба 

мақсади таъмини ҳуқуқ ва озодии дигарон, тартиботи ҷамъиятӣ, ҳимояи 

асосҳои сохтори конститутсионӣ, амнияти давлат, мудофиаи мамлакат, 

ахлоқи ҷомеа, сиҳатии аҳолӣ ва тамомияти арзии ҷумҳурӣ раво дониста 

мешавад» [1, мод.14].  

Барои ташаккул ва инкишоф додани ҷомеаи демократӣ бояд пеш аз 

ҳама маданияти ҳуқуқии шаҳрвандон баланд бардошта шавад. Сатҳи 

баланди шуур ва маданияти сиѐсию ҳуқуқии шаҳрвандон устуворӣ ва 

пояндагии ҷомеаи демократиро нигоҳ медорад. Ҷомеаи  шаҳрвандӣ  

мувофиқи  таълимоти  иҷтимоии  Т. Гоббс «зинаи  олии инкишофи  

ҷамъият буда,  ба меъѐрҳои ҳуқуқии этирофшуда аз ҷониби ҷомеаи 

ҷаҳонӣ    такя менамояд» (ниг.[234]). 

Ахлоқу меъѐрҳои ҳуқуқӣ ва қонунҳо қисмати муҳими ҳуввияти 

миллии аҳолиро ташкил менамоянд, ки ба ин васила одамон 

рафторашонро ба танзим медароранд.  

Сохтмони ҷомеаи шаҳрвандӣ  ба чигунагии режими  сиѐсӣ  ва 

идеологияи давлат  вобаста буда,  танҳо  ба воситаи  давлат санадҳои  

меъѐрӣ - ҳуқуқӣ   иштирок намудани  он ҷомеаи шаҳрвандиро таъсису 

инкишоф додан  мумкин аст, чунки  инкишофи босуръати  фаъолияти  

қонунэҷодкунии давлат  тамоми доираҳои  мухталифи  муносибатҳои  

бисѐрҷонибаи одамонро фаро мегирад,  ба  рафтору амали онҳо  таъсир 

мерасонад, ҳол он ки  дар гузаштаи начандон дур баъзе аз  ин доираҳои  

муносибатҳои тарафайни одамон  ба воситаи  меъѐрҳои  ахлоқӣ,  урфу 

одат,  анъанаҳо  ва  қонунҳои  одии ҳуқуқӣ танзим  мешуданд (ниг. [121, 

с.34]).  

Дар ҷомеаи шаҳрвандӣ инсон арзиши олӣ дошта, ҳуқуқ ва озодиҳои 

он аз ҷониби давлат ҳифз ва кафолат дода мешаванд. Одамон дар он 

озодона иродаи хешро амалӣ сохта, мавқеи хешро дар ҷомеа муайян 

месозанд.  

Ҷомеаи комили шаҳрвандӣ, сатҳи олии фаҳмиши шаҳрвандӣ, 

фарҳанг, инкишофи меъѐрҳои ахлоқиро, ки муносибатҳои ҷамъиятӣ ва 

байни шахсиятҳоро ба танзим медарорад, ифода мекунад [100, с.134].   

Дар Тоҷикистон ҷомеаи шаҳрвандӣ падидаи нисбатан нав аст. 

Ҳадаф аз бунѐди ҷомеаи шаҳрвандӣ дар Тоҷикистон ин ташаккул додани 

институтҳои демократӣ ва ба як тартибу низоми муқаррарӣ даровардани 

муносибатҳои ҷамъиятӣ, беҳтар намудани сатҳи иҷтимоии аҳолӣ, 

ҳимояи ҳуқуқу озодиҳои шахс, фаъолияти озодонаи иқтисодӣ ва 

имконияти баробари рушд ва ҳамчунин муносибатҳои байни давлат ва 

шаҳрвандонро ба танзим даровардан аст. 

Аз он хотире, ки дар Ҷумҳурии Тоҷикистон қадамҳои аввалин дар 

маҷрои демократикунонии ҳаѐти ҷомеа гузошта шуда истодааст, дар 

ҷумҳурӣ то ҳол ҷомеаи шаҳрвандӣ ба таври бояду шояд ташаккул ва 

инкишоф наѐфтааст. Метавон гуфт, ки вазъи иҷтимоию иқтисодии 

кишвар ба рушду нумӯи ҷомеаи шаҳрвандӣ таъсири муҳим мерасонад. 

Фарҳанг ва тамаддуни ҳар як кишвар аз вазъи иқтисодӣ ва иҷтимоии он 

вобаста мебошад. Ҷанги шаҳрвандии дар Тоҷикистон бавуқӯъомада, 

ҳолати иҷтимоӣ ва иқтисодии кишварро харобу валангор гардонида, 

боиси ба амал омадани буҳрони иҷтимоӣ ва иқтисодӣ гардид. Ин ба 

тараққиѐт ва инкишофи соҳаҳои мухталифи кишвар таъсири манфӣ 

расонида, рушду нумӯи давлатро заиф сохт. Барои бунѐди ҷомеаи 

шаҳрвандӣ пеш аз ҳама бояд ҳолати иқтисодӣ ва иҷтимоии аҳолиро 

беҳтар намуд. Дар ташаккулу инкишоф ѐфтани ҷомеаи шаҳрвандӣ 

рушди муътадили ҳаѐти иқтисодию иҷтимоии ҷомеа нақши муҳим 

мебозад. Зеро буҳрони  иқтисодию иҷтимоӣ имкон намедиҳад, ки 

институтҳои  ҷомеаи шаҳрвандӣ рӯ ба ташаккулу инкишоф оранд. Дар 

мавриди паст будани вазъи иқтисодию иҷтимоӣ дар ҷомеа принсипҳои 

ҷомеаи шаҳрвандӣ аз ҷониби шаҳрвандони кишвар эътироф ва эҳтиром 

намегарданд.  
Ҷумҳурии Тоҷикистон баъд аз соҳибистиқлол гардидан ва рӯ ба 

демократикунонии ҳаѐти сиѐсии ҷомеа овардан, яке аз субъектҳои фаъол 

дар системаи муносибатҳои байналхалқӣ ба ҳисоб рафта, узви як қатор 

созмонҳои байналхалқии олами муосир, ба монанди СММ, Бонки 

байналхалқии таҷдид ва рушд, Хазинаи байналхалқии асъор, 

Корпоратсияи байналхалқии молиявӣ, Ассотсиатсияи байналхалқии 

инкишоф, Созмони умумиҷаҳонии тандурустӣ, Ташкилоти 

байналхалқии меҳнат ва ғайра мебошад. 

Ҳамчунин ҳамкориҳои рушдѐбанда ва босамари Ҷумҳурии 

Тоҷикистон бо чунин ташкилотҳои байналхалқии  минтақавию 

байниминтақавӣ аз қабили Иттиҳоди Давлатҳои Мустақил, Созмони 

Ҳамкориҳои Шанхай, Созмони аҳдномаи амнияти дастаҷамъӣ, Созмони 

ҳамкориҳои иқтисодӣ, Созмони амният ва ҳамкорӣ дар Аврупо ва 

Созмони ҳамкории исломӣ ба роҳ монда шуда, муносибатҳо дар ин самт 

густариш  меѐбанд. 

Ҷумҳурии Тоҷикистон узви даҳҳо ташкилотҳои байналхалқии 

ғайриҳукуматӣ, аз ҷумла, Федератсияи байналхалқии ҷамъияти Ҳилоли 

Аҳмар, Табибони бидуни марз, Кумитаи байналхалқии Салиби Сурх, 

Кумитаи байналхалқии наҷот ва ғайраҳо мебошад. Инчунин Ҷумҳурии 

Тоҷикистон иштирокчии бисѐр шартномаҳои байналхалқии бисѐрҷониба 

ва дуҷониба аст.     

Ҷумҳурии Тоҷикистон иштирокчии чандин шартномаҳои 

бисѐрҷонибаи байналхалқӣ, ба монанди Конвенсияи Вена оид ба 

муносибатҳои дипломатӣ аз 18 апрели соли 1961 (4.11.1995), Конвенсияи 

Вена «Дар бораи ҳуқуқи шартномаҳои байналхалқӣ» аз 23 майи соли 

1969 (4.11.1995), Паймони байналхалқӣ доир ба ҳуқуқҳои шаҳрвандӣ ва 

сиѐсӣ аз 16 декабри соли 1966 (13.11.1998) ва ғайраҳо мебошад. Ҳамчунин 

Ҷумҳурии Тоҷикистон иштирокчии чунин Шартномаҳои байналхалқии 

дуҷониба, аз зумраи Созишномаи байни Ҳукумати Ҷумҳурии Тоҷикистон 

ва Ҳукумати Иѐлоти Муттаҳидаи Амрико дар бораи супоридани ашхос 

ба Суди байналхалқии ҷиноятӣ аз 8.10.2003, Созишномаи байни 

Ҳукумати Ҷумҳурии Тоҷикистон ва Ҳукумати Федератсияи Русия дар 

бораи фаъолияти меҳнатӣ ва ҳифзи ҳуқуқи шаҳрвандони Ҷумҳурии 

Тоҷикистон дар Федератсияи Русия ва шаҳрвандони Федератсияи Русия 

дар Ҷумҳурии Тоҷикистон аз соли 2004, Созишнома оид ба ҳамкориҳои 

техникӣ байни Ҳукумати Ҷумҳурии Тоҷикистон ва Ҳукумати Япония ва 

ғайра мебошад. 

Мақом ва нақши ҳокимият дар раванди демократикунонии ҳаѐти 

сиѐсии ҷомеа хеле бузург буда, барои амалӣ гардидани ин ҳадаф 

бартараф намудани таҳдиду хатарҳо ва таъмини суботи сиѐсӣ шарт ва 

зарур мебошад. Неруҳое, ки дар ин самт барои демократикунонии ҳаѐти 

сиѐсии ҷомеа монеа эҷод менамоянд, ин падидаҳои номатлуби аср, аз 

ҷумла, экстремизм ва терроризм мебошанд. Неруҳои экстремистӣ ва 

террористӣ ба раванди демократикунонии ҳаѐти ҷомеа таъсири манфӣ 

расонида, кӯшиш менамоянд, ки ба фаъолияти ҳокимияти сиѐсӣ ва 

ҳокимияти давлатӣ дар ин самт мушкилот эҷод намоянд. Моҳиятан 

неруҳои экстремистӣ ва терористӣ дар кишварҳои мусалмонӣ хусусияти 

зиддилибералӣ ва зиддидемократӣ доранд. Нақши ҳокимияти сиѐсӣ ва 

ҳокимияти  давлатӣ дар демократикунонии ҳаѐти ҷомеа ва дар бартараф 

намудани неруҳои экстремистӣ ва террористӣ хеле барҷаста мебошад. 

Хосатан нақши ҳокимияти давлатӣ дар ин ду самт, яъне 

демократикунонии ҳаѐти  сиѐсии ҷомеа ва бартараф намудани падидаҳои 

номатлуби аср хеле арзишманд аст. Барои муваффақ гардидан дар ин ду 

самти мазкур, мавҷудияти се шохаи ҳокимияти давлатӣ - қонунбарор, 

иҷроия ва судӣ шарт ва зарур мебошад. Яъне ин се шохаи ҳокимияти 

давлатӣ дар амалӣ гардидани ин ҳадафҳо ѐрии амалӣ мерасонанд.   

     «Баъди ба даст овардани Истиқлолияти давлатӣ Ҷумҳурии 

Тоҷикистон тадриҷан аз сохтори ҷамъиятии коммунистию сотсиалистӣ 

ба сохтори демократию сармоядорӣ ворид гардид. Гузашта аз ин, 

ташаккули давлати ҳуқуқбунѐд, дунявӣ ва соҳибихтиѐр рукнҳои 

муҳимтарини давлатдории навини Тоҷикистон интихоб гардиданд. 

Давраи гузариш аз як сохтор ба сохтори дигар аз як ҷониб раванди хеле 

мушкилу мураккаб ва аз ҷониби дигар марҳилаи хеле ҳассос мебошад. 

Мураккабии масъала дар он зоҳир мешавад, ки арзишҳои сохтори нави 

ҷамъиятӣ бояд дар зеҳну шуури ҷамъиятӣ мустаҳкам гардонида шаванд, 

то ки ҷонибдорони ин гуна арзишҳо бештар гарданд. Аммо анҷом 

додани ин кор хеле мушкил аст. Зеро агар дар сатҳи шуури ҷамъиятӣ 

ҷойгир намудани як ғоя мушкил бошад, аз зеҳну тафаккури мардум 

берун овардану дур намудани ғояҳои сохтори пештара аз ин ҳам 

мушкилтар аст. Бар замми ин дар ин раванд боз мушкилиҳое пайдо 

мешаванд, ки амнияти идеологии кишварро зери хавфу хатар қарор 

медиҳанд. Дар байни онҳо таҳдиду хатарҳои идеологӣ ва таъсири онҳо 

ба афкори ҷамъиятӣ метавонанд оқибатҳои ногувор дошта бошанд» 

[181, с.22-28]. 

     Ҷумҳурии Тоҷикистон баъд аз соҳибистиқлол гардидан роҳи 

демократикунони ҳаѐти сиѐсии ҷомеаро пеш гирифт ва дар ин раванд ба 

падидаҳои номатлуби аср, яъне экстремизм ва терроризм рӯ ба рӯ 

гардид.  Ҷумҳурии Тоҷикистон баҳри амалӣ сохтани ин ҳадафҳои худ, 

яъне демократикунонии ҳаѐти сиѐсии ҷомеа ва бартараф намудани он 

неруҳое, ки дар раванди амалӣ гардидани ин  мақсад монеа эҷод 

менамоянд, аз тамоми иқтидори ҳокимияти давлатӣ самаранок истифода 

мебарад. Мубориза бурдани давлати Тоҷикистон бар муқобили 

экстремизм ва терроризм ба хотири ҳифзи суботи сиѐсӣ мебошад. 

     Истилоҳи «субот» (аз калимаи лотинии stabilis - устувор, доимӣ) 

маънои мустаҳкам ва устувору доимӣ нигоҳ доштани ҳолат мебошад. 

Моҳиятан мафҳуми «субот» бо чунин категорияҳо, аз ҷумла, 

тағйирнопазирӣ ва муътадилӣ айният дорад. «Суботи сиѐсӣ вазъияти 

ҳаѐти сиѐсии ҷомеа мебошад, ки дар фаъолияти устувори тамоми 

институтҳои сиѐсии ҷомеа, бо риояи муқаррарот зоҳир мегардад. 

Меъѐрҳои ҳуқуқӣ, сиѐсӣ ва ахлоқӣ, инчунин муҳимтарин анъанаҳои 

ҷамъиятие, ки дар он ташаккул ѐфтаанд, дар маҷмуъ дар ҳалли осоиштаи 

вазъиятҳои низоӣ имкон медиҳад, ки ин системаи ҷамъиятӣ бо нигоҳ 

доштани сохтор ва эътимодӣ сифатӣ самаранок фаъолият ва инкишоф 

ѐбад» [238]. 

Дар раванди демократикунонии ҳаѐти сиѐсии ҷомеа мавҷудияти 

суботи сиѐсӣ шарт ва зарур буда, таъмини муътадили ташаккулу 

инкишофѐбии  институтҳои демократӣ бе суботи сиѐсӣ имконнопазир 

мебошад. Дар маҷмуъ ташаккулу инкишофѐбии тамоми соҳаҳои ҳаѐти 

ҷомеа, аз ҷумла, иқтисодию иҷтимоӣ ва сиѐсию фарҳангӣ бе суботи 

сиѐсӣ ғайриимкон аст. Экстремизм ва терроризм рақибони ашаддии 

суботи сиѐсӣ дар ҷомеа мебошанд.  

Асосгузори сулҳу ваҳдати миллӣ – Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон зимни ироаи Паѐми 

солонаи худ 26 январи соли 2021 ба ин масъала таваҷҷуҳ намуда, қайд 

карда буданд, ки «пайравони созмонҳои террористиву экстремистӣ 

барои ноором сохтани вазъият дар ҷомеа ва тафриқаандозиву 

барангехтани низоъҳои диниву мазҳабӣ кӯшиш карда, барои гумроҳ 

сохтани сокинони мамлакат, бахусус, ҷавонон ва ба созмонҳои 

манъшуда ҷалб намудани онҳо аз шабакаҳои интернетӣ васеъ истифода 

мебаранд» [242]. 

     Воқеан, барангехтани таассуби динию мазҳабӣ амали манфӣ буда, 

натиҷаи он ба вуҷуд омадани ихтилофу низоъҳои динию мазҳабӣ 

мебошад. Дар раванди сиѐсӣ неруҳои мухолифи дохилӣ ва хориҷӣ 

ҳамеша кӯшиш менамоянд, ки тавассути тафриқаандозӣ ва барангехтани 

низоъ пояҳои ҳокимиятро заиф созанду буҳрони сиѐсиро ба вуҷуд оранд 

ва дар ин замина ҳадафҳои худро амалї намоянд. Дар ин самт созмонҳои 

экстремистӣ ва террористӣ кӯшиш менамоянд, ки аз иқтидори бузурги 

ҷавонон истифода баранд.  

        Дар таҳқиқоти олимон муборизаи зиддитеррористӣ бо истифодаи 

меъѐрҳои сахт (неруҳои мусаллаҳ, мақомоти ҳифзи тартиботи ҷамъиятӣ, 

мақомоти ҳифзи ҳуқуқ, хадамоти истихборотӣ ва ғайра) ва меъѐрҳои 

нарм (коҳиш додани таъсири тундгароии динӣ, таъмини рушду 

инкишоф, баланд бардоштани сатҳу сифати таълиму тарбия ва ғайра) 

амалӣ карда мешавад (ниг.[145, с.432]).    

Давлат дар мубориза бо ҷараѐнҳои экстремистӣ ва террористӣ аз 

неруи ҳокимият истифода мебарад. Ҳокимияти қонунбарор дар ин самт 

қонун қабул намуда, ҳокимияти иҷроия қонунҳоро дар амал татбиқ 

месозад ва ҳокимияти судӣ дар нисбати он афроде ки дар ин самт ҷиноят 

содир менамоянд, ҳукм ҷорї менамояд. Давлат дар мубориза бо ин 

падидаҳои номатлуб тавассути ҳокимият ҳам аз неруи сахт ва ҳам аз 

неруи нарм истифода хоҳад бурд. 

Президенти кишвар дар Паѐми соли 2015 иброз доштанд, ки 

«терроризм ва экстремизм, аз як ҷониб, чун вабои аср хатари глобалии 

ҷиддӣ буда, аз ҷониби дигар, аъмоли он гувоҳ аст, ки террорист ватан, 

миллат ва дину мазҳаб надорад, балки як таҳдиде ба ҷомеаи ҷаҳонӣ ва 

ҷони ҳар як сокини сайѐра аст» [243]. 

Воқеан, терроризм ва экстремизм таҳдидест ба тамоми ҷомеаи 

ҷаҳонӣ. Дар Ҷумҳурии Тоҷикистон ҳанӯз аз соли 1999 Қонун «Дар бораи 

мубориза бар зидди терроризм» қабул гардида буд. Дар қонуни мазкур 

зери мафҳуми «фаъолияти зиддитеррористӣ» фаъолияте дониста 

мешавад, ки он бо мақсади ҳимоя намудани шахс, ҷомеа ва давлат аз 

фаъолияти террористӣ ба амал бароварда мешавад. Дар қонуни 

зикргардида, фаъолияти террористӣ бошад чунин навъҳои фаъолиятро 

дар бар мегирад: 

- ташкил, банақшагирӣ, тайѐр кардан ва содир намудани амали 

террористӣ; 

- иғво андохтан ба амали террористӣ, зӯроварӣ ба ашхоси воқеӣ ѐ 

маҷбур кардани ташкилот, несту нобуд сохтани амвол ва дигар 

объектҳои моддӣ бо мақсадҳои террористӣ; 

- ташкили воҳидҳои ғайриқонунии мусаллаҳ, иттиҳоди ҷинояткорӣ 

(ташкилоти ҷинояткорӣ), гурӯҳҳои муташаккил барои содир кардани 

амали террористӣ, ҳамчунин иштирок дар чунин амал; 

- ҷалб кардану мусаллаҳ гардонидан, таълим додан ва истифода бурдани 

террористҳо; 

- бо маблағ таъмин кардани ташкилоти террористӣ ѐ гурӯҳи террористӣ 

ѐ кӯмаки дигар ба онҳо [10]. 

Дар мубориза бар муқобили экстремизм ва терроризм ташаккул 

додани маърифати ҳуқуқии ҷомеа шарт ва зарур мебошад. Донистани 

мазмуну муҳтавои қонунҳои Ҷумҳурии Тоҷикистон дар самти мубориза 

бо экстремизм ва терроризм метавонад шахс ва ҷомеаро ҳушѐр созад ва 

аз шомил шудан ба ҷараѐнҳои номатлуб нигоҳ дорад. Гарчанде ки 

омилҳои шомил шудан ба ҷараѐнҳои номатлуб хеле зиѐд аст, вале 

метавон маърифати пасти ҳуқуқиро низ ба зумраи он омилҳо дохил 

намуд. 

Дар моддаи 7-уми Ќонуни Ҷумҳурии Тоҷикистон «Дар бораи 

мубориза бар зидди терроризм» субъектҳои бевосита бар зидди 

терроризм муборизабаранда нишон дода шудаанд. 

Субъектҳои бевосита бар зидди терроризм муборизабаранда, аз 

ҷумла, амнияти зиддитеррористии худро таъминкунанда дар доираи 

ваколатҳое, ки Конститутсияи (Сарқонуни) Ҷумҳурии Тоҷикистон, 

ҳамин Қонун, дигар қонунҳо ва санадҳои меъѐрии ҳуқуқии Ҷумҳурии 

Тоҷикистон муқаррар намудаанд, мақомоти зерин мебошанд: 

  - Кумитаи давлатии амнияти миллии Ҷумҳурии Тоҷикистон; 

- Вазорати корҳои дохилии Ҷумҳурии Тоҷикистон; 

- Вазорати мудофиаи Ҷумҳурии Тоҷикистон; 

- Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон; 

- Гвардияи миллии Ҷумҳурии Тоҷикистон; 

- Кумитаи ҳолатҳои фавқулодда ва мудофиаи граждании назди 

Ҳукумати Ҷумҳурии Тоҷикистон. 

Номгӯи субъектҳои бевосита бар зидди терроризм 

муборизабаранда танҳо тавассути қонун тағйир дода ѐ илова карда 

мешавад [11].     

Дар Ҷумҳурии Тоҷикистон Қонун «Дар бораи мубориза бар зидди 

экстремизм (ифротгароӣ)» аз соли 2003 амал намуда, дар моддаи 6-уми 

қонуни мазкур субъектҳои мубориза бар зидди экстремизм нишон дода 

шудааст.  

 Мубориза бар зидди экстремизм яке аз вазифаҳои афзалиятноки 

давлат мебошад. Вай вазифаҳои худро дар ин соҳа ба воситаи мақомоти 

ҳокимияти қонунгузорӣ, иҷроия ва судӣ амалӣ мегардонад.  

Субъектҳои бар зидди экстремизм муборизабаранда мақомоти 

давлатии зерин мебошанд: 

- Кумитаи давлатии амнияти миллии Ҷумҳурии Тоҷикистон; 

- Вазорати корҳои дохилии Ҷумҳурии Тоҷикистон; 

- Вазорати корҳои хориҷии Ҷумҳурии Тоҷикистон; 

- Вазорати адлияи Ҷумҳурии Тоҷикистон; 

- Хадамоти гумруки назди Ҳукумати Ҷумҳурии Тоҷикистон. 

 Мақомоти ҳокимияти давлатӣ ва идоракунӣ, мақомоти иҷроияи 

маҳаллии ҳокимияти давлатӣ ва мақомоти худидоракунии маҳаллӣ дар 

доираи ваколатҳои худ дар мубориза бар зидди экстремизм иштирок 

мекунанд. 

 Роҳбарии умумиро дар мубориза бар зидди экстремизм Ҳукумати 

Ҷумҳурии Тоҷикистон амалӣ мегардонад. 

 Судҳои Ҷумҳурии Тоҷикистон дар мубориза бар зидди экстремизм 

бо тартиб ва шароитҳои пешбининамудаи Конститутсияи (Сарқонуни) 

Ҷумҳурии Тоҷикистон, Қонуни мазкур ва қонунҳои Ҷумҳурии 

Тоҷикистон иштирок менамоянд. 

Мақомоти прокуратура дар доираи ваколатҳои худ иҷроиши 

қонунҳоро оиди мубориза бар зидди экстремизм назорат мебаранд [12]. 

Имрӯз масъалаи мубориза бурдан бар муқобили экстремизм ва 

терроризм ба яке аз масоили глобалӣ табдил ѐфта, ҷомеаи ҷаҳониро 

нигарон сохтааст. Аз зуҳури ин падидаҳои номатлуби аср афроди бе 

гуноҳ азият мекашанд. Таъсири манфии ин падидаҳоро ба раванди 

демократикунонии ҳаѐти сиѐсии ҷомеа ва ба муҳоҷирони меҳнатӣ 

комилан метавон мушоҳида намуд. 

Моҳи январи соли 2017 Д. Трамп қарореро зери унвони «Ҳимояи 

миллат аз воридшавии террористони хориҷӣ ба ИМА» имзо намуд, ки 

мувофиқи он шаҳрвандони Ироқ, Сурия, Эрон, Судан, Лубнон, Сомалӣ 

ва Яман минбаъд ба кишвар роҳ дода намешаванд. Ҳатто дар замони ба 

имзо расидани ин қарор шаҳрвандони ин кишварҳо, ки барои сафар 

намудан ба Амрико раводид дарѐфт намуда буданд, наметавонистанд, ки 

сафари худро оғоз намоянд (ниг.[246]). 

То соли 2001 бо ташаббуси СММ дар самти мубориза бо 

терроризм як қатор конвенсияҳо қабул гардидааст. Чунончи, соли 1963 

«Конвенсия дар бораи ҷиноятҳо ва дигар амалҳои дар дохили 

ҳавопаймоҳо содиршаванда» [2], соли 1970 «Конвенсия дар бораи 

мубориза бо амалҳои ғайриқонунӣ ба даст овардани ҳавопаймоҳо» [3], 

соли 1971 «Конвенсия дар бораи мубориза бо амалҳои ғайриқонунии дар 

муқобили амнияти авиатсияи шаҳрвандӣ содиршаванда» [4], соли 1973 

«Конвенсия дар бораи пешгирӣ ва ҷазодиҳии амалҳои ҷиноятии дар 

муқобили шахсони дорои ҳимояи байналмилалӣ ва намояндагони 

дипломатӣ содиршаванда» [5], соли 1979 «Конвенсияи байналмилалӣ дар 

бораи мубориза бо гаравгонгирӣ» [13] ва ғайра қабул гардидаанд. 

Кумитаи зиддитеррористии СММ на танҳо мониторинги риояи 

меъѐрҳои созишномаҳои зиддитеррористиро анҷом медиҳад, балки 

стратегияи глобалии зиддитеррористии СММ-ро, ки соли 2006 қабул 

гардида буд, дар амал татбиқ менамояд. Стратегияи мазкур аз чаҳор 

қисми асосї иборат мебошад: якум, аз байн бурдани шарту шароите, ки 

барои паҳншавии терроризм мусоидат менамоянд; дуюм, мубориза бо 

терроризм ва аз байн бурдани он; сеюм, мустаҳкам намудани иқтидори 

зиддитеррористии давлатҳои узви СММ, инчунин созмонҳои 

байналмилалӣ, аз ҷумла, Хазинаи умумиҷаҳонии асъор, Бонки ҷаҳонӣ, 

Интерпол, Магате ва ғайра; чорум, дар вақти гузаронидани амалиѐтҳои 

зиддитеррористӣ риоя намудани  ҳуқуқу озодиҳои инсон [239]. 

Дар омори пешниҳодшуда дар давлатҳои зерин аз соли 1970 то 

соли 2014 аз ҳама бештар амалҳои террористӣ рух додаанд: дар Ироқ – 

16023 амали террористӣ, дар Покистон – 11522, дар Ҳиндустон – 9069, 

дар Колумбия – 7942 ва дар Афғонистон – 7765 амали террористӣ рух 

додаанд [241].    

  Дар таъмини суботи сиѐсӣ ва раванди демократикунонии ҳаѐти 

сиѐсии ҷомеа мақом ва нақши шуури сиѐсӣ, психологияи сиѐсӣ, 

идеологияи сиѐсӣ ва маданияти сиѐсии ҷомеа хеле барҷаста мебошад. 

Ҳокимияти сиѐсӣ ва ҳокимияти давлатӣ тавассути вазифаи маърифатию 

тарбиявӣ ва мадании худ аз системаи маориф ва воситаҳои ахбори омма 

истифода мебаранд. Дар ин самт имрӯз ҷангҳои иттилоотӣ таъсири 

манфӣ расонида, неруҳои экстремистӣ ва террористӣ тавассути 

идеологияи сиѐсӣ кӯшиш менамоянд, ки ба шуури сиѐсӣ ва психологияи 

сиѐсии ҷомеа таъсири манфӣ расонанд.   

Ҳамин тариқ, метавон чунин натиҷагирӣ намуд, ки 

демократикунонии системаҳои сиѐсии ҷомеа яке аз тамоюлҳои асосӣ дар 

раванди сиѐсии ҷаҳонӣ ба ҳисоб рафта, аксарияти кишварҳои оламро 

дар худ фаро гирифтааст. Мақом ва нақши барҷастаи ҳокимиятро дар 

раванди демократикунонии ҳаѐти сиѐсии ҷомеа наметавон сарфи назар 

намуд, баръакс мақоми онро дар ин самт метавон бузург арзѐбӣ кард. 

Ҳокимият қудрати созандагӣ дошта, вобаста ба идеологияҳои сиѐсӣ ва 

режимҳои сиѐсӣ самти фаъолияти он муайян карда мешавад. Ҳокимият 

дастгоҳи муқтадирест, дар дасти элитаи сиѐсии ҳукмрон, ки баҳри амалӣ 

гаштани ҳадафҳои сиѐсию иқтисодӣ ва иҷтимоию фарҳангӣ истифода 

бурда мешавад. Дар амалӣ гардидани идеологияҳои сиѐсӣ ва режимҳои 

сиѐсӣ хоҳ демократӣ бошанд ва ѐ ғайридемократӣ мақом ва нақши 

ҳокимият барҷаста мебошад. Новобаста аз он ки идеологияҳи сиѐсӣ ва 

режимҳои сиѐсӣ самти фаъолияти ҳокимиятро муайян мекунанд, вале бе 

ҳокимият ягон идеологияи сиѐсӣ ва режими сиѐсӣ қудрати амалӣ 

гардонидани ҳадафҳои худро надорад. Аз ин хотир, тавоно ва созанда 

будани ҳокимиятро дар низоми давлатдорӣ ва дар раванди ҳаѐти ҷомеа 

мебояд бузург арзѐбӣ намуд. Баъд аз соҳибистиқлол гардидан Ҷумҳурии 

Тоҷикистон бунѐди давлати соҳибихтиѐр, демократӣ, ҳуқуқбунѐд, дунявӣ 

ва ягонаро ҳадафи олии худ қарор дода, дар ин самт қадамҳои устувор 

гузошта истодааст. Дар низоми давлатдорӣ ҳокимият дар 

демократикунонии институтҳои сиѐсӣ ва ташаккулу инкишоф додани 

низоми сиѐсии демократӣ мусоидат менамояд. Новобаста аз оне, ки дар 

раванди демократикунонии системаи сиѐсии Ҷумҳурии Тоҷикистон баъзе 

мушкилоти ҷузъӣ вуҷуд дорад, вале бо мурури замон ин мушкилот 

бартараф гардида, институтҳои демократӣ рӯ ба такомул оварда, низоми 

сиѐсии демократӣ ташаккулу инкишоф хоҳад ѐфт.     

Хулоса 

Мутафаккирони олам мақом ва нақши ҳокимиятро дар раванди 

ҳаѐти сиѐсӣ муҳим арзѐбӣ намуда, ташаккулу инкишофѐбӣ ва пешрафти 

тамоми ҷабҳаҳои ҳаѐти ҷомеаро аз он вобаста донистаанд. Ҳокимият яке 

аз категорияҳои асосии илми сиѐсӣ ба ҳисоб рафта, аксарияти 

донишмандони  олам сиѐсатшиносиро илм дар бораи ҳокимият 

медонанд. Дар илми сиѐсӣ ҳокимият объекти асосии таҳқиқот ба ҳисоб 

рафта, мавҷудияти сиѐсату давлатро бе ҳокимият тасаввур намудан 

имконнопазир аст. Дар равшан сохтани мазмуну моҳият ва хусусиятҳои 

ҳокимият саҳми мутафаккирони олам, аз ҷумла, Афлотун, Арасту, 

Конфутсий, Т. Гоббс, М. Вебер, Т. Парсонс, Х. Лассуэл, Р. Дал, Ш. Л. 

Монтеске, М. Фуко, Ҷ. Локк ва дигарон хеле бузург мебошад. Масъалаи 

ҳокимиятро олимону муҳаққиқон аз нигоҳи илмию назариявӣ таҳлилу 

таҳқиқ намуда, андешаҳои худро баѐн кардаанд.  

Тадриҷан дар низоми давлатдорӣ ҳокимияти сиѐсӣ рӯ ба ташаккулу 

инкишоф оварда, бо иваз шудани форматсияҳои ҷамъиятӣ унсурҳои 

навро дар худ пазируфтааст. Нахустин форматсияи ҷамъиятӣ ин ҷамоаи 

ибтидоӣ буда, дар он моликияти шахсӣ, синфҳо ва воситаҳои истеҳсолот 

вуҷуд надоштанд. Ҳокимиятро шахсе  соҳиб буд, ки дар ҷомеа обрӯ, 

нуфуз ва эътибор дошту аз ҷониби мардум эътироф ва эҳтиром карда 

мешуд. Тадриҷан моликияти хусусӣ ба вуҷуд омада, дар ҷомеа синфҳо 

арзи ҳастӣ намуда, муносибатҳои ҷомеа бо мурури замон куллан тағйир 

мепазиранд. Дар заминаи ба вуҷуд омадани моликияти хусусӣ ва синфҳо 

ҳокимият низ шаклан ва моҳиятан рӯ ба тағйирот оварда, хусусиятҳои 

навро дар худ қабул мекунад.  

Аввалин давлатҳои ғуломдорӣ дар раванди ҳаѐти ҷомеа дар Шарқи 

Қадим ба вуҷуд омадаанд. Синфе, ки соҳиби моликият гардид, 

ҳокимиятро ба даст оварду давлатро бунѐд сохт ва ҳокимияти давлатиро 

барои  ҳимояи моликият ва талаботу манфиатҳои худ тавассути усулҳои 

зӯроварӣ мавриди истифода қарор дод. Ҳокимияти давлатӣ дар раванди 

идоранамоии ҷомеа дар форматсияи ғуломдорӣ аз ҷониби элитаи сиѐсии 

ҳукмрон дар шакли дағал ва ғайриинсонӣ дар нисбати табақаи поѐни 

ҷомеа истифода бурда мешуд. Ғуломон аз ҳуқуқҳои инсонӣ маҳрум буда, 

ҳамчун мол харида, фурӯхта ва ба қатл расонида мешуданд. Дар қабули 

қарорҳои давлатӣ фикру ақида ва талаботу манфиатҳои ғуломон ба 

инобат гирифта намешуд. Ғуломон ҳуқуқи ширкат варзидан дар корҳои 

давлатиро надоштанд ва ҳокимияти сиѐсӣ дар дасти ашрофзодагон буд.  

Файласуфи Юнони Қадим Афлотун дар китобаш «Ҷумҳурӣ» 

андешаҳои сиѐсии худро баѐн намуда, новобаста аз оне, ки беадолатиро 

дар сохти ғуломдорӣ маҳкум менамуд, вале аз миѐн бурдани ин системаи 

сиѐсиро тавсия намедиҳад. Баръакс, мавҷудияти сохти ғуломдориро 

манфиатовар барои давлат ва ҷомеа медонад. Ӯ таъкид менамояд, ки 

табақаи болои ҷомеа, яъне ғуломдорон бояд дар нисбати ғуломон 

муносибати хуб дошта бошанд, то ин ки аз онҳо манфиати бештар ба 

даст оранд. Метавон қайд намуд, ки ҳокимият дар форматсияи 

ғуломдорӣ бо хусусиятҳои хоси худ, ки принсипи гуманизм танҳо дар 

нисбати табақаи болои ҷомеа амал менамуд, фарқ мекард. Ҳокимияти 

давлатӣ дар ин раванди таърихӣ дар марҳилаи зуҳурот қарор дошту 

содда буд.  

Тадриҷан шуури сиѐсии ҷомеа рӯ ба ташаккулу инкишоф оварда, 

муносибатҳои ҷомеа тағйир мепазиранд ва дар заминаи он форматсияи 

ғуломдорӣ рӯ ба таназзул оварда, форматсияи феодалӣ ба вуҷуд меояд. 

Дар ин раванд ҳокимият низ бо назардошти сатҳи маърифати сиѐсии 

ҷомеа ва тағйир пазируфтани муносибатҳо аз рӯи шакл ва моҳияту 

хусусият нав мегардад. Ҳокимияти сиѐсӣ дар форматсияи феодалӣ 

тадриҷан хусусияти гуманистӣ касб намуда, барои табақаи поѐни ҷомеа 

қисман ҳуқуқҳои инсониро ҳадя менамояд. Деҳқон дар форматсияи 

феодалӣ табақаи поѐни ҷомеа маҳсуб гардида, дар заминҳои феодал 

хоҷагии инфиродӣ дошта, аз ҳосиле, ки ба даст меовард, қисмеро ба 

феодал  медод ва дар замини феодал ба тариқи ройгон кор менамуд. Дар 

форматсияи феодалӣ феодалон синфи ҳукмрон ба ҳисоб рафта, 

ҳокимияти давлатӣ ба сифати ҳимоякунандаи талаботу манфиатҳои 

иҷтимоию сиѐсии онҳо амал менамуд. Деҳқонон аз ҳуқуқҳои сиѐсӣ 

маҳрум буданд ва имконияти иштирок намудан дар ҳокимияти 

давлатиро надоштанд. Новобаста аз оне, ки дар форматсияи феодалӣ 

адолати иҷтимоӣ ба талаботи тамоми табақаҳои ҷомеа ҷавобгӯ набуд, 

вале форматсияи феодалӣ нисбат ба форматсияи ғуломдорӣ як қадам 

пеш буда, эволютсияи инкишоф дар раванди ҳаѐти иҷтимоию сиѐсии 

ҷомеа  ба назар мерасад. Тағйир пазируфтани форматсияҳои ҷамъиятиро 

метавон як навъи пешрафти ҳаѐти иқтисодию иҷтимоӣ ва сиѐсию 

фарҳангӣ донист. Як форматсияи ҷамъиятӣ бо унсурҳои нави худ аз 

форматсияи пешин тафовут дошта, дар тағйир пазируфтани 

муносибатҳои ҷомеа мусоидат менамояд  

Иваз шудани форматсияҳои ҷамъиятиро метавон эволютсияи 

инкишофи ҳокимият ва дар маҷмуъ ҳаѐти ҷомеаи инсонӣ донист. Дар 

заминаи рӯ ба инкишоф овардани шуури сиѐсии ҷомеа ва муносибатҳои 

истеҳсолию ҷамъиятӣ форматсияи феодалӣ ба талаботи замон ҷавоб 

гуфта натавонист ва ба марҳилаи таназзул рӯ овард.  

Талаботи ҷомеа форматсияи нав капитализмро ба вуҷуд оварда, дар 

ҳаѐти иқтисодию иҷтимоӣ ва сиѐсию фарҳангии ҷомеа таҳаввулоти 

бузург ба миѐн меояд. Капитализм аз феодализм чанд қадам пеш рафта, 

суръати инкишоф дар ин системаи сиѐсӣ баланд мегардад. Ҳокимият 

хусусияти демократӣ касб намуда, инсонро аз ҳуқуқҳои иҷтимоию 

иқтисодӣ ва сиѐсию фарҳангӣ бархурдор месозад. Инқилобҳои буржуазӣ 

сохти феодализмро аз миѐн бурда, дар заминаи идеологияи либералӣ 

системаи сиѐсии демократиро ба вуҷуд меоранд.  Ҳокимияти сиѐсӣ бо 



152 
 

хусусиятҳои хоси худ вориди саҳнаи сиѐсат гардида, ҳамчун ҳомии 

адолати иҷтимоӣ ва арзишҳои умумибашарӣ баромад менамояд.  

Форматсияи сотсиалистӣ дар заминаи форматсияи капиталистӣ ба 

вуҷуд омада, принсипҳои ҳокимияти сиѐсӣ дар ин системаи сиѐсӣ аз 

системаи сиѐсии капиталистӣ фарқкунанда буда, сотсиализм 

таълимотест, ки ҳадаф ва идеали он адолати иҷтимоӣ, озодӣ ва 

баробарҳуқуқӣ мебошад. Мувофиқи энсиклопедияи Шуравӣ сотсиализм 

ин чунин сохтори иҷтимоию сиѐсие мебошад, ки дар он синфҳои 

антагонистӣ, истисмори одам аз ҷониби одам вуҷуд надошта, қувваи 

кории инсон ҳамчун мол истифода намегардад.   

Зуҳурот ва инкишофѐбии ҳокимият таърихи хеле тӯлонӣ дошта, 

аввалин муносибатҳои иҷтимоӣ заминаи объективии пайдоиши 

ҳокимият дар ҷомеаи инсонӣ гардидааст. Ҳокимият дар марҳилаи 

зуҳуроти худ дар доираи оила ва авлод ба вуҷуд омада, тадриҷан дар 

заминаи ташаккулу инкишоф ѐфтан ва мураккаб гардидани 

муносибатҳои ҷомеа, дар дохили қабилаҳо элитаҳо пайдо шуда, низоми  

идоранамоӣ ҷорӣ карда мешавад. Дар Аҳди Қадим аслан он афроде 

соҳиби ҳокимият мегардиданд, ки аз лиҳози ҷисмонӣ бартарият 

доштанд. Бо мурури замон роҳҳо ва воситаҳои ба даст овардани 

ҳокимият моҳияту хусусияти худро тағйир дода, шаклан тағйир 

мепазирад.  

Дар асрҳои миѐна барои соҳиби ҳокимият шудан на бартарияти 

ҷисмонӣ, балки меросӣ будан нақши асосӣ мебозид, зеро дар ин раванди 

сиѐсӣ низоми давлату давлатдорӣ ва қонуният ташаккул ѐфта, ҷойгоҳи 

бартарияти ҷисмонӣ нуфузи худро аз даст медиҳад. Дар таърихи асри 

миѐнагӣ  низомҳои сиѐсии монархияи мутлақ амал намуда, ҳокимият 

хусусияти меросӣ ва авлодӣ касб менамояд.   

Дар давраи Эҳѐ ва Замони нав дар Ғарб таҳаввулоти бузурги 

иҷтимоию сиѐсӣ ба вуҷуд омада, инқилобҳои буржуазӣ низомҳои 

монархияи мутлақро барҳам заданд ва ҷомеаи сармоядорӣ арзи ҳастӣ 

намуда, раванди демократикунонии низоми сиѐсӣ оғоз мегардад. Элитаи 

сиѐсию иқтисодӣ дар ин раванди сиѐсӣ буржуазия буду ӯ аз номи халқ 

баромад менамуд ва ҳокимият халқӣ муаррифӣ мешуд.  

Дар олами муосир ҳукуматҳо дар доираи қонунҳое амал менамоянд, 

ки қонунҳо ифодакунандаи талаботу манфиатҳои тамоми ҷомеа 

мебошанд. Дар низоми сиѐсии демократӣ ҳокимият аз номи халқ 

баромад намуда, дар хизмати халқ аст. Имрӯз бунѐду ташаккул додани 

низоми сиѐсии демократиро аксарияти кишварҳои олам ҳамчун ҳадафи 

олӣ қарор дода, дар ин маҷро ҳаракат менамоянд. Раванди 

ташаккулѐбии институтҳои демократиро қариб дар аксарияти 

кишварҳои олам метавон мушоҳида намуд. Нақши ҳокимияти сиѐсӣ дар 

ин самт барҷаста ба назар мерасад.  

Дар дунѐи сиѐсат ҳокимият нақши калидӣ дошта, ба даст овардани 

он ҳадафи асосии субъектҳои сиѐсат буда, муборизаҳо дар ин самт дар 

раванди ҳаѐти сиѐсии ҷомеа тезу тунд мебошад. Яке барои ба даст 

овардани ҳокимият мубориза мебараду дигаре барои нигоҳ доштани он. 

Маҳз ин тамоюл муборизаҳои сиѐсиро дар раванди сиѐсӣ тавлид 

менамояд ва онро ташаккулу инкишоф медиҳад. 

Самаранокии фаъолияти ҳокимият аз легитимӣ будани он вобаста 

буда, ризоияти умум ифодакунандаи легитимияти ҳокимият мебошад. 

Легалӣ ва легитимӣ будан асоси устуворӣ, нерумандӣ ва созандагии 

ҳокимият ба ҳисоб меравад. Дар сурати аз миѐн рафтани хусусияти 

легитимии ҳокимият, тадриҷан раванди таназзулѐбии ҳокимият ба вуҷуд 

омада, ҷомеаро буҳрони сиѐсӣ дар худ фаро хоҳад гирифт. Барои элитаи 

сиѐсии ҳукмрон зарур аст, ки легитимӣ будани ҳокимиятро ҳифз намояд, 

то ин ки суботи сиѐсӣ дар ҷомеа пойдор бошаду ҳокимият неруманд. 

Зеро самаранокии ҳокимият аз нуфузу эътибори он дар ҷомеа вобаста 

мебошад.  

Ҳокимияти сиѐсию давлатӣ дар доираи конститутсия амал намуда, 

вазифаи онҳо ҳимоя намудани талаботу манфиатҳои иқтисодию иҷтимоӣ 

ва сиѐсию фарҳангии ҷомеа мебошад. Низоми қонунгузорӣ дар 

аксарияти кишварҳои олам рӯ ба ташаккулу такомул оварда, мушкилоти 

ҷиддӣ дар ин самт қариб ба назар намерасад, вале масъалаи муҳим ин 

дар амал татбиқ гардидани он қонунҳо дар раванди ҳаѐти ҷомеа 

мебошад. Дар раванди ҳаѐти ҷомеаи башарият омилҳое вуҷуд доранд, ки 

баҳри ба вуҷуд омадани диктатураи қонун монеа эҷод менамоянд. 

Омилҳое, ки баҳри ташаккулѐбии давлати ҳуқуқӣ монеа эҷод менамоянд, 

дар аксарияти кишварҳои олам ба мушоҳида мерасад.  

Ҳокимият ҳамчун падидаи ҷамъиятӣ заминаи объективии пайдоиши 

худро дошта, мавҷудияти он барои ҷомеа шарт ва зарур аст. Инсоният 

ҳамешагӣ ниѐз ба ҳокимият дорад, зеро таркиби иҷтимоии ҷомеа 

мухталиф буда, аз муборизаю муқовиматҳо ва бархӯрдҳо иборат аст. Аз 

он хотире, ки таркиб ва ҳадафҳои ҷомеа мухталиф мебошанд дар 

танзими муносибатҳо ҳокимият нақши калидӣ мебозад. Агар фаъолияти 

ҳокимияти сиѐсӣ самаранокии худро аз даст бидиҳад, дар ҷомеа 

низоъҳои байниҳамдигарӣ, нобаробарӣ, истисмори ақалияти сарватманд 

бар аксарияти камбағал ва ҳуқуқвайронкунӣ авҷ хоҳад гирифт. Дар 

заминаи ба вуҷуд омадани чунин ҳолат буҳрон тамоми ҷабҳаҳои ҳаѐти 

ҷомеаро дар худ фаро гирифта, оромию амният халалдор гардида, 

низоъҳо ва муборизаҳо шиддатнок хоҳанд шуд. Аз ин хотир, мавҷудияти 

ҳокимияти сиѐсӣ дар раванди ҳаѐти ҷомеа аз ҷониби тамоми 

донишмандони олами башарият муҳим арзѐбӣ гардидааст.  

Макс Вебер сарчашмаҳои ҳокимиятро чунин муайян кардааст: 

1. Зӯроварӣ (бо воситаи қувваи ҷисмонӣ, олотҳо, гурӯҳҳои 

ташкилшуда,    таҳдиднамоӣ); 

2. Эътибор (робитаи оилавӣ ва иҷтимоӣ, харизма, донишҳои махсус, 

боварӣ); 

3. Ҳуқуқ (назоратнамоии захираҳо, урфу одатҳо, анъанаҳо ва ғ.) [230] 

 Ба ақидаи А. Боднар «Ҳокимият – ин қобилияти ба зӯри бор кардан 

ва воқеӣ намудани қарор, яъне чунин таъсиррасоние ба одамон аст, ки 

онҳо худро хоҳишманд ва ба таври лозимӣ нишон медиҳанд» [73, с.32].   

 Иродае, ки солиму созанда асту дар қонун таҷассум ѐфтааст, 

ҳокимият онро ба мардум бор мекунад, то ин ки тартиботу интизом ва 

оромию амният дар ҷомеа пойдор бошаду мардум дар он зиндагии 

шоиста барои худ бунѐд созанд. Ҷомеа дарк менамояд, ки итоат кардан 

бар чунин ирода, ки таҷассумкунандаи манфиатҳои онҳо мебошад, шарт 

ва зарур аст. Идоранамоӣ ва итоатнамоӣ принсипи асосии ҳокимият ба 

ҳисоб рафта, танзими муносибатҳои ҷомеа аз он вобаста мебошад. Агар 

принсипи идоранамоӣ ва итоатнамоӣ дар ҷомеа коҳиш ѐбад, 

беҳокимиятӣ ба вуҷуд омада, тартибу интизом аз байн рафта, оромию 

амният рӯ ба таназзул оварда, ташаккулу инкишофѐбии ҳаѐти ҷомеа аз 

миѐн меравад. Аз ин хотир, муҳим будани мавҷудияти ҳокимиятро 

ҳамагон дар ҷомеа дарк намуда, итоат намудан ба онро лозим ва зарурӣ 

медонанд. Ҳокимиятро метавон кафили ҳаѐти шахс, ҷомеа ва мавҷудияти 

давлат донист.  

Ҳокимият ва сиѐсат ду падидае мебошанд, ки якеро бе дигаре 

наметавон тасаввур намуд, зеро яке дигареро тавлид менамояду 

ташаккулу инкишоф медиҳад ва мавҷудияти яке аз дигаре вобаста 

мебошад. Дар он ҷойе, ки сиѐсат ҳаст, ҳатман ҳокимият вуҷуд дорад ва 

дар баробари ин, сиѐсат бе ҳокимият ҷисмест бе ҷон. 

Муҳаққиқон роҳҳо ва воситаҳои ба даст овардани ҳокимиятро 

гуногун арзѐбӣ намудаанд. Баъзе аз муҳаққиқон бар чунин андешаанд, 

ки шакли самараноки ба даст овардани ҳокимияти сиѐсӣ ин истифодаи 

зӯрӣ, қувва, боигарӣ ва маҷбурнамоӣ мебошад. Гурӯҳи дигари 

муҳаққиқон муқобили ин андеша баромада, роҳи оқилонаи соҳиби 

ҳокимияти сиѐсӣ шуданро дар истифодаи неруи хираду донишҳои сиѐсӣ 

медонанд.      

О. Тоффлер дар китобаш «Омезиши ҳокимият: дониш, боигарӣ ва 

қувва дар остонаи асри XXI (1990)» се воситаи асосии  ба даст овардани 

ҳокимиятро нишон дода, қайд менамояд, ки қувва, боигарӣ ва дониш бо 

ҳам робитаи ногусастанӣ дошта, яке дигареро пурра менамояд. Қувва ва 

таҳқир намудан барои соҳиби ҳокимият шудан рафтори дағалона буда, 

паст будани сифати ҳокимиятро нишон медиҳад: боигарӣ ҳамчун 

сарчашмаи ҳокимият баромад намуда, онро наметавон рафтори 

дағалона  номид, зеро дар он ҳам сифатҳои мусбӣ ва ҳам сифатҳои 

манфӣ ба назар мерасад.   О. Тоффлер донишро воситаи хуби ба даст 

овардани ҳокимият дониста, донишро сифати олии ҳокимият медонад. 

Ба ақидаи ӯ дар ҷомеаи муосир, ки техникаю технология, илм, санъат ва 

этика бештар рушд ѐфтаасту ҷаҳони андешаи инсонро дигаргун сохтааст, 

дониш воситаи ҳалкунанда дар ҳаѐти ӯ мебошад (ниг.[237]). 

Дар ҳокимият субъект ва объект мақом ва нақши барҷаста дошта, 

якеро бе дигаре наметавон тасаввур намуд. Яъне, субъект бояд 

қобилияти тобеъ намудан ва идора кардани дигаронро дошта бошад. 

Объекти ҳокимият шахс ва ѐ гурӯҳе мебошанд, ки иродаи субъект ба 

онҳо равона карда шудааст. Дар ташаккулѐбии ҳокимият нақши субъект 

ва объект хеле бузург мебошад. Бе иродаи субъект ва бе тобеияти объект 

ҳокимият вуҷуд дошта наметавонад. Яъне, бе идоранамоии субъект ва бе 

итоатнамоии объект ҳокимият моҳияти ҳастии худро аз даст медиҳад. 

Ҳокимияти сиѐсӣ падидаест, ки мавҷудияту пояндагӣ ва 

самаранокии он аз омилҳои иқтисодию иҷтимоӣ ва сиѐсию фарҳангӣ 

вобаста мебошад. Буҳрони иқтисодию иҷтимоӣ ва фарҳангӣ ба 

мавҷудият ва устувории ҳокимияти сиѐсӣ таъсири манфӣ расонида, 

раванди таназзулѐбии онро ба вуҷуд меоранд. Вазифаи муқаддаси 

ҳокимияти сиѐсӣ ин муайян сохтану ба самти инкишоф сафарбар 

намудани тамоми ҷабҳаҳои ҳаѐти ҷомеа мебошад. Мавҷудияти 

ҳокимияти сиѐсӣ маҳз ба хотири таъмини рушди ҳаѐти ҷомеа ва 

муътадил нигоҳ доштани ҳаѐти иқтисодию иҷтимоӣ ва сиѐсию фарҳангӣ 

буда, дар сурати иҷро нагардидани ин вазифа, буҳрони сиѐсӣ ба вуҷуд 

омада, легитимӣ будани ҳокимияти сиѐсӣ аз байн рафта, зарурати иваз 

гардидани элитаи сиѐсӣ ба миѐн хоҳад омад. 

Ҳокимияти сиѐсӣ дар раванди сиѐсӣ дар шаклҳои гуногун зоҳир 

гардида, ҳар як навъи ҳокимият дорои моҳият ва хусусияти хоси худ 

мебошанд. Аристократия яке аз шаклҳои ҳокимияти сиѐсӣ буда, моҳият 

ва хусусияти он дар андешаҳои мутафаккирони олам ифодаи худро 

пайдо намудааст. Ба андешаи мутафаккирони Аҳди Қадим ва асрҳои 

миѐна аристократия низоми сиѐсиест, ки ҳокимият дар дасти 

баргузидаҳо ва хирадмандон мебошад. Мутафаккири Рими Қадим 

Ситсерон аристократияро ҳамчун низоми пурқувват ва пурарзиш 

донистааст. Ба андешаи муҳаққиқони Ғарб Т. Гротсий, Б. Спиноза, Т. 

Гоббс, Ш. Л. Монтеске, Ж. Ж. Руссо ва Д. Дюи аристократия сохтест, ки 

дар он ашрофзодагони сарватманд соҳиби ҳокимияти сиѐсӣ буда, 

манфиатҳои худро ҳимоя менамоянд. Низоми сиѐсии аристократӣ аз 

ҷониби муҳаққиқони рус, аз ҷумла, Ф. Прокопович, И. Т. Посошков, В. 

Н. Татишев, М. М. Шербатов ва дигарон мавриди таҳлил қарор 

гирифта, аз ҷониби онҳо баҳои мусбӣ дода шудааст.  

Яке аз шаклҳои дигари ҳокимияти сиѐсӣ ин олигархия буда, аввалин 

маротиба мафҳуми олигархияро файласуфони Юнони Қадим Афлотун ва 

Арасту истифода бурда, мавриди таҳлилу таҳқиқ қарор дода, онро 

ҳокимияти сарватмандон номида, бо аристократия муқобил гузоштаанд. 

Олигархия низоми сиѐсиест, ки дар он ақалияти сарватманд, ки элитаи 

иқтисодӣ мебошанд, аксарияти камбағалро идора менамоянд.       

Мутафаккирони Юнони Қадим Афлотун ва Арасту олигархияро 

шакли ноқиси идоранамоӣ дониста, онро манфӣ арзѐбӣ намудаанд. Дар 

олами муосир муҳаққиқон олигархияро, ки ҳукмронии ақалияти 

сарватманд бар аксарияти камбағал мебошад, низоми сиѐсии 

ғайридемократӣ муаррифӣ намудаанд. Инчунин ҳокимияти сиѐсӣ дар 

шаклҳои теократия, партократия ва демократия зоҳир гардида, дар 

олами муосир демократия яке аз низомҳои сиѐсии афзалият ва 

бартариятдошта ба ҳисоб рафта, аксарияти кишварҳои олам онро 

пазируфтаанд ва ташаккулу инкишоф додани онро ҳамчун ҳадафи олӣ 

барои худ қарор додаанд.  

Ҷумҳурии Тоҷикистон баъд аз пошхӯрдани Иттиҳоди Шуравӣ дар 

қатори дигар кишварҳои олам роҳи бунѐду инкишоф додани низоми 

сиѐсии демократиро пеш гирифта, демократикунонии ҳаѐти ҷомеаро 

ҳадафи олии худ медонад. Баъд аз соҳибистиқлол гардидани Ҷумҳурии 

Тоҷикистон аз режими сиѐсии ғайридемократии тоталитарӣ ба режими 

сиѐсии демократии президентӣ гузашта, институтҳои демократӣ дар 

раванди ташаккулу инкишофѐбӣ қарор доранд. Аз ҷумла, институти 

президентӣ, парлумони касбии дупалатагӣ, системаи бисѐрҳизбӣ, 

инчунин, ба сифати манбаи ҳокимият эътироф гардидани халқ, 

плюрализм, озодии сухан, озодии виҷдон ва озодии фаъолияти 

воситаҳои ахбори умум, тадриҷан ташаккул ѐфта истодаанд. Дар амалӣ 

гардидани ин ҳадафи олӣ мақом ва нақши ҳокимияти сиѐсӣ хеле бузург 

мебошад. Ҳокимият неруи такондиҳанда буда, дар ташаккул додани 

институтҳои демократӣ нақши барҷаста мебозад. Ҳокимият падидаест, 

ки ташаккулу инкишофѐбии системаҳои сиѐсӣ аз он вобаста мебошанд. 

Дар демократӣ ва ѐ ғайридемократӣ шудани системаҳои сиѐсии ҷомеа, 

элитаҳои сиѐсӣ аз неруи ҳокимият истифода хоҳанд бурд. Самти 

фаъолияти ҳокимиятро конститутсияи ҳар як давлат муайян мекунад.   

Ҳокимияти сиѐсӣ дар доираи конститутсия амал намуда, амалӣ 

гардидани сарқонуни ҳар як кишвар аз нерумандии ҳокимият вобаста 

мебошад. Танҳо ҳокимияти тавоно метавонад ормонҳои ҳар як ҷомеаро, 

ки дар конститутсияи онҳо ифода ѐфтаанд, дар амал татбиқ созад. 

Конститутсияҳо тавассути раъйпурсӣ қабул карда шуда, ифодакунандаи 

талаботу манфиатҳои ҷомеа мебошанд. Дар моддаи аввали 

конститутсияи Ҷумҳурии Тоҷикистон омадааст, ки Ҷумҳурии 

Тоҷикистон давлати соҳибихтиѐр, демократӣ, ҳуқуқбунѐд, дунявӣ ва 

ягона мебошад. Пас ҳокимияти сиѐсӣ дар Ҷумҳурии Тоҷикистон дар 

маҷрои демократикунонии тамоми ҷабҳаҳои ҳаѐти ҷомеа амал намуда, 

натиҷаи фаъолияти онро метавон мусбӣ арзѐбӣ намуд.  

Натиҷаҳои асосии илмии диссертатсия 

1. Мавҷудияти ҳокимиятро метавон дар тамоми соҳаҳои ҳаѐти 

ҷамъиятӣ мушоҳида намуд. Барои дарки моҳияти ҳокимият шинохти 

таркиби ҳокимият шарт ва зарур мебошад. Ба таркиби ҳокимият объект, 

субъект ва манбаъҳои ҳокимият дохил мешаванд. Ҳокимият унсури 

асосии давлат маҳсуб гардида, мавҷудият ва таназзулѐбии давлатро 

метавон аз он вобаста донист. Давлат бо истифода аз неруи ҳокимият 

ҳуқуқҳои табиии инсонро ҳимоя менамояд. Ҳокимият дар раванди ҳаѐт 

нақши барҷаста бозида, дорои эътибор, нуфуз ва қудрат мебошад [1-М]. 

2. Ҳокимият дар навъҳои оилавӣ, аристократӣ, автократӣ, 

олигархӣ, плутократӣ, теократӣ ва демократӣ зоҳир гардида, ҷавҳари 

тамоми шаклҳои ҳокимият ин ҳокимияти сиѐсӣ ва давлатӣ мебошад. 

Ҳокимият дар раванди сиѐсӣ дар шаклҳои гуногун зоҳир гардида, 

муносибатҳои ҷомеаро ба танзим дароварда, талаботу манфиатҳоро 

ҳимоя менамояд. Мақом ва нақши ҳокимияти сиѐсӣ ва ҳокимияти 

давлатиро метавон дар системаи сиѐсии ҷомеа барҷаста арзѐбӣ намуд [3-

М]. 

3. Ҳокимият институти муњим дар раванди ҳаѐти сиѐсии ҷомеа ба 

ҳисоб рафта, қобилият ва имконияти амалӣ намудани иродаи субъект 

аст, ки бо фаъолият ва рафтори одамон ва гурӯҳҳои муайяни ҷамъиятӣ 

новобаста аз хоҳиш ва муқовиматашон таъсир мерасонад. Ҳокимият 

институти идоранамоиест, ки дар дохили худ ба ҷузъҳои алоҳида тақсим 

мешавад: ҳокимияти сиѐсӣ, иқтисодӣ, иҷтимоӣ ва маданию иттилоотӣ. 

Раванди сиѐсӣ ва дар маҷмуъ ҳаѐти ҷомеаро бе мавҷудияти ҳокимият 

тасаввур намудан имконнопазир аст [2-М].  

4. Системаи сиѐсии демократӣ аз маҷмуи институтҳои сиѐсӣ: 

давлат, ҳизбҳои сиѐсӣ, ташкилотҳои ҷамъиятии ҳадафҳои сиѐсӣ дошта 

таркиб ѐфта, дар асоси қонун ва дигар меъѐрҳои иҷтимоӣ амал намуда, 

мақом ва нақши ҳокимият дар ташаккули ин институтҳои сиѐсӣ хеле 

назаррас мебошад. Механизми ҳокимияти сиѐсӣ бо хусусияти фаъолияти 

институтҳои сиѐсӣ, воситаҳо ва усулҳои истифодашавандаи онҳо муайян 

карда мешавад. Неруи ҳокимияти сиѐсиро дар демократикунонии 

институтҳои сиѐсӣ наметавон сарфи назар намуд. Ҳокимият ҳам 

мавҷудияти институтҳои сиѐсиро нигоҳ медорад ва ҳам дар хусусияти 

демократӣ пайдо намудани онҳо метавонад, мусоидат намояд [1-М]. 

5. Миѐни ҳокимият ва институтҳои демократӣ таъсири мутақобила 

вуҷуд дошта, институтҳои демократӣ дар демократикунонии ҳокимият 

мусоидат намуда, дар баробари ин ҳокимият дар ташаккул ва 

инкишофѐбии институтҳои демократӣ кумак менамояд. Ҳокимияти сиѐсӣ 

тадриҷан хусусияти демократӣ пайдо намуда, дар ташаккул ва инкишоф 

додани ҷомеаи демократӣ мусоидат намудааст. Сарфи назар намудани 

ҳокимият дар раванди демократикунонии ҳаѐти сиѐсии ҷомеа 

имконнопазир буда, эътирофи неруи ҳокимият дар ин раванд шарт ва 

зарур мебошад. Аз ин лиҳоз, дар раванди демократикунонии ҳаѐти 

ҷомеа, неруи ҳокимиятро мебояд муҳим арзѐбӣ намуд ва аз он самаранок 

истифода бурд [1-М].       

Тавсияҳо оид ба истифодаи амалии натиҷаҳои таҳқиқот 

1. Ҳокимият падидаест, ки мавҷудияти он барои пешрафт ва 

ташаккули ҳаѐти ҷомеа муҳим буда, инкишофи ҳаѐти иқтисодию 

иҷтимоӣ ва сиѐсию фарҳангиро бе он наметавон таъмин намуд. Ҳаѐти 

иқтисодию иҷтимоӣ ва сиѐсию фарҳангӣ ҳамчун асосҳои ҳокимият амал 

карда, рушду инкишофи ин соҳаҳои ҳаѐт бе ҳокимият  имконнопазир 

мебошад. 

2. Миѐни субъект ва объекти ҳокимият таъсири мутақобила вуҷуд 

дошта, мавҷудияту таназзулѐбӣ ва ташаккулу инкишофѐбии яке аз 

дигаре вобаста мебошад. Ҳокимият дар системаи сиѐсии ҷомеа ба сифати 

субъекти сиѐсӣ амал намуда, дар доираи қонунҳои конститутсионӣ 

фаъолият намудани он ва дар чорчӯбаи қонунҳои амалкунанда кору 

фаъолият ва зиндагӣ намудани объекти ҳокимият, яъне ҷомеа 

муътадилии муносибатҳоро дар раванди сиѐсӣ таъмин хоҳад намуд.  

3. Таъмини оромию амният дар ҷомеа аз нерумандии ҳокимият 

вобаста буда, заифу нотавон гардидани он заминаи ба вуҷуд омадани 

буҳрони сиѐсӣ хоҳад шуд. Рӯ ба буҳрон овардани ҳокимияти сиѐсию 

давлатӣ ба тамоми ҷабҳаҳои ҳаѐти ҷомеа таъсири манфӣ расонида, 

мушкилоти ҷиддиро ба миѐн хоҳад овард. Суботи сиѐсиро метавон асоси 

рушди ҳаѐти шахс ва ҷомеа донист. 

4. Нерумандии ҳокимият аз легитимӣ будани он вобастагӣ дошта, 

ризоияти мардум аз ҳокимият дар заминаи қонеъ сохтани талаботу 

манфиатҳо ва ҳимояи ҳуқуқу озодиҳои онҳо вобаста мебошад. Имрӯз 

қудратҳои бузурги ҷаҳонӣ тавассути ҷангҳои иттилоотӣ кӯшиш 

менамоянд, ки бо ҳар роҳу восита бо истифода аз маълумотҳои 

субъективӣ, ки асоси воқеӣ надоранд, ҳукуматҳои легитимии давлатҳои 

рӯ ба инкишофро заифу нотавон созанд ва  буҳронҳои сиѐсиро ба вуҷуд 

оранду манфиатҳои сиѐсию иқтисодии худро ҳимоя намоянд. Дар чунин 

раванди мураккаби сиѐсӣ барои ҳифзи оромию амният ва суботи сиѐсӣ 

таъсиси як дастгоҳи муқтадири иттилоотӣ барои комил сохтани 

маърифати сиѐсии ҷомеа шарт ва зарур аст. 

5. Хусусияти демократӣ ва ѐ ғайридемократӣ пайдо намудани 

ҳокимияти сиѐсӣ аз режими сиѐсӣ вобаста мебошад. Дар системаи сиѐсии 

демократӣ институтҳои демократӣ ташаккул ѐфта, халқ ба сифати 

манбаи ҳокимият амал намуда, демократикунонии ҳаѐти сиѐсии ҷомеа 

воқеият пайдо менамояд. Ҳокимият дар низоми сиѐсии демократӣ дар 

ташаккули давлати миллӣ нақши калидӣ бозида, мавҷудияту пояндагии 

давлати миллӣ аз ҳокимияти сиѐсӣ вобаста аст. Рӯ ба таназзул овардани 

ҳокимияти сиѐсӣ ин рӯ ба фано овардани давлати миллӣ ва маҳв 

гардидану аз харитаи сиѐсии ҷаҳон барканор шудани он мебошад.   

